
Stefan Zweig-ek honela deskribatu zuen 1942an: “Ezin daiteke izpiritu ausartagoko izaki bat imajinatu. Aldiune bakoitzean pentsatzen zuena aditzera ematera ausartzen zen, nahiz eta jakin bazekien bere aitormen garden eta gupidagabeek artegatu eta asaldatu egiten zutela; inoiz ez zen saiatu bere egoera samurtzen kontzesioak eginez, ez da txikienak edota  forma hutsekoak ere. Konbentzituta nago, Freud prest egon balitz bere teoriak tentuz estaltzeko, “sexual” ordez “erotiko” esateko, “libido”ren tokian “Eros” ipintzeko, ahalegindu balitz beti sakoneraino ez joaten, baizik gauzak iradokitzen soilik, orduan bere teorien bostetik lau inongo erresistentziarik gabe onartuak izango zirela unibertsitatean. Baina irakaskuntzari eta egiari zegokionean bereari eusten zion; zenbat eta handiagoa izan erresistentzia, tinkoagoa zen bere erabakitasuna. Adore moralaren bila nabilenean (biktimarik behar ez duen munduko heroitasun bakarra), beti nire aurrean Freud-en aurpegi ederra ikusten dut, bere gardentasun maskulinoarekin, bere begi ilun eta begirada zuzen eta kementsuarekin.”


Morabia-ko (edo Pribor-eko, Txekian) Freiberg-en jaio zen 1856ko maiatzaren 6an, Schlomo (Salomon) eta Segismund izenak ipini zizkiotelarik. Amalia Freud eta Jacob Freud-en semea, aitaren (artilean eta ehungintzan merkataria) hirugarren ezkontzako zaharrena. Aitaren aurreneko ezkontzatik (Sally Freud-ekin) bi anai zeuzkan: Emanuel Freud eta Philip Freud. Jacob eta Amaliaren arteko bikotetik beste zazpi seme sortu ziren: Julius, Anna, Debora (Rosa), Marie (Mitzi), Adolfine (Dolfi), Pauline (Paula) eta Alexander.


Jaio eta laster erdaindua izan zen eta Argien mendeko filosofiara irekita zegoen judu heziketa ez tradizionalista jaso zuen. “Nire urrezko Sigi” deitu ohi zion amak adoratu egiten zuen, eta judaismo klasikoko baloreak igorri zizkion aitak ere maitatzen zuen. Berak, Monika Zajic, Nanie deitua, inude txekiar katolikoa estimatzen zuen bereziki; elizak ikustera eramaten zuen, “on-jainko”z hitz egiten zion eta judaismotik aparteko mundu desberdin bat erakutsi zion. Dudarik gabe, bere sexualitatearen ikasketan ere zerikusi handia eduki zuen.

1959ko urrian Jacob-ek Freiberg utzi zuen, makinismoaren eta industrializazioaren garapenaren eraginez bere negozioek beherakada jaso zutelako. Ehungintzarako baldintza hobeak aurkituko zituen itxaropenenarekin Leipsig-en instalatu zen. Emanuel eta Philip, bere aldetik, Manchester-era joan ziren. Urte bat geroago, egoerak hobera ez zuela egiten ikusiz, Viena-ko auzo judura jo zuen, Leopoldstrasse karrikara. 1865 eta 1873 urteen artean Sigmund gaztea  Realgymnasium-en ibili zen, eta gero, Obergymnasium-en, non Eduard Silberstein ezagutu zuen (berarekin mantenduko zuen aurreneko korrespondentzia intelektual handia, batez ere Franz Brentano gaietaz).  Garai horretan, bere aitaren laguna zen merkatari baten alabarekin (Gisela Fluss) maitemindu zen. Geroago Heinrich Braun-ekin (1854-1927) adiskidetu zen, zeinek politikarako grina itsatsi zion (beranduago, Braun Sozialismorantz bideratu zen).


1873an hasi zituen Freud-ek medikuntzarako ikasketak. Zientzia positiboak, batez ere Darwin-en biologiak (bere lan guztien eredu bihurtuko zena), txundituta utzi zuen. 1874an Berlin-era joatea otu zitzaion Hermann von Helmholtz-en ikasle izateko. Urte bat geroago, zoologiako irakasle zuen Carl Claus-ek bultzaturik, aingira arren bizitza aztertzeko Trieste-rako beka bat lortu zuen. 1877an argitaratutako testu horretan argi asko nabarmentzen da nerbio-zelulen (geroagoko neuronak) funtzionamendu bereiziaren teoria bat egituratzen ari zela, eta bere aztarnak Psikologiarako Proiektuan (1895) nabaritzen dira.


Esperientzia honen ondoren, zoologiako institututik Fisiologiakora igaro zen, Helmholtz-ek fundatutako eskola antibitalistako partaide bikaina zen Ernst Wilhelm von Brüche-ren ikasle bihurtuz.. Sei urtetan iraun zuen institutu honetan lotu zen Josef Breuer-ekin. 1879 eta 1880 urteen artean, soldadutzarako lizentziak behartuta, Teodor Gomperz idazle eta helenista austriarraren zuzendaritzapean, liberalismo politikoaren aitzindari zen John Stuart Mill-en (1806-1873) lau saiakeren itzulpena burutu zuen.


1882an, bere emaztetzat izan nahi zuen Martha Bernays-i (Martha Freud) ezkontitza eman zion. Arazo ekonomikoak zirela eta, ikerlanari uko eginez, medikuntzan jardutea erabaki zuen. Hurrengo hiru urteetan Viena Ospitale orokorrean egin zuen lana, lehenengoz Hermann Nothnagel-en zerbitzuan eta, gero, Theodor Meynert-ekin. Han ezagutu zuen Natham Weiss (1851-1883), eta lagun berri honek bere buruaz beste egin zuenean, urkatuz, erabat hunkituta geratu zen.


Ospearen ametsarekin eta, ezkontzearren, txirotasunari ihes egiteko grinarekin, kokainaren bertuteak aurkitu zituela sinistu zuen eta gaitz sendaezinak jota zegoen bere adiskide Ernst von Fleischl-Marxow-i eman zion. Ez zen ohartu drogak sortzen zuen menpetasunarekin, ezta ere laster Carl Koller-ek aurkituko zuen eragin anestesikoarekin.


1885ean, neurologiako irakasle (Privatdozent)  izendatu zuten eta beka bat lortu zuen Paris-era bidaiatzeko. Bere histeria alorreko esperientziek txundituta zeukatelako Jean Marie Charcot ezagutzeko grinetan zegoen. Frantzian igarotako aurreneko egonaldi honek markatu zuen psikoanalisiaren sorkuntzara bideratu zuen abentura zientifikoaren hasiera. Saint Martin antzokian  Sarah Bernhardt-ek antzeztutako Victorien Sardou-ren idazlan batek liluratuta utzi zuen: “Inoiz ez dit aktore batek hain kezka gutxi sortu, berak esandako guztia sinesteko prest nengoen”. Paristik Berlin-era zuzendu zen Adolf Baginsky pediatraren irakaskuntzak jasotzera.


Viena-ra itzuliz, jarduera pribatuari hasiera eman zion, Rathausstrassen kontsultategi bat irekiz. Astero, hiru arratsaldetan, Max Kassowitz irakasleak (1842-1913) sorturiko aurreneko pediatriako institutu publikoan egiten zuen lana. 1886ko irailean Martha-rekin ezkondu zen eta, urriaren 15ean, sendagileen elkartean, histeria maskulinoz hitzaldia eman zuen, izotzezko erantzuna jasoz: ez bere tesi etiologikoengatik, geroago argitu zuen legez, baizik eta Vienako sendagileek jada ezagutzen zituzten ideien aitatasuna Charcot-i atxiki ziotelako.


1887an, alaba Mathilde (Hollitscher) jaio eta hilabetera Wilhelm Fliess, fisiologiaz eta bisexualitateaz ikerketa zabalak egiten zituen sendagile berlindar ospetsua, ezagutu zuen. Adiskidetasun handi baten eta salbuespeneko postatruke kutun eta zientifiko baten hasiera izan zen.. Nahiz eta behin baino gehiagotan saiatu zen Fliess, ez zuen lortu Freud bere tabakismo sendotik osatzea: “24 urterekin hasi nintzen erretzen –idatzi zuen 1929an-, lehendabizi zigarroak eta, berehala, puruak soilik…Usten dut puruari zor diodala nire lan ahalmenaren handiagotzea eta neure buruarekiko jabetasunaren hobetzea.”.


1891ko irailean Berggasse 19ko apartamentu batera aldatu zen. Hantxe iraun zuen 1938an  erbesteratu zen arte, bere sei seme-alabez (Mathilde, Martin, Oliver, Ernst, Sophie Halberstadt eta Anna) eta Minna Bernays koinataz inguraturik. Bere praktikan, gehienbat  Viena-ko burgesiako “nerbioek jotako” eta aztoramen histerikoek erasandako emakumeak hartu zituen bere kargu. Vienako ingurugiro medikuan hain ohikoa zen nihilismo terapeutikoa alboratuz, bere pazienteak zaintzen, osatzen  eta euren oinaze psikikoak leuntzen saiatu zen. Garaian onartzen ziren tratamenduak urte baten bitartean erabili zituen: masaiak, hidroterapia, elektroterapia. Laster ohartu zen, ordea, tratamenduon eragin ezarekin. Orduan, Parisen 1889an burutu zen nazioarteko hipnosiaren batzarrean ezagutu zuen Hippolyte Bernheim-en sugestio metodoetan oinarrituz, hipnosia erabiltzeari ekin zion. 1891an, Hughlings Jackson-en tesietatik abiatuz, hizkuntzaren arazoen neurofisiologiatik haratagoko, ulermen funtzionala proposatu zuen  Afasien Kontzepzioetaz monografian. “Garun kokalekuen” dotrina asoziazionismokoarekin ordezkatzen zuen, geroago metapsikologian aurkitzen den “aparatu psikikoaren” definiziorako bidea prestatuz. Lehendabizikoz 1896an formulatu zuen eta bere oinarriak Ametsen interpretazioko VII. Kapituluan ezarri zituen.


Breuer-ekin batera lan eginez, pixkanaka hipnosia uzten joan zen Freud  katarsiaren mesedetan, eta geroago  asoziazio librearen metodoa eratu zuen, azkenean psiko-analisian bukatuz: hitza, lehenengoz, 1896an erabili zen eta sorrera Breuer-i atxikitzen zaio. 1897an, Nothnagel eta Richard von Krafft-Ebing-en  txosten onuragarri bati esker, aparteko irakasle titulurako proposatua izan zen. Izendapena Francisco Jose enperadoreak 1902ko martxoaren 5ean baieztatu zuen 


Viena-ko intelektual anitzek eduki ohi zuten “judu autogorrototik” aldenduz, freud judu fedegabea eta sinesgabea, erritual eta erlijio guztien etsaia izanik, ez zuen, halere, bere judutasunetik arnegatu.  Manes Sperberg-ek azpimarratu duen bezala “judu kontzientea izaten jarraitu zuen, bere jatorria inoren aurrean ukatzen ez zuelarik; alderantziz, duintasunez aldarrikatzen zuelarik, harrotasunez sarritan. Maiz esan ohi zuen Viena hiriari, nahiz eta bertan hazia  izan eta berarekiko haustezinezko lotura ugari mantendu, gorrotoa ziola eta urruntzen zen guztietan aske sentitzen zela. Nortasun juduaren kontzientzia ez zitzaion sekula itzali, bere sorrera, arazoak eta gehigarrizko zailtasunak sortu zizkion arren, batez ere bere jarduera profesionalean,  ez zitzaion gutxiagotasun sentimenduen iturri bihurtu.”


Fliess-ekiko adiskidetasunaren esparruan zenbait gertaera garrantzitsu suertatu ziren Freud-en bizitzan: bere autoanalisia, paziente baten (Emma Ekstein) deribazioa,  lehenengo idazlan handi baten argitalpena, Histeriari buruzko estudioak, non zenbait emakumeren istorioak kontatzen ziren (Bertha Pappenheim, Fanny Moser, Aurelia Öhm, Anna von Lieben, Lucy, Elisabeth von R., Mathilde H., Rosalie H.) eta, azkenik, sedukzio teoriaren behin-betiko uztea (haren arabera neurosi oro benetako trauma batez argi daiteke). Uko egite hau, funtsezkoa psikoanalisiaren historian, 1897ko irailaren 21ean gertatu zen eta tonu enfatiko batean eman zion berri Fliess-i entzutetsu bihurtu den eskutitz batean: “ez dut sinesten jada nire “Neurotikan””.


Orduan hasi zen Fantasmaren teoria lantzen eta, geroago, errepresioan eta Edipo-konplexuan zentraturiko ametsaren eta inkontzientearen teoriari ekin zion. Sofokles-en tragediarekiko ardura eta Hamletekiko irrika garaikideak izan ziren. Literatura ingelesaren, batez ere Shakespeare-ren, irakurle amorratua zen Freud: “ideia bat pasa zait burutik –idatzi zion Fliess-i 1897an-, eta da, Oedipus Rex-ek eszenaratzen duen gatazka berbera egon daitekeela Hamlet-en bihotzean ere. Shakespeare-ren asmo kontziente batean ez dut sinesten, baizik drama hori idaztera benetako gertakizun batek  bultzatu zuelakoan nago, poetaren inkontzientea izan zelarik bere heroiarena ulertarazi ziona”. 


1926an, James Strachey-rekin mantendutako eztabaida luze baten ondoren,  Shakespeare ez zela izan bere lanaren idazlea sinestera iritsi zen. Benetako aitatasunaren lekualdaketaren gai honi behin eta berriz ekin zion Freud-ek, batez ere bere Moises eta erlijio monoteista liburuan, non Moises egiptoar bihurtu zuen.


Inkontzientearen teoria berritik, 1899an argitaratutako bigarren liburu handi bat sortu zen, Ametsen interpretazioa, non “Irmaren injekzioa” ametsa kontatzen den, Freud Bellevue-n zegoenean gertaturikoa, 1895eko uztailean, Vienako basoko gaztelu txiki batean: “Sinesten al duzu –idatzi zion Fliess-i 1900eko ekainaren 12an- egunen batean etxe honetan egonen dela marmolezko plaka batean idatzita: “Etxe honetan, 1895eko uztailaren 24an ametsaren misterioa errebelatu zitzaion Sigmund Freud doktoreari?” Gaurkoz, itxaropen gutxi daukat”.


1901 eta 1905 urteen artean aurreneko kasu klinikoa (Dora) eta beste hiru idazlan argitaratu zituen: Eguneroko (cotidiano) bizitzaren psikopatologia (1901), Txistea eta Inkontzientearekiko harremana (1905), Teoria sexualetaz hiru saiakera  (1905). 1902an Alfred Adler, Wilheln Steker, Max Kahane eta Rudolf Reitler-ekin batera “Asteazkenetako Elkarte Psikologikoa”, freudismoaren historiako lehendabiziko zirkulua, fundatu zuen. Urte gutxi barru vienar munduko pertsonalitate ugari atxiki ziren taldera: Paul Federn, Otto Rank, Fritz Wittels, Isidor Sadger. Bilera horietan zehar, psikoanalisia jakintzaren arlo guztietara zabaldu zedin ideia lantzen joan zen: literatura, antropologia, historia eta abar. Freud-ek berak psikoanalisi aplikatuaren ideia defendatu zuen, fantasia literarioa bat publikatuz: Eldarnioa eta ametsak Jensen-en “Gradiva”n (1907).


1907 eta 1908an freudiar jarraitzaileen kopurua handitzen joan zen eta Hanns Sachs, Sandor Ferenczi, Karl Abraham, Ernest Jones, Abraham Arden Brill eta Max Eitingon psikoanalisira itsatsi ziren.


Mendearen aurreneko laurdenean Freud-en dotrina herrialde ugarira zabaldu zen: Britainia Handian, Hungarian, Alemanian, Estatu Batuetako ekialdean. Suitzan mugimendu psikoanalitikoaren  historiarako gertakizun handi bat gauzatu zen: Zurick-eko Burghölzli klinikako sendagile buru zen Eugen Bleuler, eskizofreniaren nozioa eratzen ari zen bitartean, metodo psikoanalitikoa erabiltzen hasi zen paziente psikotikoekin. Horrela  Freud-en teoriari “agindutako lur” berri bat ireki zitzaion: aurrerantzean jakintza psikiatrikora ere erantsiko zen eta gizakiaren erotasunaren igarkizuna argitzen  saiatuko zen.


1907ko martxoaren 3an, Bleuler-en ikasle eta laguntzailea zen Carl Gustav Jung Vienara bideratu zen Freud-ekin elkartzeko. Ordu batzuetako solasaldiaren ondoren vienar maisuarekin txundituta geratu zen. Freud-en aurreneko dizipulu ez judutarra izan zen.


1909an, Grandville Stanley Hall psikologoaren gonbidapenez, Freud-ek, Jung eta Ferenczi-rekin batera, Estatu Batuetara bidaiatu zuen eta Masachusetts-eko Worcester-eko Clark unibertsitatean bost hitzaldi eman zituen. Bost hitzaldiok Psikoanalisiaz bost hitzaldi tituluarekin bildu eta argitaratu ziren. Nahiz eta James Jachson Putnam-ekin edukitako bilera emankorra izan eta lortutako arrakasta gogoangarria, Freud-ek ez zuen lar estimatzen amerikar kontinentea. Bere bizitza osoan zehar  Estatu Batuetako (bere ideiek hain berotasun handi eta sineskorrarekin onartu zituen herria) izpiritu pragmatikoaren eta puritanoaren mesfidati izan zen. 


Antisemitismoaren aurrean, eta psikoanalisia “zientzia judutar” gisa hartua izango ote zen beldurraren eraginez “desjudutartzea” erabaki zuen, Jung mugimendu gaztearen buru izendatuz. Bailaretako elkarte guztiak Salzburgo-n, 1908an, bildu zituen kongresuaren ondoren, Nurenberg-en, 1910ean, nazioarteko asoziazioa eratu zuen: Internationale Psychoanalytische Vereinigung (IPV). 1933an sigla alemaniarra utzi zuen, International Psychoanalytical Association (IPA) bihurtuz.


1909 eta 1913aren artean beste bi lan idatzi zituen: Leonardo da Vinciren haur-oroipen bat (1910) eta Totem eta Tabu (1912-1913). 1910az geroztik mugimenduaren hedapenean liskar pertsonaletan eta eztabaida teoriko eta klinikoetan sustatutako disidentziak nagusitu ziren. Norgehiagoka nartzisistak zainketaren iraupenaren kritikarekin, transferentzia eta kontratransferentziarekin, sexualitatearen garrantziarekin, Inkontzientearen definizioarekin nahastu ziren. 1911n Adler eta Stekel talde freudiarretik bereizi ziren. Bi urte beranduago Jung eta Freud-k elkarren arteko harremanak erabat eten zituzten. Freud-ek ez zuen jasaten bere dotrinarekiko desbideratze txikiena ere eta Lehenengo Munduko Gerraren bezperetan panfleto bat argitaratu zuen, Mugimendu psikoanalitikoaren historiarako ekarpena, Jung eta Adler-en traizioak salatuz. Gero bere paladin onenek osaturiko  batzorde sekretu bat antolatu zuen eta leialtasunaren eraztuna banatu zuen euren artean.


Ekimen honek disidentziak eragotzi beharrean liskarrak bizitu zituen. Jones-en sostenguarekin, Abraham eta Eitingon berlindarrek ortodoxia instituzionala goraipatzen zuten, Rank eta Ferenczi austrohungariarrek berrikuntza teknikoak laudatzen zituzten bitartean. Lehenengo freudismo honetan beste disidentzia entzutetsu bat gertatu zen: Wilhelm Reich-ena.


1930 urtearen inguruan disidentziaren fenomenoak zatiketarenari utzi zion lekua, psikoanalisiaren masa mugimenduzko eraldatzearen bereizgarri bezala. Aurrerantzean dizipuluen edota aitzindarien bere maisuarekiko aurkakotasunak taldeen artekoari eman zion txanda. Mundu osoan ospetsua izanik, Vienan isolatuta halere, Freud-ek bere eginkizunean jarraitu zuen bere mugimenduaren politika kontrolatu ezinean. 1919 eta 1933aren artean IPA benetako makina burokratiko bat bihurtu zen, psikoanalisten heziketak zekartzan arazo guztiak konpondu nahian.


Aurreneko Mundu-Gerraren bukaeran, gerra-neurosien agerpenarekin, erasan psikikoen bereizgarri traumatikoaren eztabaida berpiztu zen. Freud-ek, berriro, bere antzinako aurkari baten aurrean ikusi zuen bere burua, Julius Wagner-Jauregg-en aurrean alegia (soldadu disimulatzaile askori alferrikako tratamendu elektrikoak ipintzen omen zizkion). Maisuki hartu zuen parte eztabaida honetan, garbi erakutsiz, beste metodoekin alderatuz gero, psikoanalisiaren nagusitasuna.


Inperio Austro-Hungariarraren amiltzearekin batera, Berlin freudismoaren hiriburu bihurtu zen, Berliner Psychoanalytisches Institutu-ak (BPI) eta Otto Fenichel-en eta “ezker-freudismo”aren inguruan Francfort-eko Institutuak egindako ekimenek erakusten duten legez. Estatubatuar ugari Vienara Freud-ekin ikastera zetozen une berean, Freud-ek bere alaba  hartu zuen analisian. Laster iritsi zen Anna eskolako nagusi  eta Melanie Klein-en aurkaria izatera (bere lehiakide garrantzitsuena, batez ere Haur-psikiatrian). Zentzu honetan, IPAren barrenean 1924 urtetik aurrera  eskola britainiarraren eta eskola vienarraren artean zegoen borrokak nabaria utzi zuen emakumezkoak mugimendu psikoanalitikoan hartzen ari ziren indarra. Polemika honen bihotzean, Freud-ek tinko eutsi zion bere libido bakarraren eta falozentrismoaren teoriari, misogino gisa azaldu gabe halere. Bere bizitza pribatuan familia patriarkalaren kontzepzio burgesari atxikitzen zitzaion, nahiz eta bere emakumezko adiskide intelektualekin jokaera adeitsua, modernoa eta berdintasunezkoa erakusten zuen.


1920ko hamarkadan funtsezko hiru lan argitaratu zituen, beraiekin bere bigarren “topika” definitzen zuelarik, inkontzientearen eta dualismo pultsionalaren teoria osotasunean berreraikiz: Plazeraren printzipiotik haratago (1920), Masen psikologia eta Ni-aren analisia (1921) eta Ni-a eta Zera (1923). Birmoldatze saiakera hau 1914an hasia zegoen jada nartzisismoaz artikulu bat idatzi zuenean. 1915ean, metapsikologia batekin eta gerraz eta heriotzaz saiakerarekin bermatu egin zen,  non subjektua “bizitza ondo jasatekotan heriotza antolatu beharrean dagoela” erakusten zuen. Bizitzaren eta heriotzaren arteko dialektikan eta Ni-aren eta Zera-ren arteko aurkakotasunean zentratutako berreraketa honetatik sortu ziren freudismo modernoaren korronteak: kleinismoa, Ego Psychologya, Self Psychologya, lakanismoa, annafreudismoa, independenteak.


Hil-irrikaren izaera aldarrikatzeko, Freud-ek greziar mitologiaren bi irudi handi balioztatu zituen: Eros eta Tanatos. Berrikuste hau, Vienako gizartea bere heriotzarekin eta deuseztatze orokorrarekin obsesionatuta zegoen une berean suertatu zen: garai horretako Austria, Stefan Zweig-ek zionez, “krepuskuluko argi” bat soilik zen, “antzinako monarkia inperialaren itzal grisa, zalantzazkoa eta bizigabea”.


1923ko otsailean ahosabaiaren eskuin aldean berehala erauzi beharreko tumore txiki bat aurkitu zuen. Hasieran, bere sendagilea zen Felix Deutsch-ek, tumorearen izaera gaiztoa ezkutatu egin zion. Freud berarekin haserretu zen. Sei hilabete geroago, Hans Pichler zirujauak errotik kendu zion, maxila eta eskuin ahosabaia partzialki erresekzionatuz. Gero, Max  Schur-en kontrolpean, beste hogeita hamaika ebakuntza jasan zituen. “Munstro” deitzen zuen protesi bat erabili beharrean zegoen: “Bere ahosabai artifizialarekin –idatzi zuen Zweig-ek- nabaria zen hitz egitea kostatu egiten zitzaiola…Baina solaskideak ez zituen uzten. Bere altzairuzko arimak indar berezia ipintzen zuen bere gogoa  gorputzak eragiten zion oinaze zekena baino tinkoagoa zela  erakusteko… Borrokaldi latza zen, luzatzen zen neurrian geroz eta bikainagoa. Berrikusten nuen bakoitzean, heriotzak itzal gardenagoa ezarria zeukan bere aurpegian… Egun batean, azkenetako bisitaldi batean, neurekin eraman nuen Salvador Dalí, belaunaldi gazteko margolari doatsuena nere iritziz eta  Freud-ekiko mirespen izugarria zeukana. Hitz egiten genuen bitartean marrazki bat egin zuen. Freud-i erakusteko gai ez nintzen izan, zeren Dali-k, bere igarmenarekin, bere margoan heriotza itxuratuta zeukan jada”.


Gaitzak, bere ekimenen jarraipena ez zion eragotzi Freud-i, baina mugimendu psikoanalitikoaren gaietatik urruti mantendu zuen eta Jones izan zen, 1934tik aurrera, Max Eitingon Alemania utzi beharrean aurkitu zenean, IPAren norabidea gobernatu zuena.


Telepatiaz zaletu zen eta, 1921-1933 urteen tartean, Ferenczi-rekin batera, “ezkutuko” esperientziak egiteko eragozpenik ez zuen eduki, nahiz eta  Jones-ek ezarritako helburu arrazionala, zientifikoa eta medikua guztiz alderantzizkoa zen. 1926an, Theodor Reik-en aurka egindako prozesu baten ondoren, Freud-ek sendagile ez ziren psikoanalisten defentsa berea egin zuen irmoki, Legoak ba ahal dezakete analisian Ihardun? publikatuz. Hurrengo urtean bere laguna zen Oskar Pfister-ekin polemika bat mantendu zuen eta Ilusioaren etorkizuna argitaratu zuen, non erlijioa neurosi batekin alderatzen zuen. Azkenik, 1930ean, gizarte demokratiko modernoek pertsonak galerara bideratzen dituzten irrika suntsitzaileak menperatzeko daukaten ahalmena aztertzeko Kulturako ondoeza idatzi zuen. Bi urte geroago, Albert Einstein-ekin edukitako postatrukean, kulturaren garapena beti gudaren aurka lan egiteko era bat dela azpimarratu zuen. 1929 eta 1939 artean bere elkarrizketen kronika osatu zuen (Kürzeste Chronik, Kronika txikiena), 1992an London-en Michael Molnar-ek argitaratu zuena.


Geroz eta goibelago ikusten zuen  gizakiaren etorkizuna eta inongo itxaropenik ez zeukan naziek judutarrei eta psikoanalisiari eskaintzen zieten trataeraz: “Gizaki bihozbera izanik –idatzi zuen Zweig-ek- sakonki hunkituta zegoen, baina  pentsalari bezala basakeriaren oldarrarekin ez zen batere harritzen”. Hala eta guztiz ere, Reichstag erre eta hurrengo egunean, Eitingon-ekin batera BPIri eustea erabaki zuen. Jones-ek bultzaturiko psikoanalisiaren “salbamendu” politikarekin bat ez etorri arren, disidenteen (Reich eta Adler-tarrak) borroka pribilegiatzeko hutsa egin zuen, Heinrich Göring-ekin inongo engaiamenduari uko egin beharrean (honek Hitler boterea iritsi ondorengo ekimen psikoanalitiko guztien kentzea suposatuko zuen).


Hala ere, 1938ko martxoan, alemaniar tropek Austria inbaditu zutenean, Richard Sterba-k alderantziz jokatu zuen; Jones-en politikari uko eginez, Vienan Berlingo Göring-en ereduko institutu “ariotartutako” eraiketari ezetz esan zion. Orduan Wiener Psychoanalytische Vereinigung disolbatzea erabaki zen eta “Freud bizi izanen zen tokira” eramatea. William Bullit diplomatiko iparramerikarrari eta  Marie Bonaparte-k ordaindutako  erreskateari  esker, Freud-ek bere familiarekin Viena utzi ahal izan zuen. Irteteko unean Alderdi Nazionalsozialistako kideek ez zietela berari eta bere ingurukoei inongo eragozpenik ipini sinatzera behartu zuten. Londres-en, gero Freud Museum izango zen 20 Maresfield Gardens-eko etxe eder batean instalatu zen. Han idatzi zuen bere azken lana, Moises eta erlijio monoteista.

1939ko iraileko hasieran irratia entzuten zuen egunero. Ingurutik azken guda izango ote zen galdegiten zienei, “Nire azken guda” erantzuten zien. Orduan Honorato de Balzac-en La peau de Sape irakurtzen hasi zen: “hauxe da behar nuena –zioen-; liburu honek uzkurduraz eta ahidurazko heriotzaz hitz egiten du”. Iraileko 21ean  Max Schur-en eskua hartuz aurreneko solasaldian adostutakoa gogoratu zion: “orduan, unea etortzerakoan, ez ninduzula utziko agindu zenidan. Orain, hau, tortura hutsa da, eta jada ez dauka zentzurik”. Gero gaineratu zuen: “Annari hitz egiozu honetaz, eta zuzen baderitzo, buka dezagun”. Kontsultatu ondoren, Annak zorigaiztoko unea atzeratzea nahi zuen, baina Schur tematu zenez gero, erabakia onartu zuen. Bat bestearen ondoren morfinaren 3 zg.ko hiru ziztada eman zizkion. Irailaren 23an, bi egun koman igaro ondoren, atseginez itzali zen agurea: “Gizon bikain baten- idatzi zuen Zweig-ek- bizitza bukaera bikaina izan zen, garai asasino bateko hekatonbearen erdian  gertaturiko heriotza gogoangarri bat. Eta guk, bere lagunok, hilkutxa lurperatzerakoan, bagenekien gure aberriaren gauzarik ederrenetakoa uzten geniola britainiar lurrari”.

2-. SIGMUN FREUD-EN IDAZLANAK

 Agertzen joan ziren kronologiaren arabera aurkeztuko ditugu ikerlari eta berriztatzaile handia izateaz gain idazle bikaina zen Sigmund Freud-en lanak.

1-: Afasien ikuskeraz: Zur Auffasung der Aphasien. Eine Kritische Studie izenburuarekin argitaratu zuen alemaniarrez 1891 urtean. Monografia honetan autorea  Hughlings Jackson-en teorietan oinarritzen da funtzional edota neurofisiologiko soilak ez diren hizkuntzaren aztoramenak ulertzeko. “Garun kokapen zehatzen” dotrina “asoziazionismoarenarekin” ordezkatzen du, “aparatu psikikoaren” definizioari bidea irekiz., Freud-en garai “psikoanalitikoaren” aurretikoa izanik freudiar aditu gutxik eskaini diote ardura.

2-:  Histeriaz estudioak: 1895ean agertu zen Sigmund Freud eta Josef Breuer-ek amankomunean idatzitako Studien über hysterie. 1925an Breuer-en ekarpenik gabe berrargitu zen, Freud-en  oharpenekin soilik.

S. Freud-en luman psikoanalisi hitza  1896raino agertu ez zen arren, Histeriaz estudioak hartu ohi dira psikoanalisiaren eta histeriaren freudiar definizio berriaren liburu aitzindari bezala. Eta hori idazlanaren barrenean “Anna O”ren deskripzioari zor zaio. Horregatik atxiki zaio emakumezko bati psikoanalisiaren sorrera. Bestalde, lanaren ospea, deskribatzen diren istorioen literatur balio sakonean ere oinarritzen da. Bi egileen azalpen teorikoak gardentasun miresgarrikoak dira, eleberri tankeran aurkeztutakoak.

Betikotutako zortzi emakumezkoen estudio hauetan ederki asko deskribatzen dira abusuzko gurasoen,   ama otzanen eta larderiatsuen, alaba matxinatu eta biktimen arteko harreman minak. XIX. mende bukaerako mendebaldeko gizartearen galdera guztien sintesia da, emakumezkoen burujabetzearena, patriarkatuaren gainbeherarena, sexu desberdintasunaren agerpen berriarena hain zuzen. Lacan-en ustetan “…giza harremanen era guztiz berria Freud-ek emakumeoi  eskainitako  entzutean abiatu zen” (1973).

Freud eta Breuer-ek elkarrekin idatzitako aurreneko kapituluak honako titulua dauka “fenomeno histerikoen mekanismo psikologikoa” eta, azpititulu bezala, “atariko komunikazioa”. Bertan, aurreneko aldiz, “Katarsi metodoaz” eta “Abreakzioez” aritu ziren eta, Frau Cäcilie kasuaren  aitzakiarekin, histeriaren hazpegi psikikoa eta traumatikoa azpimarratzen zuten. Atariko komunikazio honek organogenesiaren aurka jotzen zuen, Charcot-en histeria psikologikoa zela eta, hitzaren bitartez, osagarria zela erakusten zuelarik. Subjektuak oroitzapenak (remininiscencias) pairatzen baditu, hau da lurperatutako afektuen irudikapenak, eta ez arazo organikoak, orduan aipatutako afektuak hitzez adierazi ditzake. Horregatik, sugestioaren ordez, hipnosi arin baten menpean, hitzez eginiko osatze baten ideia aurreratu zuten.

Guzti horren ondoren, hots neurosiaren osagarritasunaren iragarpenaren ondoren, egileek  euren pazienteen gaitzen edo, gutxienez, sintomen osatzea baieztatu behar zuten. Eta euren zortzi andere histerikoen historiak zortzi sendatze gisa aurkeztu zituzten. Hala ere, historiografiak eta adituek geroago argitu duten legez, bat bera ere ez zen benetan osatu, ez bere sintometatik ezta, funtsean, bere neurosietatik ere. Argi agertzen da nola ikerlariek, maiz, bere historia klinikoak euren hipotesiak balioztatzeko eraikitzen dituzten eta, kasuak, fikzio eran egituratuta egotean soilik dauka balioa. Batzuetan benetako gaixoak zientziaren amarrua eta jarduera zientifikoaren baliotasuna ukatzen ditu, biktima bezala sentituz. Benetako Berta Pappenheim-ek beti ukatu zuen “Anna O” izan zenik.


Bigarren kapituluak bost kasu handien historiak aurkezten ditu: “Fräulein Anna O”, “Frau Emmy von N”, “Fräulein Lucy R” (edo “Miss Lucy”), “Katharina” eta “Fräulein Elisabeth von R”.  Gainera beste hiru historia txiki dakarzki: “Fräulein Mathilde H”, “Fräulein Roslia H” eta “Fräu Cäcilie”. Breuer-ek bat bakarra tratatu zuen (Anna O), beste guztiak Freud-ek. Historiografoek zortzietatik lau identifikatu dituzte. Anna O (Bertha Pappenheim), Emmy von N (Fanny Moser), Katharina (Aurelia Öhm) eta Cäcilie (Anna von Lieben).

1892an kontsultatu zuen Freud jatorri hungariarrekoa zen Elisabeth-ek: zangoetako minak eta ibiltzeko eragozpenak aipatu zizkion. Berehala, sexu eragileei atxiki zizkion. Pazientearen  izterra sakatuz gero, kontzienteki errefusatzen zuen plazer erotikoarekin ohartu zen. Kasik hipnosia erabili gabe kontzentraziorako teknika bat asmatu zuen eta, erabilitako metodoari, analisi psikikoa deitu zion; beranduago esango zuenez, Elisabet izan omen zen psikoanalisiarekin zaindu eta osatutako aurreneko anderea. Etzanda, begiak itxirik, sendagileak kontzentratzeko eskaera egin zion eta burura zetorkion oro esan zezala. Erantzuteari uko egin zionean,  limurtzen saiatu zen Freud. Elkarrizketa aurrera zihoan neurrian erreboltako edo gogozko ahazte mekanismoak sintoma gisa funtzionatzen zuela ohartu zen. Hori izan zen asoziazionismo askera alderako eta, geroago, erresistentziaren nozioaren egituraketarako izango zen aurreneko urratsa.  Elisabeth bere koinatuarekin maiteminduta zegoela eta gaitz baten ondoren hildako ahizparenganako hil-desirak kontzientziatik uxatzen zituela jabetu zen Freud. Desira horien onartzearekin batera neskaren minak desagertu ziren. Geroago Freud-ek Elisabeth-en amarekin edukitako elkarrizketa batean neskak koinatuarenganako joera baieztatu zion eta bien ezkontzarako desadostasuna agertu zion. Freud-ek errealitate hori onartzeko eskatu zion Elisabeth-i eta osatutzat jo zuen.

“Elisabeth” hura  benetan Ilona Weiss zen. Urte luzeetako ezkontza zoriontsu baten ondoren bere alaba batek eginiko galderei erantzunez Estudioetan eskainitako Elisabeth-en irudia baieztatu zuen. Nolanahi ere, bere osaketaz hitz egiterakoan zioenez, bidali zuten vienar sendagile bizarduna ahalegindu omen zen, neskaren gogoaren aurka, bere koinatuaz maiteminduta zegoela konbentzitzen.

Vienako familia batean etxe-irakasle lana egiten zuen Miss Lucy ingelesak. Depresioekin batera usaimenezko haluzinazioak jasaten zituen. Postre errearen usaiak jazartzen zuen. Elisabeth-i eskainitako metodo berbera erabiliz “errepresio” hitza otu zitzaion pairatzen zituen sintomak bere nagusiarenganako zeukan maitasun inkontzientetik zetozela erakusteko.

Rosalie H 23 urtetako vienar neska gaztea zen. Kantaria izan nahi zuen eta eztarriko estugunea sentitzen zuen. Historia honen barruan, Katharinarenean bezala, sedukzio eszena bat dago. Rosalia hipnosiaren bitartez osatu zen, antzina osaba batek, etxeko neskameenganako sexu grina erakusten zuenarekin batera, emazteari eta seme-alabei bere aurrean jasanarazitako tratu txarretaz oroitzea lortu zuenean. Orduan eztarriko eztulaldia hatz muturretako azkura izatea igaro zen. Freud urrunago joan zen eta aspaldiko bizipen bat berpiztu zuen: erremautismoa  jasaten zuen osaba gaiztoak, behin batean, masajea eskatu zion bere ilobari; gazteak masajea eskaintzen zion bitartean, oheko arropak alboratuz, lizunkerian saiatu zen, neska ihesera derrigortuz.

Laugarren estudioa, lerro batzuetakoa soilik, 19 urtetako Mathilde Hrena da; bere zangoaren paralisi partziala “abreakzioaren” bitartez gailendu omen zuen.

Hirugarren kapitulua Breuer-en saiakera bat da eta “burutazio teorikoak” titulatzen da. Laugarrena “Histeriaren psikoterapiaz” Freud-ek eginiko hausnarketa bat da, non,  kasuon iruzkinez gain, Breuer-ekiko desadostasunak azaleratzen dituen. Egiaz, bien arteko lankidetasuna 1894ean jada bukatuta zegoenez, liburu honen 1995 argitaratzea bien arteko transakzioa izan zen, eurek amankomunean egindako lanak ezagutzera ematearren eginikoa. Hiru desadostasun aipatu dira bereziki: aurrenekoa, Freud-en ustetan sintoma histerikoan aurkitzen den disoziazio mentala defentsa psikiko batek eragindakoa da, Breuer-ek, alderantziz, egoera hipnoidean pentsatzen zuen bitartean; bigarrena, Breuer-ek uko egiten zion histeriari sexu etiologia soila emateari, Freud-ek egiten zuen lez; hirugarrena, Breuer-ek ez zuen onartzen bere teoriari neurologo alemaniar Adolf Strümpell-ek egindako kritika. Honek onartzen zuen histeriaren izaera psikikoa eta bere sexu etiologia, baina zalantzak zeuzkan hipnosi eta tratamendu katartikoari zegokionean gainean eta zera azpimarratzen zuen, gaixoek, bere sintomen poderioz, gai zirela sendagileak  okerrera bideratzeko.

Histeriaz estudioak, orokorrean, harrera ona hartu zuten arlo zientifikoan, bizipen psikikoaren argiketarako ekarpen aberats bat gisa batez ere.

Breuer-ek erakutsitako erreserbak sexu etiologiaren arloan sedukzioaren hipotesiari zegozkion, zeinen arabera neurosiaren iturrian sexu drama bat legokeen beti (Freud-en esanetan neurosi bakoitzak sexu etiologia berezia edukiko luke). Orokorrean, Breuer-en zientziarekiko ikuskera Freud-ena baino fisiologikoagoa zen. Adibidez iraupen printzipioaren inguruan Breuer-ek  psikismoaren jarduera homeostasi baten menpean ikusten zuen, hots gorputz biziaren oreka dinamiko batean, Eta Freud-ek, alderantziz, lehen mailako prozesuaren muga non zegoen galdegiten zuen: lehen mailako prozesua sistema psikikoak asalduretatik libratzeko daukan joera izanik.

 Freud-ek ere sedukzioaren hipotesia, 1897an,  bertan behera utzi zuen.

3-: Ametsen interpretazioa: 1899an argitaratu zuen S. Freud-ek Die Traumdeutung izenburuarekin.

Henri F. Ellenberger-en ustetan garai hartan lan honek eragin zuen zirrara  imajinaezina da gaur guretzat. Didier Anzieu-k esaten duen bezala, nahiz eta tituluak ametsen interpretazio herrikoi batean pentsarazi dezaken, tratatu zientifiko sakona da gehienbat.


Ametsen interpretazioa, eta ez loarena orokorrean (Freud-ek berak azpimarratu zuen legez 1935ean), erromantizismo alemaniarreko jakintsu eta artista eroen eta modernismo zientifikoaren arteko giltzarria da, sexualitatea errebelatuz eta hitza aske utziz, balaztarik gabe.

Freud bere ametsetaz aspalditik arduratzen zen. 1883ean, emaztegaiari idatzitako eskutitz batean, “ametsen ohar pertsonalen koaderno bat” aipatzen zuen. Ardura handiagotu egin zen gaixoen entzutearekin. 1894ean ametsak interpretatzen zekiela iragarri zion Breuer-i. 1895ean ametsa desira baten betetzea zela esan zion Wilhem Fliess-i. 1895ean, familiarekin Viena-n zegoela, bere liburu ospetsuenetakoari hasiera ematen dion “Irma-ri injekzioa” deituriko ametsa eduki zuen.

1896an bere aita zendu zen. 1908an, liburuaren bigarren argitaraldiaren sarreran esan zuen bezala, lan hori aitaren heriotzari aurre egiteko era bat izan omen zen. Hurrengo hilabeteetan aitaren herioa eta berarekin loturiko zenbait gertakizun agertu ziren bere ametsetan. Batez ere "“Erromako ametsak"”deiturikoetan. Oroitzapen hauen barruan azpimarragarriena aitak erreakzionatzeke jasan zuen judu izatearen laidoarena dago. Amets honetan (laugarrena) bere lagun Fliess-ekin Praga-n ez baizik eta Erroman elkartzeko desira adierazten zen.  “Erromarekiko daukadan nostalgia (Fliess-i idatziriko eskutitz batean) jatorri neurotiko sakonekoa da. Anibal heroi semitarenganako mirespen kolejialarekin lotuta dago; nik ere, berak bezala, aurten Trasimeno-tik Erroma-ra ezin  joan ahal izan dut”. Aitaren laidoaren kontakizunak Anibalenganako mirespen sendoa piztu zuen Freud-en baitan. Freud-ek mitoekiko elikatutako identifikazioetatik aurrenekoa izan zen hau. Eta besteek bezala “hazpegi masokista” ere bazeukan (Didier Anzieu), pixka bat geroxeago, mito edipikoarekin aurkitu zenean  ohartu zen bezala. Fliess-ek Freud-en  desira bat zapuzten duen aitaren irudi bat ordezkatzen du, desira ametsean betetzen delarik (Anzieu).

Psikoneurosiaren dinamikaren eta histeriaren teoriaren gainean zeraman hausnarketa aurrera zihoan neurrian sedukzio teoriarenganako zalantzak zetozkion. Ametsa zirudien aurreikusten zuen irtenbidera zuzentzeko baliabide bakarra. Pixkanaka ametsa desira inkontzientearen gauzatzearen teoria  soila izatetik fantasmen egituraketara  eta sintomen agerpenera zabaldu zen. Ametsen liburuaren egitasmoak “neurosien orotarako psikologia” begiesten zuen. 1897ko udazkenean, Italiako bidaiaren (Erromara iritsi gabe) itzuleran, bota zion bere lagunari bere “Jada ez dut nire neurotikan sinesten” ospetsua. Baina  eskutitz beraren bukaeran beste baieztapen garrantzitsua eransten zuen: “Orokorreko eraisketa honetan psikologiak soilik jarraitzen du bere osotasunean. Ametsak, noski, bere balioa gordetzen du eta   metapsikologiaren hastapenak geroz eta gehiago balioztatzen ditut. Lastima, adibidez, ametsen interpretazio bizitza irabazteko aski ez izatea!”.

Hurrengo asteetan amarenganako edukitako amodiozko sentimenduez jabetu zen Freud, eta Edipiar mitoaren unibertsaltasuna aurkitu zuen, hau ere, ametsak bezala, desira inkontzienteen egiaztatze gisa. Die Traumdentungeko V. Kapituluan guzti honen aztarnak utzi zituen.

Aurreneko bertsioari 1898 urtearen hasieran ekin zion. VII. Kapituluan “ametsaren psikologiarekin” egin zuen estropezu berriro. Bere arreta beste fenomeno batzuk erakarri zuten: ahazteak, huts egindako egintzak, oroipen estaltzaileak, hurrengo liburu garrantzitsuaren mamiak izango zirenak hain zuzen. Udazkenean, zalantzen menpean, egitasmoa bertan behera uzteko deliberoa hartu zuen. Itxaropena 1899 hasieran berpiztu zen: “… argi bat piztu da…Ametsaren eskemak erabilera oso orokorra eduki dezake. Histeriaren giltzarria, benetan, ametsaren barrenean dago. Orain ulertzen dut zergatik, guztiz ahalegindu arren, ezin izan dudan argitu ametsaren gaia. Pixka bat gehiago itxaroten ba dut, ametsen prozesu psikikoa aurkituko dut, barnean histeria-sintomaren eraketa duelarik”. 1899ko azaroan argitaratu zen Die Traumdeuntung.


Liburu honekin eman zion hasiera ondorengoenetan erabili behar zuen metodoari: bere objektuaren teoria esperientzia klinikoan eta ingurugiroan jasotako behaketetan oinarrituz eraikitzen zuen. Kasu honetan, ametsaren antolaketa, ametsaren lana, bere interpretazioa, desira inkontzientearen gauzatze tesiaren fundamentua,  adibidetan sustatuz aztertu zituen; adibideak, elkarren txandan, abiapuntuak, galderen iturri, helmugak eta aurreratutako hipotesien baieztapena ziren.

 Die Traumdeutungek aparteko liburua izaten jarraitzen du, non egilea, aldi berean, ameslaria, interpretatzailea, teorikoa eta kontalaria den. Guzti horretarako Freud-ek berrehun eta hogeita hiru amets erabili zituen: berrogei eta zazpi bereak dira eta ehun eta hirurogeita sei paziente eta ahaideenak. Amets guztien interpretazioan, bereetan eta besteenetan, Freud-ek ez ditu diskrezioari zor zaizkion mugak gainditzen. “Horrela, Irmaren injekzioaren ametsaren azterketan, bere emaztearekin ari dela ulertzeko unea iristen denean gelditzen da Freud” (Mannoni).

Bere hogeita hiru lanetatik aurrenekoa ametsen gainean izan behar zuen derrigorrez. Zeren, berak zioenez, “psikoneurosien ulermenean aurrera egiteko ezinbestekoa da, aldez aurretik, ametsen ikerketa saiatua eta sakona eratzea”.

Lanak hiru zati nagusi dauzka. Aurreneko kapituluak, ametsetaz eginiko aldez aurretiko lan guztien bibliografia eskaintzen du. Hurrengo bost kapituluak funtsezkoak dira eta ametsen eraketaren teoria, euren funtzionamendua eta  ametsaren eginkizuna deskribatzen dute. VII. Kapitulu ospetsuak osatzen du hirugarren zatia eta bertan aparailu psikikoaren funtzionamendua marrazten du, Freud-ek bere aurreneko topikaren instantziak deskribatzen dituelarik, kontziente, prekontziente eta inkontzientearenak hain zuzen.

Aurreneko zatia Fliess-en bultzadan idatzi zuen. Ez zitzaion gehiegi atsegin baina  beharrezkoa iruditu zitzaion, batez ere “garaiko jauntxoei pitzatzeko aizkora bat ez eskaintzearren”.

Bigarrenaren hasieratik Freud  bere ikusmiraren originaltasuna azpimarratzen saiatzen da. Lehendabizi interpretazioaren ideia bera ere baztertzen duten kontzepzioak (ametsa ez dute ekimen mental gisan hartzen baizik egite somatiko bat bezala) eta jakintza herrikoitik sortutakoak bereizten ditu (hauei eskaintzen die lehentasuna “egia dotrina ofizialek baina hobeto besarkatzen dutelako”). Kontzepzio zahar horientzat argitu beharreko esanahi estalia daukate ametsek. Horren ondorioz interpretatzeko ardura daukate eta ardura honek, Freud-en arabera,  bi metodo garatu ditu mendeetan zehar.

Aurrenekoak, interpretazio sinbolikoak, ametsa bere osotasunean hartzen du eta bere edukia ulergarria den beste batekin ordezkatzen saiatzen da. Metodo hau olerkariak eta idazleak eratutako amets artifizialentzako baliagarria izan daiteke. Interpretazio sinboliko honetarako dohain bereziak behar dira, baino amets nahasietako ez du deus balio. Bigarrengoak, deszifragarriak, ametsa idatzi kodifikatu gisa hartzen du eta “ametsen giltza” edukiz gero, bere osagarriak erakutsi ditzake. Metodo honek ametsa ez du  osotasun bezala hartzen, baizik banaka aztertu beharreko elementuz osaturiko multzo baten gisa.

Bi metodoon fidagarritasuna txiroa denez, interpretazioen sinesgarritasuna ere merkea da. Freud-ek, bere aldetik, aurrerantz alderako urrats berri bat iragartzen du. Pazienteen entzuteak, ametsak euren sintoma morbidoen era berdinean adierazten dituztenean, konklusio batera bideratu du: ametsa, fantasma eta sintoma bezalaxe, asoziazio askearen abiapuntua izan daiteke. Idatzizko azalpenari  zor zaion erraztasuna dela eta, Freud-ek bere amets propioak aukeratu zituen langai legez.  Bere interpretatze metodoa aurkeztearren, aitzakiak baztertuz, bere ametsetako bati heldu zion tinko,”Irmari injekzioa”rena hain zuzen, aurreneko analisi zehatza burutuz. Geroko amets guztietan jokaera berdina erabili zuen: ametsa ongi kokatzeko “atariko kontakizuna” aurreratzen du, testuinguruaren, lekuen, gertakizunen, pertsonen gutxibeheragorako xehetasunak eskainiz. Gero ametsa deskribatzen du. Azkenik, elementu bakoitzari dagozkion asoziazioetan oinarrituz, ametsa aztertzen du, ohar teorikoak eta metodologikoak itsatsiz. Irma-z edukitako ametsaren azterketak baieztapen honetara bideratu zuen: “…zentzu bat dauka…eta ez da garunaren zatitutako ekimen baten adierazpena, ez da gutxiagorik ere”, eta beti aurreko eguneko desira baten gauzatzea da.

Baina amets guztiak ez daude desirarekin lotuak. Zenbait amets deserosoak dira eta ez daukate desiraren aztarna txikienik ere. Tesiaren eragozpen honi erantzuteko, Freud-ek funtsezko bereizketa bat aurreratu zuen: ametsaren ageriko edukiaren  (ameslariak esna egonez egiten duen kontakizuna) eta estaliko edukiaren artekoa hain zuzen (ametsaren azterketak pixkanaka erakusten duena, ageriko ametsaren elementu bakoitzak bultzatutako asoziazioetan oinarrituz). Orduan, azterketek desiraren amets bezala erakusten dituzten ametsek, zergatik ez daukate desirazko ageriko eduki argiagoa? Ametsa desitxuratze baten lekua delako. Ageriko edukia estalitako edukiaren desitxuratze da, hots estaliko edukia ageriko edukiaren atzean ezkutatuta dago. Desitxuratze hau ametsak bideratzen duen desiraren aurkako defentsa bat da. Ametsaren desitxuratzea kortesiarekin alderatzen du, zeinek pentsaera erasokorrak eta ezkorrak adierazpen atsegingarriz mozorrotzen dituen sarritan. Beraz, ametsean desirazko mozio baten zentsura eragiten da: zenbat eta gogorragoa izan zentsura  orduan eta osatuagoa suertatzen da mozorro-jantzia”.

Horretaz, amets deserosoa  desira baten ekimena izan daiteke: eduki atsekabea mozorro-jantziaren ekoizpena, ameslariaren nahiaren desitxuratzea da. Hori erakustearren bere amets batzuek aztertu zituen, adibidez “harakin andere galantarena”. Eta ondoren ametsaren funtsaren tesia doitu zuen: “ametsa desira (erreprimitua, gibeleratua) burutzea (mozorrotua) da”.

V. kapituluan  ametsaren iturriari eta materialari ekiteko lau zatiko ikerketara zuzentzen da, material onirikoaren antzinatasunera, umezaroko jatorrizko iturrietara, iturri somatikoetara eta, azkenik, “amets tipikoak” deitu zituenetara hain zuzen. Garrantzitsuena ametsaren antzinatasunarena da. Freud-en ustetan, ametsak beti “gertakizunaren ondoren oraindik lo egin ezaren” eraginak dira. Zehatzago esanda, gure ametsen iturriak iragan luzekoak izan daitezke, baina beti egun bertako inpresio edo gertaera batek abiarazten ditu. Bezperan bezatutako nahi batek amets bat eragin dezake, baina soilik antzinako umezaroan  gibeleratutako desira batekin lotuta dagoenean.

Ametsa zentzuz beteriko ekimen psikikoa bada, frogatzearren bere ageriko edukitik haratago joan behar da, bere estaliko edukira iritsiz. Beraz, zer-nolako harremana dago ageriko edukiaren eta pentsamendu estalien artean? (galdera hau seigarren kapituluaren mamia da).

“Ametsa hieroglifikoa da; aurretikoak marrazki baten gisa interpretatzearen akatsa egin dute. Horregatik iruditzen zitzaien burugabea eta baliogabea”.

Ageriko ametsa ezkutuko pentsaeren itzulpena izango litzake, beste hizkuntza baten idatzitako testu originala. Eta lan horretarako lau arau erabiltzen dira, garrantzitsuenak bi aurrenekoak direlarik: kondentsazioa eta lekualdaketa edo desplazamendua.  Amets batzuen ageriko edukiaren txirotasuna eta lakonismoa amets beraien estaliko pentsaeren aberastasunarekin alderatu zuenean, Freud kondentsazioarekin aurkitu zen. Adibide batzuk aztertuz, kondentsazioa ageriko elementu  batzuen inguruan eratzen dela erakutsi zuen Freud-ek; elementu horiek ezkutuko pentsamendu anitzen lotura gunea izango litzateke. Kondentsazio mekanismoa, hitzekin edo izenekin jarduten duenean, hitz edo izen berrien ekoizpenera iris daiteke,  barregarriak suertatu daitezkeenak agian.

Bigarren araua lekualdaketa da. Intentsitate psikikoa elementu batzuetatik besteetara igortzea da lekualdaketa edo desplazamendua; horrela aberatsak diren osagai batzuek ardura galtzen dute eta, horrenbestez, zentsurari ihes egin diezaieke, beste batzuk gainbalioztatuak suertatzen diren bitartean.

Hirugarrena figuraziozko prozedura onirikoena da. Inkontzientearen sarbidea den ametsak  ezin ditu bera osatzen duten elementuen arteko harreman logikoak irudikatu (hautabideak, kontraesanak, kasualitateak), baina itxuraldatu edo makilatu ditzake; interpretazioak ametsaren lanak ezabatutako harreman  horiek berreskuratzen ditu. Freud-en esanetan identifikazioak garrantzi handia dauka ametsean eta, bere bitartez, bi pertsona batean bihur daitezke, edota amankomunean daukaten gauza batek irudikatu ditzake. Bestalde, identifikazioak ametsean pertsona berberaren mozorrotzeko era bezala funtziona dezake. “Ameslariaren pertsona berbera da bere amets bakoitzean agertzen dena; ez dut arau honen salbuespenik aurkitu. Ametsa guztiz egoista da”.

Ametsaren egituraketaren laugarren arduraduna bigarren mailako egituraketa (elaborazioa) da. Freud-ek ikusten du nola, batzuetan, ametsaren edukia ez datorrela soilik ametsaren pentsamenduetatik, baizik eta   gure gogoeta kontzienteetaz eta gure fantasmetaz profitatzen den bestelako funtzio psikiko batetik.  Egitura psikiko honek zentsuraren eragina eduki ohi du eta, kasu horietan, ametsaren gehigarriak eta hazkuntzak ekoiztu ditzake.

Freud-en inguruan ez zen lan hau berari laket zitzaion bezala onartua izan. Baina Freud-ek ardura handia eskaintzen ez zion  literatur, filosofia eta artearen esparruetan 

bai. Zirkulu surrealistak (André Breton) agerturiko begirune beroa da adibide onena.

Nota: Liburuaren harrerarekin deseroso sentitu zen Freud eta, Wilhelm Fliess-en aholkuz, berehala Ametsen interpretazioaren laburpen berri bat argitaratu zuen Ametsaz (Überdem Taum) tituluarekin.

4-: Eguneroko bizitzaren psikopatologia: 1901an argitaratu zuen  ZurPsychopathologie des Alltagslebens tituluarekin.

Zenbaitentzat (Peter Gay biografoarentzat, adibidez) ametsen interpretazioa baino gehiago eguneroko gertakizun txikien interpretazioa izan zen psikoanalisiaren egilearen abiapuntua. 1898an, Fliess-i idatzitako eskutitz batean “egite txiki” baten oharpen garrantzitsuaren berri eman zuen: izen baten ahaztea eta ondorengo ordezkapena “behin eta berriz gezurrezkoa egiaztatzen den benetakotzat jotzen den beste izeneko elementu baten” bitartez. Laster, “Ahanzkortasunaren mekanismo psikikoan” ihardun zuen artikulu txiki batean. Geroxeago beste bat aurkeztu zuen “Oroitzapen estaltzaileetaz” eta 1901ean hirugarren bat,  “eguneroko bizitzaren psikologia”.

Eguneroko bizitzaren psikopatologia psikoanalisi aplikatu gisa hartu daiteke. Eguneroko fenomeno arruntak aztertzerakoan Freud-ek psikoanalisia ez dela patologiaren esparrura mugatzen erakutsi nahi zuen. Lapsusak, ametsak, txisteak, huts egindako ekintzak aztertzerakoan, inkontzienteak bizitza osoan daukan garrantzia azpimarratu nahi zuen. Bere xedea “arreta jende orok dakizkien eta ulertzen dituen gauzetara zuzentzea zen; beste hitzekin esanez, eguneroko ekintzak bildu azterketa zientifiko batetara menperatuz: eguneroko bizipenen kristalizazioa den jakintza mota honi,  ez dakit zergatik ukatu diezaiokeen leku bat zientziaren lorpenetan”.

Eguneroko bizitzaren psikopatologiak ahazte mota desberdinei, lapsusei, akatsei, baldartasunei, huts egindako ekintza anitzei zuzendutako hamabi kapitulu dauzka. Banaketa hau deskriptibo hutsa da, zeren Freud-ek bazekien ikertutako fenomeno guztiek barneko batasun bat zeukatela, liburu osoak  lekukotzen zuen lez. Batasun hori alemaniar hizkuntzak ederki asko erakusten du, gertaketa guzti horiek aurrizki berdinekin hasten baitira: das Vergessen (ahaztea), das Verlieren (objektu galtzea), das Verprechen (lapsus linguae), das Vergreifen (huts egindako ekintzak), eta abar.

Ospetsu bihurtu den adibide batekin hasten da aurreneko kapitulua: ustekabeko bidaikide batekin Herzegovina hiri batetara  zihoazela, Freud-ek ezin izan zuen gogoratu Orvieto katedraleko freskoek margotu zituen Luca Signorelli-ren izena. Bere ordez  zuzenak ez zerizkion beste margolari batzuen izenak zetozkion burura, Sandro Botticelli eta Giovanni Boltraffio-renak hain justu ere. Bidaikideak izen egokia esan zuenean Freud ez zen harritu, baina ahaztearen arrazoiak aurkitzen saiatu zen. Orduan, solaskidearekin  Italiaz ihardun aurretik, Bosnia-Herzegovinako turkoen mentalitateetaz hitz egin zutela gogoratu zuen, batez ere patuarekiko daukaten etsipenetaz, adibidez sendagile batek sendikoaren gaitz gaizto bat iragartzen duenean: “Herr (Jauna), esaten dute orduan,  ez dezagun gehiago hitz egin, zeren badakigu salbatzea ahal izanez gero, dagoenekoz neurriak hartuko zenituela”. Bosnia eta Herzegovina hitzek, Herrenak bezala, Signorelli-Boticcelli eta Boltraffioren kate asoziatiboaren barruan leku bat aurkitzen zutela ohartu zen Freud. Bosniarren Bo ordezko bi margolarien izenetan berraurkitzen zen; Herri dagokionez Herzegovinan aurkitzen zen eta, baita, italiarrezko itzulpenean, Signorelli hitzean. Ahazte inkontziente hauek aztertzearren, Freud-ek ametsen azterketan erabiltzen zuen prozedura berdinera jo zuen. Ageriko materialean abiatuz, asoziatzen saiatu zen. Hizketaldiaren zehar, Bosniako turkoen beste ohitura bat ere gogoratu zitzaion behin baino gehiagoetan: eurentzat sexu plazerak daukan garrantziaz eta, arlo horretan eragozpenak edukiz gero, jasaten duten etsipenetaz hain zuzen (solaskideari ez zion gai hau aipatu); gogora etorri zitzaion, gainera, Tirol-eko Trafoi-n jaso zuen berri bat, sexu aztoramenak jasaten zituen bere paziente baten suizidioa jakinaraziz. Trafoi eta Boltraffioren arteko gertutasunak, “nire arretaren -idatzi zuen- gurarizko distrakzioren gainetik, bere oroitzapenaren eragina pairatu arazten zidala onartu beharrean nago”. Adibide honetan logika inkontzientearen espezifikotasuna ikusten da, non Signorelli-ren izena nazionalitate eta garai berdineko beste baterekin ordezkatzera  bideratzen duen, Boltraffionarenak preseski, Trafoiren fonema bertsuak dauzkanak, horrela ahaztearen aurretik Freud-ek solasaldian erreprimitu zituen heriotza eta sexualitatearen gaietara bidaliz. “Signorelli izenaren ahaztean, jada, ezin dut garrantzirik gabeko ekimen bat ikusi. Gertakizun horretan eragile psikikoak ikustera behartuta nago…Egiaz, nik ahaztea nahi nuena ez zen Orvieto-ko maisuaren izena, baizik beste zerbait; hala ere beste zerbait horren eta izenaren artean asoziaziozko lotura bat eratu zen eta, ondorioz, nire gogozko ekimenak ez zuen asmatu, eta nik, nire nahiaren aurka, izena ahantzi nuen, egiaz ahaztu nahi nuena beste zerbait zenean”.  Beraz, sexu eta heriotza ideia erreprimituekin lotura zeukan margolari italiarraren izena inkontzientera garraiatuta zegoen. Berez, heriotzak eta sexuak ez daukate eragin hori, baino kasu honetan,  Trafoi-n jakindako berri txarrari itsatsita  zeudelako, bai.

Horrenbestez Freud-ek akzidentala ez den izenaren ahazterako beharrezkoak diren hiru baldintzak aurkeztu zituen: izen hori ahazteko joera, gertatu berri den errepresio baten izatea eta, azkenik, izen zehatz horren eta errepresioko objektuaren artean egon daitekeen kanpoko asoziazio baten  ahalmena. Hala eta guztiz ere, kapitulua bukatu aurretik ohartxo bat egiten du Freu-ek, izen propioen ahazte oro ez dagokio Signorelli izenaren ahazte kategoriari. Nolanahikoa izanda ere, ahaztearen edukiaren eta huts egindako ekimenaren harremana elementu erreprimitu batekin lotzearren, Freud-ek beti asoziazio askera jotzen du.

Laugarren kapituluan haurtzaroko oroitzapenei eta oroimen estaltzaileei heltzen dio. Aurrenekoak, edo zaharrenak diren oroimenak, bigarren mailako gauzekin eduki ohi dute zerikusia:  gertakizun garrantzitsuek ez dirudi aztarnarik uzten duten oroimenean Antza denez, interesik gabeko oroitzapenaren bitartez, erresistentzia batek eragozten dituen berrekoizpenaren bestelako inpresio garrantzitsuen ordezko irudikapena eraikiko litzake. Hortik dator “oroimen estaltzailearen” esaera, zeinek, ametsetan gertatzen den legez, desplazamendu edo lekualdaketarako mekanismo bat ipintzen duen abiadan.

Analogia berdina ezartzen zaie lapsusei. Zentzu horretan, lapsusa bi hitzen arteko gertutasunak eta antzak eragindako kutsatze ondorioa izango litzateke, ametsetako kondentsazioaren paretsua. Lapsusak, darizkion irria, harridura eta bere egitura laburra direla eta, txistearekiko kidetasuna dauka; lapsusa, txiste eta ametsarekin batera, sendatzeko tresna bitxia da “neurosi-sintomak osatzeko erabiltzen dudan” tresna da. Freud-en arabera ahaztea, kasu guztietan, sentimen deseroso batekin lotuta legoke.

 Hutsegite ekimenek, zehazkiago egite sintomatiko gisa hartzen diren neurrian, “egileak berak susmatzen ez duen zerbait adierazten dute eta, orokorki, ez daukate besteei erakusteko asmoa baizik eta gordetzearena”, eta zentzu horretan esan daiteke desira inkontzientearen buruketa erakusten duten “lorpen ekimenak direla”. Hala ere  huts egiteek eta  baldarkeriek, bere ondorioengatik, interes gabeko gertakizunen muga gainditu dezakete. Orduan, ekimen horiek subjektuaren bizitza bera arriskuan ipini dezaketenean, analisiak balio al dezake ekintza horien egitasmo inkontzientea aurkitzeko? Gai honetan zuhur jokatu zuen Freud-ek, hipotesi soilean geratuz.

Liburuaren azken kapituluan Freud-ek determinismoaz, sinesmenetaz eta superstizioaz hausnarketa egiten  du. Determinismo psikikoa (edo barruko zoria ere deitu daitekeena, determinismo psikikorik gabeko kanpoko zoriarekin alderatuz), sarritan, gizakiaren berariazko ezjakintasunaren objektua dela ohartu zen. Superstizioak, bere aldetik, alderantziz funtzionatzen du: nahiz eta barruko zorian sinetsi, horrela adierazpen inkontzienteekin ez duela ezer jakin nahi erakutsiz, ez du kanpoko zorian sinistu nahi, konbentzituta dagoelako arrunki ezkutatuta dauden asmoak eta harremanak erakusteko gai izango dela. Horrela superstizioa  huts egindako ekimenen jakintza inkontzientearen  eta motibazio erreprimituaren a contrarioko froga izango litzateke. Superstizioa alderanzketa baten ekoizpena da eta paranoikoaren jarduerarekin alderatu daiteke, zeinek hurkoaren adierazpenetan zerbait akzidentala egon daitekeenik ukatzen duen, baino gai izan gabe zorroztasun berbera  erabiltzeko bere inkontzienteari dagokionean. Paranoikoak besteen bizitza psikikora jaurtikitzen du bere bizitza propioan  egoera inkontzientean gertatzen dena, era horretan nolabaiteko arrazoia daukala sinestaraziz.

Freud-en arabera superstizioaren arrazoiketa munduko ikuskera mitologikoetan eta erlijio modernoetan ere aurkitu daiteke, zeintzuk “kanpora jaurtikitako psikologia” besterik ez diren. Bere ustetan “Ikusmira honetatik abiatuz desegin daitezke paradisuarekiko eta jatorrizko bekatuarekiko mitoak, metafisika metapsikologiara itzuliz.

 Ametsen eta hutsegite ekintzen artean ezarritako paralelotasunak ederki frogatzen du gizaki arruntaren eta neurotikoaren artean  desberdintasun handirik ez dagoela. Horregatik zioen “denok nolabaiteko neurotikoak gara”, horrela tituluko “patologiko” eta “egunerokoaren”  arteko gertutasuna azpìmarratuz.

5-: Txistea eta Inkontzientearekiko harremana: 1905ean argitaratu zuen Der Witz Beziehung zum Unbewussten izenburuarekin. Sigmund Freud aforismo, hitz-joko, ipuin juduen zale porrokatua zen eta bizitza osoan zehar euren bilduma egiten jarraitu zuen. Umore garratzaren jabea zen eta Schadhemen (ezkontzagin judutarrak) edo schorreren (eskaleak) kontakizunak guztiz gustukoak zituen (garaiko antisemitismoari eusteko baliagarriak).

Bai bere buruari barre egiteko, baita nola zen gai une beltzenei ere irri egiteko ingurugiroari erakustearren, Freud-ek maiz erabili zuen txistea.

Gheto ipuinetan abiatzen da Freud ametsen mekanismoen  eta  mota desberdinetako barreen arteko lotura ezartzeko. Beraz, gizarte berezi bateko gertakizunean abiatuz, txisteari xede unibertsala daukan azterketa eransten dio. Horrela, nolanahikoa izan ere txistea (Witz), beti, Freud-entzat, gizabanako guztietan aurkitu daitekeen inkontzientearen adierazpen gisa agertzen da. 

Ametsen interpretazioaren eta Eguneroko bizitzaren psikopatologiaren ondoren lan honek osatzen du Freud-en hirugarren atala bere inkontzientearen teoria berriaren eraikuntzan (sexu teoriaren hiru saiakerekin osatu zuena, bestalde). Idatzi hau Theodor Lipps-en Komik and Humor liburuaren irakurketan abiatu zen. Lan horretan Lipps-ek psikismoaren eta inkontzientearen arteko egokitzapena aipatzen zuen. Baina beste autore batzuetan ere oinarritu zen (Georg Christoph von Lichtenberg, Cervantes, Molière, Heinrich Heine).

Lanak hiru zati dauzka: analitikoa, sintetikoa eta teorikoa. Lehendabizi Freud-ek txistearen teknika ikertzen du, geroago abiadan ipintzen duen plazer mekanismoa erakusten duelarik. Azkenik txistearen giza hazpegia eta ametsarenganako eta inkontzientearenganako harremana deskribatzen du.

Txiste desberdinen artean kaltegarriak ez direnak eta bihurriak bereizten ditu; azkenekoon  eragingarria erasokortasuna, lizunkeria edo zinismoa da. Gutxienez hiru pertsona (esataria, txantxa jasaten duena eta entzulea) behar dituen txisteak bere helburua lortzen duenean desira erreprimituak pairatzen laguntzen du, sozialki adierazpen mota onargarriagoa itsatsiz. Freud-en arabera, askoz ere gaiztoagoa den beste laugarren eragingarri bat ere ba dago, eszeptizismoa hain justu ere. Erregistro honetako txisteek absurdua dakarte jokora eta ez dute gizabanakoa edo instituzioa erasotzen, baizik adimenaren ziurtasuna. Egia esaten dutenean gezurretan dabiltza eta egia gezurraren bitartez adierazten dute. Adibide bat : “Bi judu Galitzia-ko tren geltokian aurkitzen dira.<noa zoaz> dio batek. <Grakovia-ra> erantzuten dio besteak. <Gezurti halakoa!>, oihukatzen du aurrenekoak, sutan, < Grakoviara zoazela esaten duzunean,  Lenberg-era zoazela sinestarazi nahi didazu. Badakit benetan Grakovia-ra zoazela. Beraz, zergatik zabiltza gezurretan?>”.

Ametsa desira bat gauzatzearen adierazpena  eta deserosotasunaren ekiditea den bitartean (irudikapenezko pentsaeraren atzeratzea bideratuz), txistea plazeraren ekoizlea da. Kondentsaziora eta lekualdaketara jo arren, berezitasun nagusiena hizkuntzaren funtzio ludikoaren erabileran datza, zeinen aurreneko estadioa ume jolasa, eta bigarrena, txantxa diren. 

Komikotasunaren hazpegi guztiak miatu ondoren, Freud-ek umorearen praktika aztertzen du. Mark Twain-ekin hasi eta Don Quixote-rekin bukatuz, umorea, komikotasuna eta txistea bereizten ditu. Hiru entitate hauek, gizakia ume egoerara itzularazten dute, zeren “baliabide hauekin lortu nahi dugun  euforia gure umezaroko umorea besterik ez da, non ez genuen komikotasuna ezagutzen, azkartasunik ez geneukan  ezta umorearen beharrik ere  bizitzan zoriontsu sentitzeko”.

Freud-ek berak ez zion garrantzi handirik itsatsi bere lan honi. Sormen literarioa eratxikitako psikoanalisi aplikatu gisa ikusi zuen beti eta, urteetan zehar, ez zizkion berrikuntzak erantsi. Lacan-ek, alderantziz, idazlan honi garrantzi tekniko handia atxikitzen dio. 

6-: Sexu-teoriaz hiru saiakera: Drei Abhandlungen zur Sexualtheorie (1905).


Sexologoen lan anitzen eta, batez ere,  Otto Weininger-een Sexu eta izaera lanaren ondoren argitaratutako liburu honek oso harrera ona jaso zuen. Beste lan zientifiko bat bezala soilik eta ez teoria iraultzaile bat bezala hartu izanak piztu zuen Freud-en arrangura liburuaren harrerari zegokionean. Baina egiaz, historiografoen esanetan, Freud-en aurkako gurutzadarik ez zen egon. Hori Jones-ek zabaldutako ipuin hutsa da.

Psikoanalisia Pansexualismoarekin lotzen zuen Freud-en aurkako gurutzada geroagoko gertakizun batzuetan oinarritu zen: Iontxo (Herbert Graf) mutikoaren analisiaren, non freudiar teoria ume bati atxikitzen zitzaion zuzenean, eta Leonardo da Vinciren haur-oroitzapen baten (sakralizatutako pintore baten haurtzaroari heltzen zion) argitaratzeetan; baita geroagoko mugimendu psikoanalitikoaren garapenean  ere;  eta Carl Gustav Jung-ekiko behin-betiko  hausturan (libidoaren eztabaida tartean zela). Garai horretan, 1910-1913an, hasi zen psikoanalisia lizunkeria, pornografia, sexu-gauza  baten tankeran ikusten: pansexualismoaren salaketek psikoanalisiak nazioarteko onarpena jasotzen ari zen unean egin zuten eztanda, hain justu. Horregatik atzeraeragin gisan hartua izan zen Sexu-teoriaz hiru saiakera, freudiar eskandaluaren abiapuntua bera izango bailitzan.


Hori dela eta Freud-ek, beste lanak ez bezala, sarritan zuzendu eta berridatzi zuen saiakera hau. 1905 eta 1920aren artean lau argitaraldi egin zituen, bakoitzean berrikuntza ugari ezarriz, libido teoriaren eta bere dotrina psikoanalitikoaren  bilakaeraren arabera, “irrikazko dualismoa” egokituz eta “nartzisismo” kontzeptua garatuz.


Hiru saiakeraren eskandalua sexualitatearen sexu-kontzepzioaren (anormaltasun eta aberrazio bukaezinen deskribapenarekin) uztean eta, ordezkapenez, sexuaren ikusmira psikikoaren ezartzean datza. Asaldatzea eta pansexualismoaren salaketa gizabanakoaren eta kolektibitatearen orokorreko bizitza sexualizatzeko eran sustatu ziren. Freud-ek Libido sexualisa, sendagileen usufruktutik ostuz, gizakien psikearen determinatzaile garrantzitsuenean bihurtu zuen.


 Idazlanak hiru zati dauzka. Aurrenekoaren gaia sexu itxuragabekeriak osatzen dute eta “pultsio” (irrika) hitza bertan sarrarazi zuen lehendabizikoz “sexu-objektuarekiko desbideraketak deskribatzearren”, euren artean “inbertsioa edo alderanzketa” ezarriz (sexu-objektuak sexualki heldugabeak edo animaliak direnean). Hizkuntza arruntetik datorren deitura honen bitartez “akats” (tara) gisa ikusiak ziren hiru sexu-portaera izendatu zituen: homosexualitatea, paidofilia (heldu baten eta pubertaro aurreko ume baten arteko sexu-harremana), zoofilia (gizaki eta animali baten arteko sexu-harremana). Latinetik edo grekotik eratorritako hitz jakitunekiko uko honek esanahi berezia dauka berarentzat: euren artean hain desberdinak diren “aberrazio” horiek ez dira inondik inora endekapen baten adierazle,  are eta gutxiago homosexualitateari dagokionean.



Freud-ek, homosexualite erak desberdindu eta aniztuz gain, homosexualitateari “sortzetikoa” ez baizik eta izaera “eskuratua” itsasten dio. Horrenbestez, kultura eta zibilizazioen arabera, ikusmolde desberdina jasoko du. Eta bere definizioa zabaltzeko asmoarekin, hurrengo kapituluan, homosexualitatea neurotiko orok, hots subjektu bakoitzak pairatzen duen joera inkontzientea dela esango du. Hortik dator bere esaera ospetsua: “neurosia, nolabait esateko, perbertsioaren negatiboa da”. Hain  “negatiboa” izanik, errepresioaren bitartez, gizaki batek perbertsiotik neurosira igaro dezake: bere esanetan, umezaroko berealdiko sexu-jarduera baten ondoren, inbertsio baten bitartez, ordezko neurosi bat ager daiteke ( “gazte urdanga,  atso jainkojale”atsotitza baieztatuz).


Ikuspegi berdina erabiliz, paidofilia eta zoofilia normaltasun osoko itxuraz estalitako portaera gisa aurkezten ditu. Bi desitxuraketa hauek, bere ustetan, lotura ez daukate  aztoramen mental batekin baizik eta sexualitatearen haurtzaroko egoera batekin. Horregatik paidofiloak eta zoofiloak giza-bizitza burges eta laborarian ongi egokitutako gizabanako doilor gisa agertzen ziren.    


Aurreneko zati honen jarraian gainontzeko perbertsioak (fetitxismoa, sadomasokismoa) eta ahoari loturiko ekimen erotiko bereziak (fellatio, cunnilingus) aurkezten ditu. Guzti horiek esparru erogenoen inguruan eratutako  irrikazko funtzionamendu baten orokorreko multzoan sartzen ditu.


Garrantzitsuena den bigarren zatian haur-sexualitatearen aldaeren  azalpen soil eta nabarmena egiten du. Deskribapen hau geroago osatuko zuen libidoaren teoriaren jatorri bezala har daiteke. Aldi berean zikiratze konplexuaren, zakil bekaizkeriaren, estadio nozioaren (ahozko, uzkiko, falikoa, genitala) argiketa ere eskaintzen du. Beraz, Freud-ek “antolaera perbertso polimorfikoa” deiturikoa  litzateke haurtzaroko sexualitatearen osagai zentrala.

Freud-ek haurtzaroko ekimenak (zupatzea, masturbazioa, gorputzarekin  eta gorozkiekin eginiko jolasak, elikatzea, kaka egitea, eta abar) plazer eta autoerotismoaren iturriak direla erakutsiz, antzinako “haurren maitasunen paradisuaren” mitoa hankaz gora ipini zuen. Lau urtetik azpiko umea gozamenerako izakia da,  krudela, azkarra eta ankerra; heldutasunean baztertuko dituen era guztietako sexu-esperientzienganako joera daukana. Zentsu honetan haur-sexualitateak ez du arau eta debekurik ezagutzen eta objektu eta baliabide guztiak erabiltzen ditu bere burua asetzeko, euren sorrera argitzeko eraikitzen dituzten “teoriek” lekukotzen duten legez: teoria kloakala, zeinen arabera haurrak uzkitik datozen, gorozkien baliokideak izanez; teoria honen aldaera izango litzateke haurren zilbor-jaiotza, gurasoen koitoaren  izaera sadikoanala (akoplamendua funtsezko indarkeria eta  bortxaketaren pareko sodomia-ekintza bat izango litzatekeelarik).


Hirugarren saiakeran pubertaroa ikertzen du, hau da haur-sexualitateren eta sexualitate helduaren arteko urratsa. Horretarako bi baliabidetan oinarritzen da, Edipo-konplexuan  eta sexu desberdintasunaren arabera egin ohi den sexu-objektu hautaketan. 1905 eta 1924 bitartean testuari kapitulu bat gehitu zion, libidoaren nozioa argituz. Bertan sexu-monismoaren tesia aurkezten du, libidoak gizonezko funtsa eta izaera daukala azpimarratuz.  Ingeles eskolako partaideek  gogor arbuiatu zuten tesia da.


Hiru zatioi laburbilketa bat gehitu zion, non errepresioak, jaraunspenak, sublimazioak  eta finkapenak sexualitatean daukaten eragina  aurkezten zuen.


Lan garrantzitsu honekin Freud-ek haur psikoanalisiari eta sexu-heziketatarako hausnarketari ireki zion bidea: adibidez, bere aholkuen arabera, umeek sorrera inguruan egiten dituzten galderei ez litzaieke gezurrekin erantzun behar eta, bestalde, gizarteak sexualitate orokorra tolerantzia handiagorekin hartu beharko luke.  


7-: Eldarnioa eta ametsak W. Jensen-en “Gradiva-n”: Der Wahn und die Träume in W. Jensens Gradiva tituluak eman zien hasiera,1906an, psikoanalisi aplikatuaren monografiei.


 Wilhem Jensen-en Gradiva eleberriaren irakurketa Carl Gustav Jung-ek iradoki omen zion S. Freud-i eta, liburuaren psikoanalisia, bere dizipuluaren atseginerako idatzi omen zuen. Idazlan hau Freud-en bigarren psikoanalisi aplikatua da (aurrenekoa, Conrad Ferdinand Meyer-en nobela batetaz,  Fliess lagunari soilik bidali  zion).

Jensen-en eleberria arkeologo gazte baten historia da, Norbert Hanold-ena, zein Erroman aurkitutako antigoaleko bilduma bateko  Gradiva neska greziar gaztearen baxuerliebezko irudi liluragarriarekin maitemindu zen: “Oinez doa eta tolestura anitzeko tunika  pixka bat altxatuta darama, sandaliekin jantzitako oinak begi-bistan utziz. Bat lurrean dago; bestea, laguntzearren, igotzen dago eta lurra hatz puntekin bakarrik ukitzen du […]  Horrela irudikatutako ezohiko eta bereziki liluragarria den urratsak artistaren arreta piztuko zuen, zalantzarik gabe, eta hainbeste menderen ondoren, gure ikusle arkeologoaren begirada ere txunditu egin du”.


Gradiva (Gradiva=aurrera doana) izenarekin bataiatutako gazte horren fantasmek hartzen dute Norbert. Honek baxuerliebearen kopia bat esekitzen du bere bulegoan ( geroago Freud-ek eta bere ikasleek egingo duten legez). Amesgaizto batean Ponpeian 79. urtean izandako erupzioak gaztea suntsitzen duela ikusten du. Esnatzerakoan, bera ere suntsiketaren lekukoa izan denaren susmoa ezin du burutik kendu, ametsaren egiatasunean sinesten du. Orduan, leihotik begiratzen duenean, kalean  bere heroinaren antzeko silueta  ikusten du. Ziztu bizian irteten du bere bila, alperrik. Bere fantasmen eraginpean Ponpeia-rantz abiatzen da: eguerdiko “ordu beroetan”, turistek itzalean babesteko aurrietatik ihes egiten dutenean, berehalakoan bere Gradiva ikusten du etxe batetik irteten, bere pauso arinarekin. Gaztea ez da fantasma bat, benetakoa da, eta Zoe Bertgang du izena (deituraren esanahia: “bere pausoagatik” nabarmentzen dena) eta solasaldia nahi badu ez diezaiola  grekoz edo latinez hitz egin, (egin dion bezala) baizik alemaniarrez, eskatzen dio. Gaztearen egoera mentalarekin ohartzen denez, Zoe mutilaren osaketan saiatzen da eta lortu ere lortzen du eta, pixkanaka, Norbert-ek erreprimitutakoa agerrarazten dio: bera ere hiri berdineko biztanlea dela eta, haurtzaroan jolaskideak  izan zirela, hain zuzen.


Beraz Ametsen interpretazioa eta Eguneroko bizitzaren psikopatología argitaratu zituenetik denbora gutxira Freud ezusteko batekin aurkitu zen: inondik inora psikoanalisia ezagutzen ez zuen literatur egile batek, bere fikzioarekin, konturatzeke, kontzeptu eta argudioen erabilerarik gabe, Freud-ek urteetako lan nekezen ondoren aurkeztutako teorien egiatasuna baieztatzen zuen.


Freud-en saiakera honen teoria nagusiak hauxe zioen: idazleek asmaturiko ametsak ere egiazko ametsak bezalaxe interpretatu behar zirela. Ahalegin honek bi hedadura zeuzkan. Aurrenekoa, irakurketan aurkitutako xarmaren eraginez, trasferentziala da: Freud batzuetan egilearekin identifikatzen da, bestetan Norbert-ekin. Bigarrengoari, teorikoa izanik, kontakizunak egi bat estaltzen duen susmoa dario: prozesu inkontzienteak eta  ekimen sortzailea analogoak dira.


Baina egitasmoaren gauzatzea ez zen hain erraza suertatu. Freud-ek bere lanaren mugak ezagutu arren, euren esparruan geratu gabe, haratago jo zuen, geroago berak ere kritikatuko zituen ikusmira psikobiografikoak eta psikohistorikoak irekiz. Saiakera honen  ahulezia nagusiena arrazoiketa analogikoari eskaintzen dion zabaltasunean datza. Lehendabiziko mailan Jensen-en eleberriaren eta osatze psikoanalitikoaren arteko analogia dago. Honi beste analogien sorta bat dario. Adibidez, heroiaren ametsen eta benetako ametsen artekoa, Ametsen interpretazioan aurkitzen den baieztapen baten aurkakoa dena bestalde, non eleberrigile eta olerkarien amets asmatuei interpretazio sinbolikoa ezarri behar zaiela esaten den (eta ez ameslariaren asoziazioetan oinarritutako interpretazio freudiara). Horrez gain, beste analogia hauek ere ezarri zituen: Norbert Hanold eta analisian zegoen paziente batena, Zoe Bertgang eta analistaren artekoa, eta, azkenik eta garrantzitsuena, Vesubio-ko laba goriaren bitartez errepresio psikikoaren eta  Ponpeia-ren ehorzketaren artean eraikitako analogia.


Lan honekin bere dizipuluen miresmena sortu zuen, baino ondorengo belaunaldietako psikoanalisten artean  Freud-en lan txikietako bat gisa ikusia izan da.


8-: Paranoia kasu batetaz zehaztasunak: Daniel Paul Schreberetaz  eginiko ikerketa hau (1911)  Freud-ek ez zuen benetako osatze-psikoanalitiko batean oinarritu. Hala ere,  pertsonalki ezagutu ez zuen pazientearekiko azalpenak garrantzi handia eduki du psikoanalisiaren historian.


Daniel Paul Schreber burgesia protestanteko sendi ospetsu bateko kide zen. Bere aitak, Daniel Gottlieb Moritz Schreber sendagileak, higienismoan, gimnasian eta ortopedian oinarritutako teoria hezigarri  zurrunak proposatu zituen, eta euren arabera, gizarteen gainbehera  eta izaeraren akatsak zuzentzeko gizaki berri baten sorrera proposatzen zuen: izpiritu aratz bat gorputz osasuntsu batean. Izpiritu alemaniar berrikuntzaren  jarraitzaile sutsua zen, lehenengoa izanik langileentzako auzo erosoak eraikitzen, bere lorategi eta guzti. Sozialdemokrazia eta, geroago, nazionalsozialismoaren laguntza jaso zuen. 1861an hil zen.


1884an, jurista entzutetsua eta apelazio epaitegiko presidentea zen Daniel Paul Schreber, hauteskundeetan galtzaile suertatu ondoren, mental arazoak pairatzen hasi zen. Paul Flechsig neurologoak zaindu zuen. Bi bider ospitaleratu zuen. 1900ean, ezgaitua izan ondoren, 1903an argitaratuko zuen Neuropata baten oroitzapenak idazten hasi zen. 1911an hil zen, Leipzig-eko asiloan. Hilabete batzuk geroago ekin zion Freud-ek Schreber-ren oroitzapenei eskainitako zehaztasunen idazketari.


Schreber-en oroitzapenek Jainkoak jazarritako gizon baten eldarnioa erakusten dute. Urdailik eta maskuririk gabe bizi izandakoak, bere “laringea jandako” gizonak, munduaren bukaera gertu zegoela pentsatzen zuen eta bera zela, gaixoen eta erizainen unibertsoan, bizirik zirauen bakarra. Jainkoa “hizkuntza funtsean” (nerbioen hizkuntzan) mintzatzen zitzaion, ekimen salbatzaile batera  bidaliz: berak, emakumezkoz bihurtuz, arraza berri bat sortaraziko zuen. “Ortziko atondoetatik” isuriz hilezkortu egiten zuten izpiek etengabe birsortzen zuten eta, aldi berean, “hilotz-pozoiz” beteriko “mirakuluzko”txorien jazarpena pairatzen zuen: txori horiek  antzinako arima gizatiarren aztarnak igortzen zizkieten. Emakumezko itxuraldatzea, gero Jainkoak haurdundu zezan, itxaroten zuen bitartean, eguzkiaren aurka oihukatzen zuen eta Flechsig doktorearen konspirazioei eusten zien (doktorea “arimen hiltzaile” zen eta, usteltzen utzi aurretik, sexu-bortxaketa jasanarazi zion).


Freud-ek, Schreber-en  ohizkanpoko hizkuntzarekin txundituta, kasua aztertu zuen eta, Eugen Bleuler eta Carl Gustav Jung-en aurka, bere psikosi teoriaren baliotasuna frogatzeko erabili zuen. Schreber-en Jainkoaren aurkako oihuetan Freud-ek aitarenganako erreboltaren adierazpena ikusi zuen; erreprimitutako homosexualitatean eldarnioaren iturria eta, azkenik, maitasuna gorroto eraldatzean paranoiaren mekanismo funtsezkoena. Eldarnioaren hedapena gaitzaren sarrera baino gehiago osatze saio bat izango litzake eta, bere bitartez,  aitaren heriotzatik kontsolatuko luketen seme-alabarik eduki ez zuen Daniel Paul Jainkoz eraldatutako aitaren irudiarekin berradiskidetzen ahaleginduko litzateke.


Freud-ek, Gottlieb-en izaera tiranikoa aipatu arren, ez zuen  aitaren heziketa-sistemaren eta semearen paranoiaren arteko harremanik azpimarratu. Zenbait jarraitzaileek, berehala, huts hori nabarmendu zuten. Ildo horretatik etorri ziren ondoren eginiko interpretazioak, batez ere kleiniaren (Freud-ena zuzenduz, psikosia amarenganako harreman arkaiko eta eskizoidera bideratuz)  eta Lacan-en (Freud-ena indartuz eta sakonduz, “aitaren-izenaren forklusioa”ren bitartez)  eskutik. Azkenik IPA-ko (International Psychoanalytical Association) kidea zen Zvi Lothane-k Schreber-ekiko interpretazio guztiak gogor arbuiatu zituen (1992), freudiar eta kleiniar orori Schreber aita-semeari, ustezko homosexualitate baten izenean, atxikitako “lotsa” eta “hilketa morala” aurpegiratuz.


9-: Psikoanalisiaz bost hitzaldi:  Lehendabiziz,
H.W Chase-n itzulpenean, ingelesez argitaratu zuen 1910ean The origin and Development of Psychoanalysis tituluarekin. 1957 James Strachey-k itzulpen berri bat egin zuen (Five Lectures on Psycho-Analysis).


Bi urtetako zalantzen ondoren (ekonomikoki porrota izango zelakoan, puritanismoaren indarrez bere ideia eta teoriek harrera txarra jasoko zutelakoan eta abar), 1909ko abuztuaren 27an iritsi zen Freud Estatu Batuetara Sandor Ferenczi-ren laguntza onuragarriarekin eta C.G. Jung-en konpainia derrigortuarekin (hau ere hiru hitzaldi eskaintzeko konbidatuta baitzegoen). Bidaia okerrik gabe igaro zuten. Bidaian zehar hiruen ametsak elkarrekin aztertu zituen, Freud-i Jung-en aurrean bere asoziazio askeak agertzea gogorra suertatzen zitzaion arren.


Asteartetik larunbatera, arratsaldero, hitzaldi bat eskaini zuen. Asteburuan, zeremonia distiratsu batean eta Jung-ekin batera Clark University-ko Doktore Honoris causa izendatu zuten. Worcester-en emandako bost hitzaldiek abegi hobezina jaso zuten.

 Stanley Hall unibertsitateko presidentearen esanetan Freud-en kontzeptualizazioak “berriak eta iraultzaileak” ziren; sexualitatearen garrantzia azpimarratu zuen eta Freud-en psikologiarekiko ekarpena Richard Wagner-ek musikarekiko eginikoarekin alderatu zuen.


Abagune honek eman zion bukaera Freud-en isolamenduari. 1925ean, bere Aurkezpen autobiografikoan, onartzen zuen legez: “Garai hartan 53 urte neuzkan, gazte eta sasoiko neukan neure burua eta Mundu Berrian igarotako egonaldiak eragin onuragarria eduki zuen nire autoestimurako; Europan nolabait zokoratua sentitzen nintzen; han, berriz,  onenen  pareko gisa onartua ikusi nuen neure burua. Worcester-eko katedrara igotzea, Psikoanalisiaz bost hitzaldiak eskaintzeko, amets sinesgaitz bat betetzea izan zen. Psikoanalisia, jada, ez zen “eraketa eldarniotsu” bat, baizik errealitatearen zati preziatu bat”.


Egia esateko, Freud-en teoria ezagutzen dutenentzat, bost hitzaldiak ez daukate erakarpen berri handirik, baina hitzaldiak, daukaten ereduzko argitasunari ezker, oso didaktikoak dira eta  psikoanalisiaren printzipio handien ulermena errazten dute.


Aurrenekoaren gaia neurosiaren ikusmolde psikoanalitikoaren  espezifikotasuna da. Zentzu horretan, Anna O-ren historia aipatuz, Josef Breuer-ekin oroitzen da. Bigarrenean erakusten du nola hipnosi-teoriaren uzteak  erresistentzien, errepresioaren eta sintomaren adierazpenaren oharpenera bideratu zuen.


Hitzaldi honek, benetan, Freud-en talentu pedagogikoa erakusten du. Bere teoriaren hiru kontzeptuoi dagozkien ekimenak argitzeko, Freud-ek bere hitzaldien bilakaera aztoratuko lukeen  “ezgaraiko” (edo “desirazko mozioa”) baten ahalezko agerpena irudikatzen du. Hala gertatuz gero, antzokian legokeen pertsonek (erresistentziak) berehala adieraziko lukete ezgaraikoa kanporatzeko asmoa: kurtsoaren atsedenezko bilakaera  ziurtatuko lukeen errepresioa izango litzake. Baina, kanpora irten bezain laster, arrotza zaratatsuago bihurtuko litzateke eta, era desberdinean izan arren, hitzaldia eta entzuleak oztopatuko lituzke. Honi deitzen dio Freud-ek sintoma: mozio inkontziente erreprimituaren adierazpen desplazatua.


Horrenbestez, Freud-ek aztoratzailearekin bitartekari lana egin dezakeenarekin alderatzen du psikoanalisia: arrotza antzokira itzularaziko lukeena, baldin eta entzuleak ez molestatzeko konpromisoa hartuko balu. Psikoanalistaren lana, orduan, sintoma bere jatorriko lekura, hau da erreprimitutako ideiara, birbideratzea izango litzake.

Zenbait iruzkintzaileen ustetan Freud-ek eginiko azalpen metaforiko berri hau bere sexualitate teoriari zegokion gordintasuna leuntzeko ahalegin bat izan zen (iparramerikar publikoaren beldurrez), zeren  1905ean argitaratutako Sexu-teoriaz hiru saiakerarekiko atzerapen bat suposatzen du. Hala ere kontzepzio honek ez zuen ekidin Freud-en teoria pansexualismoarekin lotzeko zegoen joera.


10-: Leonardo da Vinci-ren haur-oroitzapen bat: Eine Kindheitserinnerung des Leonardo da Vinci 1910ean argitaratu zuen. Leonardo da Vinci-k osatzen zuen Moises eta Anibal-ekin batera Freud-ek bereziki miresten zuen hirukotea.  


Leonardoren bizitzako detaile batzuek Freud-en arreta piztu zuten eta, eurenganako hausnarketek Leonardoren izaera enigmatikoa argitu zioten. Bere ustetan, Leonardok bere sexualitate heldugabea jakintza-irrikan bihurtu zuen eta, horrela, sexualki geldoa edo homosexuala izatera igaro zen (bere gaixo jenial batetan tankera berdineko arazoa aurkitu berria zuen).

Bi hilabetetan burutu zuen idatzia eta, beti gertatzen zitzaion bezala, bere ekoizpenarekiko anbibalentea sentitzen zen: “ ez ezazu gauza handirik itxaron  -idatzi zion Ernest Jones-i- hurrengo hilean argitaratuko den Leonardo da Vinci honetatik. Ez duzu ez Harkaitzen birjinaren sekreturik eta ez  La Giocondaren arazoaren argiketarik aurkituko…” Hori ukapen  hutsa zen, zeren Giocondaren irribarreak asko arduratzen zuen: margolariaren bilakaera psikologikoa eta intelektuala aztertuz irribarrearen mamiaz jabetu nahi zuen.


Bazekien, artista ospetsuaren sexualitateari eusterakoan, eskandalua eragingo zuela eta, bere defentsan, aldez aurretik bidaltzen zion oharra irakurleari: saiakera biografiko batean, aukeratutako heroiaren sexu-bizipena ezin daiteke alboan utzi. Hala ere oso gutxi ezagutzen zen Leonardoren sexualitateaz; emakumezko edertasunaren margolari hain trebearen ageriko hoztasuna zen aipagarriena.

 Ezagutzen zituen biografietan ez zuen gauza handi eta garrantzirik aurkitu, baina bai Leonardo beraren Koadernoen irakurketan. Han egin zuen topo txorien hegaldiekiko erakusten zuen arduraren argiketarekin: “Saienganako daukaten ardura, funtsean, aldez aurretik ezarrita neukala dirudi, zeren aurrenetako oroitzapenen barruan, burura datorkidana hauxe da: oraindik sehaskan nengoela, putre bat nireganaino jaitsi zen, isatsarekin ahoa ireki zidan eta, anitz aldiz, ezpainetan jo ninduen”.

Freud-i “Leonardo-ren saiarekiko fantasiaren” irakurketa psikoanalitikoa egitea otu zitzaion. Oroimen horretan antzinakoagoa zen  egoera baten errepikapeneko felazio baten aztarna  ikusi zuen: “Edoskitzearen adinean, amaren edo inudearen titimuturra hartzen dugu ahoan. Aurreneko bizi-gozamen honi darion arrasto organikoak suntsiezinezko aztarna utzi zion zalantzarik gabe [Orain ulertzen dugu zergatik kokatu zuen edoskitze garaian putrearekin jasandako esperientzia]”.

Freud-en poza ulergarria da: Sexu-teoriaz hiru saiakeretan eta beste testu batzuetan aurreratutako teoriekin bat zetorren oroimenarekin aurkitu baizen. Hala eta guztiz, erantzun beharreko galderak zeuden: Zergatik saia? Eta nola lotu homosexualitatearekin? Leonardo egiptoar mitoetan inspiratu zela suposatzen zuen Freud-ek. Hain justu, “Ama” hitzari putrearen irudia daukan piktograma dagokio egiptiar zibilizazioan; putrearen buruak Mout izeneko dibinitate amatiar bat irudikatzen du (Mout alemaniar Mutteren –ama- antzekoa da). Bestalde, kristau jatorriko kondairan saiaren espezieak emakumezkoaren generoa dauka soilik: zenbait garaitan, emakumezko putre horiek euren hegaldian geratu egiten dira, bagina ireki egiten dute eta haizeak ernaldu egiten ditu. Horrela birjina sortzez garbia  irudikatzen dute.

Orduan, saiaren oroitzapena  eta darion sexu-konnotazio pasiboa margolariaren haurtzaroarekin lotu zituen. Leonardok, bere amak zaindutako seme ez-legitimoak, ama honen maitasun esklusiboa jaso zuen. Sexu-iratzartzerakoan norekin identifika zezakeen aitarik ez zeukan. Amarekiko harremanarekin eta margolariaren geroagoko homosexualitatearekin kausazko lotura ezarri zuen Freud-ek: “Paziente homosexualen azterketa psikoanalitikoen bitartez ez bagenuke jakingo horrelako harremana egoten dela eta, gainera, beharrezkoa eta funtsezkoa dela, ez ginateke ausartuko Leonardoren oroitzapen desitxuratutik gisa horretako lotura ondorioztatzen”.

Une horretan Freud-ek homosexualenganako daukan begikotasuna adierazten du eta haur-sexuaren  antolaketa aroak berrartu eta garatzen ditu, erakutsiz nola aro eta antolatze era desberdin horiek  homosexualitatera bidera dezaketen gizonezko subjektu bat. Gero homosexualitatea  autoerotiko aldiko tolestura gisa interpretatzen du (aldi honetan gizabanakoak bere ordezkoak direnak bakarrik maita ditzake). Aurreneko aldiz hemen  hitz egin zuen nartzisismoaz.

Baina Mona Lisa-ren  irribarrearen enigmak jarraitu egiten du. Freud-en ustetan, irribarre ospetsu hori Catarinare-na, Leonardo-ren amarena da. Era berdintsuan umeen buru ederrak, bere haur-pertsonaren  errepikapenak dira eta, emakume irribarretsuak, bere amarenak.

Ondoren beste alderaketa bat egiten du. Freud-en ustetan Leonardok La Giocondarekiko egindako gertueneko koadroa Ana donea, Birjina eta Haurra omen zen. Gai hau, Freud-en iritzian, oso arraroa omen zen italiar margolaritzan eta, haurrarekin batera bi emakumezko irudikatzen dituen koadro honetan, Leonardoren beste haur-oroitzapen baten aztarna ikusten du. Leonardok, hiru urte inguru zeuzkala, berrezkondutako bere aita aurkitu omen zuen; orduan Leonardok, irribarre leuneko bi emakumezkoen artean dagoen koadroko haurrak bezala, bi ama edukiko zituen. Bestela, nola argitu Ana donearen antzaldatze hori? Galdetzen zuen Freud-ek. Maria-ren ama, beraz Jesus-en amona, ez al da, koadroan, alaba bezain gaztea?

Aditu batzuek diotenez, Freud ez zen saiatu Leonardo-ren jenioaren argiketan, baizik bere  ikerketarako irriken eta sexu-pultsioen molteltasunaren bilakaerara bideratu zuen sublimazio-prozesuarenean.

Hala ere, historialariek azaldu duten bezala, aipatu beharrekoa da Freud-en interpretazioa bi okerretan oinarritzen dela. Bat, Freud-ek Leonardoren Koadernoen bertsio alemaniarra irakurri zuen, non italierazko Nibbio alemaniarrezko Geier (saia) itzultzen den; baina Nibbio ez da saia, mirua baizik. (Gainera, putre edo mirua izan, horrelako oroipenak arruntak omen ziren Leonardoren garaian). Bi, Ana donea, Birjina eta Haurraren gaia ez zen arraroa, ezta gutxiago ere, errenazimenduaren gustukoenetakoa baizik. Dena dela, saiakera hau bere lan preziatuenen artean zeukan Freud-ek.

11-: Imago: Imago aldizkaria 1912an sortu zuen Freud-ek eta berak zuzendu zuen Hanns Sachs eta Otto Rank-ekin batera. Titulua  Carl Spitteler 1919ko Nobel saridunaren eleberri batetik hartu zuen. Titulu honek oihartzun handia eduki zuen psikoanalisiaren munduan eta kontzeptu baten sortzailea izan zen (Carl. G. Jung).

12-: Totem eta Tabu: Lehendabizi Imago aldizkarian argitaratu zuen lau zatitan (1912-1913) eta gero liburu batean Totem und Tabu: Einige Übereinstimmungen im Seelenleben des Wilden und der Neurotiker tituluarekin.

Leonardo da Vinciren haur-oroitzapenarekin eta Moises eta erlijio monoteistarekin batera Totem eta  Tabu da Freud-en lan kritikatuenetakoa da. Artistek, antropologoek eta erlijio historialariek ederki nabarmendutako oker nabariak eta interpretazio akastunak hirurei dagozkie. Hala ere maisu-lanak dira, bai idazkera aldetik  (XIX. mendeko nobela-itxurako literatur lan onenen parekoa), bai  arrazoiketa zientifikoarekiko suposatzen zuen erronkagatik ere.

1911ean, IPAren (International Psychoanalytical Association) sortzetik urte batetara, Freud  ez zen jada horda basati baten aita primitiboa, baizik bere menpean ez zegoen aparailu politikoaz hornitutako  dotrina  baten maisu aitortua. Vienatik deszentralizatu ondoren, psikoanalisia tribu primitiboa izatetik elkarte modernoa izatera igaro zen. Horregatik urruntze bikoitza zerion: aita semeengandik, semeek aitarengandik. Aita uzketa, desleialtasuna, heresia, laidoa, porrota jasatetiko arriskuan zegoen; semeek matxinatzeko eta despota aulkitik botatzeko tentazio paira zezaketen. Wilhelm Stekel eta Alfred Adler jada aldenduta zeuden; Carl Gustav Jung-ek ere berehala bide berdina hartuko zuen.

Nola ekidin disidentziok? Nola  arautu bakoitzarena eta hurkoarena errespetatuz, nola garatu herri ororentzako eta kultura bakoitzarentzako baliagarria izango litzatekeen teknika psikoanalitikoa? Nola atxiki esanahi unibertsala psikoanalisiaren ardatz nagusiena zen Edipo-konplexu kontzeptuari?  Honelakoak ziren Freud eta bere bi gertueneko jarraitzaileen baitan, Jung eta Ferenczi hain zuzen, zenbiltzan burutazioak.

Jung-en ustetan, betidanik, intzestuaren debekatzailea aita zen; Ferenczi-ren aburuz, gizaki primitiboa amalurraren patuaren sinbiosian zegoen. Freud-i zegokionean, bere gogoa, psikoanalisiaren emaitzetan oinarrituz, gizarte eta erlijioen sortzeen argiketan zegoen: hau da, Edipo-konplexuari eta intzestuari fundamentu historikoa eman behar zitzaion, horrela gizabanakoaren historia gizakiaren historiaren errepikapena dela egiaztatuz.

Lana lau saiakerak osatzen dute: 1) Intzestuaren laztura; 2) Tabua eta sentimenduen anbibalentzia; 3) Pentsamenduaren animismoa, magia eta ahalguztiduntasuna; 4) Totemismo  alderako haur-itzulera. Argitalpen berrietan ez zion inoiz Freud-ek berritasunik itsatsi.

Garai hartan, XIX. mendearen bukaeran, antropologia eboluzionista indarrean zegoen, algonkino hizkuntzatik (Iparramerikako laku handietakoa) hartutako Totem eta Polinesiar jatorriko Tabu hitzen inguruan eratzen zelarik. Totemismoak lotura ezartzen zuen espezie natural baten eta  klan exogamiko baten artean, horrela egite etnografiko ororen sortzezko “batasuna” aldeztuz. Tabuak bi esanahi adierazten zituen: jatorrizko kulturaren espezifikotasuna alde batetik eta, bestetik,  debekua orokorrean. Bi hitz horiez gain, Basatia ere erabili zuen Freud-ek; Lewis Morgan-i sor zitzaion, nork gisa-historia hiru alditan banatzen zuen: basatasuna (ehizaren bereizgarriarekin), barbarotasuna (eltzegintza  eta burdin tresnak), zibilizazioa (idazketa). Freud-ek aldi nozioa ere (sexu-teoriaz hiru saiakeretan) jada bereganatuta zeukan.

Totem eta Tabu psikoanalisiaren erabilera bat bezala aurkeztu zuen, “herrien psikologiak argitu gabeko arazoei” zuzendutakoa hain justu eta, alde batetik Wilhelm Wundt-en  eta, bestetik, Jung-en aurka jo zuen. Aurrenekoak, hipotesi eta psikologia ez analitikoaren  lan-moldeak erabiliz, Freud beraren helburu berdina zeukan; bigarrengoak, alderantziz, “gizabanako psikologiaren arazoak herrien psikologia erabiliz konpondu nahi zituen”.  Bi jokamolde hauek piztu zuten Freud-en  ardura, berak onartu zuen lez.

Freud-ek dioenez, antzinako garaian, gizakiak horda txikietan bizi ziren, euretako bakoitza emakumezkoen jabetza bereganatzen zuen ar despota batek menperatzen zuelarik. Egun batean, tribuko semeek, aitaren aurka altxatuz, horda basatiari bukaera eman zioten. Talde-indarkeria ekintza batean aita erail zuten, hilotza janez. Ondoren, baina, damutu egin ziren, krimenaz arnegatuz eta giza-ordena berri bat eratuz, aldi berean exogamia (totemeko klaneko emakumezkoen erabilerari ukoa) eta totemismoa, hau da aitaren ordezkoaren (totem) erailketaren debekua ezartzen zutelarik. Totemismoa, exogamia, intzestuaren debekua: hori izan baita erlijio guztien amankomuneko eredua, monoteismoarena bereziki.

Ikusmira honetatik, Freud-en arabera, Edipo-konplexua bi desira erriprimituen adierazpena da (intzestuaren desira, aitaren erailketaren desira): bi desira hauek totemismoaren tabuen baitan daude (intzestuaren debekua, aita-totemaren erailketaren debekua). Beraz, giza-elkarte ororen jatorrian dauden bi debeku izanik, Edipo-konplexua unibertsala da.

Gizarte primitiboan nola hildako aitaren irudikapena animali (totem) batetara igortzen zen deskribatzearren, Freud-ek bere haur-sexualitate teoriara jo zuen, hau da Herbert Graf-en (Juanito) historiara eta, batez ere, Ferenczi-k eskaini zion behaketa batetara: “Arpad, haur-oilar” kasura. Bi urte eta erdirekin, oilategi batean pixa egiten ari zenean, oilar batek zakilean kosk egin zion; harrezkero hitz egiteari uko egin zion eta bera ere oilar bihurtu zen kakara egiteko. Bost urterekin berriro hitz egiten hasi zen, baina eskorta-hegaztiz soilik arduratuz. Batzuetan oilaskoen lepo-mozteak pozik ikusten zituen eta, ondoren, limurkeriaz laztantzen zituen; beste batzuetan bere aita oilarra zela esaten zuen eta, bera, oilar bihurtuko zen oilasko bat. Adibide honetan Freud-ek totemismoarekiko bi analogia aurkitu zituen: totem animaliarenganako osoko identifikazioa eta berarekiko sentimenduen anbibalentzia. Eta ondorio honetara iritsi zen: Edipo-konplexua totemismoaren baldintza da: totemismoaren bi baldintzak (totema ez hil, totemaren klaneko emakumea ez erabili sexualki) bat datoz Edipok burututako bi krimenekin (aita hil eta amarekin ezkondu).

Gisa honetako konplexu unibertsala gizarte eta erlijio ororen berezkoa bezala aurkezterakoan, Freud-ek konponbide psikoanalitikoa eskaini nahi zion antropologia eboluzionistari (totemaren ezarpenean erlijioaren prefigurazioa eta tabuarenean horda basatitik klanaren antolaketara eginiko urratsa ikusten zuen).

Fabula hau eraikitzeko literatura eboluzionistan oinarritu zen. Charles Darwin-i horda basatiaren historia eta errekapitulazioaren teoria (ontogenesiak filogenesia laburbiltzen du) hartu zizkion; Baptiste Lamarck-i eskuratutako izaeren jaraunspeneko tesia; James George Frazer-i totemismoaren kontzepzioa (gizarte arkaikoen pentsaera da totemismoa); Edward Westermark-i intzestuarekiko lazturetaz eginiko burutazioak.

1905ean sexologiaren lanak erabili bazituen garaiko sexologoen dotrinatik oso desberdina zen  sexualitatearen teoria bat eraikitzeko, 1911-13an antropologia eboluzionistarenak hartu zituen, berarekin kontraesanean ipini eta gero, azkenean, intzestu-debekuaren unibertsaltasunaren eta gizarteen genesiaren definizio berri bat osatzeko.

Alde batetik, basatia umearekin  baliokidetu zuen eta, aldi ebolutiboak gordez, egoera primitiboaren gutxiagotasunarekiko zibilizazioaren nagusitasunaren teoria utzi zuen. Horrenbestez, Freud-entzat Totemismoa ez zen  izpiritualismoa edo monoteismoa baino gutxiago landutako pentsaera magiko bat: alderantziz, erlijio guztien barne biziraupentzat zeukan. Horregatik soilik alderatu zituen basatia eta umea, haur-neurosiaren eta gisa-izaeraren egokitzapena erakustearren, horrela Edipo-konplexua eredu unibertsal bezala eraikitzeko.

Azkenik, intzestu-debekuari eta gizarteen jatorriari zegokionean, beste argitze bat ekarri zuen. Alde batetik, jatorriaren ideia ezeztatu zuen, zeren inoiz ez zen inon horda basatirik egon: jatorrizko egoera, berez, subjektu bakoitzean (ontogenesia) talde-historiaren era barneratua (filogenesia) da, era hori belaunaldiz belaunaldi errepikatzen delarik; bestetik zera azpimarratu zuen, intzestu-debekua ez zetorrela gizakiek praktika horretarako zeukaten higuinagatik; alderantziz, egon bazegoen intzestu-desira, eta desira horren korolarioa agindu kategoriko eta arau erako debekuaren ezarpena zen. Bestela, taldeari horrelako laztura pizten bai zion, zertarako debekatu?

Freud-ek, beraz, bi gairen ekarpena egin zion antropologiari: lege moralarena eta erruarena. Jatorriaren ordez, benetako ekintza: beharrezko erailketa; intzestu-lazturaren ordez, ekimen sinboliko bat: debekuaren barneratzea. Ikusmira honetatik, gizarte oro magnizidioan oinarritzen  zen, baina anarkia hiltzaile horretatik irtetekotan  zigorra  eta kontzientziari autoritatea emango liokeen aitaren irudiarekin adiskidetzea ezinbestekoak ziren.

Totem eta Tabu, nahiz eta inspirazio kantiarreko liburu politikoa izan, ez zen horrela ikusi, baizik psikoanalisiak antropologiari eginiko ekarpen bat bezala. Ez zuen espero zuen harrera jaso, baino bai kritika gogorrak, batzuek guztiz justifikatuak. Freud-ek eboluzionismoaren ildoan jarraitzen zuen, mende hasierako etnologia jada berarengandik emantzipatu zegoenean, fabula eta mitoei ihes eginez, gizarte errealak zehazki ikertzearren. Gainera ezezagun zitzaion esparru bateko maisu izan nahi zuen, garaiko lan berriak kontutan hartzeke. Berez zaharkitutako zientifikoaren jitea hartu zitzaion, bera kontsultategian giltzaperatuta eta kide totemistekin berriketan jarraitzen zuena, ikertzaileek unibertsitatea utziz Melanesia aldera bidaiatzen zuten bitartean.

13-: Internationale Zeitschrift Für Psychoanalyse und Imago:
1913an, Carl G. Jung-ekin gatazka eduki ondoren, Sigmund Freud-ek, Jahrbuch für psychoanalytische und psychopathologische Forschungen ordezkatzeko, Internationale Zeitschrift Für Psychoanalyse und Imago sortu zuen. Aldizkari hau International Psychoanalytische Vereinigung-en (IPV) (geroagoko International Psychoanalytical Asociation, IPA) organo ofizial bihurtu zen. 1939tik aurrera ez zen Viena-n argitaratu baizik Londres-en eta urte berean Imago aldizkariarekin bat egin zuen. 1941arte iraun zuen. Geroztik IPAren organo ofiziala  Ernest Jones-ek 1920an fundatutako International Journal Of Psycho-Analysis da. 

14-: Bost hitzaldi Psikoanalisian barneratzeko: lehenengoz hiru ataletan agertu zen 1916-1917 bitartean, eta 1917an liburu batean Vorlesungen zur Einführung in die Psychoanalyse tituluarekin.

1915-1916ko neguan, hain justu irriken (pultsioen) antolaketaren kontzepzioa aldatu ondoren, nartzisismoarena lantzen eta bere metapsikologia garatzen ari zenean, Vienako Medikuntzako fakultatean larunbatetako arratsaldetan hitzaldi batzuk eman zituen. Saiotik saiora entzuleria handiagotu egin zen, esperientzia hurrengo neguan ere errepikatzera bideratuz. Hitzaldi guztiak bildu zituen liburuak  Eguneroko bizitzaren psikopatologiak bezainbesteko arrakasta lortu zuen.

  Hitzaldiak hiru multzotan bildu zituen: aurreneko lauak huts egindako egintzei zuzendutakoak dira; hurrengo hamaikakoa ametsari, eta azkeneko hamahirukoa neurosien orokorreko teoriari. Lehen zatiaren aurretik humorea, trufa, ganora eta zorroztasuna nahasten dituen sarrera motz eta oparo baten bitartez psikoanalisia eta berari darion berrikuntza aurkezten dizkio, bere iritzirako gutxi informatutako eta ziurraski kritikoa, agian aurkakoa, izango den entzuleriari.

Lehenik eta behin entzuleek bere dotrinarenganako eduki zezaketen ardura itzaltzen ahalegintzen da eta praktika horren profesional bihurtu gura zezaketenek hartuko lituzkeen arrisku sozial, profesional eta ekonomikotaz ohartzen du. Hala eta guztiz, bakarren batzuk aurrera jarraitu nahi izanez gero, gogoz erakutsiko lizkieke psikoanalisiari dagozkion zailtasun anitzak.

Zailtasun horietako aurrenekoa Medikuntzarekiko berezitasunean datza. Ikasleak, etorkizuneko sendagileak, ikusten, ukitzen, maneiatzen ikasten du. Profesional jakintsu batzuen gidaritzapean egiten den mundu batekin aurkitzen da. Baina “psikoanalisian gauzak erabat desberdinak dira. Tratamendu psikoanalitikoan analizatuaren eta sendagilearen hitzen trukaketa dago soilik”. Hitz hutsean oinarritutako jarduera honek kezka eta zalantza  piztu ditzake “agerikoan” eta “ukigarrian” ohitutakoei. Halere, hitzek  bizitzako arlo guztietan daukaten garrantzia ikusirik, maitearen, arduradunaren edo nagusiaren hitz batek sortarazi dezaken zoriontasuna edo etsipena kontuan hartuz gero, ez luke horrela izan behar: “Hitzek emozioak ekoizten dituzte eta gizakien elkarren eraginerako baliabide orokorrenak dira”.

Utzi ditzagun, zioen, gisa horretako aurreikuspenak eta begietsi dezagun analista eta pazientearen arteko elkarrizketa. Hemen, zailtasun berri batekin aurkitzen gara: ezin daiteke saio psikoanalitiko bat ikusi. Edozein zerbitzu psikiatrikoan gaixo baten aurkezpena egin daiteke. Baina psikoanalisian hitza bat-batekoa da, pazientearen kontrolik gabekoa; hitzok intimitateari dagozkio, gizakiaren muin pertsonalenari, eta ezin dira hirugarren baten aurrean esan. 

Orduan, nola lortu hain harrigarria den tresna baten egokitasunaz oniriztea? Has daiteke orokorrean ezagunak diren eta sarritan gertatzen diren fenomeno psikiko batzuen nolabaiteko autobehaketa batekin. Hasera honek, isilean, hutsegite ekintzen eta ametsaren hitzaldiak iragartzen zituen eta, bide batez, kontzepzio psikoanalitikoen oniriztea zeraman. Baino psikoanalisiaren balioa egiaztatu nahi duenak “psikoanalista aditu baten analisia” jasan beharko du.

Ondoren beste eragozpen bat agertzen da, medikuntzako ikasketei darien desitxuratzearekin zerikusia daukana hain justu (entzuleriako gehienak sendagileak ziren). Medikuntzako kontzepzioa (eragile organikoen, fisiologikoen eta anatomikoen inguruan antolaturikoa) kontzepzio psikoanalitikoarekin (nozio psikologiko hutsetan oinarritzen dena) alderatzerakoan, geroago sakonago aztertu zuen gai bati heltzen zion, hau da Ahal dezakete legoak analisian ihardun?
Horrez gain, analista izan nahi duenak beste bi oztopori egin beharko dio aurka. Aurrenekoa, psikoanalisiaren ustetan, prozesu psikikoen funtsa inkontzientea izatea. Nahiko da hori psikoanalista psikismoa kontzientea dela pentsatzen duen gehiengoarekin etsaitzeko. Eta ez da hor bukatzen arazoa: psikoanalisiak, pentsamendu eta gogo inkontzientea baieztatzeaz gain, zera dio, psikismoaren eta kontzientearen identifikazioa “aurreiritzi” hutsa dela. Eta ironiara igaroz, inkontzientea ukatzen zutenen abantailak aipatu zituen, kontzientzia ona eta erosotasun morala hain zuzen.

Bigarrengoa: psikoanalisiak bere aurkikuntza bezala aldarrikatzen duena da: “hitzaren esanahi estu eta zabalean, sexuzko bezala bakarrik kalifika daitezkeen bultzadei dagokie nerbio eta psikiko gaitzen eragile nagusia izatea”. Baina sexualitatearen eragina ez da funtzionamendu psikikora mugatzen, “kultur, arte, sozial arloko giza-izpirituaren sormenetara ere zabaltzen da”. Ausardia honetan datza, Freud-en iritziz, psikoanalisiaren aurka eraikitzen diren erresistentzien gakoa. Oztopoa gainditzeko argudio bat eratu zuen: sexu-irrikek mehatxu bat suposatzen dute giza-ordenarentzako; beraz erreprimitu egiten dira eta, sublimazioaren bitartez, eraldatu; beti, daitekeena litzakeen sexu-irriken itzuleraren aurrean, gizarteak neurri hezitzaileak hartzen ditu; psikoanalisiaren aurkikuntzek neurri horiek deuseztatzen dituzte. Sentimenezko eta moralezko erreakziook ez lituzkete  argudio logikoak zalantzan ipini behar eta, oztopo guztion gainetik, aurrerapen zientifikoak aurrera egin beharko luke.

Lehenengo lau hitzaldietan Eguneroko bizitzaren psikopatogiako gaia berreskuratu zuen. Bigarrengo multzoan Ametsen interpretazioaren laburbilketa burutu zuen. Hirugarrenean neurosien orokorreko teoria argitu zuen. Hirugarren honetan ez zen mugatu laburpen hutsera, gai eta kontzepzio berriak ere aurreratu zituen. Batez ere “larritasunari” zegokionean, geroago Inhibizioa, sintoma eta larritasuna saioan landuko zituen ideiak iragarri zituen. Antzekoa gertatu zen “Nartzisismo eta libidoaren teoria” kapituluarekin: bigarren aldiz “Ni-aren ideiala” aurreratu zuen 1920ko hamarkadan osatu zuen “berrantolaketa handian” garatuko zuena, nondik jaioko zen SuperNiaren instantzia, Nian eta Zeran kontzeptualizatutakoa.

Azkeneko kapituluan tratamendu analitikoari heltzen dio. Sugestioaren eta hipnosiaren uztean abiatu zen psikoanalisia. Ez zitzaion gogoko  “psikoanalisiaren jarduerarako  gida praktiko bat” eskaintzea, igorpen hori ezin delako irakaskuntza  abstraktu baten bitartez egin.

15-: Dolu eta malenkonia: Trauer und Melancholie artikuluaren aurreneko zirriborroa 1915ean idatzi zuen baina 1917rarte ez zuen argitaratu. Malenkoniaren funtsa doluaren afektu  normalarekin alderatuz argitu zuen. Beraz, Freud-ek, ohi zuen bezala, fenomeno psikopatologikoa fenomeno arrunt batean abiatuz aztertu zuen (adibidez ametsa, txistea, huts egindako ekimena).

Artikulua atzeratze malenkonikoa (Otto Rank) ulertaraziko zion nartzisismo kontzeptuaren zuzeneko ondorioa da. Bide batez Karl Abraham-en aho-kanibalismoa eta malenkoniaren oinarrian dagoen lotura bikoitzaren kontzeptua ere berrartzen ditu. Identifikazioaren nozioa ere garatzen du.

Doluarekiko eskaintzen duen definizioa oso zabala da, zeren pertsona maitatuaren galerak sortzen duen erreakzioari ordezkatuko luketen abstrakzio guztiena (aberria, askatasuna, ideiala) ere gehitzen baitio. 

Freud-ek doluaren (kanpoko munduarenganako ardura eza) definizio ekonomikoa eta oroimen mingarrien loturan diharduen doluaren lana  (Niaren eragiketa honek ez dauka zer ikusirik  denboraren igaroaldiari dagokion moteltasunarekin) ditu gogoko. Berehala aurkezten ditu alde batetik malenkoniarekin daukan antza, bestetik eta gehienbat, bien arteko desberdintasuna, itxuraz arrazoirik gabeko norberarenganako estimuaren galerak bereizten duena. “Doluan mundua txirotzen eta husten da, malenkonian Nia”. Halere, malenkoniako automesprezua maitasunaren objektuarengana zuzentzen da benetan. Honek subjektuari huts egin dio, eta subjektuak atxikitako inbestidura kendu ordez berarekin identifikatzen da inkontzienteki, bide batez gorroto duen objektuarekin geroz eta lotuago egonik. Bilakaera patologiko honen sorrera haserako objektuaren hautaketaren izaera nartzisistan dago alde batetik (atzeratze nartzisista erraztuz) eta, bestetik, hautaketaren anbibalentzian eta irrika sadikoaren nagusitasunean, hemen era masokistan jokatzen duelarik, bide batez gaixoaren ingurua torturatuz.  Horrela argituta geratzen da suizidioa: beste batenganako bulkada hiltzailea norberaren buruarengana zuzentzen da. Era berdinean manian suertatzen den itzulera honela ulertzen da: malenkoniak elikatzen duen zama psikikoa aske geratzen da bat batean

Baina, funtsezkoa, bai malenkonian eta bai doluan egiten den lana da: bere bitartez objektuaren kontu eman behar da (gutxietsiz edo hilda dagoela deklaratuz) subjektua libratzearren. Malenkoniaren teoria hau oso garrantzitsua da arlo klinikoan depresioaren mota desberdinen ulermena errazten duelako.

16-: Atsegin-printzipiotik haratago: 1920an argitaratu zuen  Jenseits des Lust-prinzips.

Lan honekin eman zion hasiera “birgaldaketa handia” edo “biraketa handia” deiturikoari: funtsezko berrantolaketa teorikoa, Masen psikologiarekin eta Nia eta Zerarekin batera burutuko zuena.


Freud ez omen zegoen eroso 1914ean bere irrika-teoriaren birmoldaketarekin eta Schopenhauer-en lanak irakurtzea eta  heriotza gaiarekin elikatzera behartu omen zuen bere burua. Zenbait  biografoen esanetan ingurugiroan suertatu zitzaizkion heriotzen (Tausk, Anton von Freund eta, gehien aztoratu zuena, bere alaba Sophie Halberstadt-renak) ondorioa izan zen, nahiz eta Freud berak ukatu egin zuen.


Jean Laplanche-rentzat bi ezaugarri nagusi dauzka “eraikuntza freudiareko testu liluragarrien eta harrigarrien den Atsegin-printzipiotik haratago” liburuak: ausardia eta askatasuna. Horregatik jaso du psikoanalista askoren deuseztapena, ausardia  zorroztasun gabeziatzat eta askatasuna noragabe espekulatibotzat hartzen dutenena hain justu.


Saioa  1915ean garatutako metapsikologian oinarritzen da: atsegin-printzipioaren arabera, aparailu psikikoa asalduraren kopurua maila txikienean mantentzen saiatzen da, eta printzipio hau Gustav Theodor Fechner-ek  adierazitako iraupen-printzipioaren menpean dago. 


Dena dela, berehala, ikusmira hau gainditu eta utzi egin zuen eta atsegin-printzipioaren nagusitasunaren mugen eztabaida sarrarazi zuen: “esan beharra daukagu, beraz, ez dela zehatza atsegin-printzipioak prozesu psikikoengan edukiko lukeen nagusitasunaz hitz egitea. Horrela balitz gure prozesu psikikoen gehiengoek plazeraren laguntza  eduki edo plazerera bideratuko lukete; baina orokorreko esperientzia ez dator bat ondorio horrekin. Beraz, ondorengo hau onartu behar da: psikismoan atsegin-printzipioarenganako joera sakona dago, baina bestelako indar eta baldintzek aurre egiten diote, horrela bukaeran suertatzen dena ez da beti atsegin-printzipioaren araberakoa”. Aski ezaguna da atsegin-printzipioari dagokion aurreneko muga: 1911ean sarrarazitako errealitatearen-printzipioa da. Ni-aren autokontserbaziorako irrikek eragindakoa da, eta atseden-printzipioaren errelebo gisa agertzen da. Irriken errepresioaren tankera hartzen duen bigarren muga bat ere badago. Baina ez dira hor bukatzen mugak. Orain arte aipatutako barne irriken eta arazoen aurre eratutakoez gain, kanpoko arazoei erantzunez antolatutakoek ere baitaude.

Katastrofeak, istripu larriak, gudak dira kanpoko arriskuaren aurreneko mota, eta berari zor zaizkio neurosi traumatikoak edo guda-neurosiak. Kanpoko arriskuaren bigarren mota haur txikiak erabiltzen duten jolas batek argitzen du. Freud bere biloba Ernstl-en portaerarekin ohartu zen: ama  aldentzen zenean, umeak sehaskako objektu txikiak bota egiten zituen “o-o-o-o” esanez , non alemanezko fort (joana) antzeman daitekeen. Egun batean “joana”ren jolas hori hari bati loturiko txirrika batekin ekin zion, gero haritik tiratuz berreskuratzen zuelarik, pozik da (hemen dago!) esanez. Jolas honen bitartez, umeak amaren urruntzeak zekarren egoera pasibo eta deserosoa  berak maneiatu dezaken egoera batean bihurtzen zuen, nahiz eta errepikapenaren izaera mingarria izan. Interpretazio hau beste bigarren batekin osatu zuen: jolas honen bitartez, umeak bere etsaizko sentimenduak adierazteko baliabidea aurkituko zukeen; sentimendu horiek amaren aurrean aitorrezinak izango lirateke, baino baita amaren urruntzeak sortutako mendeku gogoen  asegarri ere. Beste hitzetan esanda, umea amarengandiko banantzeek sortarazitako oinazea jasateko gai izango da errepikapen horiei loturiko “beste era bateko, baina zuzeneko, atseginaren” bitartez. Kanpoko arriskuari dagozkien bi behaketa hauek eginda gero, baieztatu ahal daitezke atsegin-printzipiotik haratago egongo litezkeen joera psikiko jatorrizkoagoak?

Freud-ek, erantzun aurretik, erresistentziak eta analistarekiko transferentziak bereizten duten egoera psikoanalitikotik ibilalditxo bat egiten du. Egoera horretan ez da batere erraza inkontzientea kontziente bihurtzea. Behaketak erakusten duenez, gogozko oroitzapena ez da eragingarria eta pazientea, sendatze-analitikoan zehar, erreprimitutakoa errepikatzera behartuta ikusten da analistaren pertsonarenganako osatzen duen transferentziaren bitartez; errepikatzen duena, gehienbat, Edipo fasea bereizten duen haur-sexu bizitza da, horrela neurosi berri batean ezarriz, transferentziazko neurosian preseski (kontsultara eraman duen neurosiaren ordezkoa). Horrenbestez, sendatzean zehar, neurosi traumatikoa jasaten duten subjektuen jarduera onirikoan edota  Fort da jolasean ikusten den prozesu berdinaren agerpena aurkitzen da; prozesu horri errepikatze-bulkada deitzen dio, eta bere balioztatze zehatzari erresistentzi inkontzientearen ideiaren berraztertzea dario.

Puntu honetan Nia eta Zera liburuan eraikiko zuen bere topikaren birmoldaketa iragartzen da. Arrazoiketan aurrera joatekotan kontziente/inkontzientearen aurkakotasuna  utzi behar zen, beste aurkakotasun batekin ordezkatuz, gehiengo zatia inkontzientea den Niaren eta erabat inkontziente eta Niaren mehatxagarria den erreprimitutakoaren artekoa, hain justu ere.Gauzak horrela, analizatuaren erresistentziak inkontzienteak ziratekeen, baino  kontzientearekin erabat baliokidea ez den Ni horren barruan egon behar lukete; gehienbat sendatze jardueran eragiten duen eta Niarentzat desatseginaren iturri den errepikatze-bulkadak, alderantziz,  erreprimitutakoaren aldean inskribatuta egongo beharko luke.

Orduan, zein da errepikatze-bulkada eta atsegin-printzipioaren arteko harremana? Fort da jolasak erakusten duen legez, non desatsegin sentimendua etsaitasunaren adierazpenari lotutako atseginak orekatzen duen, desatseginak ez du atsegin-printzipioa ezeztatzen. Errepikatze-bulkada, baina, atsegina ez dagokien aurretiko bizipenen itzulerako aukera ere ba da.  Freud-ek, ideia hau argitzeko, behin eta berriro, patu madarikatu batek bultzatuko balitu bezala, porrot bat bestearen atzetik jasotzen duten gizakien adibidea aipatzen du. “Egia da bizitza psikikoan atsegin-printzipiotik haratago kokatzen den errepikatze-bulkada bat badagoela”, “gauza beraren amaigabeko itzulera” gisa. Baina zein da bere betebeharra, zeintzuk dira bere eskuartzerako behar diren baldintzak, eta nola hausnartu atsegin-printzipioarekiko lotura?

Freud-ek eskaintzen duen argudioa, berak iragartzen duen bezala, guztiz espekulatiboa da, jakintzaren grinaren menpean eginikoa, huts egite arriskua dariona. Hala ere, aurretik, laburbilketa bat egiten du: lehenik, aparailu psikikoak trataera desberdina eskaintzen die “aurkako-estimuluen babesak” iragazten dituen kanpoko asaldurei; bigarrenik, barne-funtzioen eraginak atseginetik desatseginera dioan  sorta batean hedatzen dira. Guzti hau atsegin-desatsegin sentipenen nagusitasunarekin  eta  desatsegina dakarten barne asalduren aurka zuzendutako jarduera psikiko batekin adierazten da. Hortik dator  barne asaldurak kanpokoak izango baliran bezala tratatzeko joera, euretatik aurkako-estimuluen bitartez babesteko, hain zuzen: hau da behaketa klinikoaren eraginez identifikatu den  proiekzio mekanismoaren oinarria. Osagarri guzti hauek ulertarazten dute kanpoko asaldurak eragindako traumaren espezifikotasuna: aurkako-estimuluen babesa zeharkatzeko bezainbesteko indarra edukiz gero, aparailu psikikoaren aztoramena sortzen dute. Egoera horretan ezin da jo atsegin-printzipiora eta organismoaren helburu bakarra inbasio hori menderatzean datza. Horretarako libre dauden kemen guztiak erabiliko ditu,  gainontzeko sistema psikiko ororen kalterako, batez ere  barne asalduren desatseginaren aurka egiten dutenena. Beraz neurosi traumatikoa aurkako-estimuluen babesaren urraketa garrantzitsu baten ondorioa da.

Traumaren kausa,  gertakizuna baino gehiago eragiten duen izua eta harridura dira; larritasun faltaren ondorioa da, zeren kanpoko asaldurei aurre egingo dioten  sistemak larritasunaren bitartez abiatzen dira. Neurosi traumatikoa jasandakoen ametsetan istripuaren egoera birbizitzen da “asalduraren atzeraeraginezko menpetasuna lortzearren”, egoera bat sortaraziz, non errealitatean gutxiagokoa zen larritasuna presente dagoen.  Horrela hasten da nabaritzen atsegin-printzipioaren menpean ez dagoen beste aparailu psikikoaren  funtzionamendu bat. Amets hauek desirak betetzeko amets legearen salbuespenak dira: errepikatze-bulkadaren aginduan daude, hau bera erreprimitutakoaren itzuleraren desira inkontzientearen zerbitzuan dagoelarik.

Baina, zein da irrikaren eta errepikatze-bulkadaren arteko harremana? Galdera honi erantzuteko Freud beste urrats bat ematera behartuta ikusten da eta hemen dago lanaren inflexio-puntua. Orain arteko zertzeladen ondoren baieztapen bat botatzen du: “Irrika bat organismo bizi orori aldez aurretiko egoera bat berrezartzeko dagokion bultzada bat izango litzake […] inertziak bizipen organikoan daukan adierazpena izango litzake”. Bizidunen izaerako alor kontserbadore baten baieztapenaren ausardiaz jabetzen zen Freud. Aurrerantzean hipotesia baieztatuko dituen argudioen bila abiatzen da.

Indar kontserbatzaileak egon baitaude, baina nola argitu organismoaren garapenerako arduradun diren bizi-indarrekin daukaten aldi bereko izatea? Kontraesana itxurazkoa da soilik: bizi-mugimendu horiek, bilakaerako indar horiek “heriotzara daraman bidearen” itzulinguru hutsak dira, beti indar kontserbadoreen menpean daude, zeintzuk helburu atzeragarrira  oinperatutako organismoaren garapen orokorra gobernatzen duten. Biziduna heriotzara bideratuta dago: “bizitza ororen xedea heriotza da eta, atzera eginez, bizigabea bizidunaren aurretikoa da”.

Ikusmolde hau garaiko filosofia alemaniarrarekin bat etorri arren, Freud-en ekarpenak originaltasun bat zekarren: irrikazko dualismo berri baten eraketa hain justu; sexu-irrikek eta Ni-irrikek, hau da bizi-irrikek (eros deiturikoak)  suntsiketarako irrikei eta eraso-irrikei, hots hil-irrikei aurre egiten diete. Psikismoaren orokorreko  kontzepzioa da; bere jarduera erritmikoki pendularra izango litzateke, bizitzako azken xedearen lorpenera bultzatzen duten irrikak bizitza luzatzera bultzatzen dutenekin aldizkatuz.

Azkenaurreko kapituluan lanak jasoko behar lituzkeen kritikak aztertzen saiatzen da Freud. Hil-irriken izaera deuseztatuko lituzkeen argudioak biologiaren arloan aurkitzeari ekin zion. Ahalegina alferrikakoa izanik, ikusmira baikorragora igaroz, teoria analitikoaren eraikuntzaren urrats desberdinetara itzuli zen, irrika-dualismoa zuzen sustatzearren. Horrela eginez, aldi berean pansexualismo salaketei eta  ez-sexuzko orokorreko Libido jungiar  kontzepzioari erantzuten zion, bere teoria dualista bermatuz eta jungiar monismoa ukatuz.

Hala eta guztiz, ez zegoen oraindik hil-irriken izaera baieztatuko zuen eztabaidaezinezko frogarik. Iluntasun honek ikerketen jarraipenera bultzatzen zuen eta geroago erabat argituko zituen gorrotoa eta masokismoaren gaiak ukitu zituen.

Azken orrietan  lan teoriko orori dagokion larritasuna eta jakintsuari darion kemen intelektuala  ederki asko agertzen dira. Batera eta bestera jotzen du, Platon-etik garaiko psikoanalistenganaino, argudio bila. Nekaturik, gardenki azaltzen du pentsatzen duena, sentitzen duena eta funtsezkotzat jotzen duena. Badaki inor ez duela  konbentzitu, ezta bere burua ere. Baina funtsezkoena jakin mina da…eta dakartzan arazoak. Lanaren intuitibotasuna eta aurreiritzi joera onartu arren aurrera jarraitzeko temati agertzen da eta, umorez, autokritikak ez duela “berarekiko desberdin diren iritzien tolerantziara derrigortzen” dio. Eta geroagoko lanetan erakutsi zuen legez, irmo eusten die bere teoriei. 

17-: Masen psikologia eta Ni-aren analisia: Massenpsychologie und Ich-Analyse 1921ean argitaratu zuen. Lanari zegokion xedea horrela definitu zuen Freud-ek Romain Rolland-i idatzitako gutun batean: “Ez dut uste idatzi hau bereziki lortutakoa denik, baino gizabanakoaren analisitik abiatuz gizartearena ulertzeraino daraman bidea erakusten du”.

Garai hartan idazle asko arduratzen ziren gizartearen funtzionamenduarekin, gizartearen eta bertan itsatsita zegoen gizabanakoaren psikismoaren artean legokeen harremana aztertuz. Freud ere gai horretan murgildu zen eta, hasieratik, gizabanakoaren psikologiaren eta giza-psikologiaren edo masen psikologiaren arteko aurkaritza klasikoa deuseztatu zuen, gizabanakoaren bizitza psikikoan beti beste bat dagoela (eredu, objektu, lehiakide) azpimarratuz eta, horrenbestez, gizabanakoaren psikologia beti soziala dela baieztatuz. Alabaina baitago desberdintasun bat, gizabanakoaren psikologiaren barnekoa dena, giza-ekimen eta ekintza nartzisisten artekoa hain zuzen, non irriken asetzeak hurkotasunaren eraginak ekiditen dituen.

Zer da masa bat, nondik datorkio gizakia aldatzeko gaitasuna eta, aldaketa hori, zertan datza? Freud-ek, lehendabizi, galdera hauei Gustave Le Bon (La Psychologie des foules) eta  William McDougall-ek (The Group Mind) emandako erantzunak aipatzen ditu. Bi autore horien ekarpenak balioztatzen ditu, nahiz eta,  gizakiak  masaren altzoan jasaten duen aldakuntzarekiko eskaintzen duten  argiketarekin, ez dagoen erabat ados. Fenomeno hau afektu gehikuntzaren eta pentsamenduaren inhibizioaren ondorioa litzateke, bere ustetan. Eta magiazko “sugestio” hitza “libido” kontzeptuarekin ordezkatzea proposatzen du, bera denez maitasunarekin zerikusia daukaten irriken iturri energetikoa. Orduan, hipotesi bat aurkezten du: masen izpirituaren funtsa maitasunezko harremanetan dago, eta, bide batez, gidariaren zeregina goraipatzen du. Horrela gidari gabeko masak (naturazko egoeratik gertu dauden berezko masak) eta gidarizko masak (kulturen ekoizpen diren masa artifizialak ) bereiztera derrigortutako dago. Behartzez ekoiztutakoak direnez eta berezko desegiterako oztopatuta daudenez, Eliza eta Armada dira masa artifizialen adibide trinkoenetakoak.

Adibideon azterketatik egiturazko ardatz bi sortzen dira: ardatz bertikala, zeinen arabera masako osagaiek gidariarekin daukaten harremana antolatzen den, eta ardatz horizontala, zeinek masako gizabanakoen arteko harremana irudikatzen duen. Zenbait behaketek lotura horien maitasunezko izaera adierazten dute. Lehenengoz, bi adibide horietako bakoitzean gidariak (Kristo edo komandantea) kide guztiak neurri berean maitatzen ditu. Bigarrengoz, masa deseginez gero, izu-fenomenoa agertzen da, non masaren lotura eratzaileen  ahultzeari  eta ondorengo larritasunari dagozkien bakartze eta uzte sentimenduak nabaritzen diren. Azkenik, masaren kohesiorako arriskutsua den eta  partaide  guztiek masakide ez den ororenganako erakutsi ohi duten etsaitasuna (gorrotoa batzuetan) aipatzen du.

Behaketa hauek erakusten dutenez, ardatz bertikala, gidariarekiko lotura, ardatz horizontalaren, masakideen arteko harremanaren, determinatzailea da. Gidaria masaren jarraipenerako ezinbestekoa izan arren, ideia batek, edo masarengandik kanpokoa den objektuarekiko ezkorra eta bateratzailea den sentimendu batek ordezka dezake. Eta gauza guztion azterketa, behaketa sinple batetik haratago, masa osatzen duten loturen izaera libidinalaren frogaketaren menpean dago.

Frogaketa horren zehar, une baterako, masen psikologiaren gaia uzten du aurretiko hausnarketa teorikoetara itzuliz. Alde batetik identifikatze auziaren teorizazioa proposatzen du, prozesu hori delako, bere iritzian, ardatz horizontalaren fundamentua, eta bestetik, Ni-aren  desberdintzea berrausnartzen du,  Niaren eta Niaren ideialaren bereizketa garbia marraztearren. Kontzeptualizazio honek irekiko dio bidea 1923an  eraikitako bigarren topikari (Ni-a eta Zera), non Niaren ideala SuperNian bihurtzen den.

Hausnarketaren bukaeran gaira itzultzen da, masen antolaketa prozesu bikoitz baten ekoizpena dela baieztatuz. Alde batetik, gizabanako anitzek bere Niaren ideialaren ordez kanpoko objektu bat berbera ezartzearen  ondorio izango litzake, horrela ardatz bertikala eratuz (hipnotizatzaile eta hipnotizatuaren arteko loturaren antzekoa izango litzatekeena). Bestalde, gizabanako horien elkar identifikatzea eragingo luke, ardatz horizontala osatuz ( sexu-arloa sublimatu duen maitasunezko loturaren parekoa ).

Sugestio-fenomenoaren argiketarekin fidatzen ez zenez, gizabanakoak masan jasaten duen eraldaketa argitzeko hiru mekanismo aipatzen ditu. Eraldaketa masakide bakoitzak onartzen duen nartzisismoaren mugaketa baten ekoizpena da. Mugaketa hau gizabanako bakoitzak bere Ni ideialaren ordez gidariaren ezarpenaren ondorioa da. Masakideen artean eraikitzen den maitasunezko lotura onartutako zauri nartzisistaren ordaina da.

Freud-en saiakera honek interpretazio asko jaso ditu, batez ere teoria eraiki zen testuinguruaren (Freud beraren elkarte psikoanalitikoko lidergoaren gorabeherak) eta ezartzen ari ziren erregimen politiko batzuen (errusiar soviet sistema antolatzen ari zen eta  naziak laster iritsiko ziren agintera) arabera.

18-: Nia eta Zera: Das Ich und das Es 1923an argitaratu zuen. Psikoanalisiaren esparruan harrera oso beroa jaso zuen, nahiz eta bakarren batzuek bere desadostasuna agertu zuten, bertan Zeraren liburuaren egilea zen Georg Groddeck-i egiten zitzaion omenaldiarekin.

Birgaldatze handiaren hirugarren lan honetan, Sandor Ferenczi eta Otto Rank-i agindu legez, ez zuen biologiatik mailegurik hartuko eta psikoanalisira soilik mugatuko zen. Aurreneko kapituluan psikoanalisiak ametsaren eta hipnosiaren azterketen bitartez kontziente eta inkontzientearen aurkakotasuna gainditzerainoko eginiko bidea zeharkatzen du. Horretarako, prozesu psikikoen ikuspegi psikologikoa eta ikuspegi dinamikoa (psikoanalitikoa) bereizi zituen. Honek inkontziente hitzarentzat balio du gehienbat, zeinek, zentzu deskriptiboan, estalian egonik kontzientziara bideratu daitezkeen prozesu psikikoak izendatzen dituen, eta, adiera psikoanalitikoan, psikoanalisi teknikaren bitartez soilik kontzientziara garraiatu ditzakeen eduki erreprimituak (zehazkiago prekontzientea deiturikoa). Horrenbestez, psikoanalisiak psikismoaren hiru instantzietako irudikapena aurkezten du -Kontzientea, Prekontzientea eta Inkontzientea-, euren esanahia deskriptiboa soilik  ez delarik.

Lan psikoanalitikoaren jarraipenak, ordea, eraikuntza honen urritasuna erakutsi zuen, batez ere psikoanalistek Ni hitza ezarri zioten   antolakuntza psikiko koherente eta bateratu baten aurkikuntzaren bitartez. Hasieran Nia Kontzientziari estuki loturikoa bezala onartzen zen, eta antolaketa psikikoaren eta kanpotik jasotako informazioen arteko harremanen ardura ezartzen zitzaion. Geroago, sendatze-psikoanalitikoen irakaskuntzen eraginpean, erresistentzia inkontzienteen izaera egiaztatu zen; erresistentzion jatorria Nian zegoen eta erreprimituaren urruntzearen aurkariak ziren. Hortik zetorren 1915ean egindako esaera: erreprimitutako oro inkontzientea da, baina inkontzientea eta erreprimitua ez datoz guztiz bat. Niaren barneko zati inkontzientearen izateak hiru motatako inkontzienteen onartzera derrigortzen du: erreprimituarekin baliokidetu daitekeen inkontzientea, Niari dagokion inkontzientea, eta estalitako inkontzientea, hau da prekontzientea. Aldi berean, ezinezkoa litzateke, jada,  neurosia kontziente  eta inkontzientearen arteko gatazka bezala definitzea.

Ikerketa psikoanalitikoak erakusten duenez, bi instantzia horien artean, Nia kontutan hartzea ezinbestekoa da: Nia kontzientzian eta kanpoko hautematetan parte daukan elkargunerako oholtza biratzailea da, eta zati prekontziente eta inkontziente bat dauka. Nola argitu  funtsezkoa bihurtzen ari den eta hain korapilotsua den Niaren instantzia? 

Galdera honen erantzunean dago lanaren giltzarria. Groddeck-en saiakeran oinarrituz, funtsezko bereizketa bat egin zuen: Ni kontziente bat eta Ni “pasibo” groddeckiar bat daude, hau da Ni inkontziente bat, aurrerantzean  (Groddeck-en ildoan) Zera deituko duena. Ikusmira honetatik Nia tarteko instantzia bihurtzen da, alde batetik hautemate-kontzientzia sistemaren bitartez kanpoko munduarekin lotuta dago, bestetik Zera-rekin bat egiten du, berari presio lasaigarri bat ezartzearren: “Hautematearen eragina Niaren barruan  bulkadak Zerarengan daukanaren baliabidea da. Niak arrazoia eta  sena ordezkatzen ditu, zera irriken gunea den bitartean”.

Niak Zerarekin mantentzen duen harremana “zaldizkoak zaldiarekin daukanaren antzekoa da, desberdintasun batekin, hau da zaldizkoak bere indarrak erabiltzen dituen bitartean Niak, neurri batean, indar mailegatuaz baliatzen da”. Alderaketa urrunago doa: “Zaldizkoa, zalditik banantzea nahi ez badu zaldiak gogoko duen tokira bideratzea behartuta ikusten den bezala, Ni-ak ere Zeraren nahia ekimen bihurtzera ohitzen da, bere ekimen propioa izango balitz legez”. Pentsaera berri hau moral interpelazio batetik babesteko, Freud-ek inkontzientea irrika zitalenen leku pribilegiatua eta kontzientzia ekimen intelektual garaienen esparrua izango litezkeen ideia baztertu egiten du. Asmo horrekin gogoratzen du nola lan intelektual  zail batek aurkitu dezaken bere irtenbidea era inkontziente batean, batez ere ametsaren bitartez. Eta amaiera emateko balore psikoanalitikoen nagusitasuna aldarrikatzen du:  “Ez bakarrik Niaren sakonena baizik baita  Niaren garaiena ere inkontzientea izan daiteke”.

Gauzak horretan geratuko balira ez legoke arazorik. Baina Niak,  Zeraz gain beste aurkari eta lehiakide bat ere badauka, SuperNia hain zuzen. 1914ean, jada, Freud-ek  Niaren egiteetako bati Niaren ideiala deitu zion. 1921ean, Masen psikologian, egite hori instantzia bihurtu zuen, izen berdina mantenduz. Eta Nia eta Zeraz gain hitz berri bat aurkeztu zuen, Super-Nia, Ni ideialaren baliokide eta sinonimo dena. Aurrerantzean Niaren ideiala ez zuen pentsatuko jada lehen mailako nartzisismoaren oinordeko gisa, eta hausnarketa, batik bat, identifikatzearen problematikara bideratuko zuen.

Lehendabiziz, bere metapsikologiako Dolu eta malenkoniara itzuliz, afektu mingarria galdutako objektua Nian berrezartzearen  ondorio izango litzatekeen hipotesia aipatzen du. Prozesua, Freud-ek argitzen duenez, objektuaren inbestidura  objektuarekiko bategitearekin (identifikazio) ordezkatzean datza. Hauxe da garapen psikologikoaren ikurra. Objektuaren inbestidurak Libidoaren gordetegi handia den Zeratik abiatzen dira; sexu-bulkaden ekoizpena dira, eta euren aurrean,  errepresioaren bitartez babesten da Nia. Sexu objektuen edozein uzte Niaren aldakuntza batekin adierazten da eta, malenkonian suertatzen den bezala, Nia objektuaz jabetzen da identifikazioaren bitartez. Prozesua sarritan gertatzen denez “Niaren izaera utzitako objektuen inbestiduren jalkitzearen (sedimentazioaren) ondorioa dela” esan daiteke. Aurreneko bategiteek, haurtzarokoek, izaera egonkorra eta iraunkorra daukate eta, euren artean, lehendabizikoa da Ni ideialaren sorkuntzaren arduraduna: aitarekiko identifikazioa hain justu ere.

Ni ideiala/SuperNiaren sorkuntzan bi eragile hartu behar dira aintzakotzat: Edipo-konplexua eta gizabanakoaren izaera bisexuala. Abagunea ustiatuz, Edipo-konplexuaren “osoko era” deiturikoaren argiketa aurkeztu zuen. Gizaki orori itsatsitako bisexualitateak bi motatako eragina dauka Edipo-konplexuaren etorkizunean. Lehenengoz, aitarekiko edo amarekiko  azken bategiteari dagokiona: esaten duenez “bi sexuetan gizonezko edo emakumezko antolaeraren indarraren araberakoa da”; bigarrengoz, harremanetarako antolaera horrek hartutako era positiboari edo negatiboari dagokiona; eta, aurreneko aldiz, antolamenduaren berealdiko konplexutasuna erakusten du: “gizonezkoak  aitarenganako egoera anbibalentea eta amarenganako erakusten duen samurtasunezko aukeraz gain, neskari dagokion portaera ere badauka,  aitarekiko jarrera femenino eztitsua eta amaren aurkako bekaizkeriazko egoera agerian utziz”. Jarduera psikoanalitikoak erakusten duen legez, ohikoz konplexuaren bitarteko motak aurkitzen dira, eta profesionalak profil patologiko bakoitzaren konponketa aurkitu beharko du.

Baina SuperNia Zeraren aurreneko objektuen aukeraketen ondorioa izanik, objektu horien aurkako eraketa erreaktiboa ere bada: aldi berean agindua, “horrelakoa (aita bezalakoa) izan behar duzu”, debekua ere da, “ez daukazu eskubiderik horrelakoa izateko (aita bezalakoa).  Edipo-konplexuaren era (positiboa, negatiboa, bitartekoa)  eta bere ebazpena nolanahikoa  izanda ere, SuperNiak aitaren izaera gordetzen du: “Zenbait eta handiago izan Edipo-konplexua eta zenbait eta azkarrago erreprimitu (autoritatearen, heziketa erlijiosoaren, irakaskuntzaren, irakurketaren eraginpean) orduan da gogorrago izango da gero SuperNiak, kontzientzia moralaren edota erru-sentipen inkontziente bezala, Niari jasanaraziko dion menpetasuna”. Orduan Niaren ideiala/SuperNia Edipo-konplexuaren oinordeko gisa agertzen da eta, horregatik, Zerari dagokion libidoa bilakaeraren adierazpen burutuena da. Nia kanpoko errealitatearen agentea  baldin bada, SuperNia berari barne munduko (Zeraren) ordezkari bezala aurre egiten diona da. Inkontziente/kontzientearen arteko aurkakotasuna findu eginda, aurrerantzean arazo neurotikoen protagonistak kanpo eta barnearen, errealaren eta psikikoaren arteko aurkaritzatik datozen Nia eta SuperNia izango dira.

Laugarrengo kapituluan topika berri hau Atsegin-printzipiotik haratago lanean eskainitako irriken dualismoarekin lotzen du eta, laburpena egin ondoren, irriken bategite eta banatzearen bi motatako multzoak  azpimarratzen ditu. Sadismoa, sexu-irrikaren osagaia den eran, helburu baten zerbitzuan dagoen bategitearen irrika da; baina independentea denean, perbertsio eran, irrikaren banatzearen adibidea da.  Errepresio mota desberdinak eta, orokorrago, hil-irrikara bideratzen diren neurosi larriak ere banatze-irrikaren adibideak dira. Alderantziz, psikismoaren bilakaera orekatuek bategite irrikaren lekukoak dira.

Ondorengo galderak honakoak dira: aurkitu al daitezke Nia-SuperNia-Zeraren eta bi irrika moten arteko harreman emankorrak? Eta, zer esan daiteke atsegin-printzipioaren egoeraz irriken dualitatearekiko eta topika berriarekiko?

Horretarako, bi irriken arteko berezitasunaren azterketa kliniko berri bat egiten du. Paranoiaren barruan maitasun/gorrotoaren harremanen ikerketa zehatzera jotzen du. Klinika horretan maitasuna gorroto eraldatzearen (eta alderantziz) mota desberdinak ondo behatuz  gero, eraldatze bakoitza barne aldaketa bati dagokiola ikusiko litzateke, eta ez objektuaren portaera desberdin bati. Orduan, dualismoa zalantzan ipiniz, esan al dezakegu maitasuna zuzeneko eraldatzean gorroto bihurtzen dela?

Eztabaida honetatik beste hipotesi bat sortzen da: bizitza psikikoan lekualdakorra den energia bat dago, eta nahiz eta bere hasierako kokapena ezezaguna izan, badakigu irrika erotiko batetik beste baterainoko urratsa eman dezakeela, beste hau suntsikorragoa izanik. Sexu-irrika partzialen azterketak, jada,  prozesu hori egiaztatua zeukan. Beraz, aurreratu daitekeen hipotesiaren arabera, aipatutako energia lekualdakorra libido nartzisistako erreserbatik letorke, hau da desexualizatutako libido “sublimatuaren” tankerakoa izango litzake (beraz, Niaren bategite egitasmoaren partaide)

Xehetasun bat gehitzen du: lekualdaketa horietan  pentsamenduaren prozesuak (zentzu zabalean) sartuz gero, pentsamenduaren lana bera ere irrika-erotikoaren indar sublimatzaileek elikatzen dutela ikusiko genuke. Horrenbestez, Nia Zeraren inbestiduren jabegoan saiatzen da; Niak maitasun objektu bakarra izan nahi du. Horrenbestez, Nia eros-aren aurkako irrika-mozioen zerbitzura jartzen da eta, orduan, bigarren mailako nartzisismoz hitz egin daiteke, Nia-ren nartzisismotaz hain justu ere.

Halere, azaleko eragin hutsa da, bizitza-irriken aktibismo eta zalapartaren ondorioa, zeintzuk hil-irriken aurrean isiltasunezko pantaila bat ezartzen duten. Honen froga  Zerak sexu-irriken aldarrikapenek eragindako tentsioen aurka eraikitzen duen defentsa izango litzateke. Horixe da sexu-asetze ekimenean gertatzen dena; bere helburua tentsio erotikoen eramaile diren sexu-substantzien baztertzea da. Freud abagune horren eta heriotza unearen antzekotasunarekin ohartzen da. Eta irriken teoria hau bermatzeko “maila gutxiagoko” animalien adibidea dakar. “bizidun izaki horiek ugalketaren eraginez hiltzen dira; eros asetzearen ondorioz jokoz kanpo dagoen neurrian; hil-irrikak eskuak aske dauzka nahi dituen asmoak betetzeko”.

Azkeneko kapituluan  erruduntasun sentimenari eta Niaren mendetasun motei heltzen dio. Aurretik SuperNia-ren oroigarrizko laburpena egiten du: “ SuperNia Niaren antzinako ahuleziaren eta mendetasunaren oroimenezkoa da eta, Ni helduaren gainetik ere, bere agintea betikotzen du”. Sortzez, Zeraren gertukoa izaten jarraitzen du, bere ordezkaria da Niaren aurrean eta; horregatik, “kontzientziatik Nia baino urrunago dago”.

Guzti hori baieztatzeko klinika psikoanalitikoan oinarritzen da. Adibidez, analistak analisia ondo doala esatera arriskatzen denean okerrera jotzen duten gaixoak aipatzen ditu: “…Pertsona horiek ez dituzte goraipamenak jasaten…, ez hori bakarrik…, gainera sendatzearen aurrerapenaren aurrean alderantzizko eran erantzuten dute”… “erreakzio terapeutiko negatibo bat” besterik ez da, hau da, sendatzearen aurkako eragile baten bizipen arriskugarriaren adierazpena. Analista erresistentzia klasikotik haratagoko “iristezintasun nartzisistarekin” aurkitzen da, moral tankerako aurkakotasunarekin, “erruduntasun sentimenduarekin”, zigorrari dagokion oinazeari uko ezin egina adieraziz. Argiketa hau ez da nahikoa, hain justu pazientearen kontzientzian erruduntasun sentimenduaren ez egotea ez duelako aipatzen. Pazientea gaixo sentitzen da eta   nolanahiko sendatze motari uko egingo liokeen ideiara ezin da iritsi. Eta kasu larrietan soilik ez denez suertatzen, Freud-ek Ni-ideialaren portaeraren eragin bezala onartzen du. Eta klinika patologikoko era desberdinen laguntzarekin SuperNiaren eta erruduntasun sentimenduaren arteko harremanaren hazpegien bereizketa aurkezten du.

Malenkonia eta obsesio-neurosietan erruduntasunaren sentipenak iraun egiten du eta “moral kontzientzia” deiturikoari dagokio. Bietan Niaren ideialak gogor erasotzen dio Niari, baina gogortasunaren motak eta Niaren erantzunak desberdinak dira. Obsesio-neurosian gaixoak erruduntasuna uka egiten du eta laguntza eskatzen du. SuperNiaren eta Zeraren itunaren aurrean aurkitzen da eta jasaten duen errepresioaren arrazoiak ez ditu ezagutzen. Malenkonian Nia erruduntzat hartzen da, eta erruduntasunaren objektua Nian legokeen hipotesia onartu daiteke, identifikazioaren ekoizpena izango litzatekeelarik.

Beste kasuetan –adibidez histerian-, erruduntasun sentimendua guztiz inkontzientea da. SuperNiatik datozen hautemate neketsuek arriskuan ipintzen dutenez, Nia nagusiaren aurkako errepresioaz baliatzen da, orokorrean alderantzizkoa izan ohi denean.

Kontzientzia morala Edipo-konplexuan sortzen den neurrian, erruduntasun sentipenak inkontzientea izaten jarraitzen du funtsean. Esan daiteke SuperNia independente dela Niarekiko eta, alderantziz, Zerarekin harreman estuak dauzkala. Baina orduan, nola argitu Superniak erruduntasunaren arduraduna den  Niarenganako erakusten duen gogortasuna? Hemen ere, klinikaren arabera, erantzunak desberdinak dira. Malenkonian SuperNia sadismoaz jabetzen da Nia eraisteko. Baina maitasunarekiko menperaezina den sadismoaren zatia da: Supernian ezarrita dago, bere erasoak Niaren aurka soilik zuzentzen dira, hil-irrikaren jabego bakarra eratuz, maiz Nia bere bukaerara bideratuz. Obsesio-neurosian, subjektua, nahiz eta gaitzespen gogorren menpe egon,  bere autosuntsiketara ez da inoiz iristen; histerikoak ez bezala, obsesiboak objektuarenganako harremana mantendu egiten du, suntsiketarako irrikek objektuaren aurka zuzendu daitezkeelarik, eraso-irrika gisa.

Horrela, malenkonia salbuespena da eta, bertan, hil irrikek, euren banantzea dela eta, bakarrik aurkitzen dira, SuperNian bilduta. Gainontzeko kasuetan, hil-irrikek kanpo aldera zuzentzen diren eraso-irriketan  bihurtzen dira, edo bestela, irrika-erotikozko osagaienganako loturaren eraginez balaztatuta geratzen dira.

Beraz, hil-irriken izatearen aldeko argudio nagusia malenkoniaren espezifikotasuna izango litzateke. Hipotesia frogatzeko egiaztapen bat aurreratzen du:  gizakiak zenbat eta gehiago mugatu kanpoalderako erasokortasuna orduan eta gehiago bideratzen du bere buruaren aurka. Zigortzen duen goiko izaki baten, Jainko  mendekari eta errepresiboaren kontzepzioaren oinarria fenomeno honen barne egon daiteke.

Urrutiago joanez, Freud-ek SuperNi-aren genesia gogoratzen du: eredu aitatiarrekiko identifikazioa desexualizazio batekin dator, baita sublimazio batekin eta irrikazko banantze batekin ere. Irrika-suntsigarria aske geratzen da orduan, zeren eros-ak, sublimazioa tartean dela, ezin ditu irrikazko mozioak elkarrekin lotu. Ideiala bereizten duten krudelkeria eta betebehar inperatiboa tirabira honen ondorioak izan daitezke.  

Freud-en bigarren topika honetan, beraz, Nia osoko instantzia bihurtzen da. Une horretan, halere, zalantzaz beterik zegoen: batzuetan Niak Zera menperatuko zuela uste zuen, bestetan Nia Zeraren, SuperNiaren eta kanpoko errealitatearen zerbitzari adeitsu eta eskuzabala izaten jarraitzen zuela. Eta Zera, berriz, hil irriken mendetasun mutuaren azpian ezartzen zuen gehienbat, agian erosaren zeregina gutxietsiz.

Lan honekin Freud-en birgaldatze handia erabat bideratuta geratu zen, itzulezinezko puntura iritsiz. Bere eraikuntza teorikoa ondorengo saiakeretan borobilduko zuen.

19-: Aurkezpen biografikoa: 






    Bere hitzetan estuki lotuta dauden “bi gaiek zeharkatzen dute lan hau: neuri eta psikoanalisiari dagokigun patua. Autoaurkezpen honek erakusten du nolatan bihurtu zen psikoanalisia ene bizitako edukian eta, ondoren, printzipio justifikatu batera egokitzen da, hots, pertsonalki gertatzen zaidan ezertxok ez dauka axolarik zientziarekin mantentzen ditudan harremanenganako”. Freud-ek, bere ikerketa eta bizitza profesionaleko urrats garrantzitsuenak gogoratu ostean, dio: “Orain berri autobiografikoak bukatutzat jo ditzaket. Gainera, nire bizitzako baldintza pertsonalei, borrokei, porrotei eta lorpenei dagokienean publikoak gehiago jakiteko eskubiderik ez dauka. Bestalde nire idatzi batzuetan, ohikoz beste autorek euren garaikideentzako edota gerokoentzako deskribatzen dituztenetan baino argitasun eta egiazaletasun gehiago dago”.

Liburuaren ekarpen nagusia ez dagokio Freud-en biografiari baizik eta bere jenioaren ekoizpena den psikoanalisiaren historiaren laburbilpenari. Balantzeak gaurkotzerakoan, Freud-ek leku handia eskaintzen dio 20. hamarkadan burututako birgaldaketari, pasadizoan zeharkakoak jaurtiz (batez ere Pierre Janet-en kontura);  bere aurreneko lanen oihartzun kaxkarra gogoratzen du, alemaniar nazioaren “basakeria” eta psikoanalisia onartzeko gai ez den alemaniar zientziaren desondra salatuz.

Bere biografiara zuzentzen ziren ahaleginen aurrean Freud-ek anbibalentziaz erantzuten zuen. Nolanahi ere, saiakera honetan daude, ahazte eta sekretu kontziente edo inkontzienteak barne, Ernest Jones-ek sarrera emango zion historia ofizialaren haziak, non zorroztasun eta etika historiografiko zuzenarekin bateragarriak ez diren ardura estrategikoak eta hauta afektiboak nagusitzen ziren.

20-: Inhibizioa, Sintoma eta Larritasuna: 1926an argitaratu zuen Hemmung, Symptom und Angst tituluarekin.

Gai anitzetako hausnarketa klinikoek osatzen dute idatzia eta benetako batasunik gabekoa da.

Medikuntzan, sintoma egoera morbido bati dagokion arazoa da; inhibizioa, bere aldetik, eragiketa emozionalaren edo fisiologikoaren mugaketa bezala definitzen da. Freud ez da kontzeptualizazio hauetatik urruntzen, baina bere dotrinara egokitzen ditu. Inhibizioa Niaren ekimenaren mugaketa arrunta bezala definitzen du, eta sintoma eragiketa horien aldakuntza  patologikoaren adierazle (edo zeinu) gisa. Sintoma egon daiteke edo ez inhibizio bati lotuta eta, orokorki, burutu ez den irrikazko asebetetze baten ordezkoa izan ohi da: ametsa eta huts egindako ekintzaren era berean erreprimitutako irudikapenen eta  instantzia errepresiogileen arteko konpromisozko antolaketa da. Patologien arabera mota bereiziak hartzen ditu: konbertsioarena histerian, kanpoko objektuarenganako lekualdaketarena fobietan.

Bost eginkizun desberdinei atxiki dakioke inhibizioa: sexu ekimenari, elikagaiari, lokomozioari, giza-lanari eta eragiketa bereziei. Gizonezkoen sexu inhibizioak lau mota hartzen ditu: inpotentzia psikikoa, erekzio eza, eiakulazio goiztiarra, eiakulazio eza. Emakumezkoen sexu inhibizioa histerian agertzen da funtsean (ibileraren inhibizio bezala). Lanarenganako inhibizioa histeriari eta obsesio-neurosiari dagokio.

Elikatze ekimenaren aztoramena jangurarik ezak (anorexia) eta janguraren handitzeak (bulimia) bereizten dute: “Ahuleriaren larritasunak eragiten du jangurarenganako bulkada; halere gaia ez dago ondo aztertuta. Badakigu okadaren sintoma elikaduraren aurkako defentsa histerikoa dela. Larritasunari darion janariarenganako ukoa egoera psikikoei dagokio (pozoidura eldarnioak)”.

Lanaren zati handiena larritasunaren teoriari eskaintzen dio. Aurreneko teoria deiturikoan (1896-1907) Freud-ek larritasunaren sortzea asebetegarria ez den koitoarekin lotzen du. Larritasuna, orduan, Laplanche eta Pontalis-en esanetan “menperatu gabeko energia multzo baten adierazpena izango litzake”.

Geroago, 1908an, iritziz aldatu zuen eta larritasuna uteroko fantasmekin lotu zuen. Urte bat beranduago, ametsen interpretazioan, larritasun afektuaren prototipoa jaiotzari atxiki zion. Ideia hau eskuratu zuen Otto Rank-ek 1924ean, jaiotza benetako trauma batean bihurtuz. Beraz, etorkizuneko bilakaera normala edo patologikoa trauma horren intentsitateak, hots egoera horri dagokion larritasun kopuruak erabakiko luke, bere ustetan.

1924ean benetako trauma gaiaren inguruko eztabaidak sedukzio-teoriaren auzia berpiztu zuen: neurosi eta psikosiak benetako traumek (sexu-abusuak, indarkeri desberdinak, gudu-traumak eta abar) eragindakoak al dira, edo alderantziz,  ez al lirateke  arazo psikikoek izango traumen sortzaile?

Freud-ek Rank-ekiko jarrera hartu zuen, hiru hitz sarraraziz: 1) benetako arrisku baten aurreko larritasuna (Realangst); 2) larritasun automatikoa (Automatische Angst); 3) larritasunaren zeinua (Angstsignal). Aurrenekoan eragiletik, hau da gizakiaren heldutasun-ezari darion kanpoko arriskutik datorkio berezitasuna larritasunari; bigarrengoan giza-sortzezko egoera traumatikoarenganako erreakzioa da larritasuna, organismoaren berezko defentsa; hirugarrengoan aitzinean jasandako egoera traumatiko baten era moteleko errepikapena da larritasuna. Orduan larritasunaren zeinua mekanismo psikiko hutsa da, Niari defentsa baten bitartez erreakzionatzen uzten dion oroimenezko sinboloa hain justu.

Teoria honek trauma Rank-ek proposaturiko zentzuan hartzen du eta amarekiko banantzeari lotuta dagoen larritasunaren balio paradigmatikoa nabaritzen du. Erditzeari (banatze biologikoari) berari ez dio traumaren balioa zuzenean itsasten: “…Ez dago ikerketa onik jaiotza zail eta luze baten eta neurosi baten bilakaeraren arteko harreman zuzena erakusten duenik…” Halere, 1932an, Otto Rank-i arrazoia eman zion,  amarekiko aurreneko banantzeari darion garrantziaren kontzeptuaren merezimendua berari zegokiola azpimarratuz.

Inhibizioa, sintoma eta larritasuna Freud-en lanen artean ahulenetakoa da. Agian larritasunaren gaia filosofia modernoaren galderekin lotzeari uko egin ziolako. Larritasun psikikoa eta larritasun existentziala elkartzen ez zen saiatu. Lan hori, Kierkegaard eta Heidegger-en irakurketaren eraginpean, Freud-en oinordekoek (batez ere fenomenologoek) hobekiago bete zuten.

21-: Analisian ihardun al dezakete legoek? 1926an argitaratutako lana, Die Frage der Laienanalyse tituluarekin.

1926ko udaberrian paziente izandako batek Theodor Reik salatu zuen medikuntzan legez kanpoko jardueragatik, “berritsukeria” jasaten duen antzinako lege austriar bat aipatuz. Freud-en eskuartzeak ez zion Reik-i zigorra ekidin. Ondoren Freud-ek Vienako osasun publikoaren arduradunari gutun bat idatzi zion. Bertan “legoaren” ohiko formulazioa eraldatu egin zuen: “legoa” ez da sendagilea ez den analista, baizik eta “psikoanalisirako nahikoa ez den hezkuntza teorikoa eta teknikoa eskuratu ez duena”. “Psikoanalisia, medikuntzako esparruan jaio arren, aspalditik ez da jada huts-hutsik medikuntzako gaia”, berarenganako ardura ezin diezaioke inori eragotzi, eta “norbera analizatuaraziz eta besteen analisian jardunez” soilik “eskuratu daitezke neurriko esperientzia eta uste osoa”.

Ahalegin honek ere oihartzunik lortu ez zuenez Die Frage der Laienanalyse idatzi zuen, Solaskide inpartzial batekin solaskideak azpititulatuz (Arnold Durig zen solaskidea). Lana Reik eta sendagile ez ziren analisten defentsatik haratagokoa da. Analisi profanoari heltzeko beste eztabaida baten kokatzen da, lehenik nazioarteko elkarte psikoanalitikoari dagokion hezkuntzarenean hain justu. 1925ean New York-eko elkarteko presidentea zen Abraham Arden Brill-ek, gai hori zela eta, Freud-ekin hausteko gogoa iragarri zuen eta 1926ko udazkenean New York-eko estatuak sendagile ez ziren analisiaren jarduera ilegaltzat jo zuen. Eztanda egin eta luzaro iraungo zuen gatazka medikuntzarekiko harremanetik haratagokoa zen: psikoanalisiaren inguramendu konstituzionalak, bere oinarri epistemologikoak eta  bere izaera unibertsalista zeuden jokoan, eta guzti hori, pairatzen ari zen arazo geopolitiko batek piztuko zuen, emigrazioak hain justu.

Freud-ek sarrera labur batean esaten zuenez, ordura arte ez zen inor arduratzen psikoanalisian nork jardungo zuen gaiarekin,  aho bateko nahia “inork ez jardutekoa” baitzen. Gero, aurreneko bost kapituluetan,  psikoanalisiaren teoria aurkezten du era didaktiko batean, galdera anitz eta zehatzez baliatuz, ohar zorrotzak eta eragozpenak erantsiz, “solaskide inpartzial “ batekin arituko balitz bezala.

Bosgarren kapituluaren bukaeran, esparru instituzionalera heltzeko, solaskidearen ahoan galdera hau ipintzen du: “Non  ikasten da psikoanalisian jarduteko beharrezkoa dena? Freud-ek  Max Eitingon-ek zuzendutako Berlin-go  Psychoanalytisches Institut, Viena-n eskainitako heziketa (autoritateak ezarritako oztopoak gaindituz) eta Ernest Jones-en zuzendaritzapean zabaltzekotan zegoen Londres-eko institutua aipatzen ditu. Ondoren, berbalagunak psikoanalisia medikuntzako espezialitate gisa hartu daitekeela iradokitzen duenean, sartzen da benetan bien arteko harremanaren gaian. Bere erantzunean deskribatutako ideiak eta  arauak onartzen dituen sendagile oro psikoanalisiaren munduan ongietorria izango dela baieztatzen du, baina medikuntzak orokorrean analisiari eskainitako aurkako erantzuna ahaztezina dela ere gogoratzen du. Beraz, medikuntzak analisiaren jabegoa aldarrikatzeko zergatirik ez dauka. Eta austriar araugilearena zuzentzen da “berritsua beharrezko jakintzarik eta gaitasunik gabe tratamendua eskaintzen duena” dela esanez. Eta, bere ustetan, berritsuen multzoko zati handiena sendagileei dagokie “tratamendu psikoanalitikoan ikasi gabe eta ulertu gabe jarduten baitute” gehienetan. Eta erasora jotzen du, analisiaren praktikarako medikuntzako heziketa bereziki txarra dela azpimarratuz. Bestalde botere publikoek arauketarako eta debekuetarako daukaten grina kritikatzen du. Eta gogoarazten du, psikoanalisiari eta baita parapsikologiari dagokionean ere, ezinbestekoa dela askatasun intelektuala errespetatzea; debekuak ez dute inoiz  misteriozko gaietaz gizakiek daukaten ardura eragotzi.

Eta gaiaren inguruan esparru psikoanalitikoan batasunik ez zegoela bazekienez, Freud-ek bereizketa teoriko bat aurreratu zuen diagnostikoaren eta tratamenduaren artean: diagnostikoa medikuntzako ekimen bat da, terapia psikoanalitikoaren preskripzioaren aurretikoa; tratamendua, ordea, beti psikoanalistaren ardura da, sendagilea izan edo ez izan. Orduan, solaskideak beste iradokizun bat eskaintzen du: psikoanalisirako gaitasuna erakusten duen orori medikuntzako heziketa eskatu beharko litzaioke. Erantzunean analisten prestakuntzako gaiari zuzenean heltzen dio, bere xedea psikoanalisiaren eskola garai bat eratzea dela baieztatuz, horretarako medikuntzako ezaguerara mugatzen ez den hezkuntza bat antolatuz, zibilizazioaren, mitologiaren, literaturaren historia bilduko zituena eta alor psikikoak  alor fisiologikoarekiko daukan autonomiaren errespetuan oinarrituko litzatekeena.

Baina liburuetan ikasitakoa ez litzateke nahikoa izango adituentzat, pedagogoentzat batez ere, lan horretan jarduteko; eurak ere analisia jasan beharko lukete, eta horretarako ezinbestekoak dira medikuntzazko jakintzetatik askoz harantzagoko prestakuntza bereziki osokoa daukaten analista didaktak.

Freud-ek erabateko garrantzia ematen dio heziketari, ez bolizko gotorleku batean ezartzeko baizik eta ezagueren mota guztietara zabaltzeko, eta medikuntzako prestakuntza arbuiatzeko. 

22-: Ilusio baten etorkizuna: Die Zukunft einer Illusion. 1927.

Aurreko lanean psikoanalisia medikuntzatik babestu nahi izan bazuen, oraingoan apaizgoagatik gordetzen ahalegintzen da. Titulua  Romain Rolland-en antzerki batetik hartuta dago, non gizakien aurreneko behar erlijiosoa “sentimen ozeaniko” batean sustatuko litzatekeen tesia aurkezten den. Freud-ek, halere, jarraian burutu zuen lanean (Kulturaren ondoeza) tesiaren balioa  arbuiatu zuen.

Dena dela Etorkizunarekin erlijioaren gaira itzuli zen,  fedearen eta sinismenaren ekimen hazpegitik begiztatuz, jada aurretik (1907ko Obsesiozko ekintzak eta erlijiozko jarduerak) egina zuen bezala. Aurreneko kapituluetatik Freud-ek erlijioa baino esparru askoz zabalago bati heltzen dio. Natura eta kulturaren arteko aurkakotasunari hain zuzen, aurkakotasuna gizakiak naturaren indarrak menperatzeko eratu dituen jakintzen eta tekniken multzo bat legez ikusiz. Kultura, dioenez, gutxiengo argitsu baten inposaketa izan ohi da, eta, eraikitzearren, irriken ukoa erraztuko duen derrigortze sistema bat ezartzen du. Gizakiek naturaren indar mehatxari eta suntsigarriekiko babesa aurkitzen dute kulturan, baina, aldi berean, inposatzen dituen gabezien aurkariak dira, batez ere giza-harremanen arloan. Orduan, kulturaren defentsak, balio ote du pena?

Horrelako egoera ez da berria: jatorrizko eredua haurtzaroan aurkitzen da. Guraso bikotea, aita batez ere, babeslea izan  arren, beldurgarria suertatzen da ezartzen dituen debekuengatik. Gainera gizakia, umea bezala, kulturak eutsi ezin dituen naturako indarren aurkako babesa aurkitu beharrean dago: heriotzaren aurrean, batez ere. Horretarako indar beldurgarri horiek,  biguntze saiakera batean, guraso bihurtzen ditu, are gehiago jainko bihurtzen ditu, behartze kulturalen ondorioz jasandako oinazeen ordainketa eskaini diezaioten.

Orduan, jainkotze horren zentzuaren, erlijiozko ideia horien  sustraien eta gizartean arrazoi horiek daukaten tinkotasunaren galdera egiten dio bere buruari.

Erantzunak liburuaren bigarren zatian aurkezten ditu, irudikapenezko solaskide batekin (benetan, artzain protestantea eta psikoanalista zen  bere lagun Pfister-ekin) edukitako elkarrizketa baten eran.

Erlijiozko ideiak gizateriaren antzineneko grinen burutzea osatzen dute, lehenengoa izadiaren ahalguztiduntasunarekiko babesa izanik, kulturari dagozkion mugaketak eta gabeziak jasan beharra eduki gabe. Ondorio hori, ordea, ezinezkoa da: ilusio hutsa. Freud-ek, Pfister-en sentikortasunaren beldurrez, ilusioa ez dela akatsa azpimarratzen du, ezta  eldarniozko ideia baten baliokidea ere. Ilusioa ez da, derrigorrez, faltsua; gizatiar nahien ekoizpena izateak bereizten du: maila apaleko  neska batek printze batekin ezkontzea nahi izateak, guztiz okerrekoa ez den desira bat adierazten du, zeren beti dago ahalbide bat ametsa egi bihurtzeko. Ilusioak, irauteko, ez dauka zertan errealitateak egiaztatua izanik. “Erlijiozko dotrina oro ilusioak direla”, eta “arbuiatzea, frogatzea bezain zaila dela” azpimarratzen du Freud-ek.

Baina gizakiak ilusioa izateko hain beharrezkoa baldin badu erlijioa, prozedura salatzen duen freudiar argudioak, “ez al du bera ezegonkortzeko arriskua edukiko?”. Galdera honi Argien mendeko filosofoek erantzuna emana ziotela erantzuten du Freud-ek eta,  bera, eranskin psikologiko bat gehitzera soilik mugatzen dela.

Beste galdera bat: enpresa horrek, ez al dauka psikoanalisia kaltetzeko arriskua? Erantzuna positibismoz blaituta dago: Psikoanalisia ikerketa zientifikorako baliabide bat da, “tresna inpartziala da, kalkulu infinitesimala bezala, esate baterako”. Beraz, ez da adierazten duenaren arduraduna, kalkulu infinitesimala, fisiko bati unibertsoa suntsitzeko ahalmena erraztuko balio, izango ez litzatekeen bezalaxe.

 Gero garaiko pedagogiaren aurkako kritika zorrotza egiten du: ilusioa erlijioaren aurkako borroka sexu bilakaera  oztopatzen duen  eta eragin erlijiosoa indartzen duen pedagogiaren eragin ezkorretatik babestu behar da (pedagogia horrek pentsamendua indartu beharrean ahuldu egiten du).

Azkenik, erlijioa haur-neurosiarekin alderatu daitekeenez, psikoanalistak baikor izateko aukera dauka, umeak bezala gizarteak ere aldi neurotiko hori gainditu duelako esanez amaitzen du lana.

23-: Kulturaren baitako Ondoeza: Das unbehagen in der Kultur (1930).

Luzaroan antropologia edota soziologiako lantzat hartutako hau, Jacques Lacan-en arabera, alderantziz, Freud-en funtsezkoenetako idatzia da. Peter Gay biografoarentzat, berriz, Freud-en lan ospelena da, non berriketarik gabe “gizatiar miseriari” heltzen dion (krisi ekonomiko handiaren, New York-eko Poltsaren porrotaren eta Hitler-en garaipenaren garaia zen).

Saiakera honekin aurreneko lanean erlijioarekin eginikoa Kultura osora zabaldu nahi izan zuen. Hasteko, Romain Rolland-ek Ilusio baten etorkizunaren inguruan bidalitako iradokizun bat aipatzen du: Rolland-en ustetan “erlijiozko sentipenaren” oinarrian “sentipen ozeaniko” batek bereizten duen  “betierekoaren” ekimen zuzenaren eta sinplearen sentsazioa egongo litzateke.

Erlijiozkotasunaren funtsean era horretako sentipenik egongo litzatekeen ideiari ezezko borobila ematen dio. Bere iritzirako, antz gehiago dauka haurrak amarekiko banantze psikologikoaren aurretik daukan osotasunezko bizipenarekin (Ni helduak, errealitate-printzipioak estutzen duenean, lehen mailako Niarenganako, Ni plazerarenganako sentitzen duen mina, nostalgia). Erlijiozkotasunaren oinarrian sentipen honen errepikapena egongo litzake. Rolland-en “sentipen ozeanikoak”, egiaz, behar hori  aurrenekoa ez dela ahazten du; behar hori aitaren babesaren beharraren errepikapen hutsa da; beraz “sentipen ozeanikoa” azken finean Ni primarioak nartzisismo mugagabearen berrezarpenerako daukan joera hutsa da.

Baieztapen honen ondoren, aurreko lana laburbiltzen du, gizatiar izaeraren berezitasuna honakoa dela gogoratuz: plazer printzipioaren, gozamen handienaren  bilaketaren, min ekiditearen xedeak ezin dira  “unibertsoko ordenaren” arabera  lortu. Beraz, askoz ere gertagarriagoa da gizakiarentzat zorigaitzaren esperientzia, gorputzeko oinazearen, kanpoko munduaren etsaitasunaren eta hurkoarekiko harremanen atsekabearen bitartez suertatzen dena. Plazer printzipioak kanpoko munduari aurka egiterakoan errealitate   printzipioaren eraginpea jasaten duen bezala, gizakiak, eragozpen horien aurrean, berarentzako ez den zoriontasunari uko egiten dio eta oinazea gutxiagotu edo ezabatuko duen baliabideen aurkikuntzan saiatzen da: funtsean hiru dira: neurosia, toxikapena eta psikosia eta gizabanako bakoitzean mota desberdinak hartzen dituzte. Erlijioak espezifikotasun hori ezabatu nahi du hain justu, errealitatearekiko egokitze mota uniformea proposatuz, non lurreko bizitza gutxiesten, mundu erreala eldarniozko batekin ordezkatzen  eta adimena inhibitzen den.

Gizatiar sufrikarioaren hiru eragile hauetatik Freud-ek, bere ikerketarako,  gizakien harremanen izaera atsekabea aukeratzen du. Kulturaren ekimena  oinaze horren erremedioan datza; erremedioa instituzioek biderkatzen dute (Estatua, familia), baina proposaturiko baliabideak hertsapenezkoak direnez eta plazeraren bilaketa mugatzen dutenez, kultura ere berehala oinazegarri bihurtzen da. Eta, horrenbestez, maiz bere aurkako alegatuak eratzen dira naturaren jatorrizko egoerarako itzulpena aldarrikatuz, bizitza modernoaren teknologiarik behar ez zituzten  antzinako bizimoduak goretsiz.

Arbuio honek bere zioa dauka, baina, kulturaren babes ekimenaren ahaztean oinarritzen denez, Freud-ek ez du justifikatzen. Lehenik eta behin, jada Hobbes-ek (1588-1679) esandakoa ahazten da: “gizakia gizakiarentzat otso”. Honek arrazoia ematen dio kulturaren hazpegi hertsagarriari eta giza antolaketari bere izaera ezegonkorra ezartzen dio: bertan gizakiak ezin du erabat zoriontsu izan, baina bera gabe ezin du biziraun. Dilema batean harrapatuta dago: hurkoaren beharrean dago, baina bere sexu-irrikak mugatzen dituen  gizartetik at  bizi nahiko luke; kontraesan honek sortzen duen sufrimendua baretzeko, ordezko loturak antolatzen saiatzen da kultura: maitasunezko loturak, sexu-objektuetatik desbideratutako bulkada libidinalak. Kasu kristautasunak berrartutako  “maita ezazu hurkoa zeure burua bezala”, eta baita  Freud-ek marko honetan gaitzesten duen utopia komunista ere. Ahaleginok, Hobbes-en behaketa, hots gizakiek elkarrekiko daukaten etsaitasuna ahazten dutenez, porrotera derrigortuta daude. Ondoren erasokortasunaren, aurkakotasunaren eta krudelkeriaren alorra  aztertzen du.

Plazeraren iturri eta maitasunaren osagarri  ere badelako datxekio erasokortasuna gizatiar izaerari. Elkarrekin lotzearren gizakiak eginiko ahaleginek, bere sexu-xedetik desbideratutako maitasunezko loturaren aurkikuntzan, hori erakusten dute. Ahaleginok, hain zuzen, beste gizakiak alboratuz soilik lor dezakete arrakasta, besteak erasokortasunaren iturri bihurtzen direlarik. Erasokortasunaren alor honi oinarri teorikoa emateko, kontutan hartu behar da aurretik antolatuta zeukan (Masen psikologia) irriken teoria. Hor kokatzen da saiakeraren mamia: “ondoezaren” izaera  aurretik garatutako “irrika-dualitatearen” (Plazer-printzipiotik haratago) arabera aztertu behar da: maitasuna eta gorrotoa, eros eta heriotza aurkatzen dituena, hain justu.

Irrikazko liskar hauek gobernatzen dute gizabanakoaren giza-bizitza eta bizitza inkontzientea. Hortik dator kultura eta bere garapenaren definizioa: “Gizatiar espezieak bizitzarako daraman borroka”.

Orduan ezinbestekoa da, hil-irrikaren adierazpen  esplizitua den erasokortasuna menperatzeko, kulturak zein baliabide erabiltzen dituen ulertzea. Baliabide horietako bat gizakiaren bilakaera psikologikoaren historian aurkitzen da: bertan ikusten da erasokortasuna nola itzultzen den Niaren aurka, eta nola, gainontzeko guztiaren aurka egingo duen Niaren zati batek, SuperNiak hain zuzen, barneratzen eta berrartzen duen. SuperNiak, “kontzientzia moral” horrek, Niak besteenganako desiratzen zuen erasokortasun berbera Niaren aurka zuzentzen du, eta horrela Niaren eta Superniaren artean ezartzen den tirabirak “erruduntasun kontzientearen sentimendua”sorrarazten du. Horrenbestez, kulturak gizabanakoen erasokortasuna arrotz baten bitartez behatuz menperatzen duela baieztatu daiteke, SuperNiaren baliabidez hain justu, zeinek “konkistatutako hiri bateko” gobernadore gisa funtzionatzen duen.

Hain era egonkorrean sortzen den erruduntasun sentimendu honen muina, zertan datza? Egiaz, bi jatorri dauzka. Lehenik eta behin, aitatiar autoritatearen (kanpoko jatorrizkoa) aurrean umeak jasandako larritasunaren ekoizpena da: maitasuna bukatuko den beldurrez, umeak uko egiten dio plazerera soilik zuzenduta dauden irriken asebetetzeari. Baina SuperNiak, erasokortasunaren introiekzioaren bitartez,  autoritatea barneratzen duenean, erruduntasunaren jatorria barnekoi bihurtzen da:  aurrerantzean Niaren barruan irauten duen irrika asetebetetzekoaren aztarna ezin zaio SuperNiari ezkutatu. Orduan, SuperNiak irudikatzen duen kulturak sorturiko erruduntasun sentimendua inkontzientea da gehienbat, eta kasik beti beste eragile batzuei atxikitzen zaion ondoeza bezala bizi izaten da.

SuperNiak horrela jokatzen baldin badu kulturaren baitan, ez al dezakegu konponbide terapeutikoak beharko lituzkeen aldi “neurotikoaz” hitz egin? Freud ez da analogia urrutira eramaten ausartzen, zeren kontzeptuak, gizakiak bezala, “ezin dira, arriskurik gabe, sortu eta garatu diren esparrutik atera”. Hortik aurrera esan dezaken guztia ez dagokio zientziari baizik pronostikoari. Gizarte zibilizatuak, gai izanen al dira galbideratu ditzaketen suntsiketarako irrika menperatzeko? Freud-ek ez du erantzunik eskaintzen, eta, garaikideen asaldura eta larritasuna, eurek elkar suntsiketarako daukaten ahalmen teknologikoari atxikitzen dizkio.

24-: Hitzaldi berriak psikoanalisian barneratzeko: Neue Folge der Vorlesungen zur Einführung in die Psychoanalyse (1933).

International Psychoanalytscher Verlag-en egoera ekonomiko txiroa indartzearren bururatu zitzaion Sigmun Freud-i psikoanalisian barneratzeko hitzaldi berrien antolaketa, nahiz eta bazekien, jasaten zuen gaitza medio, ezin izango zituela jendaurrean aurkeztu.

 1910ean eskainitako hitzaldien ildo berekoak dira eta xede berdinak dauzkate: ekiten zaien galderen konplexutasunari ez egin muzin, zalantza eta huts iraunkorrak ez estali.

Aurrenekoan “Ametsaren teoriaren berrikuspena” titulatu arren “azken 15 urteetan berrikuntzarik ez dela egon” onartzen du. Bere burua zoriontzen du ametsaren teoriak denboraren froga gainditu izanagatik. Ametsaren estudioak “prozedura psikoterapeutiko batetik sakontasunetako psikologia baterainoko” atalasearen zeharkatzea erraztu zionez, normaltzat jotzen du aurreneko hitzaldian gai hori hartzea. Oihartzun militarreko metafora bat erabiliz “sinesmen herrikoiari eta mistikari irabazitako lur berriko zati baten konkista” lortu duela azpimarratzen du. Esparru horretan psikoanalisiaren orijinaltasunaren ekarpenak “kontrazeinuaren” balioa atxiki dio ametsari; bere bitartez psikoanalisiaren partaideak eta inoiz ulertuko ez dutenak bereizi daitezke.

Baina berrikuntzarik ez baitago, zertarako berraurkeztu? Ametsen interpretazioa gaizki irakurria izan delako, edo eta, horretan dabiltzan askok, irakurri ere egin ez dutelako. Lan horretan erakutsitako aurkikuntzak gogoratu ondoren (ageriko edukiaren eta estaliko pentsamenduen arteko bereizketa, ametsaren eraketarako errepresioaren eta erresistentziek betetzen duten ekimena, ametsaren lanerako garrantzitsuak diren lekualdaketa eta kondentsazio prozesuak), Freud sinbolizatzearen gaira itzultzen da, bere iritzirako gizabanakoaren egite psikiko inkontzientea eta  gizartearen hondamen kulturala elkarrekin lotzen dituen elkarrekikotasunak alboan utzi gabe, batez ere mito eta elezahar eran.

Orduan, ametsa desira inkontzientearen burutzea izango litzatekeen teoriari ipinitako eragozpenei erantzuten ahalegintzen da (aurkakoek ziotenez,  ametsak larritasunezkoak eta zigorrezkoak izango lirateke). Freud-ek bi amets mota hauek aipatzen ditu. Irrikazko mozioaren burutzea ez diren zigorrezko ametsak aurreko ametsaren teoria garaian ezagutze ez zen instantzia baten baldintzenganako erantzun positiboa dira: SuperNiarentzat, hain justu. Larritasunezko ametsei dagokionean zuhurrago agertzen da: jada 1923an amets horiek bere teoriarekiko salbuespen bakarra iruditzen zitzaizkion. Hamar urte geroago ez zekien nola “susmatu” gertakizun lazgarrien itzulerak burutu dezaketen asebetetzeko desiraren mozioa. Eta bere tesiak, zuzena izan arren, aldakuntzak jaso ditzakeela (indar psikiko kontraesankorrei loturikoak) onartzen du: “azken eragozpen horiek kontutan eduki nahi badituzue, esan ezazue, gutxienez, ametsa desira bat burutzen saiatzen dela”.

Bigarrengo hitzaldiaren gaia psikoanalisiaren barruan oso eztabaidatua zen “Okultismoa” da. Freud-ek, bere ohiko anbibalentziarekin, une batzuetan ez dio gaiari heldu nahi, Ernest Jones eta Max Eitingon-en gogoetara makurtuz (psikoanalisiaren  errespetagarritasunari eutsiz), besteetan irrazionaltasunaren adierazpenak bultzatuz (iparramerikarrek espiritistei utzi nahi zioten esparruan barneratzea psikoanalisiarentzat komenigarria litzatekeelakoan).

Hitzaldia “ametsa eta okultismoa” titulatzen da. Ordurako, Nazioarteko Psikoanalisiaren Elkartean boterearen gatazka, korronte angloamerikarraren alde erabakita zegoen. Sarreran, ironikoki, hausnarketa lanetan aurreiritziak baztertu egin behar direla dio. Beraz, ezkutuko fenomenoek, zientzietako beste edozein gai bezala behatu behar dira, lehendabizi bere izatea baieztatuz, ondoren bere argiketan saiatzeko.

Bide horren jorraketa hiru motatako eragozpenak oztopatzen dute: intelektualak, psikologikoak eta historikoak. Lehendabizi, desitxuratze intelektuala aipatzen du: maiz, esaten duena eztabaidatu beharrean, esataria edo idazlea bera  epaitzen dira. Bigarrengoz, okultismoa ukatzekotan sinesgarritasunaren kritikara jotzeko ohiturak ez du ezertan laguntzen eztabaidako xedea argitzen. Azkenik, okultismoaren eta erlijioen arteko gertutasunak ez du, erlijioekiko mesfidantzaren eraginez, okultismoaren ukapenera bideratu behar.

Eragozpenak baztertu ondoren, Freud balizko amets telepatikoetara zuzentzen da (pertsona batek benetan suertatzen ari den gertakizun batekin amesten du). Lo egoerak mezu telepatikoaren hartzea erraztuko lukeen hipotesia onartuz, halere fenomenoa  interpretaziozko lan psikoanalitikoaren azpian jartzen du, eta alor telepatikoa, egiaz, ametseko lanak aldatutako eguneko hondar bat besterik ez litzatekeela frogatzen du. Adibide batzuen azterketak ondorio bat inposatzen du: amets telepatikoa hermetikoa da eta  lan psikoanalitikoak soilik ahalbidetuko luke bere zentzuaren nolabaiteko ulermena. Ametsa ez denez tresna egokia okultismoa egiaztatzeko, orduan, argiketa psikoanalitikoa baieztatzeko, ezkutuko fenomenoak ametsetik at aztertu beharko dira.

 Aztertzen dituen adibideen artean bere aitarekiko atxikimendu handia zeukan emakumezko baten historia dago. Bere ezkontza zoriontsua zen, baina ondorengorik eduki ez zuenez, ezin izan zuen senarra aita bihurtzerik izan. Senarraren antzutasuna aurkitu zenean, emakumea sakonki deprimitu zen. Paris-era eginiko bidaia batean, isilpean, igarle batengana jo zuen eta honek 32 urterekin bi seme edukiko zituela iragarri zion. Iragarpena ez zen egiaztatu, baina pazienteak plazerarekin oroitzen zuen. Freud, une horretan, iragarpena interpretatzeko, esparru psikoanalitikora lekualdatzen da. Gaixoaren ama oso berandu ezkondu zen,  eta bi seme izan zituen 32 urterekin. Igarlearen hitzak honela uler daitezke: “Kontsola zaitez, gaztea zara. Ondorengoak edukitzeko asko itxaron zuen amaren patu berdina edukiko duzu; 32 urterekin bi seme edukiko dituzu”. Amaren patu berdina edukitzearen esanahia amak pazienteak hainbeste maite zuen aitarengan zeukan lekua hartzea  zen. Iragarpenak kontent utzi behar zuen derrigorrez. Baina, historia honetaz ezer ez zekien iragarleak nola sarrarazi zuen 32 zenbakia? Bi erantzun egon daitezke: edo historia gezurra da, edo, egiaz pentsamenduaren igorpena egon zen. Hala eta guztiz Freud beste hipotesi batekin geratzen da: emakumeak historia gertatu zenetik 16 urtetara kontatzerakoan (Freud-ek ez du aipatzen 32 zenbakia 16aren bikoitza dela) 32 zenbakia bere inkontzientetik ateratzen du, oroitzapenari itsatsiz.

Gainontzeko adibideen azterketak ere ondorio berdinera darama: interpretazio psikoanalitikoak, kasik beti, ezkutuko arrazoiei atxikitzen zaizkien fenomenoen argiketa ahalbidetzen du. Hala ere, miresgarri eta abenturazale izanik, zirrikitu bat uzten dio pentsamenduaren igorketari. Ez da babesten arrazionalismoaren gotorlekuan, eta irakurleak “pentsamenduaren igorketaren ahalezko objektibotasunean, eta beraz telepatiarenean ere bai, borondate on handiagoz pentsatzera” gonbidatzen ditu.

Hirugarrengo hitzaldian  psikoanalisiak jorratutako bide luzea laburbiltzen du: lehenik eta behin sintomei eskainitako ardura, zeinek inkontzienterako, irrikazko bizitzarako eta sexualitaterako bidea ireki zuen; gero mozio inkontzienteen eta erresistentzien arteko gatazka; azkenik, inflexio-puntu handia, Niaren hausnarketa berriarekin. Hitzaldi honekin Plazer-printzipiotik haratago  eta Nia eta Zera borobiltzen ditu. Freud Niaren klibaje edo disoziazioaren aurkikuntzara itzultzen da berriro: aurkikuntza honek instantzia berri baten azaleratzea ahalbidetzen du, behaketarako instantzia hain justu, zeinek, moral kontzientzia murriztu gabe, epaiketara eta berrespenera prestatzen duen: SuperNiaren izena hartuko du instantzia honek.

SuperNiaren antolaketako aldiek ahaide eraketarekiko bategite goiztiarraren funtsezko garrantzia azpimarratzera bideratzen dute, SuperNia Edipo-ren oinordeko bezala kokatuz. Nia eta SuperNia, zati handi batean, inkontzienteak dira; beraz, baieztapen berri honek, ordurainoko kontziente eta inkontzientearen arteko harremanen ikuspen psikoanalitikoaren funtsezko birmoldaketa suposatzen du. Aurreneko Topikaren  ikusmolde berri honek Zeraren (1923) kontzeptua sarraraztea behartu zuen, inkontzientearen ikusmira dinamikoa erakustearren. Hitzaldiaren azken zatia instantzia honi eta Zera eta Niaren arteko harremanetara zuzenduta dago.

Orduan bien arteko lotura gatazkatsuaren irtenbidea planteatzen da eta, argitzeko, Freud-ek ospetsu bihurtuko zen esaldia aurreratu zuen: “Wo Es war, soll Ich werden” (Zera zegoen lekura Nia iritsi behar da).  Esaldiak, psikoanalisiaren zatiketen arabera, itzulpen desberdinak jaso ditu, batzuek nagusitasuna Niari eta besteek Zerari atxikitzen diotelarik 

Laugarren hitzaldiaren edukia larritasunak eta irrikazko bizitzak osatzen dute. Larritasunaren gaiak, bigarren topikaren geroztik, berrikuntzak nabarmentzen ditu. Jada Niak soilik ekoiztu eta esperimenta dezake larritasuna. Horrenbestez, larritasunak hiru era desberdin har ditzake: larritasun erreala (Niak kanpoko munduarenganako daukan mendetasunari dagokiona); larritasun neurotikoa (Niak Zerakekiko daukan menpetasunaren ondorioa),  larritasun morala (Niaren eta SuperNiaren harremanen ekoizpena). Ondoren Freud-ek larritasunaren, zikiratzearen eta errepresioaren arteko harremanen kontzepzioa berrantolatzen du.

Bosgarren hitzaldiarekin Freud eroso ez zen sentitzen alor batera itzultzen da, emakumezkoaren sexualitatearena, hain justu (“emetasunaren enigma”, bere hitzetan). Bere emakumezko kideen ikerketa lanetara mugatuko dela agintzen du. Helburua ez du argi erakusten eta bere kontzepzioa aldatu nahi duela dirudi: horretarako, Edipo-konplexuaren ezarpenean eta irtenbidean eta baita  neskatoaren zikiratze-konplexuaren bilakaeran ere garrantzi handia itsasten dio amaren betekizunari. Hala ere testu honek   Freud-en antzinako libido bakarraren tesia eta  kontzepzio falizista ez ditu ezertan aldatzen.

Hurrengo hitzaldiak alor praktikoko hiru gai jorratzen ditu. Lehenik psikoanalisiaren esparrua eta gizartean jasotako harrera aipatzen ditu, baita psikoanalistek eskainitako erantzuna ere. Jakintza psikoanalitikoaren  gehiegizko erabileraren, interpretazioaren era basatien eta proselitismoaren aurkako aholkuak berresten ditu. Bigarrenez,“Izpirituaren zientzietan” psikoanalisiak bete behar duen ekimena azpimarratzen du, eta psikoanalisiaren hazpegi pedagogiko eta hezigarrien aldeko alegatua burutzen du. Azkenik, psikoanalisiaren ikuspegi terapeutikoari lotutako arazoak ukitzen ditu. Psikoanalisiari balio terapeutikorik ez balegokio, “ez zen  gaixoen harremanean aurkitutakoa izango eta ez zuen hogeita hamar urtetik gorako garapena edukiko”.

Azkeneko ikasgaia Freud-en testu ospetsuenetakoa da. Hausnarketa ez da berria, baina galdera bati behin-betiko erantzuna eskaini nahi dio: psikoanalisia, munduaren ikusmira bat ( Weltanschauung) al da, munduaren ikusmira batera bideratzen al du?. Aurrenekoz, hitza definitzen du:    “Weltanschauung intelektual eraikuntza bat da, era homogeneoan gure bizitzako arazo guztiek konpontzen dituena,  guztia gobernatzen duen hipotesia batean abiatzen dena eta, beraz, arazo irekirik utzi gabe,  ardura zaigun oro kokatuta uzten duena”.

Gero, galderari erantzun garbia ematen dio: dotrina zientifikoa den neurrian, “inkontzietearen psikologia” gisan, psikoanalisia ez da eta ezin daiteke munduaren ikuspegi bat izan; egin dezakeena handinahi gutxiagokoa den zientziaren Weltanschauung-a bereganatzea da. Asko dira Weltanschauung zientifikoari, gizatiar izpirituaren beharrak ikusten ez dituenez, itxaropenaren eramaile ez izatea aurpegiratzen dietenak. Aurpegiratze horiek onartezinak dira Freud-entzat, zeren psikoanalisiaren  zeregina, gorpuzkera zientifikoaren barruan, psikismoaren kargu hartzean datza, hain justu.

Kaltegarria ez den artea eta gogoeta onez beteriko filosofia ez dira inoiz zientziaren etsai:  indar handiko eta “gizatiarren  emozio kementsuenen jabe den” erlijioa bai. Erlijioak gizakiak lasaitzen ditu, euren galdera larrienentzako erantzunaren ilusioa eskainiz. Erlijioaren kritika zorrotza egin ondoren, marxismoarenari ekiten dio, aurreko lanetan egin zuen legez, Weltanschauung-arekin eta erlijioarekin alderatuz. Hitzaldia Weltanschauung zientifikoarekiko adeitasuna erlatibizatuz  bukatzen du. 

25-: Psikoanalisiaren eskema: Abriss der Psychoanalyse 1938an idatzi zuen eta 1940an argitaratu zen. Bukatu gabeko idazlana da. Antzinetik zeukan Freud-ek publiko zabalari bere dotrinaren kondentsazioa eskaintzeko gogoa. Erbesteratu baina pixkak lehentxeagotik ekin zion lanari, presaka.

Egiaz, lana berak uste baino askoz hobeagoa da. Freudiar pentsaeraren ardatz nagusiak era bikainean sintetizatzen ditu: aparailu psikikoa, irriken teoria, sexualitatea, inkontzientea, ametsen interpretazioa, teknika psikoanalitikoa. Zenbait pasartetan ikerketaren bide berriak iragartzen ditu, batez ere Niaren arloan, eta zuzenean aparailu psikikoan eragina eduki dezaketen substantzia kimikoak aurreikusten ditu, metodo psikoanalitikoa zaharkituz; halere psikoanalisiaren  defentsa sutsuari eusten dio: “Baina, oraingoz, teknika analitikoa daukagu soilki; horrenbestez, bere muga guztien gainetik, komenigarria da ez gutxiestea”.

26-: Moises eta erlijio monoteista: Der Mann Moses und die monotheistische Religion. Drei abhandlungen (1939).

Freud hil zen urtean argitaratutako idazlana da, ausartenetakoa, iruzkin gehien jaso duenetakoa eta, bere jarraipena den Totem eta Taburekin batera, eztabaida handienak sortu dituena. Maisulana da.

Freud, judua izanik, garaiz kezkatu zen bere herria lozorrotik atera eta, araudi berri bat ezarriz, agindutako lur berrira gidatu zuen  Moises profeta ospetsuarekin. Judutar herriaren aurka hasten ari zen antisemitismoaren aurrean, gorrotoaren zergatia ulertu nahi zuen. “Eleberri historiko” bat idaztea bururatu zitzaion. Moises egiptoarra zela argitzeko asmotan ez zuen juduak babeste zituen austriar eliza katolikoarekin oztoporik eduki nahi, baina, aldi berean, ezta judutar herriari  sortzezko gertakizuna (Egiptoko irteera  eta Sinai mendiko Torah-ren oparia) ukatzerik ere (batez ere Hitler-en jazarpenaren unean). Artikulu gisa aurkeztutako hiru saiakerak liburu batean bildu zituen Londres-eko erbesteratzean.

Lanaren edukia Lou Andreas- Salome-ri idatziriko gutun batean laburbildu zuen: “Erlijioek erreprimitutakoaren itzulerari zor diote euren boterea, gizatiar historian oso eragingarriak izan diren desagertutako antzinako prozesuen oroitzapenak dira. Totem eta Tabuan ere esan nuen jada. Eta orain formula batean laburbiltzen dut:  “Ez benetako historiak baizik egi historikoak indartzen du erlijioa”.

Moises-en historiarekin aurrez aurre 1909an ipini zen aurrenekoz, Erromako San Pietro in Vincoli-ko elizan Michelangelo-ren estatuarekin txundituta geratu zenean. 1914ean artikulu bat idatzi zuen, non ordura arteko interpretazio klasikoa deuseztatzen zuen. Michelangelo-ren estatuan, ohikoz, haserretutako Moises bat ikusten zen, zeinek Sinaitik jaitsitako Legearen Harlauzak  jaurtikitzen zituen, herria urrezko txekorra gurtzen aurkitzerakoan. Freud-en ustetan, alderantziz, Michelangelok, Harlauzak, amorrua irentsiz,  indarrez besarkatzen zituen Moises bat irudikatu nahi zuen.

Baina iruzkin horretan Freud, egiaz, bere buruaz ari zen: berari mugimendu psikoanalitikoaren historian zegokion lekua erakusten zuen. Carl Gustav Jung  psikoanalisi desjudutartutako bermatzaile bihurtu nahi izan ondoren, jarreraz aldatu zuen, bere mugimenduarentzako partaidetza judutartasunean oinarritutako fideltasunezko etika bat aldarrikatuz. Moises-ekiko artikuluan aldaketa hori nabarmentzen zuen alde batetik, eta bestetik, judutartasunarenganako anbibalentzia: bereen saldukeriaren aurrean, profetak haserrea menperatzen du eta, aurrerantzean bere indar guztiak eskainiko dizkion dotrina berri baten izenean, herriaren batasuna salbatzen du.

Baina, zein dotrina? Judutartasunaren sentimendua mendez mende iraunarazten duen judutar monoteismoaren espezifikotasun hori, zertan datza? Zer esan nahi du judutar izaten jarraitzeak nahiz eta judaismoa ez praktikatu?

1922an Ernst Sellin-ek iskanbilatsua izan zen  lan bat argitaratu zuen: Moises eta bere esanahia israeldar eta judutar historiarentzat. Bere ustetan,  Hamar Aginduen  predikazio moralean laburbiltzen da funtsean errebelazio biblikoa, eta Israelgo erlijioaren fundatzailea Moises  da. Profeten liburuen interpretazioan abiatuz, Moises bere herriak burututako hilketa kolektiboaren biktima izango litzateke. Herriak Moises-en mezua baino gogokoa zuen  idoloen gurtza. Moises-en  dotrina, horrela, iniziatuen esparrura mugatutako erlijio esoterikora bihurtua izan zen, K.a VIII.go  profetek igorri zutelarik (Oseas, Isaias, Amos, Mikeas). Jesus-en fedea (bera ere profeta asasinatua) eta geroagoko kristautasuna alor honetan sortu ziren.

Tesi hau Freud-ek Totem eta Tabun aurkeztutako ideiekin bat zetorren. Gainera Moises-en izaera egiptoarra baieztatzen zuen (garaiko  idazle, historiagile eta egiptologoek profetaren bizitzari interpretazio historikoa eman nahi zioten, ez erlijiosoa). Bestalde, Freud beraren eta Otto Rank-en “familia-eleberriaren” hipotesia bermatzen zuen. Moises-i zegokionean  egiptoar nazionalitatea berresten zuen, aurkitutako umearen elezaharra alderantzikatuz: faraoiena zen “benetako familia”, hebraitarrarena adopziozkoa zelarik.

Liburuak, funtsean, hau zioen: monoteismoa ez zen judutarren asmakizuna, baizik egiptoarrena; bibliaren testua sorrera hori denbora mitiko batetara lekualdatzera soilik mugatu zen, fundazioa Abraham-i eta bere ondorengoei atxikiz. Egiaz, Amenhotep IV faraoiarekin sortu zen, eguzki-jainko Aton-en kultuarekin. Antzineko kultua baztertzeko Akhenaton-en deitura bereganatu zuen. Ondoren,  egiptoar dignatarioa  eta monoteismoaren aldekoa zen Moises tribu semita baten buruan ipini zen eta monoteismoari era izpiritualdutakoa ezarri zion. Beste motetatik bereiztearren erdainkuntzaren errito egiptoarra sarrarazi zuen, horrela, “aliantzaren” bitartez, Moises-ek aukeratutako herria Jainkoak “hautatutakoa” izango zela erakutsiz. Baina herri honek ez zuen jasan  erlijio berria, profeta izan nahi zuen gizona hil egin zuen, gero kristautasunarekin itzuliko zen erailketaren oroitzapena erreprimituz: “antzinako Jainkoa, Aita-Jainkoa, bigarren mailara igaro zen. Kristok, bere Semeak, lehenagoko garaietako seme errebelatu bakoitzarekin egin nahiko zukeen legez, ordezkatu zuen: Paulo, judutartasunari jarraipena eman ziona izan zen, aldi berean, bere suntsitzailea. Arrakasta izan bazuen, lehendabizikoz erredentzioaren ideiari zor izan zion, gizatiar erruduntasunaren espektroa uxatuz, eta bigarrenez, judutar herria  “herri hautatua” izatearen ideia utziz, horretarako hautaketaren adierazpen ikusgaiari, erdainkuntzari, uko eginez. Era honetan erlijio berria unibertsal bihurtu zezakeen, gizaki ororengana zuzenduz”.

Liburu honetan Freud-ek, berriro, inkontzientearen aurkikuntzaren historia kontatu zuen, zein hautazko edozein erlijioren loturari uko eginez gero, unibertsal bihurtzen zen. Are gehiago, bere judutartasunarekin zeukan harreman anbibalentearen historia ere erakutsi zuen. Moises desjudurtatuz, sortzaile bat edo fundatzaile bat (hots “gizon handi “bat) beti erbesteratu bat dela frogatzen zuen. Hirian arrotza da, bere garaiarekiko hausturan dago, edo bere baitan  zatituta dago. Baldintza honetan tradizioa alderantzikatu dezake, aitaren erlijioa gainditu dezake, beste kulturara igaro daiteke, era berriak eraiki ditzake.

Baina, antisemitismoaren tesi garrantzitsuenetako bat bereganatzeko arriskuan, urrutirago joan zen. Juduenganako gorrotoa beraiek herri hautatua izatearen sinesmenaren nagusitasunak eta hautatua izatearen adierazlea den erdainkuntzak piztutako zirikatze-larritasunak elikatzen zuela baieztatu zuen. Freud-en arabera errito honek juduak goretsi  eta gainontzekoak erdeinatzen zituen.

Ikusmolde berdinean judaismoaren aurkako arrangura nagusiena ere itsu-itsuan onartu zuen Freud-ek: judutarren errefusa  Jainkoaren hilketa onartzeko: “Judutar herria aitaren erailketa ukatzen tematzen da, eta kristauak  deizidak izateaz salatzen dituzte etengabe. Halere, “Guk (kristauok) berdin egin dugu, eta geroztik erredimituta gaude”, gehitu beharko lukete”. Ukatze honek juduenganako beste herrien erresumina pizten zuela ondorioztatzen zuen. 

Antijudutartasunaren erantzuleak juduak direla baieztatu ondoren, nazio modernoen antisemitismoa “lekualdaketa” (desplazamiento) bat zela erantsi zuen  Freud-ek: kristautasunarekiko gorrotoa juduen soinera lekualdatutakoa: “Gaur egun antisemitismoa besarkatzen duten herriek berandu iritsi ziren kristautasunera eta, sarritan, indarkeri odoltsu batek behartu zituzten horretara. Denak “gaizki bataiatuak” daudela esan liteke; kristautasunezko geruza mehe baten azpian, euren arbasoen antzekoak izaten jarraitzen dute, bere politeismo barbarorako irrikarekin. Erlijio berriarenganako higuina gainditu ezean kristautasunaren etorreraren iturrira lekualdatu dute […]. Euren antisemitismoa, funtsean, antikristautasuna da…”

Freudiar planteamenduaren berrikuntza, beraz, antisemitismoaren sustrai inkontzienteak argitara ateratzean datza, judutartasunean abiatuz eta ez kanpoko fenomeno batean. Horrela, bere ustetan, Totem eta Tabuko problematikarekin berraurkitzen zen (Moises jarraipena zelarik). Gizartea aitaren aurkako krimen batetik sortu bazen, horda basatiaren agintza despotikoari amaiera emanez eta, geroago, aitaren irudi sinbolikoa balioztatzen zuen araudia ezarriz, judutartasunak ere gidoi berdina jarraitu beharko zuen. Moises-en heriotzaren ondoren kristautasuna ernalarazi zuen, erruduntasunaren aitorpenean oinarrituz: monoteismoa, orduan, aitaren legearen ezarpenaren amaigabeko historia da (aitaren lege honen inguruan eraiki zuen Freud-ek intzestu debekuaren eta Ediporen teoria).

Bibliara eta arbasoen erlijiora itzultzeko agindua bete zuen Freud-ek. Baina, antisemitismoaren aurka konbertsioaren irtenbidea hartu beharrean, “jainkogabeko judu” gisa birdefinitu zen. Judutar autogorrotoari amore emateke, judutartasun sentimendua Aliantza eta hautaketa  ukatzen zuten judu sinesgaitzen  berezko “judu-izatetik (judeidad) bereizi zuen.

Moises desjudutartuz, aldi berean, “judu-izatearekin” lotzen zuen, judu-izate honi (funtsat eta partaidetzat ulertua), betierekotasun jarrera atxikitzen ziolarik. Sentimendu hau, zeinen eraginez judu batek, sinesgaitza izan arren, bere subjektibitatean judu izaten jarraitzen duen, Freud beraren esperientzia pertsonala zen, eta ez zuen zalantzarik izan jaraunspen filogenetiko batekin parekatzeko.

Totem eta Tabun egin zuen legez,  eredu biologiko baten sustapenaren gogoz, eskuratutako hazpegien jaraunspena defendatzen zuen tesi neolamarckianara jo zuen, judu-izatea, “nerbio eta odolaren” bitartez, hau da jaraunspenezko inkontzientearen bitartez, belaunalditatik belaunaldira igortzen zela baieztatuz. Baina tesi hau, August Wiesmann-en eraginez, jada baliogabetuta zegoen  eta, horrela,  betiereko eta igorgarrizko judu-izatearen printzipioa defendatzearren, Freud garaiko zientifikoen eta berak eraikitako inkontzientearen kontzepzioarekin aurrez aurre ipini zen.

Freud-en azken lan honek iruzkin anitz eta kontrajarriak jaso zituen. Ospetsuena  Yosef Hayim Yerushalmi-k 1991ean eginikoa da. Bertan, Freud-ek  psikoanalisia jainkogabeko judutartasunaren (amaigabeko judu-izatea) jarraipenean bihurtu zuela   azpimarratzen du.


3-. KONTZEPTU NAGUSIAK

Abreakzioa: Kontzeptua Freud-ek, Josef Breuer-ekin batera, 1893an sarrarazi zuen. Biek idatzi zuten “Aurretiazko komunikazioan” fenomeno histerikoaren sintomen azpian zegoen  gertaera  (eragilea) identifikatzen saiatu ziren. Pazientearen zenbait eragozpenek, geroago “erresistentzia” deiturikoak, aurkikuntza oztopatzen zuten, eta hori hipnosiaren bitartez soilik gainditu zitekeela zioten.

Subjektu batek, gertakizunaren eraginpean, ohikoz, gogoko ala ez gogoko, erreflexuz erantzuten du: orduan, erreakzio hori nahikoa izanez gero, gertaerari loturiko afektua aske geratzen da. Erantzuna suertatzen ez denean edo gutxiagokoa denean, afektuak gertakari traumatikoarekiko loturan jarraitzen du: horrenbestez, aztoramen histerikoen eragilea ez da gertakizuna bera baizik bere oroitzapena. Zehazki baieztatzen dute: “…histerikoak, gehienbat,  oroitzapenez sufritzen du”. Eta subjektuaren erantzunaren egokitasunari dagokionean, antzeko zehaztasuna aipatzen dute: berehalakoa (gogoko edo ez gogoko) izan edo psikoterapia baten barruan oroitzapen edota asoziazio gisa diferitua izan, gertakizuna eragilearen tamainako intentsitatekoa izanen beharko du ondorio katartikoa, askatzailea, eduki nahi badu. Adibidez, irain bati erantzuten dion mendekua neurrikoa ez denean, irekitako zauriak iraun egiten du.

Hortik aurrera  hauxe azpimarratu zuten Breuer eta Freud-ek: benetan garrantzitsua dela  ekimena “hizkuntzarekin” ordezkatzea,  “berari ezker, afektua  kasik neurri berdinean abreaktu daitekeelako”. Zenbait kasutan (arrangura batean, aitormen batean) “erreflexu egokia” hitzen bitartez soilik osatzen da.

Pixka geroago sortu zen “psikoanalisi” hitzak ez zuen abreakzioarenaren desagerpena ekarri. (ikusi Katarsi).

Ageriko edukia: Esna egoeran egiten den ametsaren kontakizuna da ageriko edukia (ikusi ametsen interpretazioa). Bere osagaien asoziazioetan oinarrituz estaliko edukira, hau da benetakora, iritsi daiteke.

Ahaztea: Eguneroko psikopatologiari dagokion huts egindako ekimena, akatsa, sintoma da ahaztea. Adibide nabarmenena  izen berezi baten ahaztea da, ahazten dela jakinaren gainean egonik. Amnesia bezala, non ez den ohartzen ahaztearekin, atzera egitearen ondorioa da. Ahaztutako izen berezia Prekontzientearen biztanlea da eta kontzientziara laster itzultzen da. Ahaztea funtsean lekualdaketa mekanismoaren bitartez funtzionatzen duen konplexu inkontziente bati dagokio.

Freudiar nozioak –das vergessen-, ver aurrizkiaren eraginez, alde batetik galeraren, objektu galduaren, eta bestetik gabeziaren, frustrazioaren eta zikiratzearen hazpegiak biltzen ditu.

Eguneroko bizitzaren psikopatologian (1901) ahaztea huts egindako ekimen gisa bereizi zuen, atzera egite baten hutsegite sintomatiko bat bezala hain zuzen. Baina, aldi berean, atzera egitea ohikoz inkontzientearen arlokoa den bezala, ahazteari  kontzientzia mingarria dario (“mihiaren puntan izan”). Beraz, ahaztea Kontziente eta Prekontzientearen psikologiaren esparrukoa da.

Ametsa ahantzi duen ameslaria  ametsa berreraikitzen saiatzen da. Ezin du oso osoan oroimenera ekarri eta litezkeen hipotesiekin betetzen du zuloa. Izen berezia ahaztu duen subjektoak, arreta bertara zuzentzen duenean, abian dagoen atzera egitea indartzea lortzen du soilik. Hobeagoa da orduan, Freud-en arabera, aztoramen kognitiboa dirudiena bazterrean uztea eta atzera egiteak esnatutako gertuko prozesu asoziatiboetan saiatzea (ikusi Eguneroko bizitzaren psikopatologian deskribatzen duen Signorelli margolariaren izenaren ahaztea)

Ahaztea, oroimena bezala, Inkontzientearen metapsikologiakoarena baino gehiago   kontzientziaren fenomenologiarena da. Hutsegite ekimena izanik, ohiko hizkuntzan atzera egitearen zentzuan ere erabiltzen da. Prekontzientean suertatzen denez, Inkontzientearen erakarpenaren menpean, ahaztea eta bere aurkikuntza berriek antz handia daukate subjektu batek beti jakindako gauza bat gardenki bere buruari berriki adierazten dionarekin. Baina Ni prekotzientea  psikoanalisiaren munduan gehiegi aztertu ez denez,  ahaztea kognizioaren esparrura mugatzeko arriskua legoke. 

Aldi (Aro): Freud-en arabera “aldi” hitzak garapenaren etapa bat adierazten du, etapa hori gune erotiko zehatz bati lotutako libidoaren antolaketa espezifikoak eta objektu harremanaren era partikular batek bereizten dutelarik.

 Freudiar teoriaren altzoan aldia estuki lotuta dago psikosexualitatearen bilakaeraren ideiarekin, zein umearen heltze etapa desberdinetan “egoera”, “fase” edo “une antolatzaile” baten inguruan eraikitzen den.

Ikusmira honen helburua plazeraren eta atsekabearen esperientzia korporal eta psikikoak haur-aroan daukaten eragin eratzailearen kontu ematea da; hots esparru erogenoek euren dimentsio bikoitzean (objektalitatearena eta nartzisismoarena, maitasunarena eta gorrotoarena) daukatena.. Bizitza psikikoaren funtsezko erregistroak dira, eta Freud bere irriken teoria desberdinekin argitzen saiatu zen. Ikusmolde honetan, garapen libidinalaren aldien eskemak, zirriborro gisa, erreferentziako osagaiak eskaintzen ditu, eta euren soinean bakoitzaren antolaera psikikoak bere  erliebe propioa hartzen du. Psikopatologiak eta Niaren psikologiak aldien eskeman aurkitu dute euren erreferentzi nagusia.

Psikopatologiaren arloan, kontzeptu honek libidoaren etapak eta bere tinkaldiak eta atzeraldiak egituraketa patologikoekin (izaera tipoak, entitate morbidoak) harremanetan ipintzea errazten du. Ereduaren koherentzia hobekien adierazten duen adibidea obsesio-neurosiaren eta uzki-izaeraren arteko harremana da. Uzki-erotismoak obsesio neurosian daukan garrantziak bultzatu zuen  Freud sadiko-uzki aldiari itsastea psikismoaren egituraketaren eginkizun funtsezkoenetakoa (Arratoien gizonaren analisia: uzki erotismoaren eta sadomasokismoaren lotura estua). Schreber presidentearen oroitzapenen  azterketan paranoia bilakaerako aldi nartzisistarekin elkartu zuen dementzia goiztiarra (eskizofrenia) aldi autoerotikoarekin.

Niaren psikologiari dagokionean (Anna Freud, René Spitz, Otto Fenichel eta Ernst Krist-en, Heiz Hartmann eta Rudolf Loewenstein-en Ego-psychology), finkapenari eta erregresioari bilakaeraren aldien kontzeptutik datorkie euren ganora. Finkapenak, aldaketa ezaren eta errepikapenaren gisa, ikusmolde genetikotik, irrika inkontzientearen indarkeria adierazten du. Erregresioak,berriz, aurrera aldeko inbertsio dinamikoaren  eta atzera aldeko inbertsio estatikoaren borroka erakusten du (erregresioa normala izan daiteke eta, finkatuz gero, patologikoa).

Limurtze (sedukzio) teoriaren uzteak  fantasmaren eszena goraipatzera bideratu zuen Freud, eta, materiazko errealitatearen gainetik, errealitate psikikoa azpimarratzera. Teorizazio honek metapsikologia baten beharra zeukan, kontzientziatik haratagokoa. Horrela aldien eskemak, postulatu psikoanalitikoen beharra dauka, batez ere inkontzientearena eta atzera egitearena. Aldien ereduak, egokia izaten jarraitzeko,  prozesuen metapsikologiaren menpean iraunen beharko du, ikusmolde estrukturalarekin dialektikoki artikulatuz.

Aho-aldi (ahoaro): Libidinal inbertsioen lehenengo antolaketa da. Aro honek aurreneko esparru erogenoa eta elikatzea bular objektuarekin artikulatzen duen irrikazko iturria aho-faringe-ezpainen inguruan ezartzen ditu. Elikatze  ekimenak  amaren bularra eta lehendabizi egituratzen duen lotura sinbolizatzen ditu. Biologikoki  antolatuta dagoen edoskitzeak plazera eragiten dio haurrari eta aurreneko “esparru erogenoaren”estatutua ematen dio ahoari. Horrenbestez, amatiar zainketen eta elikatze ekimenaren  funtsezko eginkizuna argitzen du; beraz, bizi-beharraren arloa eta sexualitatearen eta fantasmaren arloa artikulatzen ditu.

Horrela, ahozko esperientziak  ematen dio hasera  “irrika primitiboen hizkuntzari”. Freud-en arabera horrela adierazten da txarrarenganako lehen mailako arbuioa eta onarenganako bereganatzea horrela adierazten da, norbera eta norbera ez den artean  egiten den aurreneko mugaren eraiketarako ahaleginean.  Geroago, Karl Abraham-ek (aho-aroa bi zatitan banatuz) eta Melania Klein-ek (erradikalizatuz) xehetasunak gehitu zizkieten aho-aldiari.

Genital-aldia (genital aroa, “fase falikoa”): garapen psikosexualaren fasea da, non irrika partzialak genital esparruaren eraginpean antolatzen diren; aro honek sortasun (latentzia) denboraldiak banatzen dituen bi garai dauzka:  haur-aroko antolaketa genitala   edo fase falikoa, non zakila nagusitzen den genital organo bakar gisa; eta pubertaroan ezartzen den berariazko antolaketa genitala.

Freud-ek, lehendabizikoz,  antolaketa genitala pubertaroan egiten den sexu-objektuaren aurkikuntzari atxiki zion (1905). Genitalaren nagusitasunak bi sexuen bateratzea ahalbidetzen du, umearen “perbertsio polimorfo” deituriko sexualitatearen irrika partzialak elkartuz eta aurretiazko plazerean osatuz.  

Bi puntu azpimarratu behar dira: 1) Jada haur-arotik objektuen hautaketak pubertarokoaren analogoak dira: “puntu honetan gerturatzen da gehien, ume-aroan, pubertarotik geroago sexu-bizitzak behin betiko hartuko duen motatik”. 2) Edipo-konplexuaren garaikidea den haur-genital eraketa hau  berariazko sexu-teoria batek bereizten du: aldi horretan, umearentzat, sexu bakarra dago, gizonezko-organo genitala hain zuzen. Horregatik deitzen zaio “fase falikoa”. “…bi sexuentzako  organo genital bakarra dago…Ez dago, beraz, genitalaren nagusitasuna, baizik falikoaren nagusitasuna”.

Postulatu honen arabera eratzen da zikiratze-konplexuaren orokorreko teoria. Ondoren, Freud  gizonezko eta emakumezko kastrazioa bereizten saiatzen da.

Horrenbestez, Freud-en ustetan, genital antolakuntza bi alditan zatitzen da, sortasun garaia bien tartean delarik. Haurtzaroko fase genital edo “falikoa”, eta  pubertaroan ezartzen den benetako genital aldia.  Irrika partzialak pubertaroko sexu-antolaketarekin elkartzen eta hierarkizatzen dira behin betirako. 

Uzki-aldia (uzkiaro, fase sadiko-anal): inbertsio libidinalen antolaketaren bigarren aldia da uzki-aroa, uzki ingurua eratzen delarik esparru erogeno nagusi bezala. Harreman objektua, orduan, libratze (kanporatze-gordetze) funtzioarekiko eta gorozkien (eskaini-ukatu) balio sinbolikoarekiko esanahiez beteta dago.

Freud-ek, egituratzearen aldi honekin, objektu-harreman sado-masokistaren eraikuntzako gatazka deskribatzen du, bere aurkaritza hirukoitzarekin: iharduera/pasibotasun, nagusitasun/men egite, gordetze/kanporatze.

Uzki-aroa bizitzako bigarren urtean itxuratzen da. Garai honetan saiatzen da umea  objektua menderatzen eta eragin-ahalmena bilakatzen. Kanporatzean edo gordetzean oinarritzen den  uzki-erotismoa gatazkatsu bihurtzen da..

 Esparru erogenoa ez da uzkira soilik mugatzen baizik liseri-aparatuko mukosa eta gordetze/kanporatzea erregulatzen duen muskulatura osora. Irrikaren objektua gorozkietatik haratago amaren eta ingurugiroaren menderatze eta maneiatzea ere zuzentzen da, objektu partzialak baliran.

Irrikaren helburua bikoitza da: Alde batetik sabelusteari loturiko esparru erogenoaren atsegina, eta bestetik jada desberdintzen hasia den amarekiko maneiatze eta menderatze ahalegina. “Umeak gorozkiak kanporatu edo gorde ditzaken (kanpokoaren eta barnekoaren pixkanakako bereizketa) bere zati gisa hartzen ditu, eta aldi berean helduaren eta beraren arteko kanbio-txanpon” bezala.

Freud-ek irmoki azpimarratu zuen sabelusteari itsatsitako oparizko edo ukapenezko balio sinbolikoa. Uzki-erotismoak, kanporatze suntsitzailearekin edo gordetze kontserbadorearekin, gorozkiei  objektu partzialaren estatutua atxikitzen dio, eta bere bitartez, ama asebetetzen edo aurkatzen du. “Sabelusteak eskaintzen dio haurrari jarrera nartzisistaren edo maitasunezko objektuaren arteko aukera. Edo otzantasunez eskaintzen du gorozkia, maitasunaren izenean, edo beretzako gordetzen du bere autoerotismoa asebetetzearren eta bere gogoa baieztatzearren”. Gorozkiaren, opariaren eta diruaren arteko baliokidetasuna ere azpimarratu zuen Freud-ek. Eta baliokidetasun sinboliko honek “gorputzetik askatu daitekeen zati txiki batenarekin” dauka jarraipena. Zakila, umea eta gorozkia hiru gorputz  tinkoak dira, eta hirurek, sartuz ala irtenez, mintz mukosoa daukan hodi bat asaldatu dezakete. Gorputzetik aske geratu daitezkeen zati bezala baliokidetasun sinbolikoa daukate. Egituraketa pregenital uzki-sadiko hau deskribatu aurretik, Freud-ek iragarri zituen jada helduaren izaeraren hazpegi batzuk (ordenaren zaletasuna, zuhurkeria, egosgogorkeria) uzki-erotismoarekin eduki zezaketen lotura. Geroago, Karl Abraham-ek, teoria zehaztu egin zuen.

Ametsa: Ametsak, loaren zaintzaileak, jagoletan atzera botatako desiren asebetetze mozorrotua ahalbidetzen du; bere interpretazioa da “bizitza psikikoko inkontzientearen ezagutzara daraman bide nagusiena”. Horrela laburbildu daiteke Freud-en teoria ( ikusi Ametsen interpretazioa).

Aparailu psikikoa. Freud-ek, Ametsen interpretazioan,  aparailu psikikoa aparailu optikoekin alderatuz deskribatu zuen. Horrela “…korapilatsua den funtzionamendu psikikoa   ulergarri bihurtu nahi dut, funtzionamendua zatikatuz eta  funtzio bakoitzari aparailuaren zati eratzaile bat atxikiz”. Laplanche eta Pontalis-en arabera testu horri zehaztasun batzuk ezarri behar zaizkio:

· Aparailu psikikoaz hitz egiterakoan, Freud-ek ez du soilik barne antolaketa bat iradokitzen, “leku psikiko” bereziei eginkizun desberdinak eranstea baino zerbait gehiago ere egiten du; bakoitzari aldez aurretik finkatutako ordena kronologikoa ere egozten dio. Aparailu psikikoa osatzen duten sistema desberdinen aldi bereko izatea  ez da hartu behar  garun kokalekuen teoria anatomikoaren zentzuan. Esan nahi duena hau da, asaldurek sistema desberdinei dagozkien lekuaren araberako ordena jarraitu behar dutela. 

· “Aparailu” hitzak behar baten, lan baten ideia iradokitzen du. Nagusitzen den ideia Freud-ek arku erreflexuaren kontzepzio batetik hartu zuen, zeinen bitartez honek eskuratutako indar guztia igortzeko gai izango zen: “aparailu psikikoa aparailu erreflexu gisa ulertu behar da. Prozesu erreflexuak funtzionamendu psikiko ororen eredua izaten jarraitzen du”.

Aparailu psikikoaren eginkizuna organismo baten balizko barne-energia  bere gutxieneko mailan gordetzean datza (ikusi jarraipeneko printzipioa). Dagozkion azpiegituretako desberdintzeak “energiaren eraldatzeen”  (egoera asketik loturako egoerara [ikusi egituraketa psikikoa]), katexien, kontrakatexien eta gainkatexien jokoen ulertzea errazten du

-    Aparailu psikikoak, Freud-entzat, ereduaren balioa dauka, eredu hau fisikoa edo biologikoa izan daitekeelarik     

Asoziazio askea: Sigmund Freud-ek 1892-1898 bitartean definitutako prozedura da. Bere bitartez, sendatzearen barrena, pazienteak, inongo eragozpenik gabe, burura datozkion pentsamendu guztiak azaleratzen ditu, bai elementu jakin batetik (hitza, zenbakia, amets bateko irudia, edozein irudikapen) abiatutakoak, bai berez etorritakoak.

Autoerotismo: Haveloch Ellis-i hartu zion hitza S. Freud-ek 1899ean  Wilhelm Fliessi jakinarazi zionez: “Sexu-geruzen artean, sakonena inongo helburu psikosexualik ez daukan autoerotismoarena da…; asetzeko sentsazioa jasateko leku bat soilik behar duena…Geroago aloerotismoak (homo edo heteroak) hartzen dio ordezkoa, baina korronte independente  eran iraun egiten du…”

Beraz, lehendabizi autoerotismoa egongo litzake, baina inoiz desagertu gabe. Sexu-teoriaz hiru saiakera liburuan zioenez zurgapena da bere sortzailea:  “…umearen ezpainek esparru erogenoaren eginkizuna daukate eta esne beroaren fluxuak eragindako asaldurak sortu du plazera. Hasera batean, esparru erogenoaren asebetetzea gosearen baretzearekin estuki lotuta zegoen”. Hamar urte geroago Freud-ek honakoa gehitu zuen: “sexu eragiketa lehendabizikoz bizitza babesteko balio duen funtzio batetan oinarritzen da, geroago berarengandik  askatzen delarik […] Umeak, orduan, zurgapenerako ez du erabiltzen kanpotik datorkion objektu bat, nahiago du eskuragarriago den bere gorputzeko zati bat, horrela menperaezin duen mundutik independenteago sentitzen delarik.” Freud-en tesi garrantzitsuetako bat da: haur-sexualitatea  bizitzarako funtsezkoa den eginkizun batean sustatuz garatzen da, geroago berarengandik aske geratzen delarik.

1914ean sarrarazi zuen nartzisismo nozioak urrats bat haratago eraman zuen: umea  bere asebetetzearen “objektu” bihurtzen denean,  baina jada ez  kokaleku desberdinetako esparru erogenoetan lortzen den irrika partzialen asebetetzeko egiten den ekimen autoerotiko bezala, baizik eta irriken eta objektuen bategitearen hasera bezala: “Ordura arte isolatuak zeuden sexu-irrikak, aurrerantzean unitate batean biltzen dira eta, aldi berean, objektu bat aurkitu dute”; bategite joera hau, ondoren, aurreneko “objektuaren hautaketak” egiterakoan, beste pertsona batengana zuzentzen da, geroagoko sexu-bizitza  osoa gobernatuz.

Horrenbestez, autoerotismoak bilakaera psikosexualaren aro goiztiarra bereizten du. Halere, neurri batean, beti irauten du. Zenbait estrukturetan, gainera, nagusitu egiten da; psikosietan  inbaditzaile bihurtu daiteke edo, alderantziz, karentzial.

Bekaizkeria: Kontzeptu hau Melania Klein-ek borobildu zuen (ikusi Melania Klein). Freud-ek gehienbat zakilaren bekaizkeriaz dihardu zuen: neskatilak bere nebaren edo jolaskidearen zakila, agerikoa eta ondo eratua, bere organo txiki eta ezkutuarekin alderatzen du eta, geroztik, zakilaren inbidia pairatzen du. Horrela definitu zuen Freud-ek zakilaren inbidia: “Sexuek alor anatomikoan dauzkaten desberdintasunen ondorio psikikoak”.  

1908an egin zuen aurreneko aipamena, “neskatilak nahiago luke mutiko izatea”. 1914ean, nartzisismoaz aritu zenean, zakilaren bekaizkeriak  eratzen zuela neskatilaren zikiratze-komplexua gehitu zuen, mutikoarena zakila galtzeko larritasunak osatzen zuen bitartean.

 Neskatilak zakila ez diola eman aurpegiratzen dio bere amari eta berarengandik urruntzen da, maitasun objektu bezala aita hartuz; horrela zakilaren inbidiak eta zikiratze-konplexuak Edipo-konplexuan barneratzen dute neskatila, nondik, mutikoarekin suertatzen denarekin alderatuz, ez duen inoiz irtengo. Zakilaren desira aitaren ume baten desirarekin ordezkatzen da. Mutila, aita lehiakide debekatzailearekin identifikatzen den bitartean, SuperNia sendo bat egituratuz, neska ez da iristen neurri berdineko SuperNia-ra. Hortik datoz emakumezkoaren zenbait ezaugarri: emakumezkoak “justiziarenganako sentimendu gutxiago dauka, gutxiago makurtzen da bizitzarako behar handietara”, “sentimendu  samurrak eta aurkakoak zerikusi handiagoa daukate bere erabakietarako”.

Ikus daitekeenez, Freud-en ikusmoldea  falozentrismoarekin lotuta zegoen, ez zituen neurtzen bera bizi zen ingurugiroko kultura patriarkalarekin zeuzkan amarrak. Beti mutilaren kasua soilik aztertzen zuen sakonki eta, mutatis mutandis, neskarenak ondorioztatzen zituen. Negatiboki bakarrik ulertzen zuen emakumezkoa: gizonezkoak, emakumezkoa izatekotan, zakilari uko egin beharko lioke. Ez du lortzen emakumea positiboki ikustea, gizonezkoak ez dauzkan organoz horniturikoa hain justu. Pentsa dezake gizonezkoak bere zakilaz jabetu dezaken emakumezkoarenganako beldurra edukitzea, baina ezin du imajinatu gizonezkoak feminitatearen, amatasunaren, bularren inbidia eduki dezakeenik. Emakumezkoak gizon  zikiratua soilik izatearen fantasma eduki dezake. Bere ustetan emakumezkoaren zikiratzea emakumezkoek onartu behar duten errealitatea da. Beraz gutxiagotasunaren sentimenduan murgiltzen du.

Bi sexuetako haurrek, neska edo mutil bezala, ohartzen direnean ez bata eta ez bestea ez direla gizakiaren osotasuna, traumatismo bat pairatzen dute. Bakoitza bere taldekoetaz   baliatzen da bere burua goraipatzeko eta beste sexukoa gutxiesteko. Esparru zabalago honetan kokatu behar dira zikiratze larritasuna eta zakilaren bekaizkeria. Zakilaren inbidia  ez datza sexu aldaketaren grinan, baizik jarraipen nartzisistan: neskatilak zakil organoari baino gehiago zakilari loturiko abantaila nartzisistak eta sozialak eduki nahi lituzke, batez ere aitak eta amak haur arra gehiago balioztatzen dutenean ohartzen denean.

Desira: barne jatorriko mozio psikikoa da desira; debekatutako asebetetzera zuzentzen da, edo baita, inkontzienteki, bere aztarna finkatuta daukan lehen mailako gozamenera ere.

1895tik aurrera “desira” hitza erabili zuen Freud-ek debekatutako gogoa izendatzeko, “gaixo egoteko desiraz” hitz eginez adibidez eta, batez ere “hiltzeko desira” aipatuz. 1900tik aurrera (ametsen interpretazioa) psikoanalisian garrantzitsua izango zen desiraren definizioa zehaztu egin zuen. Ametsaren azterketak erakusten duenez, aurreneko asebetetzeko esperientziek utzitako eta finkatutako aztarna mnesikoei zor zaie desira. Desira aitzinean bizitako plazeren berreskuratzera zuzentzen da, lehen mailako prozesuek eraikitako aztarnak jarraituz, irrika inkontzienteen logikak kontuan hartuz, zentsuraren eragozpenak saihestuz eta ideial gogotsuenekin artikulatuz. Horregatik guztiagatik definitu zuen ametsa “desiren haluzinaziozko egituraketa” bezala.

Desirak, Freud-en arabera, “kapitalistaren”  eginkizuna betetzen du psikismoaren egituraketan:  berak hornitzen du, irudikamenaren bitartez, “objektuaren aurkikuntza berrirako” behar den energia edo indarra. Egoera gehientsuenetan bera da gatazkaren poloetako  bat, bestea debekuak edo errealitatearen frogak osatzen dutelarik, Halere, gerta daiteke euren iturria bi sistema psikikoetan dagoen bi desira kontrajarriak adieraztea; orduan “desiren arteko konpromisoa” egituratu behar da.

Desiraren nozioa gertu dauden beste kontzeptuetatik bereizi behar da. Horietako bat bulkada edo konpultsioa da, zeinek irudikapen batzuek gauzatzen duten indarra adierazten duen, pentsakizuna parasitaratzerainokoa edo menperatzerainokoa hain justu. Beste bat irrika edo pultsioa da: funtzionamendu  somatopsikiko espezifiko bati loturikoa,  bultzada, iturri, objektu, helmuga deituriko jakinezko poloak jokoan ipintzen dituena. Eta, azkenik, beharra: asebetetzea aurkitzearren benetakoa eta somatikoa den  eskakizunaren ekimenari dario.

Desiraren betetzea; Freudiar teoriaren altzoan eraketa inkontzienteak diren  ametsaren, sintoma histerikoaren eta fantasmaren izateko arrazoia, funtsean, desiraren betetzea da. Haur-desira da, inkontzientea eta sexuala, alegiazko irudikapen  batean mozorroturik betetzen dena. Ikusmira honetatik betetzea ez da erabatekoa eta behin betierekoa, baizik singularra eta dinamikoa

Honela zioen Irma-ren ametsaren gainean: “Gertakizunak nik suertatzea  nahi izango nituen bezala erakusten ditu ametsak; bere edukia desira baten betetzea da; bere zioa, interpretazioak erakusten duenez, desira bat da; amets oro desira baten betetze gisa agertzen da.”

Betetze honen adierazgarria den  mozorrotzea interpretazioaren eta analisiaren bitartez soilik argitu daiteke. Desira inkontzienteak, orduan irudikapenezko adierazpena aurkitzen du, baina ameslariari mozorrotuta agertzen zaiolarik. Eraldatze honen arduraduna, kondentsazio eta lekualdatze prozesuen bitartez ametsaren estaliko edukia ametsaren ageriko edukian bihurtzen duen ametsaren lana da. Desiraren betetzea ez da ametsaren eragilea, baina berak moldatzen du ametsaren gogoeta eta interpretazio lana berari zuzentzen zaio. Desirak, irrika psikikoaren indar bezala, Freud-ek “hautematezko identitea” deiturikoa burutzen du, hau da barne beharraren sortzetik baretzerainoko daraman bidea, desiraren haluzinaziozko asebetetze esperientzia batean.

Geroago, amets gehienei itsatsitako larritasunak bultzaturik, ametsari desira bat betetzea baino ekimen gehiago atxiki zizkion. (ikusi plazer-printzipiotik haratago)

Desiraren haluzinaziozko asebetetzea:  Desiraren haluzinaziozko asebetetzea da, freudiar teoriaren barruan, funtzionamendu psikikoaren osagai nagusienetako bat. Hau dio: baldintza batzuen eraginpean behar sakon bat sentitzen da; beharra objektu batengana zuzentzen den  desiran bihurtzen da,  eta asebetetzea itxaroten den desira honek sentsazioak ekoizten ditu; sentsaziok kanpoko eragile bati atxikitzen zaizkio, benetakoak baliran: orduan haluzinaziozko asebetetzearen aurrean gaude.

Baldintza berezi horiek lau motatakoak dira: haurraren psikismoaren heldutasunik eza, ametsa, neurosi batzuetako aztoramen  psikikoak eta  haluzinaziozkoak deituriko zenbait psikosi:

a) Haurraren heldutasun ezari dagokionean, zeintzuk dira “beharraren asaldurak” eduki ditzaken irteerak? Umeak ez dauka inongo baliabiderik asebetetze autonomorako, horregatik “gizakiaren sortzezko ezintasunean sustatzen da zergati moralen lehendabiziko iturria”. Heldu baten bitartekariari esker “asebetetzearen esperientzia iristen da”; Honek “oroimenezko bi irudi” egituratzen ditu, behar edo desirarena eta asebetetzearena. Lehendabizikoaren agerpenak, sendoa izanik, asoziazioa berpiztu dezake: “Tentsio edo desira egoeraren berragerpenarekin batera, karga bi oroimenetara igortzen da, hauek berpiztuz […] erreakzio honek, nire ustetan, lehendabizikoz, hautematearekin guztiz antzekoa den zerbait hornitzen du, hau da haluzinazioa”. Halere, gehitzen du: “Ekimen erreflexurako kinadan bat gertatuz gero, ekidinezinezko etsipena ezarriko da”. Ideia hau behin eta berriz errepikatu zuen Freud-ek bere lanetan. Guztietan zalantza bat dago “desiraren” eta beharraren hitzen artean. Beranduagoko lanetan bereizi zituen: beharra funtzionamendu organikoaren (gose, sexu-beharra, e.a) adierazpen gisa definitu zuen; desira alor psikikoan mugitzen da: beharra objektuaren bila dabilenean “desiran “ alderatzen da. Testu guztietan garbi geratzen da haluzinaziozko asebetetzeari etsipena dariola, horrela errealitatearen printzipioa ezartzen delarik.

b) Ametsaren nozioa hemen ere bere ametsen teorian erabilitakoaren antzekoa da: ametsa, egiaz, desiraren gauzatzea da; hautematetik eta motrizitatetik ebakitako funtzionamendu psikikoaren  testuinguruan “asaldurak bide atzerakoi bat jarraitzen du”: “erregresio topikoa” dago, eta  “hautemate identitatearen” itzulpena, hots desiraren eta asebetetzearen mugimenduaren “irudien” asoziazioarena; baino baita funtzionamendu primitiboarenganako erregresioa ere, “ametsa haur-bizitza psikikoaren zati bat da”. Plazer-printzipioak errealitate-printzipioari gain hartzen dionez, asebetetzeak haluzinaziozko izaera har dezake.

c) Garai berdinean Freud-ek ametsaren funtzionamendua eta defentsazko psikoneurosiaren funtzionamendua, batez ere histeriarena, gerturatu zituen: zenbait sintoma histeriko, batez ere hautemateari dagozkienak, eskema analogo batekin argitu daitezke.

d) Baina desiraren haluzinaziozko asebetetzea psikosietan nagusitzen da gehienbat, oraingo honetan beila egoeran. Schreber presidentearen kasuarekin argitu zuen ederki asko.(Ikusi paranoia kasu batetaz zehaztasunak)

Egituraketa psikikoa: Egituraketa psikikoak gizabanakoaren mekanismo pribilegiatuak, harremanak eraikitzeko motak eta gatazkak atzemateko erak definitzen ditu. Egituraketa, beraz, multzo bat da. Funtsezkoa ere  bai, pertsonalitatearen hazpegiek aditzera ematen duena baino sakonagokoa. Horrenbestez ez da berezkoa eta, estruktura eta genetika kontrajarriak ez direnez, jaraunspeneko eta biologiko datuei bakoitzaren historia gehitu behar zaie.


Baina egituraketak  bere batasuna era mugiezinean gordetzen du, Freud-ek Nitaz hitz egiterakoan egin zuen konparaketaren arabera kristala bezala antolatzen da eta linea jakin batzuen arabera hausten da. Antolaketa biziduna izanik mugiezina izan arren ez da aldaezina, egokitze lanean baitago beti eta, oreka mantentzeko darabilen borrokan, porrot egin dezake, desorekatze era berezi batean.


Egiaz, gatazka nagusiena bere baitan jokatzen da: hor kokatzen da zikiratzearen larritasuna, objektuaren galera edota identitatearen arazoa; neurosi, depresio edo psikosiaren bitartez, horiek dira egituraketaren iturria eta, aldi berean, baita bere puntu ahulenena eta bere hausturaren motarena ere: abian ipintzen diren defentsak, jokoan dagoen egituraketaren arabera, helbide desberdinak hartuko dituzte, batzuetan era antzekoak direnak; fobiakoaren proiekzioa ez da eldarniotsuarenaren berdina izango. Beraz, estruktura definitzeko ez da aski izango sintoma: horrela depresioetan sarriagoa den obsesioa, psikosi anitzetan ere aurkitu daiteke, betekizun desberdinarekin.

Egituraketa neurotiko, psikotiko eta perbertsuen  ohiko egituraketa  egonkorrari antolaketa mugakideen ziurgabetasuna kontrajartzen zaie, non hauskortasun nartzisistaren eraginez egonkortasunaren eta ezegonkortasunaren arteko alternantzia aurkitzen den. 


Nolanahi ere, kasu guztietan, egituraketa bakoitzaren batasuna euren artean  inoiz gainjarri gabe gurutzatzen diren ikusmira desberdinen arabera definitzen da. Adibidez, harremanetako era arkaikoak, ahozkoak edo uzkizkoak dauzkaten genital aurretiko egituraketak eta objektuarekiko zehazkiago edipikoak diren genital egituraketak; horrela egituraketaren nozioari ñabardura nosografikoa gutxiagotzen zaio, dinamikoago bat handituz.

Errealitate-printzipioa: Funtzionamendu psikikoa zuzentzen duten bi printzipio nagusietako bat da errealitate-printzipioa. Psikismoak kontuan eduki beharrezko errealitatearen datuak izendatzen ditu, tentsio psikikoa derrigorrez arintzea edo ustera bultzatzen duen plazer-printzipioa aurkatuz.

Freud-ek, lehendabizikoz, 1911ean aipatu zuen, baina 1895tik aurrera bere pentsaeran zegoen.  Plazer-printzipiotik edo, hobeto esanda, desiraren haluzinaziozko betetzearen barneko antinomiatik sortzen da printzipio honen beharra. Betetze honi arrisku bat dario: benetan asebetetze ez duen haluzinaziozko asetzeak egoera traumatiko bat ekoiztu dezake.


Horrenbestez, plazeraren errealitatearen izenean  utzi behar du psikismoak desiraren haluzinaziozko betetzea eta, horretarako, aurreko plazeraren aztarnak gorde eta lotu behar ditu. Desiratzen duena irudikatzearekin eta egiaztatzeko behar diren ekimenak abian ipintzearekin nahikoa du. Ikusi daitekeenez, bere lehendabiziko ardura gisa errealitatearekiko egokiera ez daukan eta plazeraren errealitatearen galderatik sortzen den errealitate-printzipioa plazer/ez-plazer printzipioaren barneko eraldaketaren eragina da. Honek, aldi berean,  kanpoko errealitatearen arazoa, asebetetzeko objektuaren egotea edo ez egotea eta barneko errealitatearen, hau da plazeraren errealitatea  elkartzen ditu.


Baina ezartzen den unetik aurrera errealitate printzipioa plazer-printzipioarekin gatazkan ipintzen da, desiraren haluzinaziozko betetzearekin bitartez berehalakoan adierazten duen legez. Beraz, errealitate-printzipioa psikismoaren “sekundarizatuenetako” geruzen ondarea da: aurreneko topikaren (ikusi topika) arabera Prekontzientearen  egituraketa adierazten du eta bere berezitasun desberdinetan sustatzen da.


Halere, “plazer-printzipiotik haratago”  liburuan sarrarazi zuen errepikapenerako irrikaren bitartez, plazer-printzipioaren eta errealitate-printzipioaren arteko elkarrekiko harremanak eraldatu zituen. Atsegina izan ala ez izan aldez aurretiko errealitatearen talka ezartzen da aurreneko mailan (NI-errealitate “primitiboa”), eta, horrenbestez, plazer/ez-plazer-printzipioa bigarren mailakoa bezala agertzen da. Orduan, paradoxikoki, kanpoko objektuaren bitartez, aldez aurretiko errealitate primitiboa errealitate-printzipioaren eraginpean ipintzen  saiatu beharko litzake.

Errepikatze-bulkada: Inkontzienteari dagokion lehen mailako joera da: errepikatze-bulkadak  ekimen berdinak, batez ere desatseginenak eta suntsigarrienak, behin eta berriz errepikatzera bultzatzen du gizakia.

Plazer-printzipiotik haratagoko IV. Eta V. kapituluan sarrarazi zuen nozioa Freud-ek, bere teoriaren sustapen berri baten gisa. Psikismo inkontzienteak, kanpoko traumatismoari, berdin-berdineko errepikapenarekin erantzuten dio, erreakzio paradoxiko bat eratuz, esperientzia izugarri batekiko erantzuna den neurrian; Era berdinean, eduki desatseginak inkontzientean sartzen direnean, Ni-kontzientziaren osoko oreka arriskuan ezarriz, errepikapenera jotzen du. Errepikatze-bulkada, horrenbestez eta lehendabizikoz, defentsarako mekanismo bat da, hau da aurretik bizi izandakoarekin bat ez datorren zerbait osatzeko ahalegin bat. Esperientzia zitalak “lotu”, bereganatu, osatu egin behar dira. Freud-ek hor “aparailu psikikoaren funtzioa bat, zein, plazer-printzipioaren aurkaria izan gabe, berarengandik independentea den eta, dirudienez, plazera aurkitzeko eta desatsegina ekiditeko joera baino antzinagokoa dena” aurkitu zuen. “…barrenetik datozen asaldurek neurosi traumatikoekin parekatu daitezkeen arazo ekonomikoak sortzen dituzte”.

Freud-en arabera “… bizi organikoaren orokorreko ezaugarrietako bat da”, non aise nagusitzen den: ez legoke aldaketarik eta bilakaerarik kanpoko eragileak ez baletozke, erregularki,  biziduna baldintza berrietara egokitzeko behartzera. Hemen bere esaldi ospetsua: “bizitza oro heriotzaren helmugara zuzentzen da”, eta, “bizi-prozesuen koadroa… bizitzak heriotzarako ibilbidean hartzen dituen saihesbideek egituratzen dute”. Irrika inkontzienteak ez dio lege honi ihesten eta, ez balitzateke, alde batetik, ingurugiroa eta bere eskaera anitzak, eta bestetik, sexualitatea eta berari darizkion potentzialitate bereziak egongo, era bat murgilduko litzateke bere errepikapenean. “horrela, zelula germinalak substantzia bizidunaren heriotza aurkatzen dute eta, dirudienez,  hilezkortasun potentziala gisa agertzen zaiguna ziurtatzen dute”. Gizakiaren arloan  eurak dira “bizi-irrika” deiturikoaren iturria, gauza berdinaren errepikatzearekiko beharra  lehenagokoa eta “heriotz-irrikari” loturikoa den bitartean.

Lanaren bukaeran Freud-ek bulkada honen suntsigarritasuna azpimarratzen du. “Eros-en helburua geroz eta unitate handiagoak eratzea den bitartean…hemen baturak desegitearena eta suntsiketarako joerarena da”. Orduan errpikatze-bulkada suntsiketaren baliokidea da. Azkenik, lehen mailako masokismoarekin lotzen du, non subjektuak indarra bere buruaren aurka zuzentzen duen, libidoa bere menpean ipiniz, desatseginak suertatzen zaizkion esperientziak etengabe errepikatuz (erruduntasuna pairatzeko mota bat izango litzake nahiz eta gizakiaren  geruza sakonenetan ainguratutako eskemetan sustatuta egon).

Bizi-irrika/heriotz-irrika dualismoari suertatu zitzaion legez, errepikatze bulkadak ere ez zuen guztien adostasuna jaso eta, geroztik, berrirakurtze anitz inspiratu ditu (Lacan-entzat, adibidez, psikoanalisiaren lau kontzeptu nagusienetako bat da )

Errepresioa: Defentsarako mekanismo bat da errepresioa eta, bereziki, afektuarengana zuzendu daiteke kontzientziatik ezabatzeko helburuarekin, afektu hori inkontzientean aurkitzeke halere.

Errepresio hitza, bere esanahi zabalenean, Freud-ek 1900an erabili zuen, kontzientziatik eduki desatseginak desagerrarazten dituen mekanismo kontzientea deskribatzeko. Errepresioaren eta atzeratze, gibeleratze edo errefusatze (refoulement, rechazo) arteko desberdintasuna honetan datza: atzeratzearen defentsa mekanismoak izaera inkontzientea dauka eta, bere eraginpean, gibeleratutako edukiak inkontzienteak izaten jarraitzen dute. Gibeleratzea, beraz, soilik inkontziente bihurtu daitezkeen “ordezkari/irudikapenei” dagokie. Afektuak alderantziz, erreprimitu egiten dira eta ez dira inkontzientera igortzen (behintzat, ez Freud-en Afektuekiko aurreneko teorian).

Baina Bere metapsikologiaren zehar desberdintasun hau ez da hain nabaria. 1915ean honela zioen: “Badakigu gibeleratzearen helburua afektuaren bilakaeraren errepresioa dela, eta,  helburu zehatza lortzen ez duen bitartean, ez duela bere lana amaitutzat ematen”. Ikus daitekeenez, hemen errepresioa gibeleratzearen mota berezi bat bezala agertzen da, zeinen arabera afektua kontzientziatik desagertuko litzatekeen. Saiakera honetan “sentimendu inkontzienteen” kapitulu bat idatzi zuen: afektuek nolabaiteko leku bat aurkitzen hasiko lirateke inkontzientearen altzoan.

Sentimendu inkontzienteen nozio hau pixkanaka zabaltzen joan zen eta Ni eta Zeran honela idatzi zuen: “Jokoan afektuak dauden tokian, Prekontzientea erori egiten da eta sentimenduak kontzienteak eta inkontzienteak dira”. Bigarren topikaren deskribapenarekin batera, afektuak gero eta konplexuagoak bihurtzen dira. Erruduntasunaren sentimendu inkontzienteak, larritasuna, mina, goibeltasuna, eta abar,  objektuaren galerarekiko inguruan pairatzen diren fantasma desberdinen bitartez adierazten dira batez ere. Fantasmekin erabat loturiko afektuen bigarren teoria honen paradigma  “larritasun-seinalea” da: amaren galeraren mehatxuari dagokiona, hain justu. Afektua eta bere irudikapena estuki lotuta daude fantasmekin, eta, orduan,  afektuengana zuzentzen diren defentsa mekanismoak ez dira bereziki desberdintzen. Horrenbestez, afektuak ere inkontzienteak izan daitezke.

Bigarren nozio honetatik abiatu zen Melania Klein bere afektuen ikusmoldea borobiltzeko (ikusi Melania Klein).

Erresistentzia: Hitz honekin, psikoanalisian, sendatze ibilbidean lan analitikoaren aurreratzeari ipintzen zaion eragozpena adierazten da. Lehendabizikoz Histeriaz estudioetan aipatu zuen. Kontzeptu honek, hurbiltze psikodinamiko freudiarean, pazienteak sendatze prozesuaren zehar kontzientziara irudikapen desatseginak ekartzearen aurka erabiltzen duen indar psikikoa izendatzen du: gibeleratzea mantentzeko garatzen den indar psikikoa da.

Aurreneko topikaren arabera, analisia interpretatzeko artea zen, bere bitartez inkontzientea kontziente bihurtuz. Baina laster ohartu zen analistaren lana “pazientea bere erresistentziaz ohartzea eta kontuan hartzea” zela. Geroztik erresistentzien analisia izango zen teknika analitikoaren giltzarrietako bat. Berehala transferentziarena elkartuko zitzaion.

Freud-en ustetan analisiaren lan nekezena  erresistentziak gainditzean datza. Hala ere, fenomeno hauek oso bitxiak dira, pazientearen maitasunezko emozio ezkutatuak eta ahantziak gaurkotzeko balio dutelako; baina, batez ere, gaurkotasuna itsatsiz, euren onarpena errazten dutelako. Pazienteak, gogoratu ordez,  bere bizitzako jarrerak eta sentimenduak erreproduzitu egiten ditu eta, transferentziaren bitartez, tratamenduaren eta terapeutaren aurka erabiltzen ditu, erresistentzia gisa. Gaixoak, dirudienez, terapeuta nahastea, indargabea dela erakustea, gainditzea nahiago du osatzea baino.

1914ean idatziriko artikulu batean (Gogoratzea, errepikapena, berregituraketa) biraketa bat egin zuen Freud-ek: errepikatze-bulkadaren gaurkotzeak ilusio baten  amaiera suposatzen du. Onartzen duenez, erresistentziaren izendatzeari ez dario bat-bateko desagerpena. Teknika analitikoak interpretatzearen artea izan nahi zuen,  erresistentzien ikuskapenera eta euren berri ematera zuzentzen zena, hain justu. Geroago honako aurkikuntza egin zuen Freud-ek, “zenbat eta handiagoa izan erresistentzia orduan eta gehiago errepikatzen dira ekimenak, oroitzapena ordezkatuz”; beraz, aurrerantzean, ezinbestekoa izanen da Freud-ek durcharbeiten deiturikoa, hau da berregituraketa (per-elaboración) edo “sakoneko lana” (gaixoak interpretazioa bereganatzen du sortzen duen erresistentzia gaindituz). Aldaketarako aukera handienak, pazientearentzat, erresistentzien berregituraketatik datoz.

Erresistentziek mota oso desberdinak, guztiz errefinatuak eta, maiz, antzemateko zailak direnak hartzen dituzte; euren izaera proteiformea denez, bere aurrean  mesfidatia izan behar du sendagileak, kontu handiz ikuskatuz. Horrela, ohartzeke, oroitzapenaren hutsak, errezel-oroimenak, ametsen gehiegizko ekoizpenak, asoziazio askearen geldiuneak, kausalitatearen loturen ekiditeak, bururatutako ideiekiko huskeriazko epaiak edo osatzearen ihesa erresistentzi gisa har daitezke. Baino halere, Freud-ek erruduntasun sentimendu inkontzientearekin lotzen dituen errepikatze-bulkada eta erreakzio terapeutiko ezkorra dira  erresistentziaren mota paradoxikoenak, eta eurek ematen diote fundamentua  erresistentziarekiko lanari.

Inhibizioa, sintoma eta larritasunean gaia sakontzen jarraitu zuen eta Niaren, Zeraren eta SuperNiaren erak bereizi zituen. Aurrenekoa plazer-printzipioaren menpean dago eta hiru aukera dauzka: gibeleratzea (refoulement) altxatzearen aurkako erresistentzia, gaitzaren  bigarren mailako onuren galerari zuzendutako erresistentzia, eta gibeleratzea mantentzera helbideratzen den transferentziazko erresistentzia. Zeraren erresistentzia “errepikatze-bulkadaren indarrari” dagokio eta berregituraketaren (per-elaboración) lana behar du. SuperNiaren erresistentzia erruduntasun sentimendutik eta zigorraren premiatik sortzen da eta sendatzearen lorpena oztopatzen dute; geroago heriotz-irrikari loturiko erreakzio terapeutiko ezkor bezala definitu zuen.

Freud-en arabera, sendatzearen lorpenean, funtsezkoa zen gaixoak bere erresistentzienganako burututako lana  eta, azken aldiko idatzietan, Niaren benetako aldaketa iraunkorra lan honek soilik burutu dezake.

Estaliko edukia: Ageriko ametsaren interpretazio analitikoak azaleratzen dituen esanahiak dira ametsaren estaliko edukiak.

Estaliko edukiak (edo “ametseko pentsakizunak”)  dira lehenbizikoak eta eurak dira ametsaren motorea; haur oroitzapenetan, eduki “egoistetan”, sexualetan, intzestuzkoetan, moralki onartezinezkoetan oinarritzen dira eta zentsurak atzera botatzen ditu. Lehen mailako prozesuen ukitua daukate (kondentsazioa, lekualdaketa, irudipena) eta “ametsaren lana” osatzen duten “desitxuratzea” jasaten dute.

Fantasma: Freud-ek, bere benetako izaeraren gainetik, haur-traumatismoaren esanahi psikologikoak azpimarratu zituen eta, horrela, kontzepzio fisiologikotik haratago joan zen, barne esparrua pribilegiatzen duen kontzepzio psikologikora igaroz. Mundu psikologiko honen paradigma triangeluzko egituraketaren fantasma inkontzientea da. (“Edipo-konplexua” izenarekin bataiatu zuena). Barneko egite libidinal fantasmatiko hau sexugabeko fantasmen bilakaerarekin aurkatu zuen Freud-ek (azkeneko hauek sexu gabeko eta sublimatutako esparruko arduren ekimen mota berri baten oinarria eta abiapuntua dira).  Eguneko ametsetan eta eraketa estetikoetan fantasmek daukaten eginkizuna erabat desberdintzen da fantasma inkontziente primitiboak arazo edipikoaren aldi goiztiarretan daukatenarekin.

Geroago, Suzan Isaacs-ek, Melania Klein-en lorratzean, fantasma inkontzientea irrikaren irudikapen psikikoa bezala definitu zuen.

Finkapena: Freud-en lanetan zehar finkapena beste lau nozioekin lotzen da: traumatismoa, erregresioa, gibeleratzea (refoulement) eta aldez aurretiko jarrera.

Histeriaz estudioetan honela zion: “neurosi traumatikoak, berezkoak bezala, istripu traumatikoen uneekin lotuta daude”. Traumatismoarekiko  finkapenak ematen du  arazo neurotikoaren berri, berari zor zaio zama afektiboaren jabegoa ez lortzea. Beraz, finkapenarekiko lehendabiziko nozio honek ñabardura ekonomikoa dauka.

Bigarren lotura Sexu teoriaz hiru saiakeretan agertzen da: “Finkapena (finkapenerako joera, noski) aurreko aldi batean geratzeko neurri bateko joerari deitzen diot...; osagai aurreratuenak, mugimendu atzerakoien bitartez, aldez aurreko aroetako batetara itzuli daitezke: honi deitzen diogu errepresioa”. Freud-en teorian sexu-ekimena erritmo graduatuan garatzen da, eta irrika partzial bakoitza, bere bilakaeraren arabera,  egituraketa genital edipiar orokorrean osatu edo bidean geratu daiteke, sexu-garapenaren  aro batean finkatuz, edo asegarria den objektu primitibo bati atxikiz, Perbertsioak eta sintoma neurotikoak dira euren lekukoak.

Hirugarrena Schreber presidentearen oroitzapenei eginiko iruzkinean agertzen da: “Aipatutako korronte libidinala (finkatua), geroagoko funtzio psikikoekin alderatuz, sistema Inkontzienteari dagokion korronte bat bezala portatzen da, hots korronte gibeleratua bezala”. Finkatutako irrikazko osagaiak dira gibeleratzearen menpean erortzen direna. Gibeleratua, sintomen eraketarako, libidoak atzera egin ondoren finkatzen den  puntuetara itzultzen da.

Azkenik, finkapena sexu-egituraketarekin lotzen du, honek libidoaren  osagai ezberdinen itsaspenak garapenaren aro primitiboan osatzen dituen neurrian. Horrela, neurosien etiologian, finkapena  aldez aurretiko jarreraren eragilearen ordezkaria da.

 Pierre Marty, bere teoria psikosomatikoaren hausnarketan, finkapenaren nozioan oinarritu zen.

Gibeleratzea (refoulement): Gibeleratzea, Die Verdrängung, Freud-en hitzetan “psikoanalisiaren eraikina sutatzen duen oinarria, bere zati funtsezkoena da”. 1914ean idatzi zuen artikuluan  aurretik defentsarekin nahasten zen gibeleratzearen nozioa berrartu zuen. Hemen gibeleratzeak defentsarako mota guztiak besarkatzen ditu, 1920tik  aurrera era batena soilik hartzen  eta “defentsaren” nozioa berreskuratzen duen bitartean. 

Freud-ek gibeleratzea “ihesaren eta gaitzespenaren batezbestekoa bezala” kokatzen du eta, bere ustetan, “kontzeptua, ikerketa psikoanalitikoen aurretik, eratu ezinezkoa zen”. Bere argudiaketa mailaka bilakatzen du, irrikazko mozio honen helburuaren ahalbide guztiak miatuz. Hasteko, irrikazko asebetetzea plazer tankerakoa izan behar duenez, “leku batean plazera eta bestean ez-plazera eragingo lukeen” gatazka baten izaera suposatu beharko litzake eta, orduan, ez-plazeraren zioa asebetetzeko plazeraren baina handiagokoa izango litzateke.

Argiketa mekaniko honi dinamikoa den beste ba eransten dio. Gibeleratzea eta Inkontzientea korrelatiboak dira eta egituratzen den “sortzezko gibeleratzea” honetan datza: “Kontzientearen esparruan arbuiatu egiten zaio irrikaren ordezkari psikikoaren kargu hartzeari”. Honi finkapen bat dario, zein “ondorengoak” deituriko gibeleratzeen bilgune bihurtuko den.

Hazpegi dinamikoa Inkontzientean finkatuta dagoen irrikaren ordezkariaren eragiketan ere nabarmentzen da,  kimuak osatuz eta loturak ezarriz. Kimu bakoitzaren helmuga berezia da: nahiko desitxuratuak izanez gero, Kontzientziara hel daitezke era askean, eta hor oinarritzen da sendatze psikoanalitikoa, non asoziazioa askearen bitartez azalerarazten diren eta gibeleratutako ordezkariaren itzulpen kontzientea interpretazioaren laguntzarekin egituratzen den. Une honetan Freud-ek fetitxismoaren gaia aipatzen du: fetitxearen hasiera sortzetiko irrikazko irudikapenaren biko zatiketan datza, batek gibeleratzea pairatzen duelarik eta, besteak, “elkarrekin daukaten lotura estuaren eraginez idealizazioaren patua pairatzen duelarik”.

Ondoren Irrikaren (haseratik bikoiztuta dagoena) patua xehatzea ahalbidetzen duen irudikapenaren eta afektu multzoaren (quamtum) bereizketa proposatzen du. Orduan “irriken energia psikikoak afektuetara, batez ere larritasunera eraldatzeko ahalmena” agertzen da. Gibeleratutakoa eraginkorra izaten jarraitzen du eta ordezko eraketen bitartez itzultzen da, baina baita sintoma desberdinen bitartez ere. Gibeleratzearen “lorpena” maiz arindu egiten da: irudikapena, noski, ezabatu egiten da, baina beste zerbaitek ordezkatu du eta ez da ez-plazeraren murrizketara heldu.

Freud-ek bereizketa  hiru kategoria neurotiko nagusien ildoan burutzen du: gibeleratze moten eta sintoma neurotiko eraketen arteko loturak larritasunezko histeriaren, konbertsiozko histeriaren eta obsesio-neurosiaren araberakoak dira.  

Beraz Gibeleratzea, Freud-entzat, irriken aurrean dagoen defentsa mota pribilegiatua da; gibeleratzea  deserosoak eta Niarekin bateraezinezkoak diren izuen irudikapenak Kontzientziatik urrun bidaltzen eta mantentzen dituen eragiketa da.

Lehendabizi histeriaren inguruan deskribatu bazen ere, eginkizun nagusia dauka beste gaitz mental guztietan eta baita  jarduera psikiko normalean ere. Psikismotik bananduta dagoen esparru Inkontzientearen eratzailea izanik prozesu psikiko unibertsal gisa ikusi daiteke gibeleratzea. Era orokorragoan “defentsa” desberdin guztietan (bera izanik garrantzitsuena) dauka zerikusia, defentsa ororen eginkizuna gatazken konponketa  eta Nia irriken beharkizunetatik babestea direlarik. Eta gorago aipatu dugun bezala, gibeleratzea 1919arte ikusmira metapsikologiko hirukoitzetik begietsi eta “sortzezko gibeleratzea” deskribatu bazuen ere, 1920tik aurrera beste “defentsako mekanismo bat bezela” hartu zuen, naiz eta “berezia” izan. Praxi analitikoaren erdigunean dago. Bere kimuek kontzientziaren zentsura gainditu dezakete eta sintoma neurotiko gisa ager daitezke.

Gorrotoa: Freud-en ustetan, gorrotoaren jatorrizko esanahiak asaldurak dakartzan kanpoko munduarekiko harremana izendatzen du: “Kanpokoa, objektua, eta gorrotatutakoa berdin-berdinak izango lirateke hasieran”. Horrela, desatseginarekin daukan  lotura izango litzake determinatzailea eta horregatik dio: “Gorrotoa, objektuarenganako harremana den neurrian, maitasuna baino antzinagokoa da”, zeren sentimendu honek Nia babesteko irriketan aurkitzen du bere iturria eta ez sexu-irriketan (nahiz eta, bigarren une batean, gorrotoa hauekin lotu daitekeen, “sadismo” bihurtuz).


 Suntsiketara zuzentzen den sentimendu honek, dirudienez, maitasunarena erabat aurkatuko luke; baina sakoneko lotura bat dago bien artean eta, Freud-ek erakutsi zuenez, gorrotoa suntsitzailea baino zerbait gehiago ere bada: barnealde eta kanpoaldearen arteko lehenengo muga izanik, honen iraunkortasuna ziurtatzeaz gain bere egituraketaren oinarrian ere baitago. Plazeraren izaera gauza guztien gainetik ipintzen duen Ni-plazer xahutuaz hitz egiterakoan honela zioen : “jatorrian maitasuna nartzisista da, eta gero Ni hedatuari itsatsitako objektuetara zabaltzen da eta plazeraren iturria diren objektuenganako Niaren joera adierazten du”.


Baina egituraketa genitalaren ezarpenaren aurretik, non “maitasuna gorrotoaren aurkakoa bihurtu den”, aurreneko bi aldiak ez dituzte maitasuna eta gorrotoa desberdintzen: aho-aroan objektuak erantsi eta irentsi egiten dira; uzki-aro sadikoan objektuarenganako joera “bulkada baten jitean agertzen da, berarekiko kaltea edo suntsiketa kontutan hartzeke”. Gorrotoak, beti, Niaren iraupeneko irrikak adierazten ditu ahalmenerako gogoak eta eraginkortasunerako desirak gorrotoan daukate euren iturria; baina, aldi genitalaren aurretik, objektuaren aurkikuntzak Niaren iraunkortasuna mehatxatzen du, hain justu. Aldi genitalean ezartzen den Maitasuna/Gorrotoaren bereizketak bien arteko lotura ahalbidetzen du, osoko pertsonen batura erraztuz.


Histeria: 1897an, bere aitaren heriotzak eta Wilhelm Fliess lagunarekin burutzen ari zen autoanalisiak bultzatuta, Freud-ek bere amarenganako haur-grina eta aitarekiko etsaitasuna aurkitu zituen. Orduan limurtze traumatikoaren teoria alde batera utzi zuen. Edipo konplexua, berriz, beranduago arte ez da agertuko bere teorian. Dena dela aurkikuntza funtsezkoena haur-sexualitatearena (eskandalu sortzailea) da, eta dagokion fantasma oso garrantzitsua da bai psikismoaren eraketarako bai bere desantolaketarako. Berari ezker irrika kontzeptua teorizatu ahal izanen du: barne limurtzearen bulkada etengabeak Niaren defentsa mekanismoak abiaraziko ditu. Une berdinean, bere ametsak aztertuz, pentsamendu histerikoarekin loturan dagoen ametsaren pentsakizunarekin (estaliko edukia) aurkitu zen.


Psikoanalisiaren teorian histeria-krisia amets haragiztatua da: bertan kondentsazioaren, lekualdaketaren, sinbolizatzearen eta zentsuraren bitartez mozorrotutakoaren mekanismo berdinak aurkitzen dira: Gatazka baten adierazlea da: arazoa, sexu-arazoa, mentalki ezin da egituratu eta, orduan, guztiz enigmatikoa den jauzi bat ematen da, psikikoaren alorretik gorputz-alorreraino. Baino, psikosomatiko deituriko gaitzekin alderatuz, igarotako ibilbide fantasmatikoa eta sinbolikoa, asoziazio psikoanalitiko metodoaren bitartez, berraurkitu daiteke. Bada, Freud-ek histeria jasaten duen emakumezko bat deskribatzen du, zeinek esku batekin bere jantziak erauzten dituen beste eskuarekin bere gorputzaren aurka estutzen dituen bitartean, horrela irrika eta defentsaren arteko borroka adieraziz, sexu-eszena bat antzeztuz, eszena primitiboa, bi sexuen bi partaideek irudikatzen dituena.


Sustapen organikorik ez daukatenez eta aztarnarik utzi gabe desager daitezkeenez, konbertsio histerikoaren fenomenoek probokazio eta erronka bat dira medikuntza-zientziarentzat. Histeria jasaten dutenek erraz pizten dute suminkortasuna, planta egitearen salaketa,  errefusa eta errepresioa.


Gainera, sexu-arloari dagokionez, batez ere onartzeko nekezago den  emakumezkoen sexua eta sexu-poza, medikuntza eta giza-ordena desafiatzen ditu. Freud-en esanetan  “femeninoarekiko eza”,  emakumezkoari dagokiona zikiratzearekin lotzen denez, eragozpenezko “harkaitz” bihurtzen da bi sexuentzat. Histeria sintomatikoa “femenino arbuiatuaren” gaitza da. Zehazkiago, errefusera daraman emakumezkoarekiko larritasuna libidoaren etengabeko bultzadarena da, Niari eragiten dion indarrarena, emakumezko sexuak  eskatzen dituen irrikazko multzo handiarena.


Homosexualitatea: Harritzekoa dirudi baina, psikoanalisiaren aurreneko urteetan, Freud ez zen homosexualitateaz arduratu.. 1906an Isidor Sadger Freudiar zirkulura gerturatu zen eta berarekin edukitako elkarrizketa baten ondoren, formula etiologiko bat aurreratu zuen: homosexualitatea haurtzaroan jasandako ama “indartsu” eta aita ahul baten gibeleratzearen ondorioa da. 

Etiologia honen bariazioak honakoak lirateke: mutikoak, amagandik sortutako asaldura, amarekiko bategitea, gorrotozko afektoa maitasunezko bihurtzea, zakilarenganako finkapen “nartzisista” identifikazioaren bitartez amarekiko maitasunaren gibeleratzea, gizonengana zuzenduko luke. Homosexualitatearen teoriarekin batera garatu zen nartzisismoaren teoriak Freud-ek gutxi hausnartuko zuen bidea ireki zuen, nartzisismoaren igorpenarena hain justu. Horrela “norbera dena edo norbera izandakoa maitatzen denaren” alboan “besteak  ni izatea nahi izandakoa maitatzen denarena” agertzen da eta, geroago, “besteak izan/eduki nahi izandakoa maitatzen da norberarengan”.


Freud-ek beste bide bat ere iradoki zuen, hau da autoerotismoaren eta nartzisismoaren arteko urratsa: “Gizonezkoak, orokorrean, oinarrizko bi sexu-objektu dauzka, eta aurrerantzean non finkatzen den araberakoa da bere bizitza. Bi sexu-objektu hauek, bakoitzarentzat, emakumezkoa (ama, zaintzailea, e.a.) eta norbera dira. Bietatik libratu behar da, batean edo  bestean  berandutu gabe. Norbera da, gehientsuenetan, aitarenarekin ordezkatzen dena; hau, laster,  etsaigo egoeran  kokatzen da. Leku honetan adarkatzen da homosexualitatea. Homosexualak berarengandik askatu beharreko helburu hori ez du hain azkar lortzen. Gizonezkoen paranoiaren analisian nabaritzen da aitaren erabateko agerpen hau (Schreber presidentea), non homosexualitatearen aurkako defentsa patologikoa garatzen den, aita horren eginkizuna zehazteke, halere. Masturbazioa eta ama debekatzen dituen legearen izenean, zikiratzea astinduz, kulturaren eragilea al da? Edota, aldi berean, limurtzailea ere izan daitekeelako?


Gutxiago ikertu zuen emakumezkoen homosexualitatea, agian gizonezkoen formula etiologikoaren  –hots aitarekiko gehiegizko maitasuna- transposizioa ez delako, maiz, nahiko argigarria suertatzen.


Moral printzipioetatik haratago, homofobiaren aurkako aurreneko urratsak ere eskaini zituen Freud-ek, ageriko korronte sexualak (adibidez heterosexualitatea) estaliko beste bat (homosexualitatea adibidez) ezkutatu dezakeela iradokiz. Honela idatzi zion homosexual baten amari: “ Argi dago homosexualitatea ez dela abantaila bat, baino ez dago zertan lotsatu beharrik, zeren ez da ez bizio bat ez doilorkeria bat, eta ezin daiteke esan gaitza denik;  sexu-bilakaeraren nolabaiteko geldiune batek eragindako sexu-eginkizunaren bariazio bat bezala ikusten dugu. Antzineko eta gaur eguneko gizabanako anitz, guztiz ospetsuak, homosexualak izan dira eta, euren artean, gizon handienetakoak daude (Platon; Michelangelo, Leonardo da Vinci, e.a.). Zuzengabekeri handia da  homosexualitatea  krimena bailitzan bezala jazartzea,  krudelkeria ere baita […]. Eskaini nezaken laguntzaz galdetzen  didazunean, ziurrenik homosexualitatea ezabatu dezakedan galdetu nahi didazu, heterosexualitate normal batekin ordezkatuz. Erantzuna hauxe da:  helburu horretara heltzeko promesa ezin dugu eskaini orokorki. Zenbait kasuetan, homosexual orotan dauden  heterosexualitaterako joeraren hozi ahulen bilakaerara iristen gara; baina gehientsuenetan ez dugu lortzen”.


Hutsegindako egintza: egintza bat da, itxuraz nahigabekoa, baina psikoanalitikoki aztertuz gero, kontzientziari ihes egiten dioten arrazoiek bultzatutako eta determinatutakoaren legez agertzen dena. Ekimen honen bitartez subjektuak, bere nahiaren aurka, ustekabeko egintza edo jokaera batekin gogoko zuen helbide bat ordezkatzen du.


Lapsusarekin gertatu zen bezala, Freud izan zen aurrenekoa hutsegindako ekintzari zegokion benetako esanahia eskaintzen, eragilearen helburu inkontzienteekin zerikusia zeukala frogatuz. Hutsegindako egintza, gogoeta kontzientearen eta inkontzientearen engaiamendua den neurrian, sintomaren baliokidea da. (Ikusi eguneroko bizitzaren psikopatologia).


Identifikazioa: Identifikazioa prozesu psikiko inkontzientea da eta, bere bitartez, gizakiak bere pertsonalitatearen gutxiagoko edo gehiagoko zati bat eredutzat daukanaren arabera eraikitzen du. Lehendabizi testuinguru psikopatologikoetan deskribatu zen identifikazioa eta, ondoren, hurkoarekiko  aurreneko harreman mota gisa hartu izan ohi da, psikearen eraiketa prozesuetan osatuz. Identifikazioa gogozkoa eta kontzientea den imitazioarengandik bereizi behar da.


Identifikazioaren nozioa 1896an agertu zen Freud-en luman, Wilhelm Fliess-i idatziriko eskutitz batean: “Aspaldidanik nauken susmo bat, emakumezkoen agorafobiari dagokion susmoa hain justu, egiaztatu egin da. Prostitutetan pentsatuz gero, erraz igarriko duzu. Kaletik datorren aurrenekoarengana joatearen bulkadaren gibeleratzea (refoulement) da, hau da prostitutekiko inbidiazko sentimendua, eurenganako identifikazioa”.


Ondorengo idatzietan, Batez ere Ametsen interpretazioan, identifikazioa eta sintoma histerikoak elkarrekin lotu zituen. Horrela zioen: pazienteek “jendetza baten ordez sufritu  eta, eurek soilik, drama bateko paper guztiak irudikatu ditzakete”. Eta bere definizio klasikoa gehitzen zuen: “Imitazio soil bat baino zerbait gehiago da identifikazioa, asmo etiologikoaren oinarri berdinean burututako jabetzea hain justu; “berdin izango balitz” horrek zerbait adierazten du eta Inkontzientean  irauten duen amankomuneko  zerbaitekin dauka zerikusia”.  


Freud-en ustetan “asmo etiologiko” eta “amankomunean zerbait” hori sexu tankerakoak dira, zalantzarik gabe. Identifikazioa erabiliz, beste bat izango bailitzan, eta kondentsazio prozesuaren bitartez, zentsurari ihes egiten dio eta ametseko gogo debekatuak burutzen ditu. Urteetan nozioa gutxi bilakatu zen eta bere adierazpen nabarmenena Dora-ren kasua da.


Baina 1909an Sándor Ferenczi-k gertukoa zen introiekzioaren nozioa sarrarazi zuen. Beretzat Nia “identifikazioaren eta transferentziaren objektuen bilaketa amaigabean” dago eta, bilakatzearren, “introiektatu egiten ditu”. Maitasun objektala  introiekzio hutsa da. Bide hau hartu zuen Freud-ek 1910ean Leonardo da Vinci-ren inguruan burututako hausnarketan: homosexualitatera zuzendutako mutil gazteak “bere amarekiko maitasuna gibeleratzen du; berari dagokion lekuan ezartzen da, berarekin identifikatzen da, bere pertsona hartzen du eredu bezala eta bere ildoan aukeratuko ditu maitasunaren objektu berriak”   

Era berdinean Hans txikiaren identifikazioak fobia eragiten zion animaliarekin, arratoien gizonarenak bere aita edo amarekin, Arpad txikiarenak oilarrarekin, edo otsoen gizonarenak eszena primitiboan batutako gurasoekin Totem eta tabuan aurkitzen dute euren eredua, oturuntza totemikoan eraildako aitarekiko identifikazioan hain zuzen. Identifikazioaren  aho-kanibaldar aurretiko den gorputzeratze deituriko hau nabarmenago zehaztu zuen Sexuaz hiru saiakerei itsatsitako gehigarri batean (1915).


1915 urte honetan burutu zuen identifikazio nozioaren berrikuntza nabariena, identifikazioa  Nia eta hurkoaren artean eratzen diren lotura libidinaletako prozesu gisa osatuz, hau da subjektuaren baitan barneratuz. Egiaz, nartzisistaki jantzitako objektuaren galerak “utzitako objektuarekiko Niaren identifikazio” fenomenoa dakar (Dolu eta malenkonian deskribatu zuen legez). Malenkoniazko identifikazio deitzen duen honetan jada, identifikazio histerikoan suertatzen zenarekin alderatuz, identifikazioa ez da partziala, baizik osokoa. Laster “identifikazio nartzisista” izena ezarri zion


Masen psikologia eta Niaren analisia liburuan kapitulu bat eskaini zion identifikazioari, hiru mota deskribatuz: “Lehendabizi, objektu batenganako lotura afektiboaren  era oinarrizkoena da identifikazioa; bigarrenez, atzeratzearen bidez, loturazko objektu libidinalaren ordezko bihurtzen da, objektua nolabait Nian barneratuz; eta hirugarrenez, sexu-irriken objektua ez den norbaiten aurrean bateratasun bat hautemanez  gero, berriro sortu daiteke.


Aurreneko motan Freud-ek izatearen eta edukitzearen arteko dialektika adierazten du: umeak bere aita ideial bezala hartzen du; baino Edipo-konplexuaren eraginez, aitarekiko joera hori norgehiagokaren aldera bideratu daiteke edo, alderantziz, amarekin identifikatuz, homosexualitatezko inbestidurara. Aurreneko kasuan aita umeak izan nahi lukeena da, bigarrengoan aita eduki nahi lukeena den bitartean.


Bigarrengo motan, Edipo-konplexuari loturik eta atzeratzearen bitartez, identifikazioak atxikimendu erotiko bat ordezkatzen du. Neskato batek bere amak bezala egiten du eztul: “beraren antzekoa zara, baina oinazearen bitartez”. Identifikazioa partziala da, erabat mugatua, Niak objektuaren hazpegi bat  hartzen du soilik.

Hirugarrengoan Ni ideialaren nozio berria agertzen da, “ereduaren” pertsonan haragituz. Ideialaren proiekzio honen bitartez, elkarrekin bizi diren  subjektuak euren artean identifika daitezke, beste batekin amankomunean daukaten loturaren eraginez, euren arteko suntsiketaren beharrik gabe. Hemen identifikazio ez da, jada, sexu-loturaren eragina.


Bizitza eta heriotz-irriken “mitologiaren” sarrerarekin eta bigarren topikarekin (ikusi topika) identifikazioaren nozioa sakontzen joan zen eta Freud “oinarrizko identifikaziora” iritsi zen. Gizaki multzoan sartzeko aurreneko urrats bezala ulertzen du eta inongo objektu hautaketaren aurreko “prehistoria pertsonaleko aita-gurasoekiko” identifikazioa  da. Nozio hau oinarrizko nartzisismoaren, oinarrizko gibeleratzearen, edota horda primitiboak burututako aitaren hilketaren nozioaren parekoa da. Identifikazio honek Zera eta Niaren ideiala zatikatzen ditu: lehenengo kontsigna honakoa da, “aitaren bezalakoa izan behar du”; baina ondorengoa, “ez daukazu eskubiderik bera bezalakoa izateko, ezta berak egiten duen guztia egiteko ere”. Zeren, edipo-konplexuaren bilakaeraren bitartez, SuperNia tartekatuz, aita eta bere izaera debekatzailea sarrarazten dira.


1924ean deskripzioa berrartu zuen zikiratzearen beldurrak daukan garrantzia azpimarratuz. Bere eraginez “objektuaren inbestidurakk alde batera uzten dira identifikazioarekin ordezkatuz. Niaren barrenean introiektatutako aitaren edo gurasoen autoritateak SuperNiaren mamia eratzen du, aitaren zorroztasuna bereganatuz, intzestuaren debekua betikotuz eta, horrela, Nia libidinal objektuaren inbestiduraren aurkakotasunetik ziurtatuz. Edipo-konplexuari dagozkion joera libidinalak zati baten desexualizatu eta sublimatu egiten dira eta, beste zati batean, kikildu euren helburuari dagokionean, samurtasunerako mozioetan bihurtuz”.


1933an, gaira itzuliz, honela zioen: “Ez nago guztiz gustura identifikazioaren gainean eginiko burutazioekin”. Eta belaunaldien arteko igorketaren hausnarketari dagokion oharra gehitu zuen: “Orokorrean, gurasoek eta agintariek umearen heziketan euren Superniaren aginduak jarraitzen dituzte […] Bere haurtzaroko eragozpenak ahantzi eta eroso sentitzen dira orain euren gurasoekiko identifikazioarekin, zeintzuk ere debekatzaile ziren euren garaian.  Horregatik, umearen SuperNia ez da gurasoen arabera eratzen, baizik gurasoen SuperNiaren arabera; eduki berdinarekin, denboraren gainetik irauten duten baloreekin betetzen da[…] SuperNiaren ideologian iraganak jarraitu egiten du”.


Freud-en lorratzean identifikazioaren inguruan hausnarketa anitz burutu dira. Freud-ek berak deskribatutako oinarrizko identifikaziotik aparte honako kontzeptuak aipatu daitezke: Identifikazioaren fantasmak (irudikapenezko eraiketa), Erasotzailearekiko identifikazioa (Anna Freud; defentsarako mekanismoa da: beldur dituen erasoak aurreikusiz portaera erasokorra hartzen du), Identifikazio itsaskorra (Donald Meltzer; azal-edukiaren sentimendua ez daukan haurrak pairatzen duena), Identifikazio heroikoa (Didier Anzieu; taldekoak euren buruarekiko eduki dezaketen identifikazioa), Irudizko identifikazioa/ Identifikazio sinbolikoa (Jacques Lacan; Irudizko identifikazioak Nia antolatzen du, Identifikazio sinbolikoa Subjektuaren sustapena da), Identifikazio jaurtikitzailea –proiektiboa- ((Melania Klein; klibaiaren bitartez umeak objektuaren aldeak bereizten ditu, txarrak jaurtikiz eta onak idealizatuz).

Inbestidura: Ekonomikoki giltzarria den kontzeptua da eta energia psikikoa, hau da libidoa funtsean, objektu batekin lotzen dela izendatzen du, objektua pertsona baten edo  edozein osagai psikiko ala korporal baten irudikapena izan daitekeelarik.  Inbestiduraren ideia energia psikikoaren hipotesitik dator zuzenean. 1895ean aipatu zuen aurrenekoz eta Freud-en lan osoaren zehar presente dago.

Mugimendu psikiko desberdinen kontu emateko erabiltzen da inbestidura hitza, hau da psikismoaren mugimendu antolatzaileak,  sintomen eta erregresioen jokoa,  arretaren edo minaren eragiketa  deskribatzeko. Sintomen kantitate desberdinaren eta prozesu psikikoen funtzionamenduaren kontu ematen du. Eta aldi berean, irudikapenen elkarketei itsasten dien energiaren eta kantitatearen arazoa garrantzitsua den afektuaren (“afektuaren quantum”)  bitartez, psikismoaren mailakako antolaketa ere erakusten du. Horrela, inbestiduraren nozioak  psikismo-eraketaren freudiar kontzepzio guzia sustatzen du. Oroitzapenak ez luke energiaz inbestitu gabeko, neurri bateko afektuz gabeko  sentsazioa finkatuko. Objektu psikikoak eta irudikapenen multzoa inbestidurako fenomenoen ondorioak dira.

Psikismoaren mekanismo gehientsuenak ikusmira ekonomikotik behatu behar dira, hau da inbestiduraren, des-inbestiduraren, kontra-inbestiduraren eta gain-inbestiduraren ikusmoldetik.

Korputzean eta psikismoan gertatzen den oro “inbestiduraren objektu” izan daiteke. Benetako pertsona bat psikismoak berarengan eraikitzen duen irudikapenaren bitartez inbestitzen da, derrigorrez. Inbestidurak, euren irudikapenak kanpoko munduari dagozkienean, “objektualak” izango dira, eta, esanahia subjektuari soilik mugatzen denean, “nartzisistak”. Inbestidura egonkorrak antolatutako eraketa psikiko iraunkor orok, inbestidura eraikitzailetik gain, beste bat ere paira dezake.

Inbestidura guztiek, loturarik gabeko energia gutxiagotzen duten neurrian, psikismoaren homeostasirako baliagarriak dira. Baina psikismoarentzat irrikazko inbestidurak dira onuragarrienak. Libidoak irrikaren objektuarengan burutzen duen inbestidurak eta objektu horrenganako harremanean lortzen den asebetetzeak dira barne objektu bizienen eratzaileak, Niaren eragiketaren plazera sustatzen dutenak.


“Finkapenaren” bezalako nozioa historikoki esanguratsuak diren objektuen inguruan antolatutako inbestidura libidinalen eraginez soilik ulertu daiteke. Deskribapen honetan metafora anitz erabili zituen Freud-ek, batez ere militarrak. Tropek irudikatzen duten energia psikikoak lurralde psikikoko osagai bat inbestitzen du, konkistatzen du; tropen zati bat atzean geratzen da,  behar izanez gero, aurrera joandakoen itzulera babesteko. Zenbat eta handiagoak izan inbestidura nartzisistak orduan eta handiagoa  izango da atzeratze nartzisistaren potentziala.


Lekualdaketaren nozioak ere  lotura dauka inbestidurarekin: energia psikikoaren kantitateak, inbestitutako libidoa, beste euskarri batzuetara aldatu daitezke. Mugimendu hauek inbestitutako libidoak aurreneko objektuetatik askatzeko daukan ahalmenaren araberakoak dira.

 Inbestitzen den energia psikikoa, funtsean, libidoa da  Libidoaren gordailua, bigarren topikaren arabera, Zera da eta, beraz, inbestidura libidinalen iturria bera da. Baina osagai psikikoren bat gain-inbestituko duen Niatik datorren eta inbestidura bideratuko duen energia askea ere aipatu zuen. Neutroa, aldakorra, gain-inbestidurarako energia izango litzateke eta  arretaren ekonomian, hautematean,  eta Niaren balizko traumatismoetarako prestakuntzan zerikusia edukiko luke.


Inhibizioa, sintoma eta larritasunean, oinaze psikikoa galdutako objektuarengan zuzendutako inbestiduratik behatu zuen; gorputz-zauri batek “Nia husteko” inbestidura nartzisista nola behartzen duen erakutsi ondoren, Freud-ek  min fisikoen eta psikikoen amankomuneko osagai bezala deskribatu zuen: “Galdutako objektuaren oroimeneko inbestidura, sakona eta iraungiezina dena, handitzen joaten da, eta   zauritutako gorputzaren lekuan biltzen  den inbestiduraren baldintza ekonomiko berdinak dauzka”·


Inkontzientea: Freud-ek osatutako metapsikologiaren altzoan inkontzientearen nozioa da funtsezkoena. Aurreneko topika berarekin borobildu zuen,1915 inguruan idatzitako lantxo batean.


Gibeleratutakoa baino zerbait gehiago biltzen duen Inkontzientea ez da hipotesi hutsa, baizik ezinbestekoa eta legitimoa den zerbait. Baieztapen hau frogatzeko  psikismoaren eta kontzientziaren arteko baliokidetasuna onartezina dela erakusten saiatuko da. Horrela balitz ikerketa psikologikoaren ate guztiak itxiko lirateke. Bestalde, Inkontzientea ez da bigarren mailako kontzientzia arrotz bat, zeren “badaude kontzientziarik gabeko ekimen psikikoak”.


Inkontzientearen izaera baieztatu ondoren (prekontziente eta inkontziente instantziei ihes egite dien eduki erreprimituak osatzen duten instantzia), hitzaren esanahi desberdinak argitzen ditu, lehendabizi Kontziente eta Prekontzientearen arteko bereizketa argituz. Desberdintasun horiei ez dagokie garuneko kokapen desberdinen teoria, metaforikoki soilik hitz egiten delarik “apailu psikikoen esparruak” aipatzerakoan. 

Geroago irrikari dagokion “gibeleratzea” (refoulement) aztertzen du definizio garrantzitsu hau eskainiz: “Irudikapenak inbestidurak dira (aztarna mnesikoetan sustatuak), afektuak eta sentimenduak sentsazio bezala hautematen diren hustuketarako prozesuak diren bitartean”. Afektibitatea motorezko, jariaketazko basoerregulartzailezko hustuketa bezala adierazten da funtsean, bere gorputza kanpokoarekiko harremanik gabe eraldatzearren.


Lanaren laugarren zatitxoan topika eta gibeleratzea aipatu ondoren metapsikologiaren definizio ospetsua eskaintzen du: “Prozesu psikiko bat  dinamikoki, topikoki eta ekonomikoki ulertzearen lorpena izendatzeko “irudikapen metapsikologikoarena” proposatzen dut”.

Bosgarren atalean sistema inkontzientearen ezaugarri bereziak aipatzen ditu, “denborari” dagokionean hausnarketa zorrotzak eskainiz: “Sistema inkontzientearen prozesuak intenporalak dira, hau da ez daude denboran antolatuta, denboraren jarioak ez ditu eraldatzen, denborarekin ez daukate inongo harremanik. Denborarekiko harremana ere  sistema kontzientearen lanari lotuta dago”. Baina guzti hau sistema inkontzientearen berezitasun bat besterik ez da eta Freud-ek horrela laburbiltzen du: “kontraesanaren gabezia, lehen mailako prozesua (inbestiduren mugikortasuna), intenporalitatea eta kanpoko errealitatea errealitate psikikoarekin ordezkatzea”.


Seigarrenean, Prekontzientea aipatu ondoren, desberdinak izan arren elkarlanean aritu dezaketen bi sistemen arteko harremanak aztertzen ditu: “Inkontzientearen edukia esparru psikikoan populazio aborigena izango litzatekeenarekin alderatu daiteke. Gizakian  oinordetzako eraketa psikikoak baleude, animalien  senaren antzekoak lirateke, eta hortxe eraikitzen da  inkontzientearen muina. Geroago umearen garapenaren zehar baliogabekoa bezala ezabatzen dena, jada  soilik jaraunspen gisa har daitekeena, gehitzen da. Bi sistemen arteko banaketa garbia eta behin betikoa ez da  pubertaro arte  ezartzen”

Ausartena zazpigarren eta azkeneko zatia da: Freud-ek iragartzen duenez  psikoneurosi nartzisistak, hau da psikosien azterketak soilik erakarriko ditu “inkontziente enigmatikoa gerturatu eta ulergarriagoa bihurtu diguten” kontzepzioak. Viktor Tausk-en lan batean oinarrituz honela dio: “Diskurtso eskizofrenikoak hazpegi hipokondriakoa erakusten du hemen, organoaren hizkuntza bihurtzen da”.  Eta Eugen Bleuler eta Carl Gustav Jung aipatuz. “Eskizofreniaren barruan hitzek ametsetan suertatzen denaren antzeko prozesua jasaten dute; ametsaren estaliko pentsakizunetatik abiatuz ametsaren irudikapenak eragiten ditu, guk lehen mailako prozesu psikikoa deitu duguna osatuz”. Hitzarenganako erlazioak gauzaren irudikapenarena gainditzen du eta ordezkapenak izendatutako gauzen antzaren menpean egon beharrean hitzezko identitatearenean daude, eskizofreniaren diskurtsoari itxura harrigarri bat itsatsiz.  

Freud-ek konklusio honekin amaitzen du. “Abstraktuki pentsatzen dugunean, gauzen irudikapen inkontzienteen eta hitzen arteko lotura ahanzteko arriskuan gaude”.

Interpretazio: Interpretazioa, metodo analitikoaren barruan, subjektuaren hitzen eta ekimenen estaliko esanahiaren argiketara zuzentzen da; atxikitzen zaizkion desira inkontziente eta defentsa-gatazken askapenera hain zuzen. Teknikoki estaliko zentzuen azalpenean datza, osatze bilakaeraren arauen arabera eginez.

Interpretazioaren aurreneko teoria ametsen ikerketa psikoanalitikoaren barnean burutu zuen; ametsei bezala, inkontzientearen bestelako ekoizpenei, hots hutsegindako ekimenei, lapsusei, sintomei ere ezartzen zaio. Freud-entzat psikoanalisia interpretazioaren artea da, baina  metodo psikoanalitikoaren bihotza izendatzeko, hau da inkontzientearen argiketa bereizteko, nahiago zuen “eraikitze” hitza. Inkontzientearen eraikitzea  osagai bakanetan oinarritutako bat bestearen ondorengo  interpretazioetan datza; interpretazioen bitartez osatzearen estrategia definitzen duen orokorreko ikusmoldea ahalbidetzen da, aurretik jakin ezinezko mugimenduei egokitutako taktika ahantzi gabe.

Aldi berean azalpena eta azaleratua den interpretazioak zentzu bat bideratzen du, baina adierazten duenak gibeleratzearen  (refoulement) egonkortasunaren  defentsa aseguratzaileak zalantzan ipintzen ditu; garrantzitsua da, pazientea ez hozteko, erresistentziak ez indartzeko edo ulermen intelektual hutsa ez sortzeko, eduki inkontzienteen “itzulpen” goiztiarra ez eskaintzea. Defentsa  konponketa hauetan jokoan dauden afektuak mobilizatzen dira, beraz indar lehiaketa dago. Nahiz eta interpretazioa ulergarritasunaren beharragatik ageriko irudikapenetik gertukoa izan, ba dauka bere alor iluna eta korapilotsua, hizkuntzaren polisemiari, sinbolo pertsonalei edo afektuen historiari loturikoa. Hurbiltze hau transferentzia  eta kontratransferentziaren jokoak errazten du.

Ez da hasi behar interpretatzen transferentzia agertu baino lehenagotik. Transferentziazko interpretazioaren helburua honakoa da: “pazientea behartzea  bere sentimenen mozioak tratamenduaren muinean eta bizitzako historian ipintzera, ikusmira intelektualera menderatzea, balio psikikoaren argiaren arabera ulertzera. Adimenaren eta irrika-biziaren, ulertzearen eta egite nahiaren arteko borroka kasik transferentziako fenomenoen eremuan soilik jokatzen da”.

Interpretazioek, urratsetik urratsera, transferentziaz baliatuz, inkontzientearen eraikuntzarakoo  pazienteari jakinarazi dietena guztiz bat etorri behar da analistak,  kontratansferentziaren analisiaren bitartez, berreraiki duenarekin; analistak transferentziaren eskakizunak neurrian kontrolatu behar ditu, kontratransferentzia hau, pazientearen inkontzientearen hausnarketarako tresna bihurtuz. Freud-entzat analistaren inkontzientearen zehar soilik ezagutu daiteke pazientearen inkontzientea.

Erresistentziak gainditzearena da interpretazioaren helburu nagusia: osatzea ez da  gibeleratuaren lehen ezaguerara iristea, baizik eta ezagutze hori eragozten duen oinarrizko erresistentziekiko garaipena; transferentziaren maitasunari eta analistaren zuhurtziari ezker, pazienteak “onartu” egin behar du itzulpena (jakinarazitakoak  ez dizkio handiagotu egin behar gatazkak eta sintomak). Freud-ek inkontzientetik sortutako material sinboliko isolatuaren interpretazio deuseztatu egiten du; analisian ametsen interpretazioari funtsezko garrantzia itsastea akats galanta litzateke.

Intzestu: Intzestu hitzak gertuko sendiarekiko sexu-harremanaren debeku morala (juridikoki formulatua egon daitekeena) adierazten du. Psikoanalisian ordea, honez gain eta gehienbat, intzestu-fantasmak izendatzen ditu eta eurei darizkien gatazkak.

1897an aipatu zuen aurrenik Freud-ek, Wilhelm Fliess-i idatziriko gutun batean, non “santutasuna” “intzestuarenganako izutik” zetorrela esaten zion: sorreraz nahasmenduak markatutako sendi-talde batek uko egin behar izan zion  sexu-intzestu harremanei bere barrura ez tolestatzearren  eta kanpoaldeko harremanak ziurtatzeko.

Geroago intzestuaren gaia funtsezkoa bihurtu zen Edipo-konplexuaren dotrinaren bilakaeran, zein beste sexuko gurasoarenganako zuzendutako gatazkak (Edipo positiboa) eta bere errepresioak definitzen duen (sexu teoriaz hiru saiakera. Hans txikia).

Intzestu debekuaren arazoa ikusmira antropologikoan kokatu zuen bete-betean Freud-ek. Bere tesia garaiko antropologoetan oinarrituz eraiki zuen ( Totem eta tabuko aurreneko zatia “intzestuaren izuari” zuzenduta dago): Intzestuaren tabua unibertsala zela, hau da gizarte guztietan zegoela frogatu nahi zuen: honek Edipo-konplexuaren unibertsaltasuna erakutsiko zuen, aldi berean.

Freud-en arabera, berehalakoenak diren sexu-asetzearen errepresioek (arazo edipiarra sortarazten duten debekuak) pilatzen duten indarrak funtsezko motorea eskaini diote  zibilizazioaren bilakaerari, batez ere izpirituaren egintzei (sublimazioaren teoria); baina, aldi berean, aztoramen latzak eragin ditzakete: neurosi aktualetan asaldura organikoak garatuz, psikoneurosietan ordezko sintomak egituratuz. Orokorrean, ordainketa astuna izan daiteke, batez ere errepresioak gehiegi elbarritzen dituenean, gizartearen multzoa aztoratuz.

Gizabanako orok dauzkan intzestu-fantasmak ez dira nahasi behar  bakanak diren  benetako intzestu ekimenekin; halere, hurbilpen psikoanalitikoak, euren genesiaren eta esanahiaren ulermena erraztu du.

Iraupen-printzipioa: aparailu psikikoaren funtzionamenduaren printzipioa da; bere bitartez aparailu psikikoak dagokion asalduraren neurria maila txikienean eta egonkorrean mantentzeko joera dauka. Uneko energiaren hustuketarekin eta handiagotzearen ekiditearekin egituratzen da.

XIX.ngo zientzia gehienek onartzen zuten printzipioa da. Funtzionamendu hori kanpoko asaldurak ekiditeko, defentsako eta barne-tentsioa handiagotzearen hustuketarako (abreakzioa) mekanismoek (zentzu freudiarean ekimenak eta portaerak) ziurtatuko lukete.

1892-1895 urteen artean eratutako teoriaren erdiguneko puntua da eta fenomeno hau aurkatzen duten histerian aurkitutako fenomenoen argiketarako enuntziatu zen. Geroztik, sintomak abreakzioaren gabezia izango lirateke eta osaketak neurri neurriko hustuketa proposatuko luke. Hala ere energia zinetikoaren zirkulazio askea erraztuko lukeen hobezinaren legea bezala ulertu zuen. Freud, alderantziz, osasunarekin loturarik gabeko printzipioaren bila zebilen. Nerbio-sistemaren zati berezi baten  muturreko eta funtsezko (aldi berean) funtzionamendua den argiketa proposatu zuen.. Horrela iraupen-printzipioa inertzia-printzipioarekin ordezkatzen da; honen arabera zenbait neuronek asalduraren munta osoa husteko jokaera daukate. Iraupenerako joera bigarren mailako funtzioa izango litzake –inertzia-printzipioaren aldakuntza bat- “biziaren beharrak” inposatutakoa eta Niaren bigarren mailako prozesuan kantonatuta egongo litzake.

Gaia Ametsen interpretazioan berrartu zuen. Inertzia-printzipioak, lege primitiboen arabera, erregulatuko luke inkontzientea. Iraupen-printzipioak, inbestiduren desbideratze eta lasaitze alderako alderatzearen bitartez, prekontziente-kontziente mailan beteko luke bere lana. Geroago funtzionamendu moten aurkaritza plazer-printzipio eta errealitate-printzipioarenarekin parekatu zuen.  

Plazer-printzipiotik haratagon, azkenik, esplizituki aipatzen du “iraupen-printzipioa”, plazer-printzipioaren fundamentu gisa, nahiz eta anbiguotasuna erakusten duen bere maila desberdinen artean: zero, iraunkorra, baxua, garaia, eta abar. Halere, zero alderako joera, “nirvana-printzipioa” izango dena, funtsezkotzat hartzen du. Testuinguru honetan sarrarazi zuen hil-irrika. Honen eginkizuna tentsioen  gutxiagotzea da eta bizi-irrika aurkatzen du, zeinen helburua, bizitzarako grinan, tentsioen igoera den. 

Iraupen-printzipioan oinarritu zen plazer/ez plazer-printzipioaren kontzepzioa, Iraupen-printzipioa  autoerregulazioko printzipio orokorra izango litzake eta espezifikoki printzipio sexuala den plazer-printzipioa lehenengoaren menean egongo litzake. Guzti hau, 1920 inguruan, bizi irrikaren bitartez argitzen saiatu zen.

Irrika (Pultsio): “Animiko eta somatikoaren arteko muga-kontzeptu gisa, gorputzaren barrenean jaio eta arimaraino iristen diren estimuluen ordezkari bezala, arimari gorputzarekiko daukan loturagatik inposatzen zaion lanaren neurri legez agertzen da irrika”   (1915).

Jatorri alemaniarreko Trieb hitzaren esanahia honakoa da: “mugimenduan ezarri”; bizidun ororen mugimendu-aldaketaren printzipioa da, zeinen bitartez, bizi bitartean, mugitu egiten diren. Greziarren Phisis kontzeptutik gertu dago eta Freud-ek 1899an Schiller-i jarraituz “bi baliabide indartsuen eragina, gosearena eta maitasunarena” aipatu zituen.. Eta trieb erroan oinarrituz berrogeita bost esaeratik gora atondu zituen. Eta gainera  irrikak kalifikatu egin zituen: sexuzkoak, Niarenak, menperatzekoak, eraginezkoak, suntsiketakoak, bizitzakoak, hiletakoak, jakintzazkoak, taldekoizkoak dira irrikak. (guzti hau, irrika partzialak eta irriken teoria kontuan hartu gabe). Horrenbestez, Trieb hitzak mugimendu psikiko lokala sustatzen duen dinamika izendatzen du eta, orduan, irrikaz edo “irrikazko mozioetan”gaurkotutako “irriketaz” hitz egiten da; edo baita ere “orokorreko” printzipio dinamiko bat, “irrikak” edota  bizi-irrikak eta hil-irrikak adierazitakoa.

1894an jada, libidoa sexu psikiko asaldura bezala aurkezterakoan, sexu-irrikaren zertzelada agertzen da: beharrezkoa da “larritasunezko neurosiaren irudikapena  garbiago argitzekotan”. Sexu-irrika erabat kontzeptuala da. Kontzeptuaren esanahia honakoa da: sexu-prozesu organikoen joera eta garapena  sexu psikikozko indar bihurtzen da. Sexu-irrikak iragaite hori eta bere dinamika adierazten ditu; Libidoaren erreferente kontzeptuala da.

Irriken teorian hiru urrats bereizi zituen Freud-ek: “sexualitate kontzeptuaren” zabaltzea, “nartzisismoaren  ezarpena” eta “irriken izaera atzerakoiaren baieztapena”. Guzti hori Sexu teoriaz hiru saiakera, Metapsikologia eta Plazer printzipiotik haratago lanekin burutu zuen.   Aurreneko urratsean sexu-irrika oinarrizko irrika partzialetan bereizten du eta haur-sexualitatearen garrantzia frogatzen du. Bigarrenean oinarrizkoak ez diren munta handiko eraketa psikikoak sortzen ditu, Nia eta nartzisismoaren tankerakoak. Hirugarrenean bizi-irrikak eta hil-irrikak ezartzen ditu. Urrats bakoitzean esparrua handiago egiten du, aurretik lortutakoa ahantzi eta ukatu gabe.

Sexu-irrikaren izaera eta garapena sakonean aztertuz psikoanalisiaren dinamika eraikitzen du, bere eragileek honakoak direlarik: “Irrikazko bizitzaren areagotzea (afektibitatea), arimaren dinamika, izpirituaren fenomenoen (nahiz txikienen eta ilunenen) osoko zentzua eta euren determinismoa, gatazka psikikoaren teoria, gibeleratzearen (refoulement) izaera patogenoa, sintoma morbidoen ordezko asetze gisako ulermena, sexu-bizitzaren garrantzi etiologikoaren onarpena, batez ere haur-sexualitatearen bozetoena” (1924).

Hiru saiakeretan sexu-irriken eta lehen mailako beharren asetzeari loturiko bestelako irriken arteko desberdintasuna zirriborratzen du. Bost urte geroago bere lehendabiziko irrikazko dualismoa sarrarazi zuen, euren  indarra era libidinalekoa den sexu-irrikak gizabanakoaren iraupenera bideratzen diren norberaren iraupeneko irriketatik  bereiztuz (maitasuna eta gosea). 1911ean, irriken bi talde hauek aparailu psikikoaren funtzionamenduaren arabera banatu zituen: sexu-irrikak plazer-printzipioak gobernatzen ditu, eta norberaren iraupenera zuzendutakoak  errealitate-printzipioak erabakitzen duen garapen psikikoaren menpean daude.

1914ean nartzisismo kontzeptuaren bilakaerak dualismo hau aztoratu zuen. Psikosien behaketetan oinarrituz zera ikusi zuen, mota patologiko horietan kanpoko objektuetatik libidoa erretiratu egiten dela, libido hori subjektuarena itzultzen dela, Nia maitasunaren objektu bihurtuz. Ikusmira berri honek sexu-irriken banaketa berria ekarri zuen: alde batetik Niari atxikitzen zaizkio (Niaren libido edo libido nartzisista), beste aldetik kanpoko objektuei (objektuen libidoa edo objektu libidinala). Pixkanaka ikusmira hau nagusitu zen.

1915ean berriro aztertu zuen irrikekiko ikusmoldea. Lehendabizi irrikaren psikiko eta somatikoaren arteko mugakide izaera gogoratu zuen: irrika gorputzetik datozen eta psikismora iristen diren ordezkari psikikoa da. Eta gero irrikaren lau ezaugarriak aipatu zituen: bere funtsa den “bulkadan” kokatzen da eragite psikikoaren motorea; “helburuak”, hau da asebetetzeak, oinarrian dagoen asaldurari amaiera ematen dio (prozesu honetan erdibideko helburuak egon daitezke, baita porrotak ere; bere helburuan inhibitutako helburuak izango lirateke); irrikaren “objektua” helburua lortzeko baliabidea izango litzake, eta sorreran ez luke berarekin beti lotuta egon beharrik; “iturria”, azkenik, gorputzean edo organo baten kokatutako prozesu somatikoa izango litzake, zeinen asaldura irrikak irudikatzen duen psikismoan.

Sexu-irrikek lau xede eduki ditzakete: aurkakoan eraldatzea, pertsona berarengana itzultzea, errepresioa eta sublimazioa. Aurkakoarenganako alderaketan bi mota daude: aurrenekoan, adibidez sadismo/masokismo eta boyeurismo/exhibizionismo aurkakotasunean,  helmugaren alderanzketa dago; bigarrengoan, adibidez maitasuna gorroto bihurtzean, edukiaren alderanzketa dago.

 1920an, Plazer-printzipiotik haratago lanarekin, Freud-ek irrikazko dualismo berri bat marraztu zuen bizi-irrikak eta hil-irrikak aurkatuz: ondorengo izugarria izan zuen bai XX. mendeko filosofian sortutako eraginagatik eta baita psikoanalisten esparruan sortutako eztabaidagatik ere. Berrikuntza honen berezitasuna bere izaera espekulatiboan zegoen. Freud, halere, saiatu zen hil-irrika errepikapeneko bulkadaren fenomeno klinikoan sustatzen. Sorrera inkontzientea dauka bulkada honek, beraz menperaezina, eta subjektua egoera mingarrietan ipintzen du behin eta berriz, antzinako bizipenak errepikatuz. Prozesu honetan beti dago asetze libidinalaren aztarnaren bat (nahiz eta zaila izan bere behaketa garbia), baina plazer-printzipioak ez du puntu hau beharrezko neurrian argitzen. Gai hau, hurrengo urteetako lanetan ere berrartu zuen, batez ere Nia eta zera eta Hitzaldi berrietan.

Aurkaritzek eta oztopoek ez zuten Freud kikildu. Bazekien “irriken dotrina esparru iluna zela, baita psikoanalisiarentzat ere”, eta iluntasun hori irrikaren berezitasun bat bezala aldarrikatu zuen. Orduan, hil-irrika baieztatuko zuten froga enpirikoen gabezian sustatzen ziren kritikek ez zuten gehiegi arduratzen eta indar gutxikoak zerizkion. 1937an honela idatzi zuen: nahikoa da masokismoarekin, erresistentzia terapeutikoekin, erruduntasun neurotikoarekin oroitzea “arimaren bizitzan bere helburua lortzeko erasorako edo suntsiketarako irrika deitzen dugun zerbaiten existentzia, materia animatuaren sorrerako hil-irrikatik ondorioztatzen duguna hain justu”.

Freud-en ildoan Melania Klein eta Jacques Lacan izan dira irrikaren nozioa gehien landu dutenak. Klein-en arabera  hil-irrikak bizitzaren sorrerako partaideak lirateke; organismoan, hil irrikek, larritasunaren bitartez, subjektua beldurrez eta suntsiketaz beteriko egoera depresiboan ezartzen parte hartzen dute. Lacan-en arabera  psikoanalisiaren lau kontzeptu funtsezkoenetako bat irrika da; bere ustetan irrika inkontzientearen ikuspegian inskribatzen da, gabeziaren eta ez-egindakoaren adierazpen gisa; horrela irrika errealitatearen kategoriaren altzoan legoke. 

Autokontserbazio-irrika: Gizabanakoak bere bizitza gordetzera zuzentzen dituen portaeren multzoak eta portaera hauen oinarrian dauden prozesu psikikoek osatzen dute autokontserbazio-irrika. Freud-ek, lehendabizi, sexu-irrikekin parekatu zituen; geroago Niaren irrikekin; azkenik, baztertzera jo zuen. Ego-psychologyaren partaideak bereganatutako nozioa da.

Bizi-irrika. Eros: Freud-ek Plazer-printzipiotik haratago lanean deskribatutako bi irrika funtsezkoetako bat da. Hil-irrikarekin aurkatzen du. Sexu-irrika ez inhibituak, helburuarekiko irrikazko mozio inhibituak eta sublimatuak, eta autokontserbaziorako irrikak besarkatzen ditu. Nia eta Zeran idatzi zuen: “Hil-irriken betebeharra biziduna bizigabeko egoerara bideratzean datza, bizi-irrikena bizitza zailtzea den bitartean, partikuletan lehertu den bizitzarako substantzia batuz eta bizitza garapenerako mantenduz”.  Bizitza bi joera hauen arteko borroka eta konpromisoa litzateke.

Eraso-irrika: Berehala ikustatu zuen Freud-ek erasokortasunera bideratzen zuen irrikazko osagai bat, zeinek edipiar objektuari kalte egiten zion bitartean plazera ere eragiten zuen. Kontzeptu honek, irriken teorian soinean, desberdintze zailtasunak ekarri zizkion, batez ere Alfred Adler-ekiko eztabaidan. Nolanahi ere, 1920tik aurrera, hurkoaren aurkako dinamika oro hil-irrikaren altzoan bildu zuen. Eraso-irrika, orduan, hil-irrikaren bektorizazio objektala izango litzake.

Hil-irrika: Sexu-irriken eta Niaren irriken arteko dualismoa baieztatu ondoren, Plazer-printzipiotik haratago lanean aipatu zuen lehendabizi hil-irrika, bizi-irrikarekin aurkatuz: “Niaren irriken (heriozkoak) eta sexu-irriken (bizitzazkoak) arteko aurkakotasuna galkorra izango litzateke eta, aldi berean, errepikapenerako beharrak atxiki zaion adierazgarritasuna galduko luke”. Plazer-printzipioa gainditzen duen errepikapenerako beharra ulertzeko Freud-ek  “hil-irrikaren hipotesi harrigarria” proposatzen du, zeinen bitartez “bizitza ororen helmuga herioa den, bizi-eza bizidunaren aurretikoa baita”, eta “bizidun  guztia, barne eraginez, hil beharrean dago” baieztatuz. Irriken bi multzo desberdindu zituen: bizitza heriotzara bideratu nahi dutenena alde batetik, bestetik bizitzaren berrikuntzara jo eta inposatzen dutenena. Aurrerantzean, behin eta berriz jorratu zuen gaia, Masen psikologian eta Niaren Analisian, Nia eta Zeran, Kulturaren baitako ondoezean, Hitzaldi berrietan.
Irrika partzialak: Freud-ek irriketaz hitz egiten duenean irrika partzialetaz ari da. Horrela definitu zituen hiru saiakeretan: “Irrika batetaz ulertu dezakegun gauza bakarra hau da, barneko estimulu somatikoaren iturritik etengabe igortzen den ordezkari psikikoa, kanpotik datozen asaldura bakanetatik desberdinduz. Irrika, beraz, animikoa eta gorputzekoa mugarritzen dituen kontzeptua da. Irriken izaerarekiko hipotesi sinple eta nabariena    berez inongo kalitaterik ez daukatela pentsatzea izango litzateke, nahiz eta kontuan hartzekoak liratekeen arimaren bizitzarako beharrezko lanetan. Irrikak euren artean bereizten dituena eta bakoitzari bere ezaugarriak ezartzen dizkiona euren iturriekin eta helburuekin daukaten harremana izango litzateke. Irrikaren iturria organo baten asaldurazko prozesua da (adibidez aho-irrika, uzki-irrika) eta helburua estimulu organiko horren ezabatzea da”. Partzial hitzak ez du esan nahi irrika-partzialak    orokorrean sexu-irrikari dagozzkion espezie desberdinen arabera antolatuko liratekeela soilik; gehienbat zentzu genetiko eta estrukturalean hartu behar dira: irrika partzialak hasieran aparte aritzen dira eta geroago antolaketa libidinaletan biltzeko joera daukate.

Niaren Irrikak: Freud-en irrika-funtzionamenduaren aurreneko hipotesietan Niaren irrika Sexu-irrikaren aurkari bezala agertzen da. Gatazka psikikoan irrika-indarraren zati bat Niaren zerbitzura ezartzen da. Bere helburua autokontserbazioa eta autobaieztapena izan arren sexu-irrika ere sustatzen du. Geroago, Freud-ek aurkakotasun hau beste dualtasun batekin ordezkatu zuen, bizi-irrika eta hil-irrikarenarekin hain justu, Niaren irrika eta sexu-irrika Eros-en eskuetan utziz.

Nagusitasun-irrika: Objektuaren jabetzera bideratzen den irrika da. Sexu-irrikekin biltzeko gai den irrika ez sexuala da. Hiru saiakeretan gosearen eta sexualitatearen zerbitzura jartzen du eta sadismoa bere ondorio gisa ulertzen du. Eragin-aparailuaren osagarriak honakoak dira: ukimena, gihar aparailua eta sentimenen organoak orokorrean. Sexu eta ez-sexu arteko nozioa da gehienbat eta bere helburua objektua indarrez menperatzean datza. Freud-ek, geroago,  nahiago izan zuen autokontserbaziorako irrikaren nozioarekin ordezkatzea.

Sexu-irrika: “Gizakien sexu-irrika, sorreran, ez dago ugalketa egitasmoaren zerbitzuetara, baizik eta mota desberdinetako plazeraren irabazietara. Horrela adierazten da gizakien haurtzaroan, non plazeraren irabazia ez da bakarrik genital organoetan baizik eta gorputzaren beste lekuetan ere (esparru erogenoak) lortzen…Aro honi autoerotismoa deitzen zaio…Geroago sexu-irrikaren bilakaera autoerotismotik objektuaren maitasunera doa eta esparru erogenoen autonomiatik genital organoen mendetasunera, ugalketaren zerbitzuan ezarriz”. “Psikoanalisiaren iraultza sexu-irrikarena da, zehatzago esanda, sexu-irrikena, osagai desberdinekin eratutako multzoa denez…”(1908). Sexu-irrika irrikaren paradigma izanik, oso garrantzitsua da, eta psikoanalisiko nozio batek berak ere ez du ekiditen berarekiko mendetasuna. Bere garrantzia ukatzea psikoanalisia deuseztatzea litzateke, Freud-en esanetan (1913).

Suntsiketa-irrika: Freud-ek esperientzia biologikoaren eta psikologikoaren gertuagoko ikusmiratik erabilitako hitza da, hil-irrikak adierazteko. Batzuetan bere esanahia hil-irrikaren baliokide da, baina sarriago kanpoko mundura bideratuta dagoen heriotzaren irrika kalifikatzen du. Zentzu honetan erabiltzen du Freud-ek suntsiketa-irrika.

Irrikazko dualismoa: Freud-ek prozesu psikikoak indar aurkariek elikatutako azpiko gatazken ondorio bezala begiesten ditu: “Psikoanalisiak laster onartu zuen arimaren edozein gertakizun oinarrizko irriken indarraren jokoaren ondorioa zela”. Indar hauek Niaren irrikak aurkatzen dituzten  sexu-irriketatik datoz (aurreneko topika); geroago,1914 inguruan, libido objektual eta Niaren libidoren oposaketatik zetozela argitu zuen; azkenik,bizi-irriken eta hil-irriken arteko lehiari (bigarren topika) atxiki zizkion. Eurek egituratuko lukete psikoanalisia, prozesu psikikoen morfodinamika baten gisa.

Bi indarren edo irriken egoera azpimarratzen duen arren, Freud-ek “dualismo” hitza beti ekidin zuen. Irrikak gorputzetik datoz, psikismoaren eta gorputzaren arteko lotura eragiten dute,  korporalak (konbertsioak) edo bestelakoak (defentsak) izan daitezkeen alderaketak ekoizten dituzte, baina guzti honek ez du psikoanalisiaren dualismoaz hitz egiteko baimenik ematen.


Irudipen: bertan ez dagoen objektua burura ekartzea errazten duen aparailu psikikoaren ahalmena da irudipena (figurabilité, figuración); eraginkorra da bai haluzinazioetan, bai sormen artistikoan bai eta ametsaren lanean, non pentsamendu estaliak eta abstraktuak  irudietan eraldatzen diren.


Nozioa Ametsen interpretazioan azaldu zuen ametsaren lana argitzerakoan. Irudipena kontutan hartzeko pentsakizun abstraktuak hizkuntza piktorikoan bihurtzen dira: erabiltzen diren baliabideak osagai zehatzen hautaketaz eginiko kondentsazioa eta  kate asoziatiboetako intentsitate psikikoen lekualdaketa dira; irudikatzen ez diren harreman logiko eta eraginkorren ahazteak arte plastikoak ekartzen ditu gogora, baina kondentsazioaren mugetarainoko erredukzio honek olerki lana  eta hitz jokoen bitartez lortzen den sintaxi ekibokoa ere gogoarazten du. Lan honen helburua, desitxuratzeen bitartez zentsura endopsikikoa asetzen duen aldi berean, indar mugikorra ikuste-irudien  menean ezartzea  da. Irudipenaren sortzezko automatismoak ez du ezkutatu behar lehen mailako prozesuak zuzentzen duen atzeratze hori: barneko tentsioari amaiera eman, sentsorial objektuaren aztarna eta ilusioaren presentzia berraurkitu. Horrela, ametsak haluzinaziozko eran betetzen du desira, eta atzeratzea  aldi batekoa eta topikoa da, desira haur arokoa eta inkontzientea den bezala.

Katartiko (metodoa): Emozioaren krisia sortzea helburutzat daukan edozein neurri terapeutikori deitzen zaio katartiko metodoa: adierazpen kritiko honek irtenbidea eskaintzen dio birbiziarazten duen arazoari.


Aristoteles-ek tragediaren ardatz bihurtu zuen “katarsia”: funtzio tragikoak, ekimen bertutetsuen eta zintzoen irudikapena erabiliz, pasio txarren (ikara, errukia) arazketarako balio dezake. J. Breuer eta S. Freud-ek bereganatu egin zuten nozioa euren aurreneko metodo psikoanalitikoa izendatzeko: egoera traumatiko baten birbizipenak “ahantzitako” afektua askatuko luke eta, honek, subjektua bere pasioen mugikortasunean berrezarriko luke. Freud-ek, bere ihardueran, hipnosiarekin lotu zuen katarsia. Hori frogatzen du, transferentziaren eta asoziazio askearen kontzeptuak eratu zituenean,  hipnosiarenarekin batera katarsiarena ere baztertua izateak. Geroago onartu zuenez, katarsi kontzeptuari dagokion  paradoxaz ohartu zenean gertatu zen uzte hori: eszenaren birbizipen bakoitzak garbiketa bat eragiten badu, hurrengo birbizipen errepikatuei, zergatik ez darie geroz eta hobekuntza nabarmenagoa? Bestalde, ez da ondo ulertzen nolatan ezabatu dezakeen birbizipenak esperientziaren kaltegarritasuna. Beraz transferentzia, ziur aski, ez da antzinako eszena baten birbizipena. Katarsi kontzeptuaren uztearekin batera analisian barneratu zen Freud.

Katexia: Aparatu psikikoak bulkada indarrari (energia pulsional) eragiten dion mobilizazioa eta eraldaketa da; ondorioz, irudikapen inkontziente bati edo anitzi ezartzen zaie indar hori (Investissement hitza erabiltzen dute frantsesek).


Hiztegi militarretik hartu zuen hitza Freud-ek 1895ean (Psikologia zientifiko baten egitasmoa) eta, nerbio-sistemaren barruan gertatzen den neurri bateko indarraren lekualdaketa (zentzu mekanikoan) izendatzeko erabili zuen. Baina, geroago (Ametsen interpretazioa) aparatu psikikoaren nozioak zalantzan ipini zuen deskribapen hau: aparatu psikikoan “instantzien” barrenean banatzen eta alderatzen da indarraren kantitatea. Aparatu psikikoarekiko bere bigarren teorian argitu zuen katexia-indar honen izaera: aparatu psikikoaren indar-bulkadaren iturria “zera”n (ello, ça) dago. Gaur egun katexiaren esanahia zabalagoa da: Objektu baten (fantasmatikoa edo benetakoa), norberaren gorputzaren, gorputzaren zati baten katexiaz (edo inbestiduraz) hitz egiten da.

Kondentsazioa: Lekualdaketarekin batera kondentsazioa da ametsaren lanaren  bi prozesu funtsezkoenetako bat eta baita, orokorrago, lehen mailako pentsakizunarena ere.

 Kondentsazioa, lekualdaketa bezala, ez dator zuzenean eduki baten irudikapenaren alderaketatik. Amets oro estaliko pentsakizunekin osatzen da; hauetako bakoitza kate elkarkor bati edo anitzi dagokio; eta katearen maila bakoitzak, hasieran, “intentsitate” psikiko bat dauka. Ametsaren lana honetan datza: zatikako intentsitate hauen kokapena aldatzean, baina euren orokorreko balioa handiagotu edo txikiagotu gabe.

Kate elkarkor batean, lekualdaketaren bitartez, B mailari dagokion intentsitate bat A mailari atxiki dakioke. Kondentsazioak,  alderantziz,  intentsitateen biltzearekin jokatzen du. Bi kate elkarkor gurutzatzen direnean, bi kateei dagokien intentsitateen batuketa, amankomunean daukaten mailari itsasten dio. Hala ere, zeharka izan arren, irudikapenean ere badauka eragina, zeren ametsaren ageriko edukian  intentsitatea ez gordez gero, ez litzateke itxuratua izango. Kate batzuen intentsitateak amankomuneko mailara aldatuz, kondentsazioak kate guztiak maila bakar horren bitartez erakusten ditu. Baliabideen ekonomia hortik datorkio, bestalde zentsuraren lana erraztuz. Hain zuzen ere, maila batek kate anitz ordezkatzen dituenean, desira bati dagokion irakurgarritasuna ilundu egiten da.

Kondentsazioaren eragina, beraz, zeharkakoa da. Ez ditu kimerak eratzen; ez da metonimia bat. Intentsitatearen lekualdaketaz baliatzen den prozesu bat da, baina kate batzuen intentsitatea amankomuneko maila batera igarotzen denean, orduan honek guztiak ordezkatzen ditu.

Kondentsazioaren eraginaz hitz egiterakoan Freud “italikaz ipintze” metaforaz baliatzen da. Kondentsazioaren bitartez indartu den ordezkarizko maila testu batean italikaz ipinitako hitzaren antzekoa izango litzake. Honi beste bi berezitasun dagozkio: italikaz hitzaren garrantzia azpimarratzen denez, gain-intentsitate bat dario (estaliko kate desberdinen irudikapenerako balio du); baina, bestalde, italikak jarraitasuna eten egiten du (bestelako loturak aurkitzea gonbidatzen du).

Intentsitatearen nozioa bera ere korapilatsua da. Irudikapen berezi baten “ardura psikikoa” adierazten du. Baina ardura nori dagokio, kate elkarkor bakoitzari ala suspertzen duen irrika bakoitzari?

Azkenik, nahiz eta kondentsazioa ametsaren aitzakiarekin deskribatu zuen, Freud-ek prozesuaren eragina lehen mailako pentsakizunaren bestelako adierazpenetara  ere zabaldu zuen, adibidez txisteetara, izen berezien ahazteetara, lapsusetara eta sintometara. Hala ere, azken hauetan, kondentsazioaren eta gain-zehazte (sobredeterminación) arteko bereizketa zaila da. Kondentsazioa helbide berdineko indarren intentsitatearen batuketa den bezala, gain-zehazteak indar desberdinek (batzuetan aurkariak) lortzen duten eduki baten jabegoa adierazten du. Gain-zehazteak aurkako logikei eta gatazkan dauden sistemei giltzadurako gune bat eskaintzen die (kontziente eta prekontzienteari, adibidez). Desira inkontzientea adierazten duten indar bizien irudikapenezko edukia, aldi berean adierazpen hori bera zentsuratzen duena izango litzake gain-zehaztearen adibiderik onenetakoa, baina ez kondentsazioarena: egiaz,  ametsaren estaliko pentsakizunetan zentsurak ez dauka parterik.

Konplexu: Theodor Ziehen psikiatra alemaniarrak sortu zuen hitza eta gero, gehienbat, Carl Gustav Jung-ek erabili zuen  pertsonalitatetik askatutako zatiak, edo kontzientetik banatutako eduki psikikoko multzoak adierazteko; zati eta eduki hauek funtzionamendu autonomoa daukate inkontzientearen esparruan eta kontzientean eragiten dute. Freudiar terminologian subjektuaren bizitza psikikoko ordezkari inkontzienteko bi multzoekin soilik lotzen da, Edipo-konplexuarekin eta zikiratze-konplexuarekin hain zuzen.

Freud-en teoriaren barruan garrantzitsua da ideia hau: neurosiaren muinean propio subjektuarenak diren irudikapenak eta afektuak osaturiko multzo bat dago; multzoa sexu-izaerazko esperientzia traumatiko baten inguruan antolatu da. Psikoanalisiaren erdi-erdian dago ideia hau (ideia adierazteko Freud-ek gutxitan erabiltzen du “konplexu” hitza). Garaiko psikiatrekin alderatuz, ideia honi funtsezko berrikuntza bat gehitu zion Freud-ek: multzo hau, zati handi batean, prozesu inkontzienteak osatzen dute, bera ere inkontzientea izaten jarraitzen duelarik.

Konplexuari dagokionean, honakoak dira azpimarratu beharrekoak: desberdintasun handia dago arrunki konplexu hitzari atxikitzen zaion esanahiaren (berezitasun gogaikarria, gehienetan inhibizio eta erruduntasun tankerakoa) eta idatzi psikoanalitikoetan ezartzen zaion zentzu zehatzaren artean. “Konplexua” berari zuzenean dagokionean hausnarketa teoriko koherenterik ez da burutu; hausnarketak beti beste kontzeptuen inguruan egituratu dira, agian maila orokorrean (gizaki orori egotzi litzaiokeena) hitz egitea maila berezian (gizabanakoa, gaitz zehatza) egitea baina zailagoa delako. Konplexua, funtsezko egituraketa den neurrian, ez da, berez, neurosi baten bereizgarri; halere, bere bilakaera eta finkapen gogaikarriak itxura patologikoa har dezakete zenbaitetan.

Edipo-konplexua: Edipo-konplexu deiturak objektutzat aita eta ama daukaten desiren eta aurkako mugimenduen sarea eta aurkatzen duten defentsak izendatzen ditu. Freud-en arabera “neurosien konplexu nuklearra” da; gizatiar funtzionamendu psikikoaren antolakuntza zentrala da.

Definizioa zehaztu egin behar da: nahiz eta haur txikietan oso zuzenekoak diren adierazpenak agertu daitezkeen, funtsean  eraketa inkontzienteak dira, bestelako objektuengana igorrita aurkitzen direnak, bere zama beste eratako gatazketan ezarriz; hitzak berak erakusten du bere konplexutasuna eta autore gehientsuenak funtzionamendu psikikoarekiko egite eraikitzailea atxikitzen diote; bi isurialde dauzka, desira amarengana eta etsaitasuna aitarengana (edipo positiboa) edo alderantziz (edipo negatiboa) zuzentzen den arabera; bi kasuetan desiraren eta debekuaren arteko gatazka da (beraz, kultura kontuan  hartzekoa da ); gure kultura triangelatuan aita eta ama dira objektuak, baina beste kulturetan har dezake bestelako adierazpena; ekidin ezinezkoa da mutikoaren eta neskatoaren kasua bereiztea.

1910ean hartu zion Freud-ek Jung-i “konplexu” hitza, baina Edipo mitoarenganako erreferentzia aurretikoa zen. 1897ean honela idatzi zion Fliess lagunari: “ Nire baitan…amarenganako  maitasunezko eta aitarenganako aurkako sentimenduak aurkitu ditut, nire ustetan haur txiki guztietan agertzen direnak…horrela balitz…Edipo-erregearen eragin harrigarria ulergarria litzateke”. Ametsen interpretazioan (1905): “Horrela gertatzen da, eskematikoki,  garaiz sexu-zaletasun bat ezarriko balitz legez, mutikoak bere aita eta neskatoak bere ama baztertu beharreko lehiakide  gisa ikusiko lukeelarik…litekeena da gu guztiok aurreneko sexu-irrika amarengana eta lehenbiziko gorrotoa aitarengana zuzendutakoa izatea; ametsek lekukotzen dute: aita hiltzen duen eta amarekin ezkontzen den Edipok gure haurtzaroko desirak betetzen ditu…” Ondorengo idatzietan ere funtsezko lekua dauka Edipo-konplexuak eta Freud-en kezka konplexuaren unibertsaltasunarena zuzentzen da. Nola frogatu unibertsaltasun hau? Erantzuna Totem eta Tabun eskaintzen du: aitzinean gizakiak hordetan antolatuta zeuden; horda primitiboak  emakumezko guztiak bereganatzen zituen (euren umeak baztertuz eta, hala beharrez, zikiratuz) ar handi despotaren menpean zegoen. Semeek, egun batean, irauli egin ziren, aita hil zuten eta emakumezkoengana iritsi ziren. Baina, geroztik, sorrerako hilketa honen erruduntasunak jazartzen ditu. Belaunalditik belaunaldira igortzen den aitaren hilketaren ondorengo erruduntasun sentimenduz beteriko desira eta debekuaren arteko gatazka hau gizabanako bakoitzean birsortzen da: Edipo-konplexua da. Historia mitiko hau (historialari ugarik gezurtatutakoa, bestalde) Freud-en ohiko jokaeran kokatzen da: bere ustetan gizabanakoaren iragana espeziearen iraganean sustatzen da, hau da psikogenesia “filogenesian” oinarritzen da. 

Psikogenesiaren aldi nagusia, nolabait, hiru eta bost urte inguruan burutzen den berrantolaketa da eta bi ardatz dauzka, zakilaren inguruko esparru erogenoa eta drama edipiarra. Horrela eraikitzen da bilakaerazko teoria freudiarra, non aldiak, faseak –gaur egun antolaketa hitza nahiago da- bereizten diren, bakoitzean esparru erogeno bat nagusitzen  delarik, harreman objektual mota batzuk ezarriz: aho, uzki, zakil (edipiar) antolaketak, eta, “latentzia-aldiaren” ondoren, helduaren eraketa genitala. Drama edipiarra aro falikoarekin  iristen da gailurrera: beste sexuko gurasoarenganako sexu-desirak suspertzen direnez, zikiratzeari dagokion larritasuna handiagotu egiten da eta, horrenbestez, umea guraso lehiakidearen mendekuarekiko beldurrak hartzen du. Gero, gibeleratzeak (refoulement) bere lana egiten duen neurrian, baretu egiten da: umea latentzia-aldian sartzen da. Pubertaroarekin datorren lan psikiko zorrotzak gatazka berpizten du, era berri batean; ekaitza honen ondoren, harreman objektual berrien eraginez, antolaketa genital helduaren oreka ezartzen da: desira ama ez den beste emakume batengana, aita ez den beste gizonezko batengana zuzenduko da. Horrela gatazka edipiarraren haurtzaroko era desagertzen da, baino berari darion antolakuntza motak iraun egiten du.

Bi gauza azpimarratu behar dira: gatazka edipiarra, bere fase akutuan, pertsona eraikitzen duten identifikazioen  prozesuaren funtsezko motorea da. Aita izatea, aita ezabatuz amaren ondoan ordezkatzea desiratu ondoren, mutikoak beste emakumezkoentzako aita bezalakoa izan nahi du. Bestalde, mutikoarekiko aipu honek ez du neskatoaren edipo-konplexuaren arazoa alboratu behar. Hauxe izan da Freud eta bere oinordekoen eragozpenetako bat.

Freud-ek mutikoaren Edipo-konplexua deskribatu zuen eta, mutatis mutandis, neskatoari erantsi zion. Zailtasunak eransketa hau zehazterakoan datoz. Edipo positibora mugatuz gero, nahikoa da neskatilak intzestuko desirak aitarengana zuzentzen dituela, berarengandik haur bat (horrela zakilarekiko inbidiari dagokion betetze fantasmatikoa burutuz) lortu nahi duela esatea; geroago, Edipo-konplexua burutu ondoren, haur hori beste gizon batekin lortuko du.

Baina ez da nahikoa, zeren, Freud berak zioenez, Edipo-konplexua bere osotasunean hartu behar da, bere  alderdi “positiboarekin “ eta “negatiboarekin”. Mutila eta neska Nola “sartzen” dira bi aurpegiko gatazka honetan, eta nola “irteten” dute? Bi kasuetan, identifikazioen jokoa nola ezartzen da?

Freud-en arabera erantzuna zikiratzearen larritasunean datza. Neskatoarentzak, mutikoarentzat bezala, lehendabizi sexu bakarra dago, arra. “Sexu-haur teoria” honen arabera pertsona orok zakil bat dauka (Hans txikia). Sexuen arteko desberdintzearen aurkikuntzari, hasieran, sinesgogortasuna dario. Baina mutikoari larritasuna dakarkio, zeren neskatoak ez badauka kendu egin diotelako izanen da; neskak intzestuko desiragatik eta masturbazio ekimenegatik zigortutako mutil zikiratuak izango lirateke, intzestu. Horrenbestez, guzti horri uko egiteko motorea  zikiratze-larritasuna izango litzake: honek eramaten du mutila edipiar krisi akututik fase falikora. Neskatoari dagokionean gauzak oso desberdinak dira: zikiratzearen larritasuna burututa dago, eta neska bere konponketaren bila dabil aitaren inguruan, horrela edipiar krisian sartuz; objektuaren aldaketarekin (mutila bezala) irtengo du.

“Objektu aldaketaren” nozioa zehaztu beharrekoa da. Haurraren, neska ala mutil, lehenengo objektua ama da. Objektu aldaketa erraz burutuko du mutikoak, amaren sexu berdineko pertsona batengana zuzenduz; neskatoak, alderantziz, beste sexura bideratu beharko du. Guzti hau Edipo “positiboari” dagokionean. “Osoko Edipoarekin” gauzak korapilatu egiten dira. Teoria honek eztabaida anitz sortu ditu bai Freud-en garaian bai ondoren:  

-Freud-en jatorrizko “monismo falikoak” kexu ugari jaso zituen, batez ere emakumezko psikoanalisten aldetik (Ruth Mack Brunswick, Helene Deutsch, Karen Horney, Melania Klein). Egiaz, Freud-en faloaren, zakil-inbiriaren eta zikiratzearen nagusitasunarekiko tesiak ez dira giza edota biologiko errealitateetan oinarritzen, baizik eta kulturari eta bakoitzaren inkontzienteari dagokion irudikapenezko zerbaitetan.

-Freud-ek aldi falikoaren aurretiko beste bi aro aipatu zituen, aho-aldia eta uzki-aldia hain zuzen. Bere oinordekoak (Anna Freud, Melania Klein, Donald Winnicot, Margaret Mahler, Donald Meltzer, Frances Tustin, Serge Levovici, René Diatkine) garrantzi handia itsatsi diote genital aurretiko edo “pregenital”  aroei; baita aurreneko harreman objektualei, lehen mailako nartzisismoari eta autoerotismoari ere.

-Zenbaiten aburuz Edipo-konplexua oinarrizkoa izateaz gain “sorrerakoa” ere bai da (Melania Klein). Hor gertu kokatuko litzateke René Spitz-ek aipatutako zortzigarren hilabeteko “arrotzarenganako beldurra”.

-Edipo-konplexuaren unibertsaltasunak ere  eztabaida sakona piztu zuen (batzuek alde, beste batzuek –antropologoek eta soziologoek batez ere- aurka eta, erdibidean,  Bronislaw Malinowsky, Margaret Mead eta Ruth benedict bezalako  korronte “kulturalistakoek”). Eztabaida Claude  Lèvi-Strauss-ekin bukatu zen, zeinek argi asko frogatu zuen intzestu-debekuaren unibertsaltasuna.

-Azkenik, eraketa ez edipiarra daukaten beste antolakuntzak ere badaudela esan behar da. Esparru zabal honetan kokatu behar dira egituraketa perbertsuak, haur-psikosiak, helduen psikosiak eta abar.

Kontra-transferentzia: analistak pazientearen transferentzien aurrean pairatzen dituen erreakzio inkontzienteen multzoa da kontra-transferentzia, pazienteak jaurtikitzen dizkion sentimenduak barne direlarik.

Kontzeptua 1910ean sarrarazi zuen Freud-ek Nurenberg-eko kongresuan.: “Gure arreta ´kontra-transferentziara` zuzendu da, zein pazienteak analistarenganako nozitzen dituen sentimenduen eraginez sendagilearen baitan ezartzen den. Gure aburuz, sendagileari kontrantransferentzia hori onar eta kontrola dezala eskatu behar zaio”.

Hiru urte geroago Binswanger-i idatzitako gutun batean. “Psikoanalisiaren arazo latzenetako bat da (kontratransferentzia). Nire ustetan, teorikoki, konponbide erraza dauka. Pazientari eskaini behar zaiona ez da, hain justu, berehalako afektua, baizik eta beti kontzienteki erabakitako afektua, eta hau uneko beharraren arabera. Zenbait egoeretan asko eskaini daiteke, baino norberaren inkontzientetik atera gabe. Niretzako hori litzateke formula. Beraz, aldi bakoitzean gogoan hartu behar da kontra- transferentzia, eta gainditu”.

Nozioa anbiguoa da Freud-en lanean. Analistaren sentimen inkontzienteak, zer dira? Kontra-transferentzia kontrolatu edo berarekin egituraketa dakarren gainditzea behar du? Zehaztasunak ondorengo psikoanalistekin etorri ziren eta aurrerapausoa Melania Klein-ek eskaini zuen  bere “identifikazio proiektibo” kontzeptuarekin (ikusi Melania Klein). Pazientearen komunikazioen ulermenerako tresna gisa Paula Heiman-ek borobildu zuen.

Kontzeptu hau bi oztoporen artean mugitu da. Bata  harreman analitikoaren psikologizazioan datza: neurri honetan gidoi inkontzienteen errepikapenetan baino gehiago pertsonen elkarrekintzetan oinarritzea litzateke. Ulermenerako gidari bikaina eta zerbitzari onenetakoa izan daitekeen bezala irakasle txarrena ere suertatu daitekeela gogoratzea, bestea.
Kontziente:  Kontzientea deiturikoak subjektuak bere eragiketa  psikikoarekiko daukan bat bateko ulerkuntza izendatzen du.

Freud-entzat ere kontzientziak filosofoek atxikitzen dioten zentzu berdina dauka eta “baliokiderik ez dauka, argitu eta deskribatu ezin daitekeen egite bat da”, eta ez da psikismoaren funtsa, baizik une bateko kalitatea,  “zuloz beteriko eta osatugabeko adierazpenak soilik eskaintzen dituena” gainera. “Elementu psikikoa, nolanahikoa izanik, inkontzientea da eta ezagutzen ditugun berezko beste fenomeno guztien tankerakoa da”. Halere kontzientearen betekizuna funtsezkoa da, zeren “bizitzarekin gertatzen zaigun legez, ez dauka balio handirik, baina horixe bakarrik daukagu”.

Psikoanalisiaren  xedea honakoa izango da: “Prozesu inkontzienteak prozesu kontzienteetara itzultzea, hautemate kontzientearen zuloak betetzearren”. Kontzientzia, beraz, kanpo eta barne munduan sortutako berrien  hautemate kualitatiboa izango da. kanpoko mundua, berez, ezagutezina da eta bertara zentzumenak eskaintzen dizkiguten osagai subjektiboen bitartez iristen gara; barne munduak prozesu psikiko inkontzienteak eratzen ditu,   plazer-ezplazer zailean eta oroitzapenetan soilik datozkigunak.

Horrela, hasieratik, guztiz elkar loturik agertzen zaizkigu kontzientzia eta hautematea eta, Freud-en lan osoaren zehar, egituraketa espezifiko gisa agertzen dira, hautemate-kontzientzia sistema osatuz. Kontziente ez diren fenomenoen arteko bereizketa ere egin zuen Freud-ek: edozein unetan kontzientziara iritsi daitezkeen egoerak alde batetik; bestetik, gibeleratutako (refoulement) prozesuak, kontzientziarik gabeko ekimen psikikoak. Honi beste bereizketa dario: fenomeno inkontzienteen barnean bi sistema daude, hots sistema inkontzientea  eta  sistema prekontzientea; prekotzientea zentsurak banatzen du inkontzientetik eta, bertara, kontzientziaren bitartez iritsi daiteke.

Zentzu honetan prekontzientea eta kontzientea oso gertu daude, bat eta bestea bigarren mailako prozesuek zuzendurikoak dira, eta euren indarra elkartuta dago, prekontziente-kontziente sistema osatuz. 1915ean  “ezagutza kontzientea” deitu zion sistema honi; halere sistema hau, alderatuz gero, prozesu inkontzienteen edukienganako sarbidea izan daiteke.

Freud-en arabera kontzientziaren eta Niaren artean lotura oso estuak daude. 1920tik aurrera, ordea, Nia, bere defentsa ekimenetan, inkontziente bezala hartu zuen, zati handi batean, baina kontzientziari itsatsia (kontzientzia da Niaren muina eta, aldi berean, aparailu psikikoaren azala).

Kontzientzia morala: Ikusi Supernia.

Lapsus:  Hitz baten enuntziazioari (Versprechen), entzumenari (Verhören), idazketari (Verscheiben) edo irakurketari (Verlesen) dagokion akatsa da. Eta hitzari, ezezaguna ez den neurrian, nahigabeko parodia dario. Hizkuntzaren aztoramen hutsala da, baina bere egituraketa baldintza patologikoetan aurkitzen denaren antzekoa da.

1890 geroztik arduratu zen Freud lapsusarekin eta txistearekin. Bi ekoizpen psikiko hauek, ametsarekin batera, normalak dira eta osagai  inkongruente bat sarrarazten dute bertan, ametsean eta parafasietan nahigabekoa dena aitzitik. Freud-en ustetan prozesu psikologikoak ezin daitezke ulertu prozesu normalak ulertu gabe. Hortik zetorren bere ardura. Lapsusa, aurrenekoz, Eguneroko bizitzaren psikopatologian aztertu zuen.

Meringer eta Meyer-ek lapsusen hizkuntzaren tratatua idatzi zuten 1895an, funtzional ikusmiran oinarrituz. Lan honetaz baliatu zen Freud guztiz alderantzizkoak ziren ikusmoldeak sustatzeko. Bi hipotesi baztertu zituen: hitz baten soinua beste hitz batekin “kutsatzearena” eta hitzezko irudi “nomadeena” (azken honek gehiago pizten zuen Freud-en ardura, irudi aztoratzaileak kontzientziaren atalasetik haratago daudenez). Hizkuntzaren aztoramenaren bitartez gibeleratutako irrikazko mozioa  itzuli egiten dela erakusten du gardenki Freud-ek, adibide ugari erabiliz.

Irakurketaren eta idazkeraren lapsusak ez dauzkate egiturazko desberdintasunik  entzumenezkoarekin eta enuntziaziozkoarekin eta guztiek zio berdina daukate, labaingarria edo aurkakoa. Dena dela irrika hauek adierazteko hamaika aukera eskaintzen dituzte lapsusek eta, autorearen bizitza eta oroitzapenak ezagutu ezean batzuen interpretazioa zaila suertatzen da. Lapsusaren formula honakoa da: “Lapsusaren ezinbesteko baldintza zerbait esatekoaren gibeleratzea da”. Nolanahi ere asmoa kontzientea izan edo ez, lapsusa bi kasuetan ekoiztu daiteke. “Esatea nahi denaren aurkakoa esaten den kasik aldi guztietan asmo aztoratzaileak nahasitako egitasmoaren aurkako zerbait adierazten du, eta  bi joera bateraezinezko hauen arteko gatazkaren ordezkaria hutsegindako ekimena da”.

Lapsusaren ulermenak  hotsaren (adierazlea) eta hitzaren edukiaren (esanahia) arteko  bereizketara bideratzen du. Hortik datorkio, hutsegindako ekimenari suertatzen zaion legez, bere interesa.

Latentzia (aldia): Bost-sei urte eta pubertaroaren artean gertatzen den bilakaera psikosexualaren geraldi edo etenaldiari deitzen zaio latentzia-aldia. Edipo-konplexuaren ondorengo gibeleratzearen, bigarren mailako identifikazioen eta Superniaren ezarketaren eragina da. Irriken geldiunearekin batera eraketa erreaktiboen (aurkako inbestidurak) bitartez ekoizten diren hesi moral eta estetikoek inhibizioak agerrarazten dituzte. Era berdinean, sublimazioa dela medio, irriken hustuketa gizartean onartutako eta balioztatutako ekimenenetara aldatzen da; eta, une berean, ideialaren antolakuntzarekin eta harreman objektualekin edipiar erotizazio gainditzen duten samurtasunezko sentimenduak (helburuarekiko inhibizioak) garatzen dira.

Kontzeptu hau kontza edo pibote bezala agertzen da Freud-en teorizazioaren barruan, baina enuntziatu ondoren, nahiz eta sarri aipatu, ez zuen gehiegi landu. Aipu hauetan bi dira azpimagarrienak: 1924ean: “Deskribatu ditudan  Edipo-konplexuaren, sexu larderiaren (zikiratzea), Superniaren antolakuntzaren eta latentzia-aldiaren ezarketaren arteko denborazko eta eraginezko harremanak espezie tipiko batekoak direnik esateko ez daukat zalantzarik”. Eta 1926an onanismoaren aurkako defentsa goi mailako lana zela azpimarratu zuen, borroka horrek arrunki erritual motako sintomak sortarazten dituelarik. Garai honetakoa da, baita ere, Superniaren aginduen aurrean azaleratzen den larritasuna.

Freud-en teoriako bestelako kontzeptuak ere, lehen eta bigarren mailako pentsakizuna, plazer eta errealitate-printzipioa, prekontzientea, fantasma, sormen literarioa, jolasa, eguneko ametsak, familiako eleberria, lan eta eraketa psikikoaren nozioa hain justu, erakargarriak dira latentziaren ulermenerako.

Latentzia fenomenoaren argiketarako Freud, heziketarako eredu ontogenikoak bultzaturik, formulazio biologikoetan eta filogenetikoetan mugitu zen: “Latentzia-aldia fenomeno fisiologikoa da. Baina sexu-bizitzaren erabateko etena haur-sexualitatearen errepresioa euren programetan ezarri duten antolaketa kulturaletan soilik eragiten du”.

Lekualdaketa: Lehen mailako prozesua den lekualdaketaren bitartez subjektuaren  “azentu psikikoa” edo “intentsitate psikikoak” lekuz aldatzen dira bere “asoziazioren ibilbidean”, horrela sakonki inbestitutako irudikapenak gutxiago inbestitutako beste batzuetara igorri direla adieraziz. Histeria edo obsesio sintomen antolakuntzan, ametsaren lanean, txisteen ekoizpenean eta transferentzian nabaria da prozesu hau.

Aurreneko aipamena  Fliess-i idatzitako gutun batean egin zuen eta, bertan, “bide soziatiboz” eginiko lekualdaketa (histeria), “kontzeptual antzekotasunez” burututako lekualdaketa (obsesio-neurosia), “zergatiaren mailako” lekualdaketa (paranoia) aurkeztu zizkion.

Bestalde, iharduera psikikoaren funtzionamenduarentzako eredu baten ikerketan honela zioen: “Gibeleratze histerikoa sinbolizazioari, beste neuronenganako lekualdaketari ezker burutzen da. Onartu daiteke enigmaren kakoa  lekualdaketaren mekanismoan dagoela eta gibeleratzeari   dagokionean ez dagoela arazorik”. Horrela, fenomeno patologikoa “ametsek ezagutarazi dizkiguten tankerako lekualdaketazko prozesu bat izango litzake. Beraz, lehen mailako prozesua da”.

Lekualdaketa mekanismoaren garrantzia ametsaren lanaren azterketan abiatuz  aurkitzen du Freud-ek : a) “Pentsakizun onirikoetan kanpoaldekoa eta gehigarria zen oro, ageriko edukian erdi-erdian agertzen da, sentimenak biziki ukituz, eta alderantziz”. b) “Amesgintzan lekualdaketek pentsakizun kontzientearen zentsuraren eragina erakusten dute”. c) “Ametsaren  materiala […] osagaien arteko intentsitatearen […] menpean dago[…] Irudikapen bati estuki loturik legokeen  beste irudikapen baten ordezkapena dirudite lekualdaketek”.

Ametsaren teoriaz eginiko berrikuspenetan lekualdaketaren nozioak ez zuen berrikuntza handirik jasan.

Libido: 1915ean definizio psikoanalitiko hau eskaini zuen: “Libidoaren kontzeptua sexu-asalduraren esparruan prozesuak eta transposizioak neurtzea ahalbidetzen dituen kuantitatiboki aldakorra den indar bat bezala definitzen dugu” (Sexu teoriaz hiru saiakerei eginiko gehikuntza batean). Masen psikologian honela borobildu zuen: “ Libido afektibitatearen dotrinatik datorren espresioa da. Honela deitzen diogu maitasun bezala bildu ditzakegun multzoan zeregina daukaten irriken energiari, handitasun kuantitatibo –oraingoz neurtezina- legez hartuz”. Bere lanaren zehar behin eta berriz berraztertu zuen nozioa da, bai ikusmira genetikotik,  bai irriken teoriari eta  ikusmolde dinamiko eta ekonomikoari loturiko ikuspuntu metapsikologikotik, bai perspektiba psikopatologikotik.

Haur-sexualitateak justifikatzen du libidoaren nozioa. Bizi-eginkizun handietan sustatzen da eta horrela zehazten du: “Biologian, sexu-irrikaren bitartez, gizakiaren eta animaliaren sexu-beharren berri ematen da”. “Honetan elikatze-irrikaren analogiara jotzen da, hau da gosearena. Hizkuntza herrikoiak, alor honetan, “gosearen” baliokiderik ez dauka; zientziak libido erabiltzen du”. Autoerotismoan eta esparru erogenoetan abiatuz, gizakia  “egituraketa libidinal pregenitaletik” “eraketa genitalera” daraman bilakaera bat osatu zuen Aldiak” edo aroak kateatuz: aho, uzki, faliko aldiak (geroago Karl Abraham-ek borobilduko zuena).

Bestalde, irriken teoriaren aurreneko formulazioetan Sexu-irriken energia Ni-irriken aurka ipini zituen. Jung-en ikusmiratik bereiztearren eta pansexualitate salaketatik defendatzearren honela idatzi zion Édouard Claparède-ri: “errepikatu eta ahal izan dudan garbien esan dut nik, tranferentziazko neurosiei dagokienean, sexu-irrika eta Ni-irrikak bereizten ditudala. Zure baieztapen ez dagokio ez Jung-i, ez niri, bien nahasketa da: Niri libidoaren sexu-izaera hartu didazu, Jung-i bere esanahi unibertsala, eta horrela sortzen da irudimenean aberatsak diren kritikoen konponketetan soilik existitzen den  pansexualitatea”.    
Nartzisismo teoriaren sarrerak berrikuntza handia gehitu zion libidoaren nozioari. “Niaren libidoa” “libido nartzisistaren baliokidea da, eta sorrerako libidinal inbestidura bezala ulertzen da, bere zati bat objektuengana bideratzeko askatzen delarik, “baina, funtsean, Niaren inbestidura gisa iraunez”. Libidoaren gordailua da Nia, baina bigarren topikaren garaian honako zehazpena gehitu zuen: “Nartzisismoa sartzearen zentzuan  Nia bazen libidoaren gordailua, orain Nia eta Zeraren mugaketarekin, Zera dela onartu behar da”. Kontraesan honek eztabaida ugari sortu zituen.

Plazer-printzipiotik haratagorekin, hil-irrika nozioarekin batera, dualismo berri bat suspertu zen: “Gure sexu-irriken libidoa bizidun oro batzen dituen olerkarien eta filosofoen Erosarekin bat  dator” eta “Aurreneko aurkaritzaren  ordez beste bat agertu zen, irrika libidinalen (Niaren eta objektuaren irrikak) eta Nian kokatu behar diren eta suntsiketarako irrika giza hartu daitezkeen  beste irriken artekoa” hain justu. 

Deskribapen metapsikologikoen multzoan sartzeko euren dinamismoak irekitzen diete bidea inbestidura libidinalei: libidoa, bere bilakaeran, aldi batzuetan “finkatu” daiteke, eta nahiz eta garaitzen dituen arren gibeleratzea pairatzen du, eta horrenbestez, eragozpen psikiko bat jasanez gero, aurrerabidea oztopatu daiteke  “erregresio” edo atzeratze bat abiaraziz. Era berdinean “eradalketak” ere burutu daitezke, eta orduan “kanpoko munduak ezingo ditu ukamenarekin aurkatu ezta euren asebetetzea eragotzi ere”.

Ikusmira ekonomikoa  ere behin eta berriz egon zen Freud-en lanen barruan. Libidoa “energia”, “indar” bat bezala ikusten zuen: “Erosek erabili dezaken energia eta aurrerantzean libido deitu duguna” aipatzen zuen, Bere ekoizpena eta bere lekualdaketen kalitatea aztertu zituen eta osatze psikoanalitikoa trabatuko lukeen  “biskositate libidinala” ere ekarri zuen gogora.

Libidoaren nozioa, azkenik, psikopatologiaren esparruan erabili zuen: “Libidoaren helmugak, Niarekiko edo objektuekiko hartzen duen kokapena, dagokion gibeleratzearen aldaketak, euren garapen kronologikoa, hona hemen neuropsikosien eta psikosien antolakuntzak osatu behar duen berezitasuna”. Obsesio-neurosietan eta malenkonian pregenital aldienganako atzeratzea deskribatu zuen. Homosexualitatearen sorreran “libido goiztiarraren arduradun den liluratzearen eragina” kokatu zuen. Neurosien arloan: “Libidoaren haur-finkapenek erabakitzen duen afektuen geroagoko eraketa. Horrela neurosiak libidoaren bilakaeraren inhibizio gisa agertzen dira”. Sadismoari dagokionean: “Joera libidinal hutsen eta suntsiketarako joeren arteko irrikazko lotura da sadismoa”. Azkenik, larritasuna “inkontzientetik datorren eta prekontzienteak inhibitu duen bulkada libidinala” da (ametsen interpretazioa); eta geroago, Inhibizio, Sintoma eta Larritasunaren aurretik, larritasuna “gibeleratzearen eraginpean pairatutako libidoaren eradaltzea” izango da.

1931ean, artikulu berri batean  “libidinal tipoak” deskribatu zituen: “Libidoak aparailu psikikoaren probintzietan betetzen duen lekuaren arabera hiru libidinal tipo nagusi bereizi ditzakegu. Ez da erosoa eurei izena ezartzea; gure sakontasunen teoriaren arabera tipo erotiko, tipo nartzisista eta obsesibo gisa bereizi ditzaket […]. Tipo garbi hauek ezin diote ihesi libido teoriaren jatorriari. Tipo garbiak baino askoz ere sarriagoak diren tipo mistoetara itzultzen bagara, ordea, lur sendoagoan gaudela ohartzen gara. Tipo berri hauek, hots erotiko-obsesiboak, erotiko-nartzisistak eta nartzisista-obsesiboak  gizabanako antolakuntza psikikoak ondo kokatzea ahalbidetzen dute […] Tipoaren fenomenoa ekimen honetatik dator: ekonomia psikikoan libidoak dauzkan hiru erabileretatik bat edo bi hautatzen dituen besteen lepotik”.

Freud-ek libido substratu organikoarekin lotu zuen beti. “Ukaezina da  libidoak iturri somatikoak dauzkala; Nian organo eta gorputzaren leku desberdinetatik abiatuz hedatzen dela: hau sexu-asaldura deitzen dugun eta irrikazko helburu daukan libidoaren osagaian agertzen da garbienik. Libidoa sortzen den gorputzaren zati hauei esparru erogenoa deitzen zaie baina, egia esateko, gorputz osoak osatzen du esparru erogenoa”. Freud-en ideia hauei zientifikotasun eza aurpegiratu zitzaien. Hona hemen bere erantzuna: “Zenbait alditan entzun ahal izan dut mesprezuz esandakoa, hau da ez dela kontutan hartu behar kontzeptu nagusienak psikoanalisiko libido eta irrika bezalako lausoak dauzkan zientzia bat […] Psikologia partaide den naturaren zientzietan kontzeptu nagusien gardentasun hori soberan dago, ezinezkoa ez denean”.

Masokismo: Oinazeari darion plazerari deitzen zaio masokismo. Hitza Krafft-Ebing-ek sexu-perbertsioetaz eginiko deskribapenean agertu zen eta Larrudun Venus idatzi zuen  Leopold von Sacher-Masoch-etik dator. Freud-ek, hasieran, gizaki oron azaleratzen den haur-perbertsio polimorfoetako bat bezala ikusi zuena,  berarekin simetrikoa den sadismoarekin lotuta dago, aurkako bikotea osatuz. Freud-en aurreneko teorian masokismoa sadismotik zetorren, baina irriken bigarren teoriarekin iritzia aldatu egin zuen: masokismoa da lehendabizikoa, bera da  hil-irrika eta bizi-irrikaren aurreneko inbrikazioa, hots gizakia hil-irrikari loturiko autosuntsiketatik babesten duena. 

Sexu teoriaz hiru saiakeretan masokismoa pasibitatearekin loturik definitu zuen (sadismoa, berriz, eraginkortasunarekin).Aldi pregenital  uzki-sadikoan agertzen da eraginkor/pasibotasunaren  aurkaritza, geroago  gizonezko/emakumezko bezala bereiziko dena. Baina masokismoaren aurreneko kontzeptualizazioa 1915 inguruan borobildu zuen, non masokismoa sadismoaren tolesdura bikoitza zela zioen: pertsonaren norberarenganako itzulera (subjektuak objektuaren lekua hartzen du) eta aktibotasunaren pasibotasunarenganako bira. Bikote hau beste batekin ere lotu zuen, Boyeurismo/Exhibizionismoarenarekin hain zuzen. Baino arazo batekin egin zuen topo: haurraren aurreneko erasoak zerikusia autokontserbazioarekin daukate eta ez min egitearekin; beraz, masokismoaren itzulerarekin bakarrik edukiko luke sadiko izateko gaitasuna; sexu-asaldatuaren osagai honen baieztapenarekin “oinazean dagoen subjektuaren identifikazioarekin masokistaki” gozatzen du eta, gainera, erosotasun handiagoarekin: sadikoak sexu-asaldurari loturiko minarekin gozatzen du, berak minik hartzeke. Kontraesan honetatik paradoxa batekin irten zuen: “Minarekin gozatzea, sorreraz, masokistaren helburua izango litzake, baino ez litzateke irrikazko helburua izatera iritsiko sorreran sadismoari ez balegokio”.

Plazer-printzipiotik haratago lanean aipatu zuen aurrenekoz masokismoaren izate primarioa. Eta bigarren topikarekin batera masokismoa hiru zatitan banatu zuen: minaren plazerari lotutako masokismo erogenoa, bi sexuetan dagoen emakumezko sexua adierazten duen masokismo femeninoa eta, azkenik, erruduntasun sentimendu inkontzienteari lotutako portaera daukan masokismo morala.

Sorrerako lehen mailako masokismo erogenoak, suntsiketatik  babesten duen  gizabanakoaren barneko libidoaren bitartez, hil irrikaren aurreneko heziera ahalbidetzen du. Hil-irrikaren zati bat kanpoaldera bideratzen da libidoaren bitartez, suntsiketarako eta nagusitasunerako irrikak eta sexu-eraginaren zerbitzura ezartzen den  sadismoa bera sortaraziz. “Organismoan irauten duen  gainontzeko zatia aldi bereko asaldura libidinalarekin lotuta dago: sorrerako masokismo erogenoa da. Masokismoak gizakia heriotzaraino eraman dezake, baina aldi berean, bera da  libidoak hil-irrika lotzeko eta eusteko daukan baliabidea. Ikusmolde hau, geroztik, ez zuen aldatu

Metapsikologia: Freud-ek metapsikologiaren nozioa  psikoanalisiaren  zati teorikoena eta abstraktuena izendatzeko eratu zuen. Funtsezko lege, printzipio eta kontzeptuek osatzen dute, aparailu psikikoaren  eragiketaren irudikapena eta deskribapena azalduz, guzti hori funtsezko hiru ikusmira estrukturalen arabera burutzen delarik: dinamikoa, topikoa, ekonomikoa.

Hitza filosofiako metafisikaren analogian proposatu zuen, bere egitasmoa “metafisika metapsikologian bihurtzea” zelarik. Kontzeptua pixkanaka zehaztu eta doitu zuen. “Sorgina” (horrela deitzen zion) printzipio multzo batek  (plazer-ezplazer bezalakoak)  eta hipotesi batzuek  (gibeleratze, inkontziente tankerakoak) osatzen dute; printzipio eta hipotesi hauek psikismoaren eragiketa eta bere antolaketa zuzentzen duten prozesuak ulergarria den multzo baten gisa aurkezten dute.

“Prozesu psikologiko bat bere harreman dinamikoen, topikoen eta ekonomikoen arabera  deskribatzen denean aurkezpen metapsikologiko batetaz hitz egiten da”. Ikusmira ekonomikoak aparailu psikikoa bere irtenbidera zuzentzen diren indarren zeharka bezala ikusten du. Ikusmolde dinamikoak indar horien arteko gatazka nola egituratzen eta dialektikatzen den aztertzen du. Ikusmira topikoak bere barnean esparruak (Kontziente, Prekontziente, Inkontziente)  mugarritu daitezkeen leku bat bezala ikusten du aparailu psikikoa, lege batzuek gobernatzen eta prozesu espezifiko batzuek (lehen mailako prozesu inkontzienteak, bigarren mailako prozesu prekontzienteak) zeharkatzen dutelarik. Hiru ikuspegion konbinazioak prozesu hauen inbestidura, antolaketa psikikoan daukaten betekizuna eta gertaera psikikoetan daukaten eragina kontutan hartuta aurkeztea ahalbidetzen du. Puntualki ikusmira genetikoa ere gehitu zuen Freud-ek.

Metapsikologiaren orokorreko antolakuntzak inflexio bat pairatu zuen Plazer-printzipiotik haratago lanarekin, non errepikapenerako bulkada sarrarazi zuen. Honek eman zion hasiera bigarren topikari. Honek Kontziente, Prekontziente, Inkontziente topika  Nia, Zera eta Superniarekin ordezkatzen du, baina ez du esan nahi derrigorrez aurreneko topikan bakoitzari dagokion esparrua bigarrengoenekin gainjarri daitekeenik zehazki. Aldaketa nabaria da eta bigarren metapsikologiaz hitz egin daiteke.

Benetako dialektika dago metapsikologia eta klinikaren artean: aurkikuntza kliniko berri bakoitzaren ondoren metapsikologiaren garapen teorikoa dator. Eta honek, bere aldetik, deskribapen teoriko-klinikoa baldintzatzen du.

Ikus daitekeenez teoria psikoanalitikoaren zati funtsezkoena da metapsikologia. Horregatik da metapsikologia, hau da bigarren mailan datorren psikologia, psikologia bereziak eta banakoak aztergai dituen psikologia, banakako aldaketa klinikoen teoriaren kontu ematea ahalbidetzen duena, orokorreko printzipio eta prozesuez baliatuz. Elkar loturiko hipotesien eta postulatuen multzo koherente bat da. 

Nartzisismoa: 1914ean eskaini zuen Freud-ek nartzisismoaren egiturazko definizioa: nartzisismoa ez da, jada, auotoerotismoaren eta objektuzko maitasunaren artean legokeen sexu-bilakaeraren aldietako bat, baizik eta libidoaren estasi edo geldialdi bat, egituraketak irauten duen bitartean Nian finkatuko litzatekeena.

Bi motatako nartzisismoak ikustatu zituen Freud-ek: Lehen mailako nartzisismoa, kanpoko inongo objektu aukeraketaren aurretikoa, haurtzaroko aldi ahalguztiduna deiturikoa, non bere maitasun objektua haurra bera den; bigarren mailako nartzisismoa, bigarren aldi bati dagokiona, non libidoaren objektua Ni-arenganako berrisurketan dagoen. Bigarren mailako nartzisismo honetaz baliatu zen Freud zenbait egoera patologiko argitzeko, neurosi nartzisisten artean sailkatzen zuen malenkonia adibidez.

Lehen mailako nartzisismoari dagokionean ikusmolde desberdinak daude eta, denak objektu-eraketaren inguruan osatzen dira. Freud-ek bere bigarren moldaketan, Ni-a intantzia bat legez moldatu zuen, hots instantzia desberdinek osatutako sistema bat bezala, objektu gabeko egoera gisa, ume-toki barneko bizitzaren edo loaren gertukoa, azken finean; beraz, lehen mailako nartzisismoa autoerotismoarekin nahastuko litzateke. M. Klein-en arabera, berriz, bizitzaren sorreran abiatzen dira objektu harremanak eta, barneratutako objektuekiko libidoaren berrisurketak egoera nartzisista iraunkor bat mantenduko luke. Lacan-en ustetan, ostera, “ispilu-aldiak” argituko luke aurreneko eraketa nartzisista hau: nartzisismoa Ni ideiala da eta, bertan, bestearen irudia, hurkoarena, ispilu batean antzematen du haurrak, poza sortzen diolarik. Nigarren mailako nartzisismoa NI-ideialaren ezarpen iraunkorreko aldia izango litzateke. 

Neurosi: Aurkitu ezin daitekeen sustapen anatomikorik gabeko aztoramen psikikoei deitzen diote neurosia psikoanalistek. Aztoramen honen sintomatologia Edipo konplexuari eta berak esnarazten dituen defentsei loturiko gidoi fantasmatiko inkontzientei dario.

XIX. mendeko medikuntzak “funtzional” jatorriko nerbio-aztoramenen baliokide gisa erabili zituen “neurosi” eta “psikastenia” hitzak. Aparailu desberdinetan (bihotzekoan, arnas aparailuan, liseri-aparatuan  eta abar) zeukaten eraginak ez zeukan zerikusirik ez oinarri organikoarekin ezta  errealitatearekiko harremanarekin ere (gaur eguneko nazioarteko sailkapenak ere antzekoak dira).

1894tik aurrera Freud-ek bi motatako fenomeno psikopatologikoak desberdindu zituen: aztoramenarekin garaikidea zen sexu disfuntzioamendu bati loturiko neurosi “aktualak”, medikuntzako teoria klasikoekin bat zetozenak (“larritasunezko neurosietan” frustrazioa, “neurastenietan “ masturbazioa), eta haur-jatorriko arazo intrapsikikoa zeukaten defentsazko psikoneurosiak.

Benetako neurosiak, 1924an deskribatu zituen arabera, azkeneko hauek dira, soilik: Larritasunezko histeria (edo neurosi fobikoa), konbertsiozko histeria, derrigortzezko neurosia (edo obsesiozkoa). Funtsezko bereizketa hau ez zuen aldatu. Neurosiaren sorrera haurtzaroko gatazka intrapsikikoarekin lotzen duen hipotesia eta ametsaren dotrina dira  teoria psikoanalitikoaren oinarria.

Neurosia topikoaren, dinamikoaren, ekonomikoaren eta bilakaeraren ikusmiratik definitu daiteke: topikoki Niaren barrenean suertatzen den nolabaiteko desberdintasunak bereizten du; dinamikoki Niak (SuperNiaren eraginpean) plazer-printzipioaren kaltetan errealitate printzipioaren  eta, era orokorragoan, Zeraren irrikazko eskakizunen alde (ondorioz zikiratze-larritasuna azaleratzen delarik) hartzen duen jokaerak; ekonomikoki irrikazko beharretara zuzendutako gibeleratzearen fenomenoen erabateko erabilerak (neurri batean ez eraginkorrak direnak); eta bilakaeraren aldetik arazo psikikoek edipiar ereduaren arabera hartzen duten sinbolizazioak.

Psikoanalista guztiak bat datoz, gutxi gora-behera, “psikosi eta neurosiaren” honako formularekin: “Superniaren eta errealitatearen zerbitzuan, Nia Zerarekin gatazkan ezarri da, eta gauzak horrela daude transferentziazko neurosi orotan”.

“Neurosi nartzisista” deitura proposatu zuen Freud-ek psikosi maniako-depresiboa izendatzeko. Ondorengoek  deitura bereganatu ez arren, nahiko ondo erakusten du psikosi maniako-depresiboaren eta beste psikosien arteko desberdintasuna, non arazo intrapsikikoa guztiz bestelakoa den. 


Neurosi aktuala/defentsarako neurosia: 1898an erakutsi zuen, jada, bakoitzari zegokion esparrua, bai etiologiaren arloan bai tratamenduarenean: “Beraz neurosi guztiek etiologia sexuala daukate; neurastenietan mota aktualekoa, psikoneurosietan haur-izaerako eragileena”. Desberdintasun honi bereizketa terapeutikoa dario: ohituren aldaketak eta neurri profilaktikoak erabiliko dira neurosi aktualetan, defentsarako neurosietan psikoanalisiara joko den bitartean. Neurosi aktualetan psikastenia eta larritasunezko neurosia bildu zituen; 1914ean hipokondria ere taldean sartu zuen. Defentsarako neurosien taldea konbertsiozko histeriak, larritasunezko histeriak (neurosi fobikoa) eta obsesio-neurosiak  osatzen dute.


Larritasun-neurosia: Freud-ek isladatu zuen gaitza da eta, bertan larritasuna (larritasun iraunkorra, larrialdia edo bere baliokide somatikoak)  nagusitzen zenez, sintomatologiaren ikuspegitik neurasteniarengandik bereizi zuen; eta ikusmira etiologikotik histeriarengandik: larritasun neurosia neurosi aktual bat  da,  non sexu-asalduraren pilaketa, bitartekari psikikorik gabe, zuzenean sintoma bihurtzen den. 


Neurosi nartzisista: Freud-ek honela deitu zion libidoa Nian kontzentratzera bideratzen duen gaitz mentalari. Horrela transferentzi-neurosiarekin kontrajartzen da. Nosografiaren aldetik neurosi talde honek psikosi funtzionalak (zauri somatikoaren ondorioa ez diren sintomak) biltzen ditu.


Neurosi traumatikoa: Aurretik deskribatuta zegoen neurosi traumatikoari ñabardura hau gehitu zion: koadroaren izaera somatikoa (gertaerak sortarazten duen astindua eta, aldi berean, izaera psikikoa (izua). Freud-entzak “neurosi traumatikoaren koadroa, daukan motore sintomen aberastasunagatik, histeriarengana gerturatzen da, baina dauzkan oinaze subjektiboaren seinaleengatik eta kasik eragiketa psikiko guztien desantolaketagatik, nabarmenki bereizten da”.


Obsesio-neurosia: Era tipikoenean irrikazko sintomen bitartez adierazten da: ideia obsesiboak, gogoaren aurkako ekimenak burutzeko bulkada, pentsamendu eta joera horien aurkako borroka, zeremonial erritualak, e.a, eta pentsaeraren eta ekimenaren inhibiziora bideratzen duten mental hausnarketak, zalantzak eta eskrupuloak bereizten dute. Mekanismoen ikusmiratik obsesio-neurosiaren zehaspen etiopatogenikoa deskribatu zuen (sorrerako gatazkatik urrun dauden irudikapenetara lekualdatuz afektua; isolamendua; atzeraeragineko baliogabetzea); irrika-bizitzaren ikuspegitik anbibalentzia, uzki aroko finkamena eta erregresioa aipatu zituen; eta ikusmolde topikotik era bat krudela den Niaren eta Superniaren arteko tirabira, barneratutako harreman masokista gisa, marraztu zuen.


Transferentzi-neurosia: Freud-ek psikoneurosien taldean neurosi-nartsizistetatik (larritasun histeria, konbertsiozko histeria, obsesibo-neurosia) bereizten den  neurosi mota bat  deskribatzen du. Neurosi nartzisistetatik desberdintzen duena hauxe da: Libidoa beti errealak edo irudikapenezkoak diren objektuengana zuzentzen da, besteetan alderantzizkoa gertatzen delarik, hau da objektuetatik erretiratuz Niarengana zuzentzen direlarik. Horregatik dira eskuragarriagoak tratamendu psikoanalitikoarentzak, sendatze prozesuaren zehar transferentziazko neurosi bat eratu dezaketelako. Osatze psikoanalitikoaren teoriaren barnean transferentziaren adierazpenak  neurosi artifizial batean antolatzeko joera daukate. Analistarenganako harremanaren inguruan eratzen dira; neurosi klinikoaren argitalpen berri bat da; bere argiketak haur-neurosiaren aurkikuntzara darama.


NI-a: Ich nozioa psikoanalisiaren hasieratik zegoen Freud-en pentsaeran, baina urteen barrena, aurkikuntza klinikoen arabera, aldaketa garrantzitsu anitz paira zituen. Luzaroan pertsona kontzientea izendatzeko erabili zuen eta 1923tik aurrera  aparailu psikikoaren instantzietako baten esanahia atxiki zion, Zera-ren eta Superni-aren artekoa hain justu.


Hasieran Freud-ek Ich filosofoek erabiltzen zuen gertuko zentzuan hartu zuen, hau da pertsona kontzientearen sinonimo gisa. Baina, laster, “pertsonalitatearen bitan banatze” ikerketek eta hipnosiaren erabilerak Freud Ni-kontzientzia epaile eraginkorraren lekuan (sintoma psikopatologikoak sorraraziz) kokatzera bideratu zuten. “Ni-ak bere gain hartzen du defentsa bat: elkartezinezko irudikapena gertatu ez balitz bezala tratatzen du” (1894). Jada ez da pertsona osoaren deskribapena.


Kontzientea, Prekontzientea eta Inkontzientea bereizten zituen aurreneko topikan ez zuen Ni-arengana jo eta, Ametsen interpretazioan,  lo egite desiraren eramailea edo desira inkontzientei ezartzen zaizkien mozorrotzeen giltzarria da: “Ametsa  guztiz egoista da. Ametsean ez dudanean nire Ni-a baizik pertsona arrotza ikusten, nire Ni-a, identifikazioari ezker, bere atzean ezkutatzen dela suposatu behar dut”. Hemen Nire Ni-ak norberaren irudikapena adierazten du, hau da identifikatze prozesuaren eta Ni-aren arteko lotura.


1910etik aurrera plazer/ez plazeraren erregulazioaren soinean “Ni-aren irriken” nozioa agertzen da Freud-en lanetan, indar kontserbatzaileak biltzen dituena, sexu-irrikak aurkatuz. Aurrerantzean jagoletzako ametsen heroia den Ni-a errealitatearen beharkizunei aurre eginen diona izango da. Horrela Ni-plazera desiraren haluzinaziozko asetze ekimenei lotuta dagoen bitartean, NI-erreala bizitzako esperientzia atsekabeak egituratzen dutena izango da. Beraz Nia, pixkanaka, sistema psikiko korapilatsua erregulatzen duen osagai garrantzitsu bihurtzen ari da.


1911ean, psikosiak aztertzerakoan, eskizofrenietan “libidoaren kanpoko munduarekiko banatzea eta Ni-arenganako itzulpena” ikusten zuen. 1912an  Freud-ek , oraindik, Ni-a  pertsona psikikoaren multzoa bezala hartzen zuen. Geroztik nartzisismoa eta Ni ideiala lantzen zituen arabera, 1915-1920 tartean, Ni-aren teoria aberasten joan zen. Ni-aren unitate handia  eraisten joango da pixkanaka. 1920an, Plazer printzipiotik haratago lanean iragartzen da  1900an eraikitako aparailu psikikoaren teoriaren uztea: “Egia da Ni-aren zati handi bat, batez ere Ni-aren muina deitu dezakeguna, inkontzientea dela”. Bestalde heriotz-irriken nozioaren sarrerak  aurretiko Ni-irriken eta sexu-irriken aurkakotasuna zaharkituta uzte zuen.


Hiru urte geroago, Nia eta Zeran, pertsonalitate psikikoan oso garrantzitsua izango zen  intantzia bereziaren estatutua atxiki zion Ni-ari. “Ni-aren zati bat ere -eta jainkoak bakarrik daki zein garrantzitsua den zati hau-  izan daiteke inkontzientea, ziurrenik inkontzientea da”. Ni-a gehienbat, Zera-ren azaleko desberdintze bat bezala marrazten da; desberdintze hori kanpoko munduaren eraginpean suertatzen da, zeinek  irrikazko instantziara igortzen dituen eskakizunak (zeren, oinarrian, honenganako lotura mantendu egiten du). Ni-ak zerarekin mantentzen duen harremana “zaldizkoak zaldiarekin daukanaren antzekoa da, desberdintasun batekin, hau da zaldizkoak bere indarrak erabiltzen dituen bitartean Nia, neurri batean, indar mailegatuz baliatzen da”. Alderaketa urrunago doa:”Zaldizkoa, zalditik banantzea nahi ez badu, zaldiak gogoko duen tokira bideratzea behartuta ikusten den bezala, Nia ere Zeraren nahia ekimen bihurtzera ohitzen da, bere ekimen propioa izango balitz legez”.


Baina “Nia ez da azaleko izaki bat soilik, Nia korporala da gehien bat, Nia bera azalaren proiekzioa da”. Beraz “Nia, azken finean, gorputz-sentsazioetatik ondorioztatzen da, batez era azalean sortzen direnetatik. Horrela gorputz-azalaren proiekzio mental bezala uler daiteke eta, gainera, aparailu mentalaren azala irudikatzen du”. Bere  indarra  libido nartzisistatik datorkio eta, horregatik, Freud-ek “desexualizatutako” edo “sublimatutako” libido bat iradokitzen du.


Gero identifikatze prozesuen garrantzia azpimarratzen du. Niak identifikazioen egoitza izaten jarraitzen du. Bide batez, psikoanalisiaren teorian Bestearen nozioa, objektu bezala, sartzen da, horrela objektuarekiko harremanei buruz hausnarketak abiaraziz. Bestea, eta berarekin batera, iragana, tradizioa, belaunaldien  igorpena, hau da Niaren aurreneko bi identifikazioak hirugarren instantziaren sorreran kokatuko dira: Supernia.


Hala ere gizabanako/Niaren arteko bereizketa argi uzten du: “Beraz, gizabanakoa Zera psikiko bat da, ezezaguna eta inkontzientea, eta bere azalean kokatzen da hautemate-kontzientzia sistemaren muinean abiatuz garatzen den Nia… Niak ez du bere osotasunean inguratzen Zera, baizik eta  hautemate-kontzientziak azala eratzen duen neurrian…Nia ez dago gardenki banatuta Zerarengandik, barrenean bat datoz”.


Baieztapen guzti hauek luzapen asko jaso dituzte  Freud beraren eta ondorengoen aldetik.


Niaren disoziazioa: Niaren disoziazioak aldi berean existitzen  diren Niaren biko zatiketa izendatzen du: batek irrikazko aldarrikapena asebetetzen du, besteak errealitateak asebetetze horri ezartzen dion eragozpena azaleratzen du sintoma ekoiztuz.. Freud-ek “trikimailu” hitzarekin izendatzen duen prozesu honek aldi bateko erantzuna eskaintzen dio gatazkari, baina, ordainetan, denborarekin larriagotzen den  Niaren barne apurketa dario.


Freud-en arabera  Niaren disoziazioa Perbertsio fetitxistetan agertzen da, baina baita psikosietan  eta, neurri txikiagoan, neurosietan ere. Errealitateari aurre egiteko ukoarena  baino jarrera korapilotsuagoa da Niaren disoziazioarena, bertan bi jokaera kontrajarrien aldi bereko izaera dagoenez. “pertsona psikikoen aniztasuna”, identifikazioak eta , era orokorragoan, instantzia ideialen egituraketa ( (Supernia, Niaren ideiala) Niaren disoziazioaren mota desberdinak dira, nahiz eta azken kasuan instantzia berrien eraketa dagoen eta ez instantzia baten, Niaren, barne haustura.


Ni ideiala, Niaren ideiala. Bi nozioak zentzu berean erabili zituen Freud-ek. Halere, aurreneko aipamenean (Nartzisismoa sarrarazteko, 1914), ñabardura bat erantsi zien: Ni ideiala haurtzaroan pairatutako norberaren maitasunaren hartzailea da. Beraz Ni ideiala errealitatean sustatzen da, igarotako errealitatearen idealizazioan. Niaren ideiala, berriz, nozio dinamikoa da: subjektuak haurtzaroko hobezina berreskuratu nahi du, Niaren ideial gisa, bere aurrean ezarriz, etorkizuneko helburu legez. Ni ideiala galdutako nartzisismoaren iraupen nostalgikoa izango litzateke, Niaren ideiala aurrera egiteko egitasmoaren eraketa dinamikoa izango litzatekeen bitartean.


Ni ideiala haur-nartzisismoaren eta dagokion ahalguztiduntasunaren  doikuntza bat da. Niaren ideialak Nia Superniaren beharkizunetara makurtzen du eta horretan datza Ni ideialarekiko desberdintasuna. Ni ideialak nartzisismoaren ahalguztiduntasuna  eguneko amets heroikoekin  berreskuratu nahi du. Niaren ideiala, alderantziz, gurasoen ereduaren arabera eratzen da, Superniaren gertuan. Ni ideialak, orduan, Niaren ideialak behar duen lana eta tentsioa  eragozten ditu nolabait, bere helburuak edo helburu handiagoak jada lortuak bezala ezarriz.


Nirvana (Nirvana-printzipioa): Barbara Low-ek iradokitako esaera hau Freud-ek borobildu zuen plazer/ezplazer-printzipio egituraketarekin lotura estuan.


Iraupen printzipioa (ikusi iraupen printzipioa) deskribatu ondoren “gertaera psikikoen zehar” ikusten den bigarrengo printzipio bat ere argitu zuen: Lust-Unlust (plazer-ezplazer), hau da lehen mailako prozesuen helburuaren zuzentzailea. Plazera pairatzeko egiten den etengabeko ahaleginarekin batera eragin deserosoa ekiditekoarena  ere ba dago. Ametsek azkeneko honi nahi diote muzin egin, hain justu: barne beharrak atseden egoera aztoratzen dutenean, ahalegin bat egiten da haluzinaziozko asebetetze bat aurkitzeko.


Bigarren mailako prozesuaren sorrerarekin errealitatea onartu egiten da, baita deserosoa denean ere, eta gizabanakoak plazera benetako baldintzen arabera lortu behar du. Argi esatearren: ez-plazera asalduraren handiagotzearekin lotuta dago; plazera, berriz, bere gutxiagotzearekin eta bere hustuketarekin. Errealitate printzipioaren eskuratzearekin, lehenago plazer-printzipioaren eraginez bat bateko asalduraren hustuketak orain itxaron egin beharko du baldintza egokiak bildu arte.


Plazer printzipiotik haratagon irriken bi motak berraztertu zituen Eros edo bizi-irrika eta suntsiketarako edo hil-irrika aurkatuz. Hil-irrikaren helburua  bizitzarengandik libratzea  zen, organismoa hondatuz, bere tentsioak ezabatuz. Eta “bizitza mentalean nagusitzen den joera hau…, hots estimuluek sortarazten dituzten barne tentsioen gutxiagotze, mantentze edo ezabatze ahaleginari” ezarri zion “nirvana-printzipioaren” deitura. Ondorengo lanetan,behin eta berriz baieztatu zuen printzipioa da.


Objektu: “objektu” hitza, psikoanalisian, polisemikoa da (partziala, osokoa, barnekoa, kanpokoa, nartzisista, Ni-objektua, Objektuaren harremana, objektuaren hauta, e.a.). Polisemia, psikismoaren loturen aberastasuna erakutsiz, nahasteraino iritsi daiteke.


Freud-ek objektua irrikarekin lotzen du: irrikazko asaldura (bulkada) organismoaren barrenetik dator eta asebetetzearekin (helburua) menperatzen den beharra da. Irrikak objektuaren bitartez lortzen du helburua. Irrikaren gauza baliotsuena objektua da; baina  ez dago berarekin lotuta sorreran, beraz eraiki beharreko lotura da. Objektua ez da, derrigorrez, arrotza; inbestitu litzatekeen edozer gauza bihurtu daiteke objektu, baita norberaren gorputza ere, autoerotismoaren bitartez.


1905 eta 1924 bitartean genital aurretiko aroak deskribatu zituen, koadro genetiko bat baino gehiago esparru erogeno bati loturiko irrika partzialen asebetetzeak definitzen dituenak, hau da dagokien aho, uzki, faliko objektuak. “Partzial objektuaren” nozioa Melania Klein-ek sarrarazi zuen, baina bere aurretikoa Freud-en “irrika partziala” da. Pubertaro arte  ez da ezarriko genitalitatearen nagusitasunaren menpean egongo den eta behin betiko hurkoarena  zuzenduko duen objektuaren hautaketa.


Freud-ek bi objektu mota bereizten ditu: propio irrikazkoa den objektua (pertsona, pertsonaren zatia, objektu partziala, objektu fantasmatikoa) eta osoko objektua, maitasunaren edo gorrotoaren objektua. Bizitza psikikoaren hasieran, kanpoaldea, objektua eta gorrotatutakoa dena bat dira (“objektua gorrotoan sortzen da”). Aro nartzisistaren ondoren, objektua plazeraren iturri bezala onartzen denean, maitasunaren objektu bihurtu daiteke, maitatuz eta bereganatuz. Maitasun eta gorroto hitzak ez dira erabili behar eurak irrikekin edo bere objektuekin dauzkaten harremanetarako, soilik Ni-osoak objektuekin dauzkan harremanetarako gorde behar dira. “Objektuaren hauta” kontzeptuak (hauta objektuala eta objektu nartzisista) maitasunaren/gorrotoaren objektua adierazten du, ez irrikazko objektua. Freud-en oinordekoek garatu zuten objektuaren kontzeptua (M. Klein, Winnicott, eta abar).


Laplanche eta Pontalis-ek hiru hazpegi aurkitzen dituzte objektuaren nozioan:


1-: Irrikaren korrelatua bezala: irrikak objektuan eta objektuaren bitartez bilatzen du bere helburua, bere asebetetzea.  Pertsona bat, objektu partziala, objektu erreala edo  fantastikoa izan daiteke

2-: Maitasunaren (edo gorrotoaren) korrelatu bezala: orduan pertsona osoak edo  Ni instantziak osoko objektu batekin  (pertsona, entitate, ideiala eta abar) daukan  harremana da (harreman okjektuala).

3-:Filosofia eta psikologiaren zentzu tradizionalean, hautemate eta ezagutzen duen subjektuaren korrelatua bezala: subjektu orok ezagutu ditzakeen adierazpen finkatu eta iraunkorrekin agertzen dena (bakoitzaren iritzi eta desiraren gainetik “objektibo” adjektiboa daramana)

Objektu a: (ikusi Lacan)

Objektu (iragaiteko objektua): (ikusi Donald Winnicott)

Objektu “ona”, objektu “gaiztoa”: (ikusi Melania Klein)

Objektu Partziala: Irrika partzialak euren ikusmiran ipintzen dituzten objektuak dira, maitasun objektu bezala pertsona bat bere osotasunean hartzeke. Gehienbat gorputzaren zatiak, errealak edo fantastikoak (bularra, gorotzak, zakila) eta bere baliokide sinbolikoak izan ohi dira. Pertsona bat ere identifika daiteke objektu partzial gisa. 


Oroipen: Oroipenaren nozioak, psikoanalisian, iraganaren irudikapen kontzientearen zentzua hartzen du, zati batean oroimen inkontzientea estaltzen duen ilusiozko edukia daukana, baina baita Nia indartzen duen ebidentziarena ere.


Aurreneko lanetan oroimenaren nozioa limurtze traumatologikoaren oroimen patologikora zuzendu zuen; gero haurtzaroko oroipenera zabaldu zuen. Oroipena, “irudi mnesiko” obsesiboa, “sinbolo mnesikoa”, jasandako afektuarekin egokia den  benetako oroipenarekin aurrez aurre ipini zuen Freud-ek. Oroipena, maiz, gezurra da hasieratik; “lehendabiziko gezurra”, “oroimen pantaila” honen gibelean benetako oroimena aurkitu daiteke.


Freud-ek antzeko bi hitz erabiltzen ditu kontzeptualki desberdinak diren bi nozio izendatzeko, hau da Erinnerung oroimen kontzienterako eta Erinnerungsspur aztarna mnesiko inkontzientearentzako; gainera oso sarri agertzen da  bere luman oroimen inkontzientearen esaera paradoxikoa.  Histeriaren kausalitatearen teorian traumaren oroimen kontzientea  arbuiatu, erreprimitu, disoziatu egiten da, jada ez da eskuragarria  kontzientziarentzat, behinik behin zuzenean ez, eta aurrerantzean lekualdatuta irudikatzen da sintomaren bitartez, batez ere sinbolo mnesikoan. Oroimen inkontzienteak kontziente bihurtzeko gogoa dauka, zeren berez oroimena kontzientea da; oroimen inkontzientearen nozioak Inkontzientearenara darama.


Oroimena, sinbolo mnesikoa, oroimen-pantaila eta fantasma bezala, “kate mnesikoen” artikulatzailea da. Oroimenaren kontzepzio honetan abiatuz egituratu zuen Freud-ek asoziazio askearen teknika, non  analisian dagoenari “kate mnesikoen” asoziazioen hedapena eskatzen zaion; hemendik ondorioztatu zuen lehen mailako prozesuen nozioa.


Faltsu eta benetako oroimenaren diskriminatzailea afektua da. Afektuak “arrazoia dauka” beti eta, sinbolo mnesikoaren bitartez, irudikapen egokia aurkitzen du. Emma-ren kasuan, adibidez, sintoma fobikoak eta bere eragilea  pubertaroko eszena gatzgabe bat izango litzatekeen sinesmena, oroimena izango behar lukeen, baina  aztarna mnesikoa bihurtu den haur-limurtzearen eszena estaltzen dute. Oroimen kontzientea izatetik aztarna mnesikoa izaterainoko urratsa denbora bat behar duen gertakizunaren barneratze psikikoaren topika bati dagokio. Oroimen oro nolabaiteko pantaila da, susmagarria beti (haurtzaroko bizipenen itzulpen egokiari dagokionean).


Leonardo da Vinci-ren haur-oroitzapen baten Freud-ek oroipena haurtzaroan edukitako hautemateen aztarna mnsesikoei eta, aldi berean, irudikapen fantasmatiko hutsei dagokiela dio. Ustezko oroimenak (saiak bere isatsarekin Leonardoren ahoa irekitzen du) fantasma bat adierazten du, baina fantasma honek benetako oroitzapenak estaltzen ditu, amaren haurtzaroko musu sutsuak, edoskitzaroa, aitaren hutsunea. Hortik abiatuz eratzen da fantasma;  azkenean Leonardok ez ditu gertakizunak gogoratzen baizik umearen psikismoa, geroago helduaren psikismoa izango dena. Leonardok oroitzen ez duen amaren irribarrea aurkituko du Giocondaren ezpainetan, konturatzeke.

  
Oroipenaren nozioa, psicoanalisian, galdutako objektuaren paradigmaren esparrukoa da. Freud-ek Dolu eta malenkonian erakusten duen legez oroimen patologikoak  idealizatutako objektua finkatzen eta fetitxizatzen du; objektu hori maitatua eta gorrotatua da; dolu lanean objektuari dagozkion oroipen guztiak argitaratzen dira, oroitzapenaren bitartez desinbestidura lortuko duen abreakzioa ekartzearren.


Oroitzapenenerako  bulkada bat dago, haluzinaziotik gertu dagoen irudikapenaren gogoak bereizten duena; bulkada honek, amnesiaren  desagertzearekin batera, bizi izandakoaren inpresioaren indarra berraurkitzen du. “Pazienteak ahaztutakoaren eta gibeleratutakoaren oroimenik ez daukanean” ekintzetara jotzen du. Orduan oroitzapenerako bulkada errepikapenerako bultzadarekin ordezkatzen da eta,  klinika  gogoratzean,  abreakzioan baino gehiago “perlaborazioan” oinarritzen da. Ikusmolde honetatik haurtzaroko oroimena  haurtzarogaz daukagun oroipena da beti.


Perbertsioa: Sexualitate “perbertsoaren” edo galbideratuaren ideiak sexualitate “normalaren” nozioa suposatzen du, zeinen arabera ekimen eta sexu-objektu hautaketa batzuek desbideratuak izango diren. Sexu teoriaz hiru saiakeretan (1905) sexualitate helduaren helburua koitoaren bitartez orgasmoa lortzea izan arren “perbertsioetarako aldiz aurretiko jarrera ere ez da salbuespena, baizik normaltzat hartzen den egituraketaren hazpegi bat”.


Formulazio horretan abiatuz bere esaera ospetsura iritsi zen: “neurosia perbertsioaren negatiboa da”. Neurosiaren kontzeptua psikoanalisiaren esparru kutunenetakoa den bezala eta psikosiarena nosologia psikiatrikoaren historiaren partaide den legez, perbertsioaren kontzeptua, alderantziz, alor askoz zabalagoa da, zeren besarkatzen dituen portaerak, praktikak eta fantasmak giza-araudi batekiko harremanaren barnean atzeman daitezke soilik, harreman hau lege juridikoaren eragile izan daitekeelarik. Gainera, perbertsioa arte erotikoaren ahalezko mota guztiekin lotuta egon da beti, bai Ekialdean bai Mendebaldean; bestalde, galbideratze gaiari dagozkion aldakuntzak aroen, herrien, kulturen eta ohituren arabera oso anitzak izan dira. Batzuetan zorrotz arbuiatu dira, baztertuz eta doilor gisa hartuz; bestetan idazleek, olerkariek, filosofoek balioztatu egin dituzte, sexu-iharduera arrunten gainetik ipiniz.


Adibidez, Afrika edo Asiako zenbait eskualdetan, Europan delitu diren ablazioa edo infibulazioaren tankerako ebaketak tribu-errito gisa onartzen dira. Antzinako Egipton eta Indian antzekoa gertatzen zen zikiratzearekin. Ohitura tradizionalak, emakumezkoen gorputzaren askatasuna bultzatzen duen emantzipazio mugimendu baten eraginez arbuiatzen direnean, edo aurretik onartutako ohiturak politika kolonial batek psikiatrizatzen dituenean, supituki perbertsio bihurtzen dira. Horrelakoa izan zen homosexualitatearen patua. Grezian maitasunaren mota garaiena bezala estimatzen zena, kristautasunak bizio sataniko gisa ikusi zuen eta XIX. mendeko psikiatriak endekapen gisa sailkatu zuen, azkenik, 1974an, beste sexu-mota bat bezala hartua izan arte (jada DSM IIIan, Estatistika eta Diagnostiko Eskuliburuan, ez da parafilietako osagaia).


Zentzu honetan, Freud-ek perbertsioez (batez ere homosexualitateaz) eratutako teoria ere, ambibalentea da. Alde batetik “jarrera perbertso polimorfoa” gizaki ororengana hedatu zuen eta, horrenbestez, XIX. mendeko psikiatriaren definizio bereizgarri eta desberdintzaile guztiak (perbertsoa = endekatua) errefusatu zituen, baina bestalde, sexualitatearen arloan, arau eta desbideraketaren ideia gorde egin zuen. Horrek ekarri zion ezintasuna galbideratzeari, sexu-eragiketa desberdin guztien gain, psikismoaren egituraketa unibertsal bat bezala aurkeztua izateko.


Perbertsioen (pluralean) sailkapena, tradizionalki, psikiatria eta sexologiaren arlokoa izan da, psikoanalisia, alderantziz, perbertsio (singularrean) kontzeptuaren definizio estrukturala eratzen ahalegindu da. Freud-i dagokionean, hala ere, gauzak ez dira hain sinpleak. Sexu-teoriaz hiru saio lanean (1905), hitza pluralean erabili zuen eta maizago  ihardun zuen “inbertsioez “ “perbertsioez” baino. Geroago ideiaren ulermen estrukturalean ahalegindu zen.


Freud-ek galbideratzea negatibotasun prozesu baten erreferentzian eta neurosiarekiko harreman dialektikoaren barruan definitu zuen beti. Hasieran neurosia “perbertsioaren negatibo gisa” bereizi zuen. Sexualitate perbertsoaren izaera basatia, ankerra, polimorfoa, oldartsua azpimarratu zuen: libidoa bulkada partzialera soilik mugatzen den haurren sexualitate landugabera. Neurotikoen sexualitatearekin alderatuz, galbideratzearen sexualitateak intzestuaren debekua ez du ezagutzen, ezta errepresioa eta sublimazioa ere.


Sexualitate perbertsoak bulkada, iturri (órgano), objektu eta helburu                      batekiko harremanean desbideraketa bezala egituratuta egoteari zor dio bere muga eza. Lau termino hauetatik abiatuz Freud-ek bi galbideratze mota bereizi zituen: objektuaren perbertsioak eta helburuaren perbertsioak. Besteen kalterako objektu batekiko finkapenak bereizten dituzten objektuaren perbertsioetan kokatu zituen, alde batetik, giza-partaidekiko sexu-harremanak (intzestua, homosexualitatea, paidofilia, autoerotismoa) eta, bestetik, objektu ez gizatiar batekikoan (fetitxismoa, zoofilia, trabestismoa). Helburuaren perbertsioetan hiru eragiketa mota bereizi zituen: ikusmenezko plazera (exhibizionismoa, boyeurismoa), sufritzeko edo sufriaraztekoa (sadismoa, masokismoa) eta esparru erogeno edo sexu-aldi bat bakarraren gehiegizko estimua, hau da ahoarena (felazioa, cunnilingus) edo aparatu genitalarena.
 


1905etik aurrera aldakuntza asko sartu zituen Freud-ek perbertsioaren ikusmoldean, lehendabizi bere metapsikologia eta nartzisismoaren teoria berriaren bultzadaz eta, bigarrenez, bigarren topikoaren (Ni-a, Zera, Super-Nia) eta sexu desberdintasunaren eraginez. Horrela, sexu-perbertsioen deskribapenetik perbertsioaren ahalezko antolaketa orokorraren ideiara igaro zen; antolaketa hau klibajean oinarritutako Ni-aren egituraketaren paradigma izango litzateke. 1923-24an (Errealitatearen galera neurosi eta psikosietan) “berrukapenaren” kontzeptua sarrarazi zuen: umeek emakumezkoen zakil-faltaren errealitatea ukatu egiten dute; mekanismo honek bereizten du psikosia; neurosietan, alderantziz, errepresioaren mekanismoa nagusitzen da: neurotikoak Zera-ren eskakizunak  erreprimitzen dituen bitartean, psikotikoak errealitatea ukatzen du.


1927an, René Laforgue-rekin eskotomizazioaz mantendutako eztabaidan, Freud-ek fetitxismoan oinarrituz ekin zion berrukapenari: galbideratze mota honetan subjektuak bi errealitate existitu arazten ditu batera, berrukapena eta emakumezkoen zakil-faltaren onarpena hain zuzen. Ez psikosiarena bakarrik baizik eta baita perbertsioaren bereizgarri den klibajea ere hortik letorke. Beraz, perbertsioa eraketa hirukoitz batean inskribatzen da. Haluzinaziozko errealitatea baten berreraikuntza den psikoasiarekin eta erreprimitutako barne-gatazka baten ondorioa den neurosiarekin batera, errepresioa haurren sexuan finkatzen den berrukapen bat edo zikiratzearen gezurtapen baten gisa agertzen da.


Horrenbestez, 1905-1927ko epean, galbideratzeen deskribapenetik perbertsioaren orokorreko mekanismoaren teorizaziora igaro zen: ez zen  jada haurren sexuaren eraketa polimorfoaren ondorioa soilik, baizik eta sexu desberdintasunaren aurrean ipinitako gizaki ororen jarreraren eragina. Zentzu honetan bi sexuetako gauza da perbertsioa, baina, fetitxismoari eta homosexualitateari dagokienean, ez da bietan berdin banatzen.


Perlaborazioa (Per-elaboración, Perlaboration): Perlaborazioa prozesu bat da; bere bitartez analisian dagoenak interpretazioa bere gain hartzen du, esnarazten dituen erresistentziak gailenduz. Beraz, erreprimitutako osagai batzuen onarpena eta errepikapenezko mekanismoetatik askatzea errazten duen nolabaiteko lan psikikoa da. Perlaborazioa iraunkorra da osatze prozesu osoaren zehar, baina gehienbat, interpretatutako erresistentziaren jarraipenaren eraginez, osatzea blokeatuta dagoela dirudi duenean.


Plazera:  Plazer/ez-plazer printzipioa: Plazer printzipio bezala ezagutzen den plazer/ez-plazer printzipioak aparatu psikikoari hustuketa automatiko bat inposatzen dio, asalduraren pilaketak atalase bat gainditzen duenean sortzen den deserosotasunarena hain justu..


Histeriaz estudioetan  Freud eta Breuer-ek plazer eta ez-plazeraren betekizuna aurkitu zuten, gibeleratzea (refoulement) determinatzen duten kalitate psikikoak izatearena hain zuzen; aldi berean barneko fisiologiaren homeostasian oinarritutako iraupen-printzipioa ere aipatu zuten.


Ametsen interpretazioko VII. Kapituluan Plazera eta ez-plazera kontzientziak bereganatzen dituen  kalitate psikiko bakarrak direla esaten du Freud-ek. Euren asaldurak soilik bereizten dute aparailu psikikoaren barnean gertatzen den energiaren eraldaketa. Plazeraren eta ez-plazeraren  aldiek erregulatzen dute automatikoki inbestiduren prozesuaren ibilera; honi deitzen dio “ez-plazeraren printzipioa”


Freud-en ustetan asalduraren pilaketa  ez-plazeraren tentsiotik sortzen da; horrek aparailu psikikoa bizkortzen du asetzearen esperientzia  errepikatzeko gogoarekin (aldez aurretik plazer bezala bizi izandakoaren asaldura gutxiagotu zuena). Desira, orduan , ez-plazeretik plazerera doan aparatu psikikoarean korrontea bezala definitzen da eta berak bakarrik ipini dezake abiadan aparailu psikikoa. Plazeraren lorpena, lehendabizikoz, haluzinazio eran bilatzen da, lehenengo plazerak utzitako aztarnaren lorratzean: lehen mailako prozesu psikikoen funtzionamendu mota da. Bestalde, ez-plazeraren printzipioak ez dio uzten aparailu psikikoari bere pentsamenduetan osagai atsekabetsuak sartzen, eta  ez-plazeraren kutsua daukan edozein ekimen psikiko gibeleratua izanen da.


Halere, Sexu teoriaz hiru saiakeretan  dioenez tentsioa eta ez-plazera ez doaz beti batera,  sexu-asalduraren egoerako tentsioa ez da  ez-plazer sentimenen artean sailkatu behar.


1911 ez-plazer printzipioari “plazer/ez plazer printzipioa” deitu zion, eta ondoren, laburrago plazer-printzipioa; eta horrela bereiztu zuen Ni-plazeraren  bilakaera aparailu psikikoaren barruan:  errealitate-printzipioak plazer-printzipioaren inguratze bat inposatzen du; bere asebetetzea atzeratzen du, edota betetzeko aukera batzuek ezabatzen ditu, errealitatearen baldintzen arabera. Baina bere biziraupena ziurtatzen du, zeren plazer-printzipioarekiko osoko men egiteak bizia bera ere eragotziko luke (nahiz eta haurra “amaren zainketen” laguntzarekin sistema horretatik gertu dagoen).


Plazer-printzipiotik haratagon bere teoria berrikusten du eta errepikatze-bulkada nabarmentzen du: ametsetan, neurosi traumatikoetan, transferentzi-neurosietan, haurraren jolasean aurkitzen da eta plazer-printzipioaren gainetik ezartzen da. 1924ean, ikusmira ekonomikoan, plazera atsedenetik eta ez-plazera atsekabetik bereizten ditu: plazera eta ez-plazera ez daude kantitate ekonomikoaren menpean baizik eta izaera kualitatiboarenean,  eta hona bere hazpegi batzuk: erritmoa, eraldaketen jario tenporala, asalduraren neurrien handiagotzea eta txikiagotzea. 


Prekontzientea: Prekontzienteak Freud-en aurreneko topikan aurkitu zuen bere definizioa. Prekontzientea Inkontzientearen aurkakotasunean pentsatzen da: euren desberdintasuna da topika psikiko batean pentsarazten duena. Prekontzientea Inkontzientearen antagonista da; zentsurak, gibeleratzearen (refoulement) oztopoak, bereizten du berarengandik. Gibeleratzearen eragilea izanik, berak hornitzen ditu irudikapen inkontzienteak Inkontzientean mantentzeko behar diren indarrak


Prekontzientearen eta Inkontzientearen funtzionamendu motak desberdintzen dituena hauxe da, prekontzientea energiari lotuta dagoela eta bertan bigarren mailako prozesuak eta errealitate printzipioa nagusitzen direla.


Prekontzientearen antagonista jokaera ulertzeko prekontzienteak, hitzak iradokiko lukeen bezala, kontziente izatera iristeko ahalmenaren ideia baztertu behar da. Alabaina ideia hau Freud-en bertan aurkitzen da kontzientziarekiko harremanean definitzen duen Inkontziente deskriptiboaren ikusmoldean ezartzen denean. Orduan, Prekontzientea zentzu fenomenologikoan inkontzientea denaren eta kontzientziarentzako eskuragarria litzatekeenaren bezala ikusten da. Adiera hau bi sistemen arteko aurkaritzarekin kontrajarria da, non prekontzienteak eduki inkontzienteen kontzientziarenganako sarrera oztopatzen duen. Kontraesana sendatzearen  barrenean soilik gainditzen da, etorkizun kontzientearen prozesua aztertzerakoan. Ordutik, eduki inkontzienteen eta euren kontzientzia hartzearen bitartekaria da prekontzientea.


Hizkuntzarekin daukan loturatik datorkio bere espezifikotasuna prekontzienteari. “Sistema inkontzienteak objektuaren gauzazko inbestidurak dauzka, hau da objektuarekiko aurreneko eta benetako inbestidurak; sistema prekontzientea gauza honen irudikapena  dagozkien hitzen irudikapenei loturiko gaininbestiduraren ondoren  agertzen da”. Lan analitikoari ezker gauzaren irudikapenak, hots inkontzientearen edukiak, izendatzeko gai diren irudikapenekin harremanetan jarriko dira eta, ondorioz, kontzientziara igortzeko prestatuko dira. Hitzezko transposizio honen, hitzen eta gauza inkontzientearen loturaren kokalekua prekontzientea da.


Psikoanalisia: 
Psikoanalisia, F. Ellenberger-ek esan duen bezala, Franz Anton Mesmer-ek inauguratutako antzinako osatze magnetikoen oinordekoa da, zeintzuk, hipnosi eta sugestioaren eztabaiden bitartez, bigarren psikiatria dinamikoa sortarazi zuten. Hala ere, Hyppolyte Bernheim eta Nancy-ko eskolatik jaiotako psikoterapiaren korronte guztien artean, inkontzientea eta sexualitatea, gizatiar subjektibitatearen unibertsal gisa, metodo psikoanalitikoak bakarrik aldarrikatzen ditu. Arlo klinikoan ere berak soilik begiesten du transferentzia unibertsal horren osagai bezala, sendatze ariketaren barnean bere azterketa proposatzen duelarik terapeuta eta pazientearen arteko eta, orokorrago, maisu eta ikaslearen arteko boterezko harremanen prototipo gisa. Zentzu honetan psikoanalisiak filosofiaren tradizio sokratikora eta platonikora igortzen du. Horregatik jarri du indarrean analisi didaktikoaren sarbideko printzipioa, hots, psikoanalista izan nahi duenak osatze analitiko bat burutu beharko du derrigorrez.


Historiografia ofizialean psikoanalisiaren jaiotzaren legendazko bertsioa zabaldu da, sorrera bi emakumeei atxikiz: Bertha Pappenheim eta Fanny Moser-i. Josef Breuer-ek  tratatu zuen Pappenheim-i “hitzaren bitartez sendatze”aren asmakizuna egotzi zaio; eta Freud-ek zaindu zuen Moser-i, bere aldetik,  entzute klinikoaren ahalbideratzea leporatzen zaio, sendagileak behaketa zuzenari uko egitera behartu zuelako, pazientearen atzean egonaraziz.  Histeriaz ikerketak  idatziaren bi egileek nahasten dituen kondaira honek, freudiar enuntziatuetatik urrun ez dagoen psikoanalisiaren genealogia bat garraiatzen du. Izan ere, Freud-i zor zaio sendagile begiradaren osoko aldaketa, gaixoek euren gaitzaz eta sintomez eratzen dituzten teoriak zientziaren teoriaren barnean  kontutan hartzera behartzen duen aldaketa, hain zuzen. Aldaketa honekin psikoanalisia erotasunaz eta sexualitateaz  XX. mendean eginiko lan historikoen iturri bihurtu zen.


Freud-ek psiko-analisi hitza 1896an erabili zuen lehendabizikoz, frantsesez idatzitako artikulu batean, “Jaraunspena eta neurosien etiologian”: “nere etekinak psiko-analisizko metodo berri bati zor dizkiot, ideiagintza inkontzientearen bide ilunen argiketan  hain emankorra suertatu baita Josef Breuer-en azterketarako prozedura”.


Zortzi urte geroago, talde-lan baterako idatzi batean, hirugarrengo pertsonan Breuer-taz hitz eginez, bere metodo propioaren definizio bikaina eskaini zuen: “Metodo katartikoak sugestioarekiko ukoa egina zuen jada, eta Freud urrats bat harantzago joan zen hipnosiari ere ezetz esanez. Paziente guztiak berdin eta honako eran tratatzen ditu: inongo eraginik ez sortzen saiatzen da, diban batean eroso etzanarazten ditu, bera, bitartean, begirada ebatsiz, atzean esertzen da. Ez die begiak ixtea eskatzen, eta ukitzea edo hipnosia gogora dezakeen ekimen guztiak ekiditen ditu. Mota honetako solasaldia jagoletza egoeran dauden bi pertsonen arteko elkarrizketa bat bezala bilakatzen da, bietako bati gihar ahalegin gutxienekoa  eta bere eragiketa psikikotik urrunduko lukeen edozein hunkipen sentsorial ere aurrezten zaiolarik”. Zalantza askoren ondoren deitura finkatuta geratu zen: Psychoanalyse alemaneraz (psychanalyse ordezkatuz). 1905-1914 artean Freud-ek berak psikoanalisi-sendatze handiak burutu zituen: Inda Bauer (Dora), Ernst Lanzer (arratoien gizona) eta Serguei Constantinovich Pankejeff-ekin (otsoen gizona). Gainera, haur-psikoanalisiari bidea irekiz, bere aitak burututako Herbert Graf-en (Juanito) analisia zuzendu zuen, kontrol tankeran.  1911n, paranoia gisa hartuz, Daniel Paul Schreber-en Oroitzapenetan oinarritutako ikerketa bat argitaratu zuen. Bost psikoanalisiok behin eta berriz iruzkin gai izan dira freudiar historiaren zehar, orokorrean mugimenduaren mami klinikoa osatuz.


Jada 1910ean, “Terapia psikoanalitikoaren etorkizuneko ikuspegietan”, Freud-ek “sendatze psikoanalitikoaren” marko teknikoa zehazki mugatu zuen, bere helburu nagusia erresistentzien garapena zela esanez. Tesia askotan eztabaidatu zen eta teknika-arazoek artikulu berriak sortarazten zituzten eta,  gero, mugimendu psikoanalitikoko historiaren eztabaiden eta zatiketen iturri bihurtu zen, Sandor Ferenczi-rekin hasi eta Jacques Lacan-eraino.


Psikoanalisiaren definizio horren onarpena freudiar korronte orok bereganatu arren, psikoanalisi teknikan eta analisi didaktikoan sustatutako eztabaidak eta zatiketak  amaigabeak izan dira euren artean. Darwiniar ereduan oinarrituz, psikoanalisia natur-zientzien artean kokatzen saiatu zen Freud, edo gutxienez, “natur-zientziaren” estatutu bat ezartzen. Alabaina, arimaren medikuntzen jaraunsle bezala, bestelako tradizio zientifiko baten partaidea zen, zeinen arabera osatze-artea, dedukzio baten balioaren frogaketa baino gehiago, egi sinbolikoa eta subjektiboa argituko duen diskurtso baten eraketa den. Psikoanalisiaren partaidetza bikoitz hori dela eta (natur-zientziena batetik, interpretatze-artearena bestetik)  “ezeztatze” guztiak terapiaren esparruan hedatu ziren. Horien artean kokatzen da orokorrean historiografia errebisionistaren oinarria izango zen Karl Popper-ena (1962); dotrina freudiarra hermeneutika hutsa zela erakutsarazten saiatu zen, eta bere metodoa, sugestioz gaixoarengan ekinez, eragin-teknika txamaniko soila.


Argudioa ez zen berria eta, jada 1917tik aurrera, psikoanalisi-terapiara zuzendutako konferentzietan, psikoanalisia eta sugestioan oinarritutako beste psikoterapia guztien arteko desberdintasuna azpimarratzen ahalegindu zen. Bereziki, hitz-sendatzearen bitartez sendagilea gaixoa sugestionatu daitekeenaren ideia  deuseztatu zuen; esparru horretan benetako interpretazioan sustatutako arrazionaltasuna aldarrikatzen zuen, gatazken konponbidea  eta erresistentzien ezabapena, terapeutak gaixoari errealitatearekin bat zetozen irudikapenak eskaintzen zizkionean soilik suertatzen  zirela azpimarratuz: “Sendagilearen suposaketetan errealitatearekin bat ez datorrena berez ezabatzen da analisian zehar, eta baztertu egin behar dira, beste suposaketa zehatzagoekin ordezkatuz”.


Psikoanalisiaren historiak erakusten du nola aurka egin zioten erresistentziak eta bere soinean sortutako gatazkak izan direla bere aurrerapen eraginkorraren, bere dogmak eratzeko eta ezeztatzeko joeraren  ezaugarri eta sintoma nagusiak.

Psikoanalisi aplikatua: Freud berehala arduratu zen bere ideiak, funtzionamendu psikikotik at, beste esparruetara ere hedatzen, adibidez sormen literario eta artistikora. Beraz, goiz jaio zen psikoanalisi aplikatua eta interpretaziozko ekimen ugariren iturri bihurtu zen, psikobiografiarena (lanen interpretazioa egilearen bizitzaren arabera eginez), psikokritikarena (testuen kritika psikoanalitikoa), psikohistoriarena (historiaren interpretazioa psikoanalisiaren laguntzarekin). Teoria psikoanalitikoaren eta bere interpretazio esparruaren hedapen honen helburuari laster erantsi zitzaizkion  xehetasunak. Ludwig Binswanger-ek zioenez (1909): “Freud-ek psikoanalisia  zientzia orokor bezala ikuskatzen du beti, erlijiora, historiara eta artera zabaltzea gustatuko litzaiokeen ikerlanerako tresna berri eta handi baten gisa”. 1914an, Freud-ek berak, Ametsen interpretazioa eta Txistea eta bere harremana inkontzientearekin idatzi ondoren, zioen: “bi idazlan hauek, hasieratik, psikoanalisia ez dela medikuntzako esparrura soilik  mugatu behar, baizik eta izpirituaren gainontzeko zientzietara ere hedatu daitekeela erakutsi dute”.


Funtsezko helburua hori zen: medikuntzaren tutoretzatik aske geratzea, metodo terapeutiko hutsezko erregistroa saihestea eta psikiatriaren zerbitzura soilik ez mugatzea. Ideia, psikoanalisia, –izpirituaren zientzietako bat ez zena, nahiz eta eurentzat aberasgarria izan daitekeen (Freud-ek behin eta berriz azpimarratzen zuen bezala)-, natur-zientzien esparruan kokatzea zen. Bere iritzirako psikoanalisia “sakonerako psikologia” denez eta “psikologiaren partaidetzarik gabe ezin daitekeenez ulertu gizakiak egindako edo sortutako ezer”, beraz “psikoanalisia jakinduriaren esparru desberdinetara zabaltzea berezkoa litzateke, batez ere izpirituaren zientzietarakoa”.


Ezartze hau garaipen militar eta koloniar bat bezala bizi izan zuen Freud-ek. Horregatik logistika bat burutu zen, IPAren (nazioarteko elkarte psikoanalitikoa) helburuen aitorpenen osagaietako bat bihurtu zen eta, azkenean, “psikoanalisi aplikatuaren monografien bilduma” sortu zen.


Bilduma hori ere txikiegia geratzen zenez, denbora gutxira, psikoanalisi aplikatuaren lanetara bakarrik mugatutako aldizkaria sortarazi zuten, Imago izenarekin. Lan eta kemen asko eskaini zizkion Freud-ek eta  Totem eta Tabu eta Mikel Anjelen Moises-en aurreneko bertsioak bertan argitaratu zituen, sinadura gabe. Anonimatu hori psikoanalisi aplikatuarekiko elikatzen zituen kezken lekukoa zen.


Psikoanalisi aplikatuak Freud-en inguruan eta beste toki batzuetan berotasun handia sortu zuen arren, Freud-ek berak gutxi praktikatu zuen psikobiografia (Eta berari ezarri nahi zitzaionean guztiz gorrotatzen zuen). Salbuespen bat izan ezik, familia-nobelez. Rank-en Heroiaren jaiotzaren mitorako idatzitako kolaborazio batean,  gai hauekiko  jokaera bitxi bat hartu zuen Freud-ek. Psikoanalisi aplikatuko lantzat hartzen diren idatzi guztietan aplikazio garden eta hutsa gainditzen duen bestelako bigarren helburu bat aurkitzen da, soilik teorikoa dena.


Adibidez, Leonardo da Vinci-ren inguruan eginiko ikerketan ohiko psikobiografietatik aldentzen da eta sexualitatearen teoriaren aldera urrats bat ematen du, bereziki homosexualitatera bideratzen dena. Antzekoa gertatzen da Totem eta taburekin, erreferentzia etnologikoak gainditzen dituenean. Masen psikologian eta Niaren analisian psikosoziologia frantziarrera zuzendu zen (Gustave Le Bon), baina berehala aldendu zen marko horretatik “fenomeno totalitarioa” deituko zen hazpegietara bideratutako saiakera teorikoa eratzeko, eta teorikoki eta historikoki, bigarren topikaren (Ni-a, Zera, SuperNi-a) oinarriak ezartzeko.


Gaur egun, Freud-en psikoanalisi aplikatuak bi epai kontrajarriak jasotzen ditu: ingeles hizkuntzaren esparruan, Ernest Jones-etik Peter Gay-raino Freud-en lanen zati garrantzitsu bat psikoanalisi aplikatuari atxikitzen zaio inongo eztabaidarik gabe. Arlo frantsesean, alderantziz, deitura horrek arbuio sakona pizten du eta bi arrazoi aipatzen dira. Aurrenekoa Daniel Lagache-ri zor zaio gehienbat: psikoanalisi aplikatutako lan askotan arinkeria nagusitu zen (adibidez Maria Bonaparte-ren Edgar Allan Poe-n psikobiografian  eta René Laforgueren idatzietan) eta tankera horretako proiektuetatik urrunduz euren disziplinarekiko aintzatespena  berreskuratu nahi zen. Bigarrena Lacan-en eskutik dator: “Psikoanalisia, bere zentzu zehatzean, tratamendu gisa soilik aplikatzen da, eta horrenbestez hitz egiten duen eta entzuten duen gizakiari zuzentzen zaio”; bestelako edozeini aplikatzeko era irudizko adierakoa izango litzateke, irudikapenezkoa, analogietan oinarritua eta, beraz, eraginik gabekoa.


Sexualitate: Sexualitatea, Freud-en ikuskeran, “psikosexualitatea” da eta ñabardura garrantzi bat erantsi behar zaio: lieben alemaniar hitzak daukan zentzu zabalarena, maitasunarena hain zuzen.


Freud laster ohartu zen bere lan klinikoetan sexualitateak gatazka psikikoetan zeukan garrantziarekin eta ondorio honetara iritsi zen: sintomak sortzen dituen gatazkaren poloetako bat sexualitatea da, beti. Sexu teoriaz hiru saiakeretan jada haur-sexualitateak ume guztietan daukan betekizuna baieztatu zuen. Aurrerantzean sexualitateaz zeukan ikusmoldea oso zabala zen, bertan haur-sexualitatea eta sexualitate perbertsoa sartuz. Haur-sexualitateak hiru ezaugarri dauzka: autoerotikoa da, esparru erogenoen  eta irrika partzielen menpean dago, eta Niak autokontserbaziorako daukan senean sustatzen da.


Pentsaera borobilduz, lau aldiko garapen psikosexualaren teoria eraiki zuen. Aro bakoitzari esparru erogeno desberdina dagokio: ahozkoa, uzkikoa, falikoa eta genitala. Umea, esparru genitalaren harreman objektualaren lehentasuna ezarri gabe dagoen neurrian, perbertso polimorfoa da. Perbertsoa beste esparru erogenoen lehentasunean finkatu (edo itzuli) egiten da. Sexualite hedatu eta zabal honetaz gain, Freud-ek sexualitate “normala” ere, garapenaren bukaeran lortzen dena, aipatzen du. Esparru genitalaren lehentasuna eta harremana objektuak bereizten dute. Halere arazoak dauzka sexualitate normala  ugaltze helburutik banantzerakoan.


Arlo honetan beste bereizketa bat ere egin zuen Freud-ek: sexualitatearen korronte “xamurraren” eta korronte “sentsualaren” artekoa; bien “bilkurak soilik ziurtatzen du maitasun jokaeraren erabateko normaltasuna”.


Haur-sexualitatearen multzoa, 1910tik aurrera, Edipo-konplexuan bildu zuen (ikusi Edipo).


“Pansexualismoa” aurpegiratu zaio freud-i. Egia da sexualitatea presente dagoela non nahi bere lanetan, baina beti beste indar eta irrikenganako gatazka batean, arrazoiz beteta defendatzen delarik pansexualismoaren salaketatik.


Alderantziz, patologia mentalaren eta sexu-arazoen harremana korapilatsuagoa da. Sexu-aztoramenak arazo mentalik gabeko pertsona batean ager daitezke, gaixo mentala jasaten duen zenbaitek orgasmo normalera iritsi daitezkeen bezala. Baina pertsonalitatearen egituraketan eta mental patologian beti egongo dira jokoan lotura libidinala eta objektuarekiko harremana. Era berean, tratamendu psikoanalitikoan, transferentziaren bitartez, analistarenganako lotura libidinala ezartzen da, gurasoenganako harremana errepikatuz. Psikoanalisiaren motorea den transferentzia, era guztiz erotizatua hartuz gero, eragozpen bihurtu daiteke.


Freud-entzat, giza-sexualitatea psikosexualitatea da eta irudikapen kulturalak eta gizabanakoarenak zerikusi handia daukate bertan;  baina fenomeno biologikoa ere ba da. Gizabanakoaren historia, ama, aita eta inguru gertukoenganako harremanen historia da; honek ere hartzen du parte  sexualitate izaeraren eraketan du parte. Umeak amaren bularrarekin daukan harremanaren araberakoa izango da geroago bilatuko duen maitasunezko harremana. Edoskitzearen bukaerak bular objektua kentzen dio eta, ondoren, galdutako objektua berreskuratzen saiatuko da (bularra eskainitako zainketa multzoaren metafora da). Melania Klein eta Donald Winnicott-ek borobildu zituzten, geroago, Freud-ek aurreratutako ideia hauek. 


Sinbolo: Sinboloak, ikusmira psikoanalitikoan, desira inkontzientearen zeharkako eta ustezko irudikapenen mota guztiak (sintomak, ametsak, lapsusak, hutsegindako ekimenak…) izendatzen ditu. Sinboloaren nozio hau ordezkatzearen harreman orokorrean sustatzen da, hau da gauza batek beste baten tokia hartzearenean; baina, zentzu arruntean, sinboloaren eta sinbolizatuaren artean jakineko lotura bat dagoen bitartean, sinbolo inkontzientean ez da sinbolizatuarekiko lotura hori aurkitzen.


Adibidez, zaldiko batek bere damaren eskularruagatik borrokatzen duenean, badakigu eskularruak bere balioa damari zor diola. Histerian ez da berdin gertatzen, sinboloak objektua ordezkatzen du, hots eskularruak dama ordezkatzen du. Deslotura honetan sinbolizatuari itsatsitako afektua sinbolora igortzen da. Bi kasuetan ordezkatzeak baieztapen bat suposatzen du: sinboloaren eta sinbolizatuaren bategitea. Hor sortzen da tentsioa, hau da ordezkatze sinbolikoaren altzoan, zentzugabekerira daraman hitzez hitzezko interpretazioaren eta interpretazioa sinbolikoaren artekoa hain zuzen; azkenekoak, bien arteko parekotasuna ukatzen duenez, zentzua handiagotu egiten du; sinbolo histerikoak, ezin duenez ukapen hori ezarri, sintomaren itxurazko zentzugabetasuna argitzen du.


Sinbolo eta sinbolizatuaren arteko ordezkapenezko harremanak, egiaz, ahalezko interpretazio baten izaera suposatzen du, hau da testuinguruaren arabera interpretazio bat atxikitzearena hain zuzen. Polisemiak aberastasuna eransten dio sinboloari, baina zehaztasuna interpretatzeko arauen eta sistemaren errespetuari dario. Beraz interpretazioaren sistema eta arauak erabaki beharko dira.


Bi arauen arteko zalantza eduki zuen Freud-ek: estaliko zentzua argituko duena gizabanakoaren testuingurua izango, non pertsonaren asoziazio indibidualak erraztuko duten ezkutuko zentzuaren argiketa, sintoma histerikoan eta ametsean suertatzen den bezala;  ala taldeko testuingurua, non gizabanakoen zehar eginiko lan kulturalak ekarriko duen  zentzuaren zehaztasuna, “ametsaren sinbolikoan” (adibidez, zuhaitza=zakila, leizea=bagina) gertatzen den legez.


Sinboloak anitzak izan arren, sinbolizatuaren arloa oso murritza da eta, azken finean, sexu-irrikaren esparrura mugatzen da. Freud-ek irudikapen onirikoaren zerbitzuan ezarri zuen sexu sinbolikaren hipotesi finkatua, egiaz, Jung-en  “libido-sinboloaren” aurkaria zen (Jung-ek portaera psikikoan sexu-irrikak eduki dezakeen  garrantzia ukatzen zuen). Dena dela Freudiar teorian, benetako sinbolismoa gibeleratutako irriken ordezkaria da: “Gibeleratua izan dena soilik sinbolizatzen da eta gibeleratua izandakoak bakarrik dauka sinbolizatua izateko beharra”.


Freud inkontzientearen aurkikuntza baieztatuko zuen interpretatzeko arau baten bila zebilen: “Gaur egun sinbolikoki lotuta dagoena, antzina hizkuntzazko eta kontzeptual identitateak lotuta egongo zen, ziurraski”. Beraz, Freud-ek antzekotasunaren asoziazioari dagokiona benetako aurretiazkotasunari itsasten zion. Horrela sinbolikotasunaren teorian egi kliniko bat baino gehiago beharkizun estruktural bat erakusten du. Bestalde, Freud bera oso mesfidatia zen bat bateko interpretazio sinbolikoekin eta nahiago izan zituen beti irudikapen sinbolikoen erabilera sustatuko zuten
 asoziazio indibidualetan oinarritzea.


Freud-en sinboloaren teoria ezin da  banandu sinbolizazioaren teoriatik; hurbiltze psikoanalitikoa interpretazioaren teoria bat da eta, bertan,  sinbolizatzen duen subjektua da kontutan hartzekoa eta ez hainbeste, ezta gutxiago ere, deitura bat beste deitura batekin ordezkatuko lukeen itzulpenaren teoria. Sinbolizazioaren hurbiltze honen sakoneko gogoa honakoa zen: dualismo baten beharra, hau da  irudiaren sinbolismoaren eta hizkuntzaren sinbolismoaren arteko bereizketa eta elkarrekiko artikulazioa. Freud-ek, antzinako hizkuntza sinboloaren iturri bezala ezartzen duenean, gorputzak psikismoarekin daukan gertutasuna azpimarratu nahi du, gertutasun honek afektua eta irudikapena,  zentzua eta “animismo primitiboa” (desiraren haluzinaziozko asebetetzean gertatzen den bezala) artikulatzen dituelako.


Sublimazioa: Irrikazko jarioa bere zuzeneko sexu-helburutik desbideratuz, dagokion indarra  garapen intelektual eta kulturalean ezartzen duen prozesua da sublimazioa.


Sublimazio nozioaren sorrera behetik gora doan ekimen alkimikoaren eta subjektua bere mugetatik haratago daraman ideia filosofiko estetikoaren metaforizazioan dago. Freud-en lanaren zehar  nozioa, haserako ideia baten gorestetik edo fantasma baten edertzetik, gibeleratzetik (refoulement) desberdina den irrikaren barreneko benetako lana izaterainokoa bilakatu zen; horretarako objektuarenganako libidoa Niarenganako objektu bihurtu beharko da, ondoren helburu berrien ardura har dezan.


Sublimazioa irrikazko patu pribilegiatu gisa agertzen da, zeren indar libidinalak, alderatzen denean, bere helburua lortzen du eta, gainera, Superniak eta gizarteak atxikitzen dioten balioztapenarekin aberasten da. Sublimazioaren prozesuan osagarri garrantzitsua da desexualizazioa; sorreran sexuari loturiko helburua Psikikoki gertukoa den” beste batetan aldatzen da. Prozesuaren bigarren hazpegia irrikaren objektuak jasotzen duen gisa-balioztapena da. Halere Freud-entzat Idealizazioa eta sublimazioa ez dira baliokideak, ez da gutxiago ere; idealizazioa objektuaren gainbalioztatzean datza


Sublimatzeko ahalmenaren sorrera gizabanakoaren izatezko antolaeran (sexu-irrikaren berezko indarra) eta haurtzaroko gertaeretan  dago . Sublimazioak haurtzaroko irrika perbertso polimorfoen bizkar eratzen dira; hauek beste helburu batzuetara  desbideratzen ditu, uzki erotismoa diruarenganako ardura bihurtuz adibidez. Prozesu honek zerikusia dauka izaeraren hazpegien egituraketan. Irrika partzialek (ikusmena, eragina) bide zabalak eskaintzen dizkiete sublimazioari: ikusmen irrika kontenplazio artistikoan eta jakintzarako irrikan sublimatzen da, erasokortasuna ekimen sortzailean eta berritzailean.


Halere,  sexuaren eta bat bateko asetzearen bizkar egiten den sublimazioa arriskugarria dela azpimarratu zuen, behin eta berriz. Sublimazioa giza loturaren  bermatzaile eta kulturaren sustatzaile bezala agertzen denean  exijentzia arriskugarria ere ba da, eta bakoitzaren sublimazioa eredu ideial legez inposatzen denean “zibilizazioaren iruzur” bihurtzen da.


Supernia: Freud-en bigarren topikaren barruan Supernia aparailu psikikoaren  instantzia bat da, Nia eta Zerarekin batera. Funtsean, aitatiar autoritatearen barneratzearen ondorioa da.


Psikoanalisia hasieratik aurkitu zen gibeleratutako inkontzienteari loturiko gatazkarekin eta, horrenbestez, gibeleratzailearen arazoarekin, hau da norberaren estimuari itsatsitako “zentsurarenakin”. Psikoanalisiaren arau nagusia Niaren erresistentzien  antolakuntzaren antzematera zuzentzen da. Eta Freud-ek  Nia-Superniaren arteko bereizketa 1920 hamarkadako bi lanetan margotu zuen (Masen psikologia eta Niaren analisia, Nia eta Zera)   


Masen psikologian, taldeen egituraketa argitzeko asmoarekin, identifikazioaren orokortutako ikusmoldera jo zuen, non gizabanakoak bere Nia  gidari batek adierazitako amankomuneko ideial baten bitartez identifikatzen duen. Nia eta Zeran, Superniaren instantzia izaeraren ezaugarria nagusiena, Niaren zati handiena inkontziente izatearen onarpenean kokatzen da. Superniak, aparailu psikikoaren soinean, lehen mailako objetuekiko haurtzaroko menpetasuna betikotzen du: Zera eta bere irrikazko mozioek bezain menperaezina da Niarekiko. Hitzak berak, “Superniak”, ondo erakusten du Niarenganako nagusitasuna, eta bien arteko tentsioa larritasun moralaren gisa nabaritzen da.


Freud-ek ez ditu Supernia eta ideiala (beraren egiteko bat) banatzen. Superniak kulturak gizabanakoan eragiten duen derrigortzea (beharrezkoak eta  agian gehiegizkoak diren irriken ukoak inposatuz)  adierazten du; baina, aldi berean, gizabanakoak objektuen idealizazioaren eta irriken sublimazioaren bitartez bereganatu behar duen jaraunspen kultural baten eramailea ere ba da. Funtsa, ikusmira dinamikotik, Nia-Superniaren bereizketari dagokion lan gatazkatsua da. Bere igorpenari (Supernia gurasoen Superniaren irudian antolatzen da), ezarpenari eta bilakaerari dagozkion moten arabera egituratzen da Supernia, instantzia trans-subjketiboa eta trans-generazionala osatuz.


Freud-ek, Superniarekin, gizakiaren ezin hobeagokoaren gai zaila murriztu eta mugatzen du. “Kontzientzia moralari” dagokion ikusmira izpiritualista ororen aurka, Supernia instantziaren sorrera zehatza  eta irrikazko alorra azpimarratzen ditu.


NI-Supernia banatzearren hedatzen den egituraketa argitzeko Freud bi fenomeno patologikoetan sustatzen da: behaketaren eldarnioan, non behatzen duen eta epaitzen duen barne-instantzia kanpoaldea berjaurtitzen den; eta  kontzientzia moralaren aldizkako jarrera eta Nia-Superniaren aldaketak erakusten dituen psikosi maniako-depresiboa: Superniak, autosalaketa malenkoniatsuan, Nia jazartzen du, euforia maniakoak Niak bere ideialarekiko bateragarritasuna  erakusten duen bitartean..


Ikusmolde ontogenikotik, Nia Edipo-konplexuaren oinordekoa da: alde batetik haurtzaroko harreman afektibo funtsezkoen neurri bateko amaiera adierazten du eta, bestetik, luzatu egiten ditu bere ezarpenari zor dizkion baldintzak betikotuz. Eratu duten identifikazioek gurasoekiko debekuen eta eurei loturiko irrikazko inbestiduren eramaileak  dira, logika erregresiboa erabiliz; bere ordezkariak ere ba dira, “edukitze” desirak “beraren bezala” izateko desirarekin ordezkatuz: orokorrean esateko, Superniaren Identifikazioek bere autonomia, Niarenganako daukaten bere estatutua, haurrek euren objektuenganako daukaten bizi-menpekotasunari zor diote. Niak Superniarekin mantentzen duen harremanak haurrak guraso ahalguztidunekin daukana errepikatzen du. Euren aurrean daukan larritasuna Nia eta desira ekimenetik bereizte ez duen Superniaren arteko tirabiran sortutako larritasun moralean bihurtzen da. Supernia, lehendabizi,  prozesu defendatzaile eta atzeratzaile baten eragina da, errealitate psikikoan gurasoekiko desira eta euren babesak betikotzeko joera daukanarena hain zuzen. Freud-en ustetan sinesmen erlijiosoa aitaren nostalgian oinarritutako haurtzaroko Superniaren berjaurtiketan sustatzen da. Horregatik Superniaren autoritatea saihestea izango da Niak pubertaroan daukan lan nagusia.


Egiaz, Superniaren sortze eta bilakaeraren deskribapen metapsikologiko zehatzak oso goiz ezarritako Superniaren egituraketa suposatzen du, egituraketa horretan identifikazioen egokiera iraunkorrak daudelarik, euren estatutua aldatuz, nartzisismo aldetik gutxiagotuz eta sinbolikotik handiagotuz: mekanismo arkaiko goiztiarretik (erasotzailearekin bat eginez = Melania Klein-en talioaren legea) geroagoko  Ediporen ondorengo eraketara ( bisexuatutako Supernia). Bilakaera onuragarria latentzia aroko kulturazko irabaziak eta pubertaroko suspertzearen gainditzearekin lortutako autonomiak erakusten dute. Garapen horrek funtsezko giza-arauen eskakizunen gutxiagotzea eta eurekiko mailakako askatzea suposatzen du. Ondorioz Supernia geroago eta instantzia sinbolikoago bihurtzen da eta Freud-ek proposatutako bere mami aitatiarra  Lacan-ek, geroago, “Aitaren izenaren” kontzeptuarekin garatu zuen. 

Teknika psikoanalitikoa: Zailtasun handiak eduki zituen Freud-ek Psikoanalisiaren orokorreko metodoa burutzeko. Jada 1908 iragarri zien bere gertukoenei (Jung, Ferenczi, K. Abraham, E. Jones) baina orri batzuk soilik idatzi zituen. 1910tik 1915ra “idatzi teknikoak” deiturikoak argitaratu zituen, non “egin behar ez den” tankeran zenbait aholku eskaintzen dituen.

Metodo psikoanalitikoaren eraketa mugarri batzuen uztearen ondoren eginiko biraketarena da: pixkanaka, hipnosia utzi ondoren, kontzentrazioaren teknika landu zuen; honek asoziazioa askeari utzi zion bidea; 1900tik aurrera ametsen interpretazioak garrantzi handia hartu zuen; geroago “eszena primitiboen” bilaketan agertzen ziren erresistentziak azpimarragarri bihurtu ziren; guzti horien bitartez transferentzi neurosiari atxikitako lehen mailako betekizunera iritsi zen.

1903an sendatzearen koadroa, bere hazpegi formalean, finkatuta zegoen eta 1907an, arratoien gizonaren osatzearekin, ezarri zuen azkeneko agindu nagusia: “Analisiaren teknika, psikoanalistak jada berari arduratzen zaion materiala lortu beharrean, pazientearen pentsakizunen berezko jarioa aske uzten duen neurrian, aldatu egin da”.

 Honako bi baldintza hauek koadro psikoanalitikoaren berrikuntzetara eta aldaketetara bultzatu zuten: bat, psikoanalisia gaixo psikotikoetara egokitzeko ahalegina; bi, aurreneko gerra mundialak sortutako beharrek psikoanalisia eta psikoterapia elkartzea eta nahastea bideratu zuten, ondorioz teknika desberdin anitz egituratu zirelarik Freud-en lorratzean (Sandor Ferenczi, Otto Rank, Karl Abraham, Ernst Simmel, Max Eitingon, Wilhelm Reich). Psikoanalisi klasikoaren inguruan antolatu dira, beraz, “inspirazio psikoanalitikoko psikoterapiak”, psikodrana, taldeko psikoanalisia eta abar.

Freud-ek ez zituen inoiz arau finkoak eta absolutuak ezarri eta bere “Aholkuen” ondoren esaten zuenez: “aurkeztu ditudan arau teknikoak iharduera luze bati zor dizkiot. Beste metodo batzuek erabiliz neure kontura irakatsiak izan dira…Teknika hau dela neuri ongi datorkidan bakarra esateko ez daukat inongo zalantzarik. Litekeena da beste sendagile batek, nigandik oso desberdina izanik, gaixoekiko eta burutu beharrekiko lanaren aurrean desberdina den beste jarrera bat hartzea. Ez nintzateke hori arbuiatzen ausartuko”.

Berak analizatutakoen oroitzapenak irakurriz argi ikusten da zenbat atrebentzia hartu zituen, adibidez bere alaba Anna eta  Sandor Ferenczi-rekin: “Zeuk nahi duzunez, eta zure patuak uzten badu, ekainaren erditik aurrera, eguneko bi saio gordeko dizkizut. Bestela ere asko ikusiko zaitugulako itxaropenean nago eta gutxienez egunean behin gurekin jango duzulakoan nago. Halere, teknikaren eskakizunak jarraituz, saioetatik at ez diogu gai pertsonalei ekingo”.

Sandor Ferenczi-k  La Haya-ko 1928ko kongresuan zioenez: “Freud-ek bere aholkuak “negatibo” eran eman ditu, alde “positiboa” bakoitzaren trebetasunari utziz. Baina lortutako emaitza honakoa izan da: subjektu obeditzaileak ez dute bere gomendioen elastikotasuna antzeman,  lege-tabuak izango baliran makurtuz euretara”.

Geroztik, egia da, Freud-ek bigunagoak nahi zituen legeak gogortzen joan ziren. Baina Freud-en irakaskuntzaren funtsa hau da: hasteko, gutxieneko araudi bat behar beharrezkoa da, baina garapena oso pertsonala da eta, derrigorrez, zuzeneko irakaskuntza baten gidaritzapean burutuko da

. Topika: Topos hitz grekotik datorren deitura da, filosofian Aristotele-tik Kant-eraino erabilia izan dena lekuen teoria izendatzeko, hau da argudio edo garapen oro kokatu daitekeen  klase orokorren teoriarena. S. Freud-ek ere hitz eta adjetibo bezala erabili zuen bere egituraketa teorikoaren bi aldi garrantzitsuetan, aparailu psikikoaren definizio ahalmenetan.


Topikaren aurreneko kontzepzioan, freudiar aurreneko topika deiturikoan (1900-1920), Freud-ek  inkontzientea, prekontzientea eta inkontzientera bereizi zituen; bigarrengoan (1920-1939) hiru instantzia edo kokalekutan ihardun zuen: Zera, Ni-a SuperNi-a.

 
Mugimendu psikoanalitikoaren historian  freudiar bigarren topikaren bi irakurketa aurkitu ditzakegu gutxienez. Batek, Zera-ren kalteetan, Ni-aren garrantzia azpimarratzen du  Ego-psikologia sortaraziz; besteak, Ni-aren estatutua birpentsatzeko eta nor-bera bat edo subjektu bat (self) gehitzeko, Zera nabarmentzen du, kleinismoan, Self-psikologian eta lacanismoan gertatzen den legez.


Sinbolikoaren, irudikapenezkoaren eta errealaren trilogia lakaniarari ere topika izana ezartzen zaio. Topika hau, bat bestearen atzetik, bi egituraketarekin aurkeztu zen: aurrenekoan (1953-1970) sinbolikoak hartzen dio aurrea irudikapenezkoari eta errealari(S.I.R); bigarrengoan erreala nagusitzen da (R.S.I.).

Transferentzia: Transferentzia hitzak aurretik subjektuaren bizitzan, beste pertsona esanguratsuenganako inbestidurari ezker, antolatutako eta bizitako sentimenduen, desiren eta harremanetako moten transposizioa esan nahi du.

Histeriaz estudioetan agertzen da aurrenekoz eta, pixkanaka, zehazten joan zen sendatze psikoanalitikoa  ulertzen eta garatzen zen neurrian. Gaur egun analisian suertatzen diren eta izen zehatzagoak dauzkaten fenomenoen multzoa besarkatzen du: transferentziazko maitasuna, harreman transferentziala, Transferentzia nartzisista, transferentzi-neurosia, transferentzia negatiboa, eta abar. 

Transferentziaren bitartez pertsona batean ezarritako inbestidura libidinala bere izate era, antolaketa eta kalitate eta guzti, beste pertsona batengana lekualdatzen da; mugimendu honetan erabilitako energiaren multzoa aldakorra da eta oso handia izatera iris daiteke, aurrenekoaren neurrirainokoena hain zuzen. Bi gauza dira azpimarragarriak: bat, jokoan libidoa soilik dago, gainontzeko irrikak ez; bi, objektu batetik askatzen den libidoa beste batetan ezartzeko, adibidez doluetan gertatzen den bezala, ez da transferentzia. Transferentziari harremanetarako era baten iraupena eta  aurretiko harremanarekiko fideltasun inkontzientea dagokio.

Psikoanalisiaren iharduerak erakusten duen legez transferentzia era arruntean agertzen da edozeinen bizitzan, batez ere maitasunaren arloan, baina transferentzia basati hauetan egituratzen diren harreman berri hauek psikoanalisian sortzen direnekin alderatuz bilakaera oso desberdina daukate. Freud-en ahoan psikoanalisiak ez du sortzen transferentzia “baizik eta kontzientziari aurkitzen dio eta beretaz jabetzen da prozesu psikikoak gogoko helmugara bideratzearren”. Transferentzia, dagokion esanahi betean, sendatze psikoanalitikoaren zehar behatzen dena da, bere funtsa osatuz. Ezin izango dio psikoanalisiari ekin gutxieneko transferentzirako gai ez denak.

Freud-ek, lehendabizi, transferentzia  harreman hipnotiko ereduaren arabera hausnartu zuen. Sugestio hipnotikoan bezala katartiko metodoan ere behar beharrezkoa da: “Paziente hauentzat kasik ekidin ezinekoa da sendagilearekin dauzkaten harremanak garrantzitsuen bihurtzea, behinik behin aldi baterako. Medikuaren eragin hau da, itxuraz, arazoa ezabatzeko giltzarria”. Geroago ere sugestioa eta transferentzia gerturatzen jarraitu zuen, transferentzia sugestioaren baldintza bezala ikusiz. Aldi berean, sendagilearenganako harremanaren bizitasuna iraganeko oroitzapen batek egoera terapeutikoarekin eduki dezaken “konponketa okerrarekin” lotzen zuen: Kontzientean desiraren edukia iratzartzen da, baina desira hau iraganean kokatu dezaketen baldintzen oroimenaren laguntzarik gabe. Desira sendagilearen pertsonarekin lotuta dago, zein “pazientearen ardura nagusiena bihurtu den”. “Konponketa oker” -harreman faltsua deitzen diot- honetan jokoan sartzen den afektua antzina debekatutako desira bat errefusatu zuenaren antzekoa da. Hau dakidanetik, nire pertsona horrela nahasia ikusten dudan bakoitzean, transferentzia bat eta harreman faltsu bat baieztatu ditzaket”.  

Horrenbestez, transferentziak bi gauza  erakusten ditu: pazienteak analistarenganako hartzen duen maitasunezko harremana eta sendagilearen pertsonara lekualdatzen duen antzinako harremana. Hau egiaztatu ondoren Freud beste gauza batekin aurkitzen da: lekualdatze hazpegi hau oso antzinako oroimenei dagokien gaitz berri bat bezala antolatzen da. 

Horrela pixkanaka transferentzi-neurosiaren nozioa eraiki zuen. “Pazientea analisirako beharrezkoak diren arauk betetzera soilik mugatzen denean ere lortzen dugu sintoma morbido  orori transferentziazko esanahia ezartzea, neurosi arrunta transferentzi-neurosi batekin ordezkatuz, zein lan terapeutikoaren bitartez sendatuko den. Horrela transferentziak gaitzaren eta bizitza errealaren  arteko esparru bat sorrarazten du,  honek batetik besterako urratsa ahalbidetzen duelarik. Egoera berri honen ezarpenak gure ekintzetako eskuragarria den gaitz artifizialaren ezaugarri guztiak dauzka”.

Transferentzian suertatzen den errepikapena ahantzitako jarrera psikiko inkontzienteen oroimenerako baliabidea da: “Gaixoak gogoratu ezin duen bere bizitza afektiboko  zati bat bere sendagilearenganako harremanean berbizitzen du”.

Osatzearen prozesuan honela eragiten du transferentziak: gaixoaren egoera psikikoan osagai berri bat, “bizitza errealaren xerra” bat, sarrarazten du; gaixoak interpretazioak onar ditzan ezinbesteko baldintza da; erresistentziak ezabatzeko behar den indarra berari dario.

Baina, bestalde, erresistentzia indartsuenen arduraduna ere transferentzia da. Egiaz, trasnsferentzia erresistentziaren zerbitzari denean, edo transferentziak osagai gatazkatsu bat mozorrotzen duenean,  erresistentziak eta transferentziak talka egin dezakete. Horrela transferentziaren analisiak hartzen du protagonismoa, analisia bereiztuz eta bere mami bihurtuz: “lanaren alderdi erabakigarria, sendagilearekiko jarreran, hots transferentzian  abiatuz, antzinako gatazken berrargitaratzean datza, gaixoak antzinakoetan jokatu zuen bezala joka dezan, baina orain libre dauden bere indar psikiko guztiak erabiliz, irtenbide desberdin batera iristearren. Horrela transferentzia  bataila-eremu bihurtzen da eta jokoan dauden indar guztiak berarekin behaztopatuko dira”.

Freud-ek transferentziaren bi isurialde deskribatu zituen; bat sendagilearenganako atxikimendua eta konfiantza biltzen dituen baiezko transferentzia da, osatze bilakaera egokiarentzat ezinbestekoa dena; bi, hausturara bidera dezaken aurkako edo gehiegizko inbestidurak biltzen dituen ezezko transferentzia da.

Sendatzearen garapena bigarren mailakoak diren fenomeno transferentzialen laguntza eduki ohi du, adibidez “alboko transferentzia”: analistaren inbestiduraren paraleloan, beste edozein pertsonaren inbestidurak analistarengan adierazi ezin diren libidoaren zatia eta desirak  biltzen ditu; nolabait, esparru transferentzialari ihes egiten dion transferentziaren era bat da, eta barneko munduaren eta errealitatearen  bitartekaria izanik interpretazioarentzak helezina da. Bestalde errealitatean ekoizten dituzten harremanak ere  preziatuak izan daitezke pazientearentzat.

Transferentziaren maitasunezko izaerak osatzea oztopatu dezake. Horregatik, Freud-en arabera, zuzeneko edozein motatako asebetetzea kaltegarria litzateke.

Zakila (faloa): “Phallus” hitzarekin tente dagoen zakilaren irudikapena eta subjektuen barneko eta arteko esanahi klabea izendatzen da.

Freud-ek gutxi bereizi zituen faloa eta zakila. “Falikoa” deitu zion bi sexuetako umeek 3-5 urteen artean pairatzen duten aroari, non bere irudizko esparrua  zakila edukitzeak eta darion masturbazioak (klitoriarena nesketan) bereizten duen. Ordura arte ama “falikoa” bezala ikuskatzen da eta, zakila falta zaiola ohartzerakoan, zikiratze-konplexua ezartzen da, lehenbiziko ukoa gailenduz.

Geroago Lacan-ek asko landu zuen Faloaren kontzeptua (ikusi Lacan).

Zakilaren bekaizkeria: Freud-ek honela deskribatu zuen: Neskatila bere nebak edo bere lagunak daukan zakil nabarmenarekin ohartzen da eta, berehala, berak ezkutuan daukan organo txikiaren kontrapartida handiagoa bezala ikusten du, aurrerantzean zakilaren bekaizkeria nagusitzen zaiolarik.

Freud-en jarrera falozentrimoarekin lotuta dago. Beti mutikoaren kasua aztertu zuen eta, mutatis mutandis, neskatoari eraldatu zion. Ez zuen ulertu emakumezkoa era positiboan, gizonezkoak ez dauzkan organoz horniturikoa bezala. Gizonezkoak emakumezkoaren beldurra eduki zezakeela ulertu zuen, baina inoiz ez feminitatearen, amatasunaren, bularren bekaizkeria jasan dezakeenik. Freud-ek emakumezkoaren zikiratzea onartu behar den errealitate bat dela baieztatu zuen.

 K. Horney-k  ederki zuzendu zuen gaia. Bi sexuetako umeek, neska ala mutila izan, ez batek eta ez  besteak gizakiaren osotasuna ez direla aurkitzen dutenean, traumatismoa jasaten dute. Bakoitza bere sexu kideetan sustatzen da bere burua balioztatzeko eta beste sexuarena baliogutxitzeko. Ikusmira zabalago honetan kokatu behar dira zikiratzearen larritasuna eta zakilarenganako bekaizkeria.  Zakilaren bekaizkeria ez da sexu aldaketarako gogoa, baizik  jarraitasun nartzisistaren altzoan kokatu behar den gauza bat: neskatilak gizartean zakila edukitzeari darizkion abantaila nartzisistak paira nahiko lituzke.  

Zikiratze (zikiratze-konplexua): Psikoanalisian zikiratze hitza beste askorekin lotua izan da, larritasunarenarekin, mehatxuarenarekin, sinbolikoarenarekin, izuarenarekin, e.a, eta batez ere konplexuarenarekin.

Zikiratze-konplexua berandu samar osatu zuen Freud-ek bere metapsikologian. Zikiratze hitza, alderantziz, goiztiarra da. Ametsen interpretazioan, Eguneroko bizitzaren psikopatologian, Sexu teoriaz hiru saiakeretan Freud-ek sexu itxuragabekeriak, haur-sexualitatea eta pubertaroko aldaketak aipatzerakoan zikiratzearen larritasuna eta izua deskribatu zituen. 1915-1920 urteetan zikiratzea  Edipoaren testuinguruan kokatu zuen, eta zikiratze konplexua nozio kliniko teoriko nagusi bat bezala hartu zuen. 

Freud-en arabera ume orok, haurren sorrerari dagokionean, gurasoetatik jasotako argiketaz gain, “teoria” multzo bat dauka. Aurrenekoa gizaki guztiek zakila daukatenarena da. Uste honen hondoratzeak dakar zikiratzearen eszenategia. Ikus daitekeenez, teoria mutikoaren eredutik abiatzen da, geroago neskatoarengana egokituz. Freud-en teoria lanetik lanera, aberasten joan zen, gaina Moises eta erlijio monoteistarekin lortuz, non “birjinitatearen tabua” agertzen den. Maitasunezko bizitzaren ekarpen honetan hiruko bat erakusten du: 1-, Gizonezkoak objektu hauta berezia dauka: zikiratze gaia findu egiten du testuan; bere hauta “amatiar konstelazioan” burutzen da (“ama eta urdanga gauza bera dira”). 2-, Maitasunezko bizitzaren beherapenen arloan: intzestuzko desirak zikiratzearen baliokidea dakar, zuzenean gizonezkoaren inpotentziarekin nabarmentzen dena eta, zeharka, proiekzioaren bitartez, maitasun objektuaren beherapenarekin. 3-, “Birjinitatearen tabuak” gizonezko sexualitatearentzak arriskutsutzat hartzen diren emakumezkoenganako harremanek, beti zikiragarriak direnak, iratzartzen duten zikiratzearen larritasuna azpimarratuz.

Inhibizioa, sintoma eta larritasunarekin hasera eman zion Freud-ek larritasunaren bigarren teoriari: gibeleratutakoaren irudikapena ez da jada larritasunaren iturria;  larritasuna da gibeleratzearen lana pizten duen seinalea; “gibeleratzearen motorea” zikiratze mehatxuak sortarazten duen larritasuna da. Oraindik gehiago: irentsia, hozkatua izateko izua e. a,  animalienganako fobiak eta orokorreko fobiak bezala, zikiratze larritasunaren ondorioak dira. Eskema teoriko honek hiru neurosiak argitzen ditu, histerikoa, fobikoa eta obsesiboa; “hiruretan Nia  Niaren irrikazko prozesuaren aurka ipintzera bideratzen duena  zikiratze larritasuna da”

1937ean, eskandalu antianalitikoaren mamia aipatzerakoan honela laburbildu zuen:  gizonezkoek ez dute ulertzen maisu batenganako menpetasuna ez dela zikiratzearen baliokidea eta emakumezkoek  zakila ez edukitzea ez dute ametitzen eta ez du onartzen hori dela berezko izaera. Hitz batean, zikiratzearen beldurra gizonezkoetan eta zakilaren bekaizkeria emakumezkoetan,  biak feminitatearen arbuioa (hau da zikiratzearena) dira.

Freud-ek, Hans txikiaren behaketan abiatuz, ibilaldi teorikoa burutu zuen eta, klinika gaindituz, burutazio epistemologiko funtsetara iritsi zen: zikiratzea ez da soilik mehatxatutako umearen fantasma;  fantasma hau konplexu baten barnean eta egoera edipiarean  dago, gizabanakoaren bizitza  psikikoa antolatu  eta  batuketaren aurka eratzen den “hausturaren” prototipoa burutzen duelarik, horrela indibidualizazioa eta bigarren mailako prozesuak (iragankortasuna, segida, hizkuntza, egituraketa psikikoa, pentsakizuna, e.a.) ahalbidetuz.

Kulturaren baitako ondoeza lanean bizi-irriken eta hil-irriken arteko gatazka aipatzerakoan honela idatzi zuen: “Gatazka hau gizakiei elkarrekin bizitzeko beharra inposatu zitzaien unean piztu zen”. Baina elkarbizitzak, gutxienekoz, sakrifizio batzuen seinale sinbolikoak (erdainkuntza adibidez) dakartza, gorputz sexuatuan ezartzen direnak, horrela zikiratzearen ideiak giza erregistro desberdinetan daukan garrantzia argitzen delarik.  







1
7

